
Ўçáåêèñòîí Ðåñïóáëèêàñè қîíóí÷èëèê òўïëàìè áåø áўëèìäàí 
èáîðàò:

áèðèí÷è áўëèìäà Ўçáåêèñòîí Ðåñïóáëèêàñè қîíóíëàðè âà 
Ўçáåêèñòîí Ðåñïóáëèêàñè Îëèé Ìàæëèñè ïàëàòàëàðèíèíã қàðîðëàðè 
ýúëîí қèëèíàäè;

èêêèí÷è áўëèìäà Ўçáåêèñòîí Ðåñïóáëèêàñè Ïðåçèäåíòèíèíã 
ôàðìîí âà қàðîðëàðè ýúëîí қèëèíàäè;

ó÷èí÷è áўëèìäà Âàçèðëàð Ìàҳêàìàñèíèíã қàðîðëàðè ýúëîí 
қèëèíàäè;

òўðòèí÷è áўëèìäà Ўçáåêèñòîí Ðåñïóáëèêàñè Êîíñòèòóöèÿâèé 
ñóäèíèíã қàðîðëàðè ýúëîí қèëèíàäè;

áåøèí÷è áўëèìäà âàçèðëèêëàð, äàâëàò қўìèòàëàðè âà 
èäîðàëàðèíèíã Ўçáåêèñòîí Ðåñïóáëèêàñè Àäëèÿ âàçèðëèãèäà äàâëàò 
ðўéõàòèäàí ўтêàçèëãàí íîðìàòèâ-ҳóқóқèé ҳóææàòëàðè ýúëîí 
қèëèíàäè.

(1211-1212)
2025 éèë
сентябрь

ÌÓÍÄÀÐÈÆÀ

Èêêèí÷è áўëèì

502.	«2023 — 2030 йилларга мўлжалланган электр энергиясининг улгуржи 
ва чакана бозори механизмларига босқичма-босқич ўтиш концепция-
сига ўзгартиришлар киритиш тўғрисида» Ўçáåêèñòîí  Ðåñïóáëèêàñè 
Ïðåçèäåíòèíèíã 2025 éèë 29 августдàãè ÏФ–152-ñîí Фармони

503.	«Қишлоқ хўжалиги соҳасида қўшилган қиймат солиғини ҳисоблашнинг 
соддалаштирилган тартибини жорий этиш чора-тадбирлари тўғрисида» 
Ўçáåêèñòîí  Ðåñïóáëèêàñè  Ïðåçèäåíòèíèíã  2025 éèë  4 сентябрдàãè 
ÏФ–153-ñîí Фармони

504.	«Ташаббусли бюджет жараёнларини такомиллаштириш доирасида халқ 
вакиллари ва сайловчилар ўртасида ҳамкорликни кучайтириш чора-тад-
бирлари тўғрисида» Ўçáåêèñòîí Ðåñïóáëèêàñè Ïðåçèäåíòèíèíã 2025 éèë 
29 августдàãè ÏҚ–264-ñîí қарори

505.	«Корпоратив муносабатларни тартибга солишни янада соддалаштириш 
чора-тадбирлари тўғрисида» Ўçáåêèñòîí Ðåñïóáëèêàñè Ïðåçèäåíòèíèíã 
2025 éèë 5 сентябрдàãè ÏҚ–268-ñîí қарори

Учинчи бўлим

506.	«Давлат муассасалари ва давлат иштирокидаги корхоналарни ташкил 
этиш, шунингдек, давлат улушининг вужудга келиши ва миқдорининг 
ўзгариши билан боғлиқ таъсис ҳужжатларига киритиладиган ўзгарти-
ришларни Давлат активларини бошқариш агентлиги билан келишиш 
тартиби тўғрисидаги низомни тасдиқлаш ҳақида» Ўзбекистон Респуб
ликаси Вазирлар Маҳкамасининг 2025 йил 25 августдаги 537-сон 
қарори

507.	«Ўзбекистон Республикаси Президенти ҳузуридаги Давлат сиёсати ва 
бошқаруви академиясининг магистратурасига қабул қилиш тартибини 
белгилаш тўғрисида» Ўзбекистон Республикаси Вазирлар Маҳкамаси-
нинг 2025 йил 27 августдаги 541-сон қарори

508.	«Ўзбекистон Республикаси Дин ишлари бўйича қўмитаси ҳузуридаги 
Диний-маърифий соҳада малака ошириш ва қайта тайёрлаш институ-
ти фаолиятини ташкил этиш чора-тадбирлари тўғрисида» Ўзбекистон 
Республикаси Вазирлар Маҳкамасининг 2025 йил 27 августдаги 542-сон 
қарори

509.	«Ўзбекистон Республикасида сув хўжалиги балансларини тузиш тарти-
би тўғрисидаги низомни тасдиқлаш ҳақида» Ўзбекистон Республикаси 
Вазирлар Маҳкамасининг 2025 йил 28 августдаги 545-сон қарори

510.	«Ерости сув олиш иншоотларини сув ҳисоблаш воситалари билан 
жиҳозлашни рўйхатга олиш ва муҳрлаш бўйича давлат хизматини кўр-
сатишнинг маъмурий регламентини тасдиқлаш тўғрисида» Ўзбекистон 
Республикаси Вазирлар Маҳкамасининг 2025 йил 28 августдаги 547-сон 
қарори

511.	«Аграр соҳани механизациялашни давлат томонидан рағбатлантиришни 
рақамлаштириш чора-тадбирлари тўғрисида» Ўзбекистон Республикаси 
Вазирлар Маҳкамасининг 2025 йил 29 августдаги 549-сон қарори

512.	«Ўзбекистон Р еспубликаси Телекоммуникацияларни тартибга солиш 
агентлиги фаолиятини ташкил этиш чора-тадбирлари тўғрисида» Ўзбе-
кистон Республикаси Вазирлар Маҳкамасининг 2025 йил 29 августдаги 
550-сон қарори

513.	«Ишончли учинчи тараф хизмати фаолиятини ташкил этиш тартиби 
тўғрисидаги низомни тасдиқлаш ҳақида» Ўзбекистон Республикаси Ва-
зирлар Маҳкамасининг 2025 йил 2 сентябрдаги 551-сон қарори

514.	«Товарларни божхона ҳудудида қайта ишлашни янада соддалаштириш-
га оид қўшимча чора-тадбирлар тўғрисида» Ўзбекистон Республикаси 
Вазирлар Маҳкамасининг 2025 йил 2 сентябрдаги 555-сон қарори

515.	«Ўзбекистон Республикасининг божхона ҳудудидан олиб чиқиладиган 
товарларнинг божхона қийматини аниқлаш тартиби тўғрисидаги низом-

ни тасдиқлаш ҳақида» Ўзбекистон Республикаси Вазирлар Маҳкамаси-
нинг 2025 йил 3 сентябрдаги 560-сон қарори

516.	«Автомототранспорт воситалари учун рўйхатдан ўтказиш давлат рақами 
белгиларини бериш тартибини соддалаштириш чора-тадбирлари тўғри-
сида» Ўзбекистон Республикаси Вазирлар Маҳкамасининг 2025 йил 
4 сентябрдаги 562-сон қарори

Áåøèí÷è áўëèì

517.	 O‘zbekiston Respublikasi Vazirlar Mahkamasi huzuridagi Sanoat, radiatsiya 
va yadro xavfsizligi qo‘mitasining 2025-yil 21-avgustdagi 18-son “Portlash 
xavfi yuqori bo‘lgan etilen oksidini O‘zbekiston Respublikasi hududiga olib 
kirish, tashish, saqlash va ishlab chiqarishda xavfsiz foydalanish qoidalarini 
tasdiqlash to‘g‘risida”gi qarori. (O‘zbekiston Respublikasi Adliya vazirligi 
tomonidan 2025-yil 26-avgustda ro‘yxatdan o‘tkazildi, ro‘yxat raqami 
3671)

518.	 O‘zbekiston Respublikasi qurilish va uy-joy kommunal xo‘jaligi vazirining 
2025-yil 20-avgustdagi 01/2-40-son “Qurilish obyektlarida QR-kodli (matrik 
shtrixli kod) pasport o‘rnatish tartibi to‘g‘risidagi nizomni tasdiqlash 
haqida”gi buyrug‘i. (O‘zbekiston Respublikasi Adliya vazirligi tomonidan 
2025-yil 26-avgustda ro‘yxatdan o‘tkazildi, ro‘yxat raqami 3672)

519.	 O‘zbekiston Respublikasi Milliy statistika qo‘mitasining 2025-yil 31-iyuldagi 
2-mb-son “O‘zbekiston Respublikasi Milliy statistika qo‘mitasi tomonidan 
qabul qilingan ayrim idoraviy normativ-huquqiy hujjatlarga o‘zgartirishlar 
kiritish to‘g‘risida”gi qarori. (O‘zbekiston Respublikasi Adliya vazirligi 
tomonidan 2025-yil 26-avgustda ro‘yxatdan o‘tkazildi, ro‘yxat raqami 
3673)

520.	O‘zbekiston Respublikasi adliya vazirining 2025-yil 26-avgustdagi 21-mh-
son “Davlat xizmatlari yagona reyestriga o‘zgartirish va qo‘shimchalar 
kiritish to‘g‘risida”gi buyrug‘i. (O‘zbekiston Respublikasi Adliya vazirligi 
tomonidan 2025-yil 26-avgustda ro‘yxatdan o‘tkazildi, ro‘yxat raqami 
3467-5)

521.	 O‘zbekiston Respublikasi favqulodda vaziyatlar vazirining 2025-yil 
20-avgustdagi 148-son “Davlat yong‘in nazorati organlari faoliyatini tashkil 
etish va amalga oshirish tartibi to‘g‘risidagi yo‘riqnomaning 3-bandiga 
o‘zgartirish kiritish haqida”gi buyrug‘i. (O‘zbekiston Respublikasi Adliya 
vazirligi tomonidan 2025-yil 2-sentabrda ro‘yxatdan o‘tkazildi, ro‘yxat 
raqami 3097-10)

522.	O‘zbekiston Respublikasi Mudofaa vazirligining 2025-yil 20-avgustdagi 
31-son, Milliy gvardiyasining 2025-yil 9-avgustdagi 43-son, Favqulodda 
vaziyatlar vazirligining 2025-yil 11-avgustdagi 18-son, Davlat xavfsizlik 
xizmatining 2025-yil 15-avgustdagi 21-son, Ichki ishlar vazirligining 2025-yil 
8-avgustdagi 43-son va Sog‘liqni saqlash vazirligining 2025-yil 11-avgustdagi 

5-son “O‘zbekiston Respublikasi Qurolli Kuchlarida tinchlik va urush 
davrida tibbiy ko‘rikdan o‘tkazishni tashkil etish va amalga oshirish tartibi 
to‘g‘risidagi nizomga o‘zgartirishlar kiritish haqida”gi qarori. (O‘zbekiston 
Respublikasi Adliya vazirligi tomonidan 2025-yil 2-sentabrda ro‘yxatdan 
o‘tkazildi, ro‘yxat raqami 3147-3)

523.	O‘zbekiston Respublikasi Sport vazirligining 2025-yil 30-iyuldagi 8-mh-
son va Ichki ishlar vazirligining 2025-yil 28-iyuldagi 550-son “O‘qotar va 
pnevmatik sport quroli hamda unga o‘q-dorilarni saqlash, tashish, berish, 
qabul qilish, hisobga olish va ulardan foydalanish tartibi to‘g‘risidagi 
yo‘riqnomani tasdiqlash haqida”gi qarorga o‘zgartirishlar kiritish to‘g‘risida”gi 
qarori. (O‘zbekiston Respublikasi Adliya vazirligi tomonidan 2025-yil 
2-sentabrda ro‘yxatdan o‘tkazildi, ro‘yxat raqami 2701-1)

524.	O‘zbekiston Respublikasi sog‘liqni saqlash vazirining 2025-yil 31-iyuldagi 
5-son “Aholini sanitariya-epidemiologik osoyishtaligini ta’minlashda inson 
hayoti va sog‘lig‘iga yuqori xavf soluvchi omillar reyestriga kiritiladigan 
ma’lumotlar ro‘yxatini tasdiqlash to‘g‘risida”gi buyrug‘i. (O‘zbekiston 
Respublikasi Adliya vazirligi tomonidan 2025-yil 2-sentabrda ro‘yxatdan 
o‘tkazildi, ro‘yxat raqami 3674)

	 Âàçèðëèêëàð, äàâëàò  қўìèòàëàðè âà èäîðàëàðíèíã íîðìàòèâ   -ҳóқóқèé 
ҳóææàòëàðèíè äàâëàò ð  ўéõàòèäàí  ўòêàçèø  ҳîëàòè ò ўғðèñèäàãè 
ìàúëóìîò

ИККИНЧИ БЎЛИМ

ЎЗБЕКИСТОН РЕСПУБЛИКАСИ ПРЕЗИДЕНТИНИНГ  
ФАРМОНИ

502 2023 — 2030 йилларга мўлжалланган электр энергияси-
нинг улгуржи ва чакана бозори механизмларига босқич-

ма-босқич ўтиш концепциясига ўзгартиришлар киритиш тўғрисида*

Ўзбекистон Республикасининг «Электр энергетикаси тўғрисида»ги Қо-
нунида белгиланган вазифалар ижросини таъминлаш ҳамда мақсад, талаб ва 
асосий принципларга мувофиқ электр энергиясининг рақобатга асосланган 
улгуржи ва чакана бозори механизмларини жорий этиш мақсадида қарор 
қиламан:

1. Ўзбекистон Р еспубликаси П резидентининг 2023 йил 28 сентябрда-
ги ПФ–166-сон Фармони билан тасдиқланган 2023 — 2030 йилларга мўл-
жалланган электр энергиясининг улгуржи ва чакана бозори механизмларига 
босқичма-босқич ўтиш концепциясига иловага мувофиқ ўзгартиришлар ки-
ритилсин.

2. Мазкур Фармоннинг ижросини назорат қилиш Ўзбекистон Республи-
каси Бош вазири А.Н. Арипов зиммасига юклансин.

Ўзбекистон Республикаси  
		Пр  езиденти 					    Ш. МИРЗИЁЕВ

Тошкент ш., 
2025 йил 29 август, 

ПФ–152-сон

* Óøáó Фармон «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 30 августäà ýúëîí қèëèíãàí.



— 6 —502-модда 35-36 (1211-1212)-ñîí

Ўçáåêèñòîí Ðåñïóáëèêàñè қîíóí÷èëèê òўïëàìè, 2025 é.

Ўзбекистон Республикаси  
Президентининг 2025 йил 29 августдаги 

ПФ–152-сон Фармонига 
ИЛОВА

Ўзбекистон Республикаси Президентининг 2023 йил  
28 сентябрдаги ПФ–166-сон Фармони билан тасдиқланган 

2023 — 2030 йилларга мўлжалланган электр энергиясининг 
улгуржи ва чакана бозори механизмларига босқичма-босқич ўтиш 

концепциясига киритилаётган ўзгартиришлар

1. 3-банд қуйидаги таҳрирда баён этилсин:
«3. Концепцияда қуйидаги асосий тушунчалар қўлланади:
(а) бозор оператори — бозорни шакллантириш ҳамда унинг хавфсиз 

ва самарали ишлаши учун бозор иштирокчилари номидан электр энергияси-
ни сотиш ва (ёки) сотиб олишни ташкил этиш учун масъул бўлган юридик 
шахс;

(б) ваколатли истеъмолчи — электр энергияси таъминотчисини тан-
лаш ёки ўзгартириш ҳуқуқига эга бўлган истеъмолчи;

(в) ишлаб чиқарувчи — электр энергиясини ишлаб чиқаришга доир 
фаолиятни амалга оширувчи юридик ёки жисмоний шахс;

(г) йирик истеъмолчи — электр энергиясининг улгуржи бозорида 
ишлаб чиқарувчилардан ёки электр энергиясининг чакана бозоридаги бир ва 
ундан ортиқ таъминотчилардан электр энергиясини сотиб олиш ҳуқуқига эга 
бўлган истеъмолчи;

(д) марказий харид қилувчи («Ўзэнергосотиш» АЖ) — электр 
энергиясини марказлашган тарзда сотиш ва сотиб олиш ҳуқуқига эга бўлган 
юридик шахс;

(ж) микро ва кичик электр станция — ягона электр энергетикаси 
тизимига уланган нуқтада ўрнатилган қуввати 5 МВт гача бўлган электр 
станцияси;

(з) мустақил ишлаб чиқарувчи — электр энергиясини узоқ муддат-
ли кафолатланган сотиб олиш тўғрисидаги битимни имзоламаган, лицензия 
асосида фаолият юритадиган электр энергиясини ишлаб чиқарувчи хусусий 
корхона;

(и) тайинланган таъминотчи («Ҳудудий электр тармоқлари» 
АЖнинг «Энергосавдо» филиали) — таъминотчини танлаш имкония-
тига эга бўлмаган истеъмолчиларга кафолатланган тарзда ёки ваколатли ис-
теъмолчининг мурожаатига кўра электр энергиясини етказиб бериш (сотиш) 
билан шуғулланадиган корхона;

(к) таъминотчи — электр энергиясини истеъмолчиларга етказиб бе-
риш (сотиш) билан шуғулланадиган корхона;

(л) тақсимлаш тизими операторлари — Энергетика бозорини 
ривожлантириш ва тартибга солиш агентлиги томонидан бериладиган ли-
цензия асосида муайян ҳудудда электр энергиясини тақсимлаш фаолияти-
ни юритиш, бунда тақсимлаш тизимини эксплуатация қилиш, унга хизмат 

кўрсатиш ва ривожлантириш учун масъул бўлган, устав фондидаги (устав 
капиталидаги) давлат улуши юз фоиз бўлган акциядорлик жамияти шаклида 
ташкил этилган электр энергетикаси корхоналари;

(м) трейдер — ишлаб чиқарилган электр энергиясини улгуржи бозорда 
харид қилувчи хусусий корхона;

(н) узатиш тизими оператори — Ўзбекистон Республикасида уза-
тиш тизимларини эксплуатация қилиш ва ривожлантириш бўйича фаолиятни 
амалга ошириш ваколатига эга бўлган юридик шахс;

(о) Энергетика бозорини ривожлантириш ва тартибга солиш 
агентлиги (кейинги ўринларда — Регулятор) — қонунчиликда белгиланган 
ваколатлар доирасида фаолият юритувчи ва энергетика бозорини тартибга 
солувчи ҳамда барча бозор иштирокчиларига лицензия берувчи орган».

2. 11 ва 12-бандлар қуйидаги таҳрирда баён этилсин:
«11. «Икки томонлама шартномалар асосидаги харидлар» босқичида қу

йидаги асосий чора-тадбирлар амалга оширилади:
(а) «ҲЭТ» АЖнинг электр энергиясини якуний истеъмолчиларга сотиш 

функцияси тақсимлаш электр тармоқларига хизмат кўрсатиш функцияси-
дан ажратилиб, алоҳида давлат чакана савдо корхонасига ўтказилган ҳолда 
«ҲЭТ» АЖнинг филиали — «Энергосавдо» корхонаси ташкил этилади;

(б) «ҲЭТ» АЖ электр энергиясини тақсимлаш ва электр тармоқларига 
хизмат кўрсатиш вазифаларини амалга оширади;

(в) республиканинг тажриба-синов сифатида танланган ҳудудларида 
электр энергиясини тақсимлаш ва тақсимлаш электр тармоқларига хизмат 
кўрсатиш, шу жумладан, қуриш, қайта қуриш ва модернизация қилиш вази-
фалари босқичма-босқич хусусий тақсимлаш тизими операторларига танлов 
натижалари асосида ишончли бошқарувга берилади. Бунда ишончли бошқа-
рувни амалга оширувчи юридик шахс тақсимлаш тизими объектларининг 
ишчи ҳолатда сақланишини таъминлайди;

(г) электр энергияси савдоси операцияларини амалга оширувчи бозор 
операторининг вазифалари марказий харид қилувчига юкланади ҳамда савдо 
операциялари «Ҳудудий электр тармоқлари» АЖнинг Электр энергиясини 
ҳисобга олиш ва назорат қилишнинг автоматлаштирилган тизими (ЭҲНАТ) 
ва биллинг тизимидан фойдаланган ҳолда амалга оширилади;

(д) электр энергияси савдо операциялари учун мўлжалланган савдо плат-
формаси (кейинги ўринларда — савдо платформаси) тажриба-синов тариқа-
сида ишга туширилади;

(ж) ваколатли истеъмолчиларнинг ва йирик истеъмолчиларнинг мақоми 
Регулятор томонидан белгиланади.

12. Электр энергиясининг улгуржи ва чакана бозори механизмларига 
ўтишнинг биринчи — «Икки томонлама шартномалар асосидаги харидлар» 
босқичи қуйидаги тамойилларга асосланади:

(а) электр энергияси бозорининг иштирокчилари Регулятор томонидан 
мазкур босқич учун ишлаб чиқилган ва Вазирлар Маҳкамаси томонидан 
тасдиқланган бозор қоидалари асосида фаолият юритади;

(б) электр энергияси бозорининг барча иштирокчиларига (ишлаб чиқа-

рувчилар, электр энергиясини сақлаш тизими операторлари, марказий харид 
қилувчи, тайинланган таъминотчи, узатиш ва тақсимлаш тизимлари опера-
торлари) Регулятор томонидан лицензия берилади;

(в) давлат улуши (капитали) 50 фоиз ва ундан ортиқ бўлган ишлаб чиқа-
рувчилар электр энергиясини марказий харид қилувчига ваколатли орган 
томонидан белгиланган тарифларда сотади;

(г) электр энергияси сотиб олиниши кафолатланган хусусий ишлаб чиқа-
рувчилар (Электр энергиясини сотиб олиш тўғрисидаги битимга асосан) 
электр энергиясини марказий харид қилувчига ўзаро келишилган (битимлар-
да белгиланган) нархда сотади;

(д) электр энергияси сотиб олиниши давлат томонидан кафолатланмаган 
мустақил ишлаб чиқарувчилар (узоқ ва қисқа муддатли икки томонлама 
шартномага эга бўлган) пайдо бўлади ва улар электр энергиясини:

(i) йирик истеъмолчига ўзаро келишилган нарх асосида сотади. Бунда 
электр энергиясини узатиш ва (ёки) тақсимлаш хизматидан фойдаланганлик 
учун тўлов шартнома шартларига мувофиқ ишлаб чиқарувчи ёки йирик ис-
теъмолчи томонидан амалга оширилади;

(ii) марказий харид қилувчига белгиланган тарифларда сотади;
(ж) микро ва кичик электр станциялар электр энергиясини:
(i) тайинланган таъминотчига белгиланган тарифларда сотади;
(ii) истеъмолчиларга (маиший истеъмолчилардан ташқари) ўзаро кели-

шилган нархда сотади (бунда узатиш ва (ёки) тақсимлаш тизимидан фойда-
ланганлик учун тўлов ишлаб чиқарувчилар томонидан амалга оширилади);

(з) марказий харид қилувчи электр энергиясини узатиш ва тақсимлаш 
тизимлари операторларига, ишлаб чиқарувчиларга, тайинланган таъминот-
чига ва йирик истеъмолчиларга белгиланган тарифларда, электр энергия-
сини сақлаш тизимларига (электр энергиясини сақлаш хизматини амалга 
оширишда сарфланиши лозим бўлган электр энергиясидан ортган қисмини 
қоплаш мақсадида) электр энергиясини сақлаш хизматини кўрсатиш битим-
ларига асосан уларда белгиланган нархда сотади ҳамда хорижий мамлакат-
ларнинг ваколатли компаниялари билан тузилган шартномалар асосида экс-
порт ва импорт операцияларини амалга оширади;

(и) узатиш ва тақсимлаш тизимлари операторлари белгиланган тарифлар-
да электр энергиясини узатиш ва тақсимлаш хизматларни кўрсатади. Бунда:

(i) узатиш тизими оператори томонидан узатиш электр тармоқлари бош
қарилади ва уларни кенгайтириш ҳамда модернизация қилиш орқали энер-
гия тизимида барқарорлик таъминланади;

(ii) тақсимлаш тизими операторлари томонидан тақсимлаш электр тар-
моқлари бошқарилади, эксплуатация қилинади, қурилади, қайта қурилади 
ва модернизация қилинади;

(iii) узатиш ва тақсимлаш тизимлари операторлари томонидан қабул қи-
линган электр энергияси ҳажми тўлиқ узатилади ва тақсимланади ҳамда 
электр энергиясини узатиш ва тақсимлаш жараёнидаги технологик сарф 
ўрни улгуржи бозордан харид қилиш орқали қопланади;

(iv) бозорнинг барча иштирокчилари, ҳам давлат, ҳам хусусий ишлаб 

чиқарувчи корхоналар учун узатиш ва тақсимлаш тизимлари операторлари 
тизимларига уланишда тенг имкониятлар яратилади (электр тармоқларига 
эркин уланиш);

(к) тайинланган таъминотчи электр энергиясини барча истеъмолчиларга 
(йирик истеъмолчилар бундан мустасно) белгиланган тарифларда сотади;

(л) электр энергиясини сақлаш тизими операторлари марказий харид 
қилувчига электр энергиясини сақлаш хизматини кўрсатиш битимларида 
белгиланган шартларда электр энергиясини сақлаш хизматини кўрсата-
ди».

3. 14-банднинг тўртинчи хатбошиси қуйидаги таҳрирда баён этилсин:
«Кейинги кун учун савдолар» босқичи учун бозор қоидаларини Регуля-

тор томонидан ишлаб чиқиш ва Вазирлар Маҳкамаси томонидан тасдиқлаш».
4. 15 ва 16-бандлар қуйидаги таҳрирда баён этилсин:
«15. «Кейинги кун учун савдолар» босқичида қуйидаги асосий чора-тад-

бирлар амалга оширилади:
(а) «ҲЭТ» АЖнинг «Энергосавдо» филиали алоҳида корхона шаклида 

қайта ташкил этилади;
(б) республиканинг барча ҳудудларида электр энергиясини тақсимлаш 

ва тақсимлаш электр тармоқларига хизмат кўрсатиш, шу жумладан, қуриш 
ва модернизация қилиш вазифалари босқичма-босқич хусусий тақсимлаш 
тизими операторларига ишончли бошқарувга берилади. Бунда ишончли бош
қарувни амалга оширувчи юридик шахс тақсимлаш тизими объектларининг 
ишчи ҳолатда сақланишини таъминлайди;

(в) электр энергияси бозори иштирокчиларини ва савдо шартномаларини 
рўйхатдан ўтказиш ҳамда ҳисоб-китоб ва клиринг операцияларини амалга 
ошириш мақсадида бозор оператори вазифаси марказий харид қилувчидан 
ажратилиб, алоҳида мустақил бозор оператори ташкил этилади;

(г) республиканинг тажриба-синов сифатида танланган ҳудудларида таъ-
минотчиларга босқичма-босқич фаолият юритишига рухсат берилади.

16. «Кейинги кун учун савдолар» босқичи қуйидаги тамойилларга асос
ланади:

(а) электр энергияси бозорининг иштирокчилари бозор қоидалари асоси-
да фаолият юритади;

(б) электр энергияси бозорининг янги иштирокчиларига (бозор операто-
ри, ишлаб чиқарувчилар, электр энергиясини сақлаш тизими операторлари, 
таъминотчилар, трейдерлар ва тақсимлаш тизимлари операторлари) Регуля-
тор томонидан лицензия берилади;

(в) улгуржи бозорда электр энергиясини харид қилиш ва сотиш билан 
шуғулланадиган хусусий компаниялар — трейдерлар пайдо бўлади;

(г) ДХШ тамойили асосида фаолият юритадиган электр станциялари 
электр энергиясини электр энергиясининг улгуржи ва чакана савдоси бўйича 
фаолиятни амалга ошириш учун лицензияга эга тадбиркорлик субъектларига 
узоқ муддатли битимлар асосида сотади;

(д) мустақил электр станциялари электр энергиясини онлайн савдо плат-
формаси орқали улгуржи бозорда ваколатли истеъмолчилар, таъминотчилар, 

«Энергосавдо» корхонаси ва трейдерларга — талаб ва таклиф асосида шакл-
ланган нархларда сотади;

(ж) электр энергиясининг улгуржи ва чакана савдоси бўйича фаолиятни 
амалга ошириш учун лицензияга эга тадбиркорлик субъектлари ва трейдер-
лар электр энергиясини онлайн савдо платформаси орқали таъминотчиларга, 
тайинланган таъминотчига ва ваколатли истеъмолчиларга талаб ва таклиф 
асосида шаклланган нархларда сотади;

(з) Регулятор томонидан узатиш ва тақсимлаш тизимлари операторла-
рининг электр энергиясини узатиш ва тақсимлаш хизматлари учун алоҳида 
тарифлар белгиланади;

(и) узатиш ва тақсимлаш тизимлари операторлари томонидан қабул қи-
линган электр энергияси ҳажми тўлиқ узатилади ва тақсимланади ҳамда 
электр энергиясини узатиш ва тақсимлаш жараёнидаги технологик сарфлан-
ган электр энергиясининг ўрни электр энергиясини улгуржи бозордан харид 
қилиш орқали қопланади;

(к) тайинланган таъминотчи электр энергиясини Регулятор томонидан 
белгиланган тарифларда истеъмолчиларга сотади;

(л) таъминотчилар электр энергиясини белгиланган тарифларда ёки бел-
гиланган тарифлардан чегирмалар қўллаган ҳолда истеъмолчиларга сотади;

(м) ваколатли истеъмолчилар ва таъминотчиларга давлат ҳамда хусусий 
электр станцияларидан онлайн савдо платформаси орқали электр энергияси-
ни тўғридан-тўғри харид қилиш ҳуқуқи берилади;

(н) электр энергиясининг барча савдо операциялари ўрнатилган тартибда 
онлайн савдо платформаси орқали амалга оширилади;

(о) маълум бир ҳудудда таъминотчи фаолияти мавжуд бўлмаганда ёки 
тўхтатилган тақдирда, тайинланган таъминотчи электр энергиясини кафолат-
ланган етказиб берувчи функциясини бажаради».

5. 18-банднинг учинчи хатбошиси қуйидаги таҳрирда баён этилсин:
«Кун ичи (соатбай) савдолар» босқичи учун бозор қоидаларини Регуля-

тор томонидан ишлаб чиқиш ва Вазирлар Маҳкамаси томонидан тасдиқлаш».
6. 20-бандда:
(а) иккинчи — тўртинчи хатбошилар қуйидаги таҳрирда баён этилсин:
«(i) электр энергияси бозорининг иштирокчилари «Кун ичи (соатбай) 

савдолар» босқичи учун тасдиқланган бозор қоидалари асосида фаолият 
юритади;

(ii) электр энергияси бозорининг янги иштирокчиларига (шу жумладан, 
ишлаб чиқарувчилар, таъминотчилар, трейдерлар ва тақсимлаш тизимлари 
операторлари) Регулятор томонидан лицензия берилади;

(iii) ишлаб чиқарувчилар электр энергиясини онлайн савдо платформаси 
орқали улгуржи бозорда ваколатли истеъмолчилар, тайинланган таъминот-
чи, трейдерлар ва таъминотчиларга талаб ва таклиф асосида шаклланган 
нархларда соатбай сотади»;

(б) олтинчи, еттинчи, ўнинчи ва ўн иккинчи хатбошилардаги «Энергосав-
до» корхонаси» сўзлари «тайинланган таъминотчи» сўзлари билан алмашти-
рилсин.

ЎЗБЕКИСТОН РЕСПУБЛИКАСИ ПРЕЗИДЕНТИНИНГ  
ФАРМОНИ

503 Қишлоқ хўжалиги соҳасида қўшилган қиймат солиғини 
ҳисоблашнинг соддалаштирилган тартибини жорий этиш 

чора-тадбирлари тўғрисида*

Ўзбекистон Республикаси Президентининг тадбиркорлар билан V очиқ 
мулоқоти доирасида белгиланган устувор вазифалар ижросини бажариш, шу-
нингдек, аҳолини сифатли озиқ-овқат маҳсулотлари билан таъминлаш, қиш
лоқ хўжалиги соҳасини қўллаб-қувватлаш орқали соҳада норасмий товар 
айланмасини қисқартириш мақсадида қарор қиламан:

I. Асосий мақсад

1. Ушбу Фармонни қабул қилишдан кўзланган асосий мақсад этиб 
2026-2027 йилларда қишлоқ хўжалиги соҳасида расмий товар айланмасини 
камида 3 баравар ошириш белгилансин.

II. Қишлоқ хўжалиги товар ишлаб чиқарувчилари учун  
солиқ тизимини соддалаштириш

2. 2026 йил 1 январдан бошлаб қишлоқ хўжалиги товар ишлаб чиқарув-
чилари томонидан етиштирилган қишлоқ хўжалиги маҳсулотлари (бундан 
пахта ва ғалла мустасно) реализацияси учун қўшилган қиймат солиғининг 
«ноль» ставкаси жорий қилинсин.

3. Шундай тартиб ўрнатилсинки, унга мувофиқ 2026 йил 1 январдан:
(а) қўшилган қиймат солиғининг «ноль» ставкаси қўлланиладиган қиш

лоқ хўжалиги маҳсулотлари рўйхати (кейинги ўринларда — Рўйхат) Қиш
лоқ хўжалиги вазирлиги ва Солиқ қўмитаси томонидан тасдиқланади ва 
уларнинг расмий веб-сайтларида эълон қилинади;

(б) Рўйхатга киритилган маҳсулотларни етиштириш учун харид қилин-
ган товарлар (хизматлар) бўйича тўланган қўшилган қиймат солиғи сумма-
сини қоплаш (қайтариш) тартиби амал қилади;

(в) қишлоқ хўжалиги товар ишлаб чиқарувчиларига (бундан пахта ва 
ғалла мустасно) қўшилган қиймат солиғи суммаси ўрнини қоплаш (қайта-
риш) 3 кун муддатда автоматлаштирилган тарзда амалга оширилади.

4. Солиқ қўмитаси (Ш. Кудбиев) 2026 йил 1 январдан Халқаро валюта 
жамғармаси экспертлари билан биргаликда ишлаб чиқилган товарларни ай-
нан битта етказиб бериш занжири бўйича қўшилган қиймат солиғи сумма-
сини ҳисобга олишда электрон ҳисобварақ-фактураларни хавф даражасига 
қараб реал вақт режимида автоматлаштирилган тарзда таҳлил қилиш тизи-
мини жорий қилсин. Бунда юқори хавф даражасига эга электрон ҳисобва-
рақ-фактуралар бўйича:

* Óøáó Фармон «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 6 сентябрäà ýúëîí қèëèíãàí.

(а) уларнинг улуши ҳисобот даврида расмийлаштирилган жами электрон 
ҳисобварақ-фактуралар сонининг 10 фоизидан ошмаслиги;

(б) қўшилган қиймат солиғи суммаси сотувчи (етказиб берувчи) ёки 
харидор (буюртмачи) томонидан бюджетга тўлиқ тўлангандан кейин ҳисобга 
олиниши назарда тутилсин.

5. Космик тадқиқотлар ва технологиялар агентлиги (Ш. Кадиров) 
2026 йил 1 январдан бошлаб «Space Gov Monitoring» марказлашган ягона 
платформасини Солиқ қўмитасининг ахборот тизимларига интеграция қи-
лиш орқали давлат космик мониторинги доирасида қишлоқ хўжалиги ерла-
рида ҳақиқатда экин экилган майдонлар бўйича маълумотларни мунтазам 
равишда тақдим этиб бориш амалиётини йўлга қўйсин.

III. Фармон ижросини ташкил этиш, таъминлаш ва назорат

6. Бош вазир ўринбосари Ж. Қўчқоров:
(а) 2025 йил 1 декабрга қадар қишлоқ хўжалиги маҳсулотлари реализа-

цияси учун қўшилган қиймат солиғининг «ноль» ставкаси жорий қилиниши 
муносабати билан қишлоқ хўжалиги соҳасига берилган субсидиялар ва бош
қа қўллаб-қувватлаш чораларини мақбуллаштириш бўйича қарор лойиҳаси-
ни киритсин;

(б) Қишлоқ хўжалиги вазирлиги (И. Абдураҳмонов), Солиқ қўмитаси 
(Ш. Кудбиев), Савдо-саноат палатаси (Д. Вахабов) билан биргаликда бир 
ҳафта муддатда режа-график тасдиқлаган ҳолда, 2027 йил 1 январга қадар 
қишлоқ хўжалиги маҳсулотларига қўшилган қиймат солиғининг «ноль» 
ставкасини қўллаш ҳамда электрон ҳисобварақ-фактураларнинг хавф дара-
жасини баҳолаш тизими бўйича жойларда тушунтириш ишларини олиб бор-
син, тадбиркорлик субъектларига юзага келаётган масалалар бўйича амалий 
ёрдам кўрсатсин.

7. Иқтисодиёт ва молия вазирлиги (А. Хайдаров) Солиқ қўмитаси  
(Ш. Кудбиев) билан биргаликда бир ой муддатда мазкур Фармондан келиб 
чиқиб, Солиқ кодексига ўзгартириш ва қўшимчалар киритишни назарда ту-
тувчи қонун лойиҳасини Вазирлар Маҳкамасига киритсин.

8. Солиқ қўмитаси (Ш. Кудбиев) Иқтисодиёт ва молия вазирлиги  
(А. Хайдаров) билан биргаликда бир ой муддатда электрон ҳисобварақ-фак-
тураларни хавф даражасига қараб реал вақт режимида автоматлаштирил-
ган тарзда таҳлил қилиш ҳамда юқори хавф даражасига эга электрон ҳи-
собварақ-фактуралар бўйича қўшилган қиймат солиғи суммаси бюджетга 
тўлиқ тўлангандан кейин ҳисобга олиш тартибини Вазирлар Маҳкамасига 
тасдиқлаш учун киритсин.

9. Мазкур Фармоннинг ижросини самарали ташкил қилишга масъул ва 
шахсий жавобгар этиб Бош вазир ўринбосари Ж.А. Қўчқоров ҳамда Солиқ 
қўмитаси раиси Ш.Д. Кудбиев белгилансин.

10. Фармон ижросини муҳокама қилиб бориш, ижро учун масъул идора- 

лар фаолиятини мувофиқлаштириш ва назорат қилиш Ўзбекистон Республи-
каси Бош вазири А.Н. Арипов зиммасига юклансин.

Ўзбекистон Республикаси  
		Пр  езиденти 					    Ш. МИРЗИЁЕВ

Тошкент ш., 
2025 йил 4 сентябрь, 

ПФ–153-сон

ЎЗБЕКИСТОН РЕСПУБЛИКАСИ ПРЕЗИДЕНТИНИНГ  
ҚАРОРИ

504 Ташаббусли бюджет жараёнларини такомиллаштириш 
доирасида халқ вакиллари ва сайловчилар ўртасида ҳам-

корликни кучайтириш чора-тадбирлари тўғрисида*

Олий Мажлис Қонунчилик палатаси депутатларининг сиёсий фаоллиги-
ни ва сайловчилар олдидаги масъулиятини янада ошириш, сайлов округла-
ридаги ижтимоий масалаларни ҳал этишдаги ташаббускорлигини кучайти-
ришга қаратилган чора-тадбирларни қўллаб-қувватлаш, ташаббусли бюджет 
жараёнларини янада такомиллаштириш мақсадида қарор қиламан:

I. Мақсадлар

1. Олий Мажлис Қонунчилик палатаси депутатлари (кейинги ўрин-
ларда — депутатлар)нинг ҳудудларда ижтимоий масалаларни ҳал этишдаги 
ташаббускорлигини қўллаб-қувватлашнинг асосий йўналишлари этиб қуйи-
дагилар белгилансин:

(а) сайлов округларида ижтимоий масалаларни ҳал этиш учун депутат-
ларни зарур ресурслар билан таъминлаш амалиётини йўлга қўйиш;

(б) ташаббусли бюджет лойиҳаларини молиялаштиришда олий давлат 
вакиллик органи томонидан назоратни кучайтириш;

(в) ижтимоий масалаларга оид лойиҳаларни аҳоли ва давлат ўртасида 
шериклик асосида молиялаштириш тартибини жорий қилиш.

II. Олий Мажлис Қонунчилик палатаси депутатларининг 
ташаббусли бюджет жараёнларидаги ролини ошириш

2. Олий Мажлис Қонунчилик палатасининг:
(а) ташаббусли бюджет жараёнлари доирасида ғолиб бўлмаган лойиҳани 

депутат ташаббусига кўра ғолиб деб эълон қилиш;
(б) Олий Мажлис Қонунчилик палатасида мазкур жараёнларни муво-

фиқлаштириш, лойиҳаларнинг молиялаштирилиши ва амалга оширилиши 
устидан парламент назоратини олиб бориш учун 11 нафар депутатдан иборат 
парламент комиссиясини ташкил этиш;

(в) депутатларнинг сайловчилар билан мулоқоти давомида аниқланган 
масалалар бўйича бюджет сўровини шакллантириш учун ҳар йили 1 май-
га қадар республика ижро этувчи ҳокимият органлари, Қорақалпоғистон 
Республикаси Вазирлар Кенгаши, вилоятлар ва Тошкент шаҳри, шунинг
дек, туман (шаҳар) ҳокимликларига таклифлар киритиш ва Давлат бюд-
жети лойиҳасининг Қонунчилик палатасидаги муҳокамаларида киритилган 
таклифлар инобатга олинишини депутатлар томонидан назорат қилиш ама-
лиётини йўлга қўйиш тўғрисидаги таклифлари маъқуллансин.

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 30 августäà ýúëîí қèëèíãàí.

3. Олий Мажлис Қонунчилик палатаси таклифларини маъқуллаш доира-
сида шундай тартиб ўрнатилсинки, 2026 йил 1 январдан бошлаб:

(а) депутатлар ҳар йили ташаббусли бюджет жараёнлари доирасида те-
гишли сайлов округларида ғолиб бўлмаган лойиҳалар орасидан аҳолининг 
кундалик ҳаётига ва ҳудудни ривожлантиришга бевосита таъсир қиладиган 
иккита лойиҳани (ҳар мавсумда биттадан) сайловчиларнинг манфаатларини 
инобатга олган ҳолда «Очиқ бюджет» ахборот порталида (кейинги ўрин-
ларда — портал) танлайди ва мазкур танлов лойиҳани Ўзбекистон Республи-
каси республика бюджетидан молиялаштириш учун асос ҳисобланади;

(б) порталда депутат ташаббуси асосида молиялаштириладиган лойиҳа-
лар учун алоҳида саҳифа ташкил этилиб, шу турдаги барча лойиҳаларнинг 
жамоатчилик учун очиқ рўйхати юритилади.

4. Белгилансинки:
(а) ташаббусли бюджет жараёнлари доирасида ғолиб бўлмаган лойиҳа-

ларни молиялаштириш учун ҳар бир депутатга бир йилда икки мавсумга 
базавий ҳисоблаш миқдорининг саккиз минг баравари миқдорида маблағ ҳар 
йилги Ўзбекистон Республикаси республика бюджетида назарда тутилади;

(б) депутатлар ташаббуси лойиҳалари учун қўйиладиган талаблар амал-
даги Ташаббусли бюджет жараёнларини ўтказиш ҳамда молиялаштириш тар-
тиби тўғрисидаги низомда назарда тутилган мезонлар асосида аниқланади.

III. Лойиҳаларни аҳоли ва давлат ўртасида шериклик асосида 
молиялаштириш тартибини жорий қилиш ва айрим масалалар 

бўйича ташаббусли бюджет жараёнларини соддалаштириш

5. 2026 йил 1 февралдан бошлаб ташаббусли бюджет жараёнлари доира-
сида ижтимоий аҳамиятга эга лойиҳаларни аҳоли ва давлат ўртасида шерик
лик асосида молиялаштириш амалиёти жорий этилсин.

Белгилансинки, ташаббускор аҳоли томонидан лойиҳалар қийматининг 
50 фоиз қисми ихтиёрий равишда молиялаштирилган тақдирда лойиҳалар 
ғолиб деб топилади ва қолган 50 фоизи Ўзбекистон Республикаси республи-
ка бюджетидан молиялаштирилади.

6. 2025 йил 1 сентябрдан бошлаб қуйидагиларга ташаббусли бюджет 
жараёнлари доирасида сўнгги мавсумларда кетма-кет икки маротаба ғолиб 
деб топилган маҳаллалар учун навбатдаги иккита мавсумда лойиҳа киритиш 
имкониятини чеклаш қоидаси қўлланмаслиги белгилансин:

(а) маҳаллалари сони 15 ва ундан кам бўлган туман ва шаҳарлардаги 
барча маҳаллаларга;

(б) аҳоли ва давлат ўртасида шериклик асосида молиялаштириладиган 
лойиҳаларга.

7. Иқтисодиёт ва молия вазирлиги, Қорақалпоғистон Республикаси Ва-
зирлар Кенгаши, вилоятлар ва Тошкент шаҳри ҳокимликларининг суд ва 
бошқа органлар ижро ҳужжатларига асосан ундирувлар фуқаролар ташаббу-
си жамғармаларига қаратилмаслигига оид қоидалар бўйича тегишли қонун 
ҳужжатларига ўзгартиришлар киритиш тўғрисидаги таклифи маъқуллансин.

8. Иқтисодиёт ва молия вазирлиги Р ақамли технологиялар вазирлиги 

билан биргаликда 2025 йил 1 ноябрга қадар порталда жамоатчилик учун 
очиқ бўлган ташаббусли бюджет жараёнларида ғолиб деб топилган лойиҳа-
ларнинг интерактив харитасини ишга туширсин.

IV. Қарор ижросини ташкил этиш, таъминлаш ва назорат

9. Иқтисодиёт ва молия вазирлиги 2026 йил учун Давлат бюджетини 
шакллантиришда Ўзбекистон Р еспубликаси республика бюджетида жами  
1 триллион сўм, шундан депутатлар ташаббуслари лойиҳалари учун 494 мил
лиард сўм, шериклик асосида молиялаштириладиган лойиҳалар учун 506 мил
лиард сўм маблағни назарда тутсин, кейинги йилларда худди шундай тар-
тибда молиялаштиришни амалга оширсин.

10. Ҳисоб палатаси 2026 йил 1 февралдан бошлаб ҳудудларда қонунчи-
лик ҳужжатлари ва топшириқлар ижросини ўрганиб бориш бўйича ишчи 
гуруҳлар орқали ташаббусли бюджет жараёнларида ғолиб бўлган лойиҳа-
ларни қонунчиликка асосан молиялаштириш ва самарадорлигини таъмин-
лаш жараёнлари устидан қатъий назорат ўрнатсин ва ҳар йил якуни бўйича 
Ўзбекистон Республикаси Президенти Администрациясига ахборот киритиб 
борсин.

11. Иқтисодиёт ва молия вазирлиги 2025 йил 1 ноябрга қадар Ташаб
бусли бюджет жараёнларини ўтказиш ҳамда молиялаштириш тартиби тўғри-
сидаги низомга ушбу қарор талабларидан келиб чиқиб тегишли ўзгартириш 
ва қўшимчалар киритиш бўйича Олий Мажлис Сенатига таклиф киритсин.

12. Ўзбекистон Миллий ахборот агентлиги ва Ўзбекистон Миллий те-
лерадиокомпанияси маҳаллий давлат ҳокимияти органлари билан биргалик-
да ташаббусли бюджет жараёнлари доирасида амалга оширилаётган ишлар 
бўйича маълумотларни кенг жамоатчиликка мунтазам равишда етказишни 
ташкиллаштирсин.

13. Мазкур қарорнинг ижросини таъминлаш учун масъул ва шахсий  
жавобгар этиб Бош вазир ўринбосари — иқтисодиёт ва молия вазири  
Ж.А. Қўчқоров белгилансин.

14. Қарор ижросини муҳокама қилиб бориш, ижро учун масъул таш-
килотлар фаолиятини мувофиқлаштириш ва назорат қилиш Ўзбекистон 
Республикаси Бош вазири А.Н. Арипов зиммасига юклансин.

Ўзбекистон Республикаси  
		Пр  езиденти 					    Ш. МИРЗИЁЕВ

Тошкент ш., 
2025 йил 29 август, 

ПҚ–264-сон

ЎЗБЕКИСТОН РЕСПУБЛИКАСИ ПРЕЗИДЕНТИНИНГ  
ҚАРОРИ

505 Корпоратив муносабатларни тартибга солишни янада 
соддалаштириш чора-тадбирлари тўғрисида*

Корпоратив муносабатларни ҳуқуқий тартибга солишни такомиллашти-
риш, корпоратив бошқарув тартиб-таомилларини янада соддалаштириш 
ҳамда хўжалик жамиятларида замонавий бошқарув усулларини жорий этиш 
мақсадида қарор қиламан:

I. Корпоратив муносабатларни такомиллаштириш

1. Адлия вазирлиги, Истиқболли лойиҳалар миллий агентлиги ва Давлат 
активларини бошқариш агентлигининг масъулияти чекланган жамият (ке
йинги ўринларда — жамият) иштирокчиси таркибига кириш ёки таркибидан 
чиқариш фактининг кучга кириш механизмини соддалаштириш тўғрисидаги 
таклифига розилик берилсин.

2. Белгилансинки, қуйидаги ҳолларда жамият иштирокчилари таркибига 
киритиш ёки таркибидан чиқариш амалда тегишли ҳаракат (ёки ҳаракатсиз-
лик) ҳамда ҳодиса содир этилган пайтдан бошлаб юзага келган ҳисобланади:

(а) иштирокчилар таркибидан мажбурий чиқариш ёки иштирокчилар 
таркибига мажбурий киритиш, шу жумладан, жамиятдаги улуш иштирок-
чи ва учинчи шахс ўртасида умумий мулк деб топилган ва унинг тегишли 
қисмига мулк ҳуқуқи белгиланган ҳолатларда — суд қарори қонуний кучга 
кирган кундан;

(б) иштирокчининг ҳуқуқий вориси ёки меросхўр(лар)ини жамиятга 
иштирокчи(лар) сифатида киритишда нотариус томонидан расмийлаштирил-
ган меросга бўлган ҳуқуқ тўғрисида гувоҳнома ёки жамият қайта ташкил 
этилиши (қўшиб юбориш, қўшиб олиш, бўлиш, ажратиб чиқариш, ўзгарти-
риш) муносабати билан ҳуқуқий ворисликни ўтказишни назарда тутувчи 
топшириш ҳужжати жамиятга тақдим этилган вақтдан (бундан жамиятнинг 
уставида улушнинг (улушнинг бир қисмининг) меросхўрларга ёки ҳуқуқий 
ворисларга ўтиши учун жамият иштирокчиларининг розилигини олиш зарур-
лиги назарда тутилган ҳоллар мустасно);

(в) жамият улуши «E-auksion» электрон савдо платформаси ва/ёки қонун-
чиликка мувофиқ хусусийлаштиришнинг бошқа усуллари орқали сотилган-
да — савдо натижалари расмийлаштирилиб, улуш қиймати тўлиқ тўланган 
кундан (агар олди-сотди шартномасида бошқа шартлар назарда тутилмаган 
бўлса);

(г) жамият улушини (улушининг бир қисмини) сотиш ва жамият улу-
шини (улушининг бир қисмини) сотишдан бошқача тарзда учинчи шахслар 
фойдасига воз кечиш нотариал шаклда амалга оширилганда — бу ҳақида тас-
диқловчи ҳужжатлар расмийлаштирилган кундан. Бунда жамиятнинг устави-

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 6 сентябрäà ýúëîí қèëèíãàí.

да мазкур ҳаракат тақиқланмаганлиги, иштирокчининг улуши тўлиқ тўлан-
ганлиги, мазкур ҳаракат учун жамиятнинг ёки жамият иштирокчиларининг 
розилигини олиш зарурлиги назарда тутилган ҳолларда розилик олинганлиги 
каби ҳолатлар нотариус томонидан текширилади.

3. Белгилаб қўйилсинки:
(а) жамият иштирокчилари таркибига кириш ёки таркибидан чиқиш ҳо-

латларида жамият бошқа иштирокчиларни ўттиз кун муддатда бу ҳақида 
хабардор қилади ва жамият иштирокчилари таркибидаги ўзгартиришларни 
Тадбиркорлик субъектларининг ягона давлат реестрида (кейинги ўринлар-
да — Реестр) қайта давлат рўйхатидан ўтказиш чораларини кўради. Бунда 
мазкур ўзгартиришларни амалга ошириш учун жамият умумий йиғилиши-
нинг қарорини қабул қилиш талаб этилмайди;

(б) мазкур қарорнинг 2-бандида белгиланган ҳолатларда жамият ўз 
иштирокчилари таркибидаги ўзгартиришларни белгиланган муддатда Реестр-
га киритиш чораларини кўрмаган тақдирда, манфаатдор шахс жамият ишти-
рокчилари таркибига киритиш бўйича рўйхатдан ўтказувчи органга мустақил 
мурожаат қилиши мумкин. Бунда рўйхатдан ўтказувчи орган иштирокчининг 
мурожаатини рад этишга ҳақли эмас;

(в) мазкур қарорнинг 2-бандидаги ҳолатларда иштирокчи жамиятдаги 
улуш билан боғлиқ юридик ҳаракатларни ушбу улушга бўлган ҳуқуқ белги-
ланган тартибда давлат рўйхатидан ўтказилгандан кейин амалга оширишга 
ҳақли;

(г) жамиятларнинг солиқ ва мажбурий тўловлар бўйича қарздорликла-
ри мавжудлиги уларнинг иштирокчилари таркиби ўзгариши билан боғлиқ 
ўзгартиришларни давлат рўйхатидан ўтказишни рад этиш учун асос ҳисоб
ланмайди;

(д) давлат иштирокидаги корхоналар ва давлат муассасалари Давлат ак-
тивларини бошқариш агентлигининг розилигини олган ҳолда уларнинг таъ-
сисчилари қарори асосида ихтиёрий тугатилиши ёки қайта ташкил этилиши 
мумкин.

II. Замонавий ахборот технологияларини жорий этиш

4. Тижорат ташкилотлари (акциядорлик жамиятлари ва кредит бюрола-
ри бундан мустасно) таъсисчиларининг (иштирокчиларининг) ўзига тегишли 
улушларга бўлган ҳуқуқларининг ҳимоясини мустаҳкамлаш мақсадида Тад-
биркорлик субъектларини давлат рўйхатидан ўтказиш ва ҳисобга қўйишнинг 
автоматлаштирилган тизимида:

(а) юридик шахс таъсисчилари (иштирокчилари) таъсисчи сифатида 
иштирок этаётган корхоналар рўйхати, улардаги улушлар миқдори (фоизи), 
шунингдек, ушбу юридик шахс устав фондида (устав капиталида) иштирок 
этаётган бошқа таъсисчиларнинг (иштирокчиларнинг) улушлари миқдорлари 
(фоизи), мазкур улушларнинг шаклланган ёки шаклланмагани тўғрисидаги 
маълумотларни доимий тарзда онлайн юритиш тизими жорий этилади. Бунда 
мазкур маълумотлар хўжалик жамиятларида иштирок этувчи ҳар бир таъсис-
чига (иштирокчига) танишиш учун очиқ ҳисобланади;

(б) юридик шахс таъсисчилари (иштирокчилари) учун ўзларига тегишли 
улушни бегоналаштиришга тақиқ қўйиш имконияти яратилади.

5. Адлия вазирлиги 2026 йил 1 мартга қадар Тадбиркорлик субъектлари-
ни давлат рўйхатидан ўтказиш ва ҳисобга қўйишнинг автоматлаштирилган 
тизимида:

(а) жамиятларда имтиёзли ҳуқуқни амалга ошириш бўйича бошқа ишти-
рокчиларни хабардор қилиш, имтиёзли ҳуқуқдан фойдаланиш истагини бил-
дириш, рад этишни электрон амалга ошириш имконияти яратилишини;

(б) «Notarius» автоматлаштирилган ахборот тизими билан интеграция 
қилинишини таъминласин.

6. Корпоратив низоларни судгача ҳал қилиш механизмларини такомил-
лаштириш, судлардаги юкламани камайтириш мақсадида 2025 йил 1 ноябр-
дан бошлаб Ўзбекистон Республикаси Президенти ҳузуридаги Тадбиркорлик-
ни қўллаб-қувватлаш бўйича жамоатчилик кенгаши таркибида Корпоратив 
этика бўйича комиссия ташкил этилсин.

7. Қуйидагилар Корпоратив этика бўйича комиссиянинг асосий вазифа-
лари этиб белгиланади:

(а) юридик шахсларга, хусусан, хўжалик жамиятларига корпоратив эти-
ка масалалари бўйича тавсиялар бериб бориш;

(б) хўжалик жамиятларига корпоратив этика кодексини ишлаб чиқиш 
бўйича услубий ёрдам кўрсатиш;

(в) корпоратив этикани бузишга оид низоларни ҳал этиш юзасидан ама-
лий ёрдам кўрсатиб бориш;

(г) корпоратив муносабатларни ривожлантириш бўйича Савдо-саноат па-
латаси ҳамда вазирлик ва идораларга таклифлар киритиб бориш.

8. Савдо-саноат палатаси Корпоратив этика бўйича комиссиянинг ишчи ор-
гани этиб белгилансин ва унинг фаолиятини ташкил этиш чораларини кўрсин.

III. Қарор ижросини ташкил этиш, таъминлаш ва назорат

9. Корпоратив муносабатларни тартибга солишни янада такомиллашти-
риш бўйича чора-тадбирлар дастури иловага* мувофиқ тасдиқлансин.

10. Мазкур қарорнинг ижросини самарали ташкил қилишга масъул ва 
шахсий жавобгар этиб Бош вазир ўринбосари Ж.А. Қўчқоров ҳамда адлия 
вазири А.Д. Ташкулов белгилансин.

11. Қарор ижросини ҳар чоракда муҳокама қилиб бориш, ижро учун 
масъул идоралар фаолиятини мувофиқлаштириш ва назорат қилиш Ўзбекис
тон Республикаси Бош вазири А.Н. Арипов зиммасига юклансин.

Ўзбекистон Республикаси  
		Пр  езиденти 					    Ш. МИРЗИЁЕВ

Тошкент ш., 
2025 йил 5 сентябрь, 

ПҚ–268-сон
____________________

* Илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

УЧИНЧИ БЎЛИМ

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

506 Давлат муассасалари ва давлат иштирокидаги корхона-
ларни ташкил этиш, шунингдек, давлат улушининг вужуд

га келиши ва миқдорининг ўзгариши билан боғлиқ таъсис ҳужжат-
ларига киритиладиган ўзгартиришларни Давлат активларини 
бошқариш агентлиги билан келишиш тартиби тўғрисидаги низомни 
тасдиқлаш ҳақида*

Ўзбекистон Республикаси Президентининг «Давлат активларини бошқа-
риш агентлиги фаолиятини самарали ташкил этиш чора-тадбирлари тўғриси-
да» 2023 йил 24 мартдаги ПҚ–101-сон қарори ижросини таъминлаш мақса-
дида Вазирлар Маҳкамаси қарор қилади:

1. Қуйидагиларни назарда тутувчи Давлат муассасалари ва давлат ишти-
рокидаги корхоналарни ташкил этиш, шунингдек, давлат улушининг вужудга 
келиши ва миқдорининг ўзгариши билан боғлиқ таъсис ҳужжатларига кири-
тиладиган ўзгартиришларни Давлат активларини бошқариш агентлиги билан 
келишиш тартиби тўғрисидаги низом иловага мувофиқ тасдиқлансин:

давлат муассасалари ва давлат иштирокидаги корхоналарни ташкил этиш 
(қайта ташкил этиш), шунингдек, давлат улушининг вужудга келиши ва миқ-
дорининг ўзгариши билан боғлиқ таъсис ҳужжатларига киритиладиган ўз-
гартиришлар бўйича Давлат активларини бошқариш агентлигининг буйруғи-
ни қабул қилиш;

давлат иштирокидаги корхоналарга учинчи шахслар томонидан инвести-
ция киритишга оид келишувлар (битим, шартнома, меморандумлар), шунинг
дек, давлат иштирокидаги корхоналарнинг кўчмас мулк объектларини сотиш 
масалаларини Давлат активларини бошқариш агентлиги билан келишиш.

2. Адлия вазирлиги Давлат активларини бошқариш агентлиги билан бир-
галикда икки ой муддатда давлат муассасалари ва давлат иштирокидаги кор-
хоналарни ташкил этиш (қайта ташкил этиш), шунингдек, давлат улушининг 
вужудга келиши ёки миқдорининг ўзгариши билан боғлиқ бўлган ўзгариш
ларни давлат рўйхатидан ўтказишда Давлат активларини бошқариш агентли-
ги ёки унинг ҳудудий бошқармаларининг тегишли буйруғини электрон ахбо-
рот алмашинуви йўли билан Тадбиркорлик субъектларини давлат рўйхатидан 
ўтказиш ва ҳисобга қўйишнинг автоматлаштирилган тизими орқали олиш 
имкониятини яратсин.

3. Давлат иштирокидаги корхоналар ва давлат муассасаларида давлат 
номидан акциядор (иштирокчи, муассис) функцияларини амалга оширувчи 

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 26 августäà ýúëîí қèëèíãàí.

вазирлик ва идоралар, маҳаллий ижро этувчи ҳокимият органлари мазкур 
қарор талабларига қатъий риоя қилинишини таъминласин.

4. Мазкур қарорнинг бажарилишини назорат қилиш Ўзбекистон Р ес
публикаси Бош вазирининг ўринбосари — иқтисодиёт ва молия вазири 
Ж.А. Қўчқоров ҳамда Давлат активларини бошқариш агентлиги директори 
А.Ж. Ортиқов зиммасига юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 25 август, 

537-сон

Вазирлар Маҳкамасининг  
2025 йил 25 августдаги 537-сон қарорига 

ИЛОВА

Давлат муассасалари ва давлат иштирокидаги корхоналарни 
ташкил этиш, шунингдек, давлат улушининг вужудга келиши 
ва миқдорининг ўзгариши билан боғлиқ таъсис ҳужжатларига 

киритиладиган ўзгартиришларни Давлат активларини бошқариш 
агентлиги билан келишиш тартиби тўғрисида 

НИЗОМ

1-боб. Умумий қоидалар

1. Ушбу Низом:
давлат муассасалари ва давлат иштирокидаги корхоналарни ташкил этиш 

(қайта ташкил этиш), шунингдек, давлат улушининг вужудга келиши ва 
миқдорининг ўзгариши билан боғлиқ таъсис ҳужжатларига киритиладиган 
ўзгартиришларни давлат рўйхатидан ўтказишда Ўзбекистон Р еспубликаси 
Давлат активларини бошқариш агентлиги (кейинги ўринларда — Агентлик) 
буйруғини қабул қилиш;

давлат иштирокидаги корхоналарга учинчи шахслар томонидан инвести-
ция киритишга оид келишувлар (битим, шартнома, меморандумлар), давлат 
иштирокидаги корхоналарнинг бошқа хўжалик жамиятлари устав капита-
лида иштирок этиш, давлат иштирокидаги корхоналар ягона таъсисчи бўл-
ган корхоналарни ташкил этиш (қайта ташкил этиш), давлат иштирокидаги 
корхоналарнинг кўчмас мулк объектларини бегоналаштириш масалаларини 
мажбурий тартибда Агентлик билан келишиш тартибини белгилайди.

Ушбу низом давлат улушининг хусусийлаштирилиши натижасида унинг 
миқдорининг ўзгариши билан боғлиқ таъсис ҳужжатларига киритиладиган 
ўзгартиришларга нисбатан татбиқ этилмайди.

2. Ушбу Низомда қуйидаги асосий тушунчалар қўлланилади:
ариза берувчи — манфаатдор республика ижро этувчи ҳокимият ор-

ганлари, маҳаллий ижро этувчи ҳокимият органлари, давлат муассасалари 
давлат иштирокидаги корхоналар ва тегишли ишончнома асосида ариза бе-
риш ваколатига эга бўлган жисмоний шахс;

ваколатли орган — Агентлик ва унинг ҳудудий бошқармалари;
давлат иштирокидаги корхона — устав фондидаги (устав капитали-

даги) давлат улуши миқдори эллик фоиздан ортиқ бўлган хўжалик жамияти 
ёхуд устав фондидаги (устав капиталидаги) давлат улуши миқдори хўжалик 
жамиятининг бошқа ҳар бир акциядори (иштирокчиси) улушига нисбатан 
кўп бўлган хўжалик жамияти;

давлат муассасаси — бошқарув вазифаларини, ижтимоий-маданий ва-
зифаларни ёки бошқа нотижорат тусдаги вазифаларни амалга ошириш учун 
давлат органи ёки ташкилоти томонидан ташкил этилган ҳамда тўлиқ ёхуд 
қисман у томонидан молиялаштириладиган ташкилот;

давлат мулки — республика мулкидан ва маъмурий-ҳудудий тузилма-
ларнинг мулкидан (муниципал мулк) иборат бўлган оммавий мулк;

давлат улуши — хўжалик жамиятларининг устав фондларидаги (устав 
капиталларидаги) республика ижро этувчи ҳокимият органларига, маҳаллий 
ижро этувчи ҳокимият органларига, давлат муассасаларига, шу жумладан 
Ўзбекистон Р еспубликаси Марказий банкига ҳамда Ўзбекистон Р еспубли-
каси Тикланиш ва тараққиёт жамғармасига тегишли бўлган акциялар ёки 
улушлар.

2-боб. Давлат муассасаси ва давлат иштирокидаги  
корхоналарни давлат рўйхатидан ўтказиш бўйича аризани  

кўриб чиқиш тартиби

3. Ариза қуйидаги ҳолларда ваколатли орган томонидан кўриб чиқилади:
давлат муассасалари ва давлат иштирокидаги корхоналарни ташкил 

этишда (қайта ташкил этишда);
давлат улушининг вужудга келиши ва миқдорининг ўзгариши билан боғ-

лиқ таъсис ҳужжатларига ўзгартириш киритишда.
4. Ариза берувчи электрон шаклда ваколатли органга қуйидаги ҳужжат-

ларни (pdf шаклида) илова қилган ҳолда ариза билан мурожаат этади:
а) давлат муассасалари ва давлат иштирокидаги корхоналарни ташкил 

этиш (қайта ташкил этиш) бўйича норматив-ҳуқуқий ҳужжат (агар давлат 
муассасаси муассис қарори билан ташкил этилганда унинг қарори), шу-
нингдек, давлат улушининг вужудга келиши ва/ёки миқдорининг ўзгариши 
ҳақидаги давлат иштирокидаги корхоналарнинг ваколатли бошқарув орган-
ларининг тегишли қарори (бунда хўжалик жамиятининг давлат улуши давлат 
мулки сифатида олинганда Вазирлар Маҳкамасининг қарори) ҳамда таъсис 
ҳужжатига ушбу ўзгартиришлар тўғрисида таққослаш жадвали (агар бундай 
ўзгартиришларни таъсис ҳужжатига киритиш зарурати бўлса);

б) давлат муассасасининг муассиси томонидан тасдиқланган Низом ёки 
давлат иштирокидаги корхонанинг ваколатли бошқарув органи томонидан 
тасдиқланган устав. Бунда низом ёки устав норматив-ҳуқуқий ҳужжат би-

лан тасдиқланган ёки тасдиқланиши белгиланган бўлса, низом ёки уставни 
илова қилиш талаб этилмайди.

Бунда:
мудофаа, қуролли кучлар, хавфсизлик органлари ва республика ижро 

этувчи ҳокимият органлари бўйича — Агентликнинг марказий аппарати;
мазкур банднинг бешинчи хатбошисидаги органларнинг муассислиги 

(иштироки)даги ташкилотлар, маҳаллий ижро этувчи ҳокимият органлари, 
ҳудудий миқёсдаги ташкилотлар бўйича — Агентликнинг ҳудудий бошқар-
маларининг буйруғи қабул қилинади.

5. Давлат муассасаси ва давлат иштирокидаги корхоналарни давлат 
рўйхатидан ўтказиш бўйича аризани кўриб чиқиш ушбу Низомга 1-иловага* 
мувофиқ схемага асосан амалга оширилади.

3-боб. Давлат муассасаси ва давлат иштирокидаги  
корхоналарни давлат рўйхатидан ўтказишга, шунингдек, давлат 

улушининг вужудга келиши ва миқдорининг ўзгариши билан 
боғлиқ таъсис ҳужжатларига киритиладиган ўзгартиришларни 

давлат рўйхатидан ўтказишга розилик бериш, рад этиш ва 
тўхтатиш тартиби

6. Ушбу Низомнинг 4-бандида назарда тутилган ҳужжатлар келиб тушган 
кундан бошлаб беш иш кунида ваколатли орган томонидан кўриб чиқилади.

Аризани кўриб чиқиш натижаларига кўра, беш иш кунида ваколатли 
орган томонидан амалдаги қонунчилик талабларига мувофиқ деб топилган 
тақдирда, тегишли буйруқ ёки рад этиш тўғрисидаги хулоса ариза берувчига 
тақдим этилади.

7. Аризага қуйидаги ҳолларда рад этиш тўғрисидаги хулоса тақдим эти-
лади:

ушбу Низомнинг 4-бандида назарда тутилган ҳужжатлар тақдим этилма-
ган ёки тўлиқ тақдим этилмаганда;

давлат муассасасининг муассиси этиб нодавлат ташкилоти белгилан-
ганда;

давлат улушини шакллантиришнинг ёки миқдори ўзгаришининг манбаси 
кўрсатилмаган ҳолларда;

тақдим этилган ҳужжатларда қонунчилик талабларининг бузилиши ҳо-
латлари аниқланганда.

8. Ариза берувчининг аризани кўриб чиқишни тўхтатиш тўғрисидаги 
мурожаати келиб тушганда ваколатли орган томонидан аризани кўриб чиқиш 
тўхтатилганлиги тўғрисида хулоса тақдим этилади.

9. Ариза берувчи хулосада кўрсатилган камчиликларни бартараф этган 
ҳолда такроран ариза билан мурожаат қилиши мумкин.

Ариза берувчи хулосадан норози бўлган тақдирда, юқори турувчи орган-
га ёки судга шикоят қилиши мумкин.

10. Рўйхатдан ўтказувчи орган давлат муассасалари ва давлат иштиро-
кидаги корхоналарни ташкил этиш (қайта ташкил этиш), шунингдек, давлат 
____________________

* 1-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

улушининг вужудга келиши ёки миқдорининг ўзгариши билан боғлиқ бўл-
ган ўзгаришларни Тадбиркорлик субъектларини давлат рўйхатидан ўтказиш 
ва ҳисобга қўйишнинг автоматлаштирилган тизимига ваколатли органнинг 
тегишли буйруғини электрон ахборот алмашинуви орқали олгандан кейин 
рўйхатдан ўтказади.

Бунда рўйхатдан ўтказувчи орган ваколатли органнинг тегишли буйруғи 
мавжуд бўлмаган тақдирда, Тадбиркорлик субъектларини давлат рўйхатидан 
ўтказиш ва ҳисобга қўйишнинг автоматлаштирилган тизимида давлат рўйха-
тидан ўтказишни рад этади.

4-боб. Ваколатли орган билан келишилиши мажбурий бўлган 
масалалар бўйича хулоса олиш тартиби

11. Давлат иштирокидаги корхоналарнинг қуйидаги масалалари бўйича 
ваколатли орган билан олдиндан келишилиши мажбурий ҳисобланади:

учинчи шахслар томонидан инвестиция киритишга оид келишувлар (би-
тим, шартнома, меморандумлар);

бошқа хўжалик жамиятлари устав капиталида иштирок этиш;
давлат иштирокидаги корхоналар ягона таъсисчи бўлган корхоналарни 

ташкил этиш (қайта ташкил этиш);
кўчмас мулк объектларини сотиш.
Бунда:
республика ижро этувчи ҳокимияти органлари, шу жумладан, Агентлик 

акциядор (иштирокчи, таъсисчи) бўлган корхоналар бўйича — Агентликнинг 
марказий аппарати;

маҳаллий ижро этувчи ҳокимият органлари ҳамда ҳудудий миқёсдаги 
ташкилот ва идоралар, шу жумладан, Агентликнинг ҳудудий бошқармалари-
нинг акциядор (иштирокчи, таъсисчи)лигида бўлган корхоналар бўйича — 
Агентликнинг ҳудудий бошқармалари билан келишилади.

Давлат иштирокидаги корхоналарнинг мулкий масалалари бўйича Агент-
лик билан келишиш ушбу Низомга 2-иловага* мувофиқ схемага асосан амал-
га оширилади.

12. Давлат иштирокидаги корхоналар ваколатли орган билан келишила-
диган масалалар бўйича аризага қуйидаги ҳужжатларни илова қилган ҳолда 
мурожаат қилади:

а) учинчи шахслар томонидан давлат иштирокидаги корхонага инвести-
ция киритишга оид келишувлар (битим, шартнома, меморандумлар) бўйича:

учинчи шахслар томонидан тақдим этилган инвестиция таклифи ва шарт-
лари;

инвестиция киритишга оид келишувлар (битим, шартнома, меморандум-
лар) лойиҳаси;

инвестиция киритишнинг корхонага таъсирини баҳолаш бўйича хулоса 
ва бизнес-режа;

ушбу масала маъқуллангани тўғрисидаги давлат иштирокидаги корхона-
нинг кузатув кенгаши қарори;____________________

* 2-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

агар кузатув кенгаши мавжуд бўлмаган ҳолда ижро органи ёки давлат 
улушига нисбатан акциядор (иштирокчи) вазифасини бажарувчининг муро-
жаати;

б) давлат иштирокидаги корхоналарнинг бошқа хўжалик жамиятлари 
устав капиталида иштирок этиш бўйича:

устав капиталида иштирок этилиши режалаштирилаётган хўжалик жа-
миятларининг паспорт маълумотлари ҳамда охирги уч йиллик бухгалтерия 
баланси, молиявий натижалар тўғрисидаги ҳисоботлари ва бизнес-режалари 
(ушбу ҳужжатлар мавжуд бўлган хўжалик жамиятлари учун);

устав капиталида иштирок этиш режалаштирилаётган хўжалик жамият-
ларининг таъсис ҳужжатлари ҳамда уларга охирги киритилган ўзгартириш 
ва қўшимчалар;

ушбу масала маъқуллангани тўғрисидаги давлат иштирокидаги корхона-
нинг кузатув кенгаши қарори;

агар кузатув кенгаши мавжуд бўлмаган ҳолда ижро органи ёки давлат 
улушига нисбатан акциядор (иштирокчи) вазифасини бажарувчининг муро-
жаати;

агар қонунчилик ҳужжатларига асосан розилик олиш талаб этилса, 
Рақобатни ривожлантириш ва истеъмолчилар ҳуқуқларини ҳимоя қилиш 
қўмитасининг олдиндан розилиги;

в) давлат иштирокидаги корхоналар ягона таъсисчи бўлган корхоналарни 
ташкил этиш (қайта ташкил этиш) бўйича:

ташкил этиш (қайта ташкил этиш)нинг зарурати юзасидан хулоса;
ушбу масала маъқуллангани тўғрисидаги давлат иштирокидаги корхона-

нинг кузатув кенгаши қарори;
агар кузатув кенгаши мавжуд бўлмаган ҳолда ижро органи ёки давлат 

улушига нисбатан акциядор (иштирокчи) вазифасини бажарувчининг муро-
жаати;

таъсис ҳужжатлари ҳамда уларга охирги киритилган ўзгартириш ва қў-
шимчалар;

агар қонунчилик ҳужжатларига асосан розилик олиш талаб этилса, 
Рақобатни ривожлантириш ва истеъмолчилар ҳуқуқларини ҳимоя қилиш 
қўмитасининг олдиндан розилиги.

13. Р еспублика ва маҳаллий ижро этувчи ҳокимият органлари ҳамда 
давлат иштирокидаги корхоналарнинг кўчмас мулк объекти негизида учинчи 
шахс иштирокида инвестиция лойиҳаларини амалга ошириш ва уларни бего-
налаштириш (сотиш) бўйича аризага қуйидаги ҳужжатларни илова қилган 
ҳолда ваколатли органга мурожаат этилади:

кўчмас мулк объекти негизида инвестиция лойиҳаларини амалга ошириш 
ёки ушбу кўчмас мулк объектини бегоналаштириш (сотиш) зарурати юзаси-
дан хулоса;

тегишлилиги бўйича ариза берувчининг юқори турувчи республика ва 
маҳаллий ижро этувчи ҳокимияти органлари хулосаси ёки ушбу масалани 
маъқуллаш тўғрисидаги давлат иштирокидаги корхонанинг ваколатли бош
қарув органининг қарори;

кўчмас мулк объектининг паспорти;
кўчмас мулк объектини баҳолаш ҳисоботининг нусхаси.
14. Ушбу Низомнинг 11 ва 13-бандларида назарда тутилган келишилиши 

мажбурий бўлган масалалар, аризага илова қилинадиган ҳужжатлар асосида 
ваколатли орган томонидан ўн иш кунида ўрганиб чиқилади.

Бунда қўшимча ўрганиш ёки ҳужжатларга зарурат бўлган тақдирда, беш 
иш кунида бу ҳақда ариза берувчига қўшимча ҳужжатлар ёки маълумотлар 
тақдим этилиши ёхуд жойига чиққан ҳолда ўрганилиши лозимлиги бўйича 
жавоб хати юборилади.

15. Ваколатли орган томонидан беш иш кунида ўрганиш натижасидан 
келиб чиқиб, ижобий хулоса ёки рад этиш хулосаси тақдим этилади.

16. Аризага қуйидаги ҳолларда рад этиш тўғрисидаги хулоса тақдим 
этилади:

ушбу Низомнинг 12 ва 13-бандларида назарда тутилган ҳужжатлар тақ-
дим этилмаган ёки тўлиқ тақдим этилмаганда;

инвестиция киритилиши режалаштирилган кўчмас мулк объекти хусу-
сийлаштирилиши белгиланган бўлса ёки савдоларга чиқарилган бўлса;

инвестиция киритилиши, иштирок этилиши ва/ёки ташкил этилиши ре-
жалаштирилаётган хўжалик жамияти давлат иштирокидаги корхонанинг асо-
сий фаолиятига нисбатан носоҳавий ҳисобланганда ёки битта товар бозорида 
бешта ва ундан ортиқ хусусий тадбиркорлик субъектлари фаолият юритиб 
келаётган соҳа бўлганда;

ушбу жамиятнинг бошқарув органларида корпоратив қарорларни қабул 
қилишда давлат иштирокидаги корхонанинг манфаатлари лозим даражада 
ҳимояланмаганлиги аниқланганда;

тақдим этилган ҳужжатлар белгиланган тартибда расмийлаштирилмаган 
ва/ёки белгиланган тартибда тасдиқлаш амалдаги қонунчилик ҳужжатлари-
га мос келмаганда.

Устав капиталида иштирок этилиши режалаштирилаётган жамиятнинг 
молиявий натижалари салбий бўлганда аризага рад этиш тўғрисида хулоса 
тақдим этилиши мумкин.

5-боб. Якунловчи қоидалар

17. Ушбу Низом қоидалари қўлланиши билан боғлиқ низолар қонунчи-
лик ҳужжатларида белгиланган тартибда ҳал этилади.

18. Ушбу Низом талабларининг бузилишида айбдор бўлган шахслар қо-
нунчилик ҳужжатларида белгиланган тартибда жавоб берадилар.

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

507 Ўзбекистон Республикаси Президенти ҳузуридаги Давлат 
сиёсати ва бошқаруви академиясининг магистратурасига 

қабул қилиш тартибини белгилаш тўғрисида*

Ўзбекистон Республикаси Президентининг «Истиқболли кадрларни мақ-
садли тайёрлаш ҳамда уларни давлат бошқаруви ва хизматига самарали 
жалб этиш тизимини янада такомиллаштириш чора-тадбирлари тўғрисида» 
2025 йил 5 майдаги ПФ–78-сон Фармони ижросини таъминлаш, шунингдек, 
Ўзбекистон Республикаси Президенти ҳузуридаги Давлат сиёсати ва бошқа-
руви академиясининг магистратурасига қабул қилиш ва ўқитиш тартибини 
белгилаш мақсадида Вазирлар Маҳкамаси қарор қилади:

1. Ўзбекистон Р еспубликаси П резидентининг 2025 йил 5 майдаги 
ПФ–78-сон Фармонига мувофиқ ҳар томонлама, очиқ ва холис танловнинг 
мезон ва механизмларини қамраб олган Ўзбекистон Республикаси Президен-
ти ҳузуридаги Давлат сиёсати ва бошқаруви академияси (кейинги ўринларда 
— Академия)нинг магистратурасига қабул қилиш ва ўқитишнинг алоҳида 
тартибини белгилаш назарда тутилганлиги маълумот учун қабул қилинсин.

2. Қуйидагилар:
номзодларни тавсия этиш, уларни тест синовлари ва суҳбатдан ўтказиш, 

номзодларни Академия магистратураси тингловчилари сафига қабул қилиш 
тартибини назарда тутувчи Ўзбекистон Р еспубликаси Президенти ҳузури-
даги Давлат сиёсати ва бошқаруви академиясининг магистратурасига қабул 
қилиш тартиби тўғрисидаги низом 1-иловага мувофиқ;

хорижий давлатлар фуқароларини магистратура ва қайта тайёрлаш 
курсларига қабул қилиш тартиби, Академияда таълим олаётган хорижий 
фуқароларнинг ҳуқуқлари ва мажбуриятларини назарда тутувчи Ўзбекис
тон Р еспубликаси П резиденти ҳузуридаги Давлат сиёсати ва бошқаруви 
академияси магистратура ва қайта тайёрлаш курсларига хорижий давлатлар 
фуқароларини қабул қилиш тартиби тўғрисидаги низом 2-иловага мувофиқ 
тасдиқлансин.

3. Мазкур қарорнинг бажарилишини назорат қилиш Ўзбекистон Респуб
ликаси Бош вазирининг ўринбосарлари зиммасига юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 27 август, 

541-сон

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 28 августäà ýúëîí қèëèíãàí.

Вазирлар Маҳкамасининг  
2025 йил 27 августдаги 541-сон қарорига 

1-ИЛОВА

Ўзбекистон Республикаси Президенти ҳузуридаги  
Давлат сиёсати ва бошқаруви академиясининг  

магистратурасига қабул қилиш тартиби тўғрисида 
НИЗОМ

1-боб. Умумий қоидалар

1. Мазкур Низом Ўзбекистон Республикаси Президенти ҳузуридаги Дав-
лат сиёсати ва бошқаруви академияси (кейинги ўринларда — Академия) 
магистратурасига қабул қилиш тартибини белгилайди.

Академия магистратурасига қабул қонунийлик, холислик, шаффофлик, 
коллегиаллик ва тенг ҳуқуқлилик тамойиллари асосида ташкил этилади.

2. Академия магистратурасида юқори малакали бошқарув кадрлари ва 
мутахассисларни тайёрлаш олий таълимнинг давлат таълим стандартларига 
мувофиқ, давлат буюртмаси ва тўлов-контракт асосида, магистр даражаси 
берилган ва белгиланган давлат намунасидаги диплом топширилган ҳолда 
амалга оширилади.

3. Академияда:
«Ҳудудларни комплекс ривожлантириш» (Regional Development);
«Давлат бошқаруви» (Public Administration);
«Инсон ресурсларини ривожлантириш» (Нuman Resource Development);
«Давлат сиёсати» (Public Policy);
«Давлат молиясини бошқариш» (Public Finance Management) магистра-

тура мутахассисликлари бўйича кадрлар тайёрланади.
Юқори малакали ва замонавий билимларга эга бошқарув кадрлари за-

хирасини шакллантириб бориш мақсадида амалиётчи бошқарувчилар учун 
махсус дастурлар (Executive MPA ва Executive MBA) жорий этилади.

Мамлакатни стратегик ривожлантиришнинг устувор йўналишлари, яъни 
давлат бошқаруви ҳамда энергетика, транспорт логистикаси, инфратузилма, 
таълим, соғлиқни сақлаш, ичимлик суви таъминоти ва бошқа соҳаларни 
қамраб олувчи фанлараро магистрлик дастурлари жорий этилади.

4. Академия магистратура мутахассисликларига қабул:
давлат буюртмаси бўйича давлат гранти ва тўлов-контракт асосида Ўз-

бекистон Р еспубликаси П резиденти ҳузуридаги Бошқарув самарадорлиги 
агентлиги (кейинги ўринларда — Агентлик) томонидан тақдим этилган ном-
зодлар ўртасида танлов ўтказиш орқали тест синовлари ва суҳбат натижала-
рига мувофиқ амалга оширилади;

очиқ танлов асосида Академиянинг илмий-педагогик ва моддий-техник 
имкониятларидан келиб чиқиб, тест синовлари ва суҳбат натижаларига кўра 
фақат тўлов-контракт асосида ташкил этилади.

5. Академия магистратурасига давлат буюртмаси бўйича давлат гранти 

ва тўлов-контракт асосида ушбу Низомга 1-иловадаги* схемага мувофиқ қа-
бул қилинади.

6. Академияда давлат буюртмасига асосан магистратура мутахассис-
ликларига қабул давлат органлари ва ташкилотлари, хўжалик бирлашма-
ларининг биринчи раҳбарлари, Қорақалпоғистон Р еспубликаси Вазирлар 
Кенгаши Раиси, вилоятлар ва Тошкент шаҳар ҳокимларининг ушбу Низом 
талабларига мувофиқ тавсиясига асосан олий маълумотли ва 2 йил бошқа-
рув лавозимларида иш тажрибасига эга бўлган, қоида тариқасида, Миллий 
кадрлар захирасига киритилган давлат хизматчилари ҳамда фуқаролик жа-
мияти институтлари ва тадбиркорлик субъектлари ходимлари орасидан тест 
ва суҳбат натижаларига кўра энг юқори балл олган номзодлар давлат гранти 
ҳамда Академия Васийлик кенгаши томонидан белгиланадиган квота доира-
сида тўлов-контракт асосида ўқишга қабул қилинади.

7. Академияда давлат буюртмасига асосан магистратура мутахассислик
ларига қабул қилиш учун номзод сифатида:

«Давлат бошқаруви» мутахассислиги бўйича 45 ёшдан ошмаган (46 ёшга 
тўлмаган), таянч олий маълумотга, камида республика даражасида бўлим 
бошлиғи ўринбосари, ҳудудий даражада — бошқармада бўлим бошлиғи, 
туман (шаҳар) даражасида — туман (шаҳар) бўлими бошлиғи лавозимида 
меҳнат қилаётган ҳамда 2 йилдан кам бўлмаган бошқарув иш стажига эга 
бўлган шахслар;

бошқа барча мутахассисликлар бўйича 45 ёшдан ошмаган (46 ёшга тўл-
маган), таянч олий маълумотга ва камида 2 йил бошқарув лавозимларида иш 
тажрибасига эга бўлган шахслар кўрсатилиши мумкин.

Очиқ танлов асосида Академиянинг магистратура мутахассисликларига 
олий маълумотли, 2 йиллик меҳнат стажига эга бўлган Ўзбекистон Респуб
ликаси фуқаролари ва фуқаролиги бўлмаган шахслар ҳар йили 1 майдан 1 июн-
га қадар Академиянинг расмий веб-сайти орқали ушбу Низомга 2-иловага* 
мувофиқ шаклдаги электрон сўровномани тўлдириш орқали ҳужжат топши-
ради.

8. Магистратурада бошқарув кадрлари ва мутахассисларни тайёрлаш 
етакчи хорижий таълим ва илмий муассасалар билан ҳамкорликда ишлаб 
чиқилган ўқув режалари ҳамда қўшма таълим дастурлари асосида амалга 
оширилади.

Магистратурага қўшма таълим дастурлари бўйича номзодларни қабул 
қилиш хорижий ҳамкорлар билан келишувга мувофиқ амалга оширилади.

Қўшма таълим дастурлари бўйича магистратура битирувчиларига ўзаро 
келишувларга мувофиқ белгиланган намунадаги магистр даражаси ва дипло-
ми берилади.

9. Магистратурада давлат буюртмаси асосида ишлаб чиқаришдан ажрал-
ган ҳолда ўқиш даврида тингловчиларнинг эгаллаб турган иш ўринлари (ла-
возимлари) ва ўртача ойлик иш ҳақи сақлаб қолинади.

Бунда иш берувчи тасдиқланган иш ҳақи фонди доирасида магистрату-
рада таълим олаётган тингловчининг ўқишни тамомлаш даври якунига қадар 
____________________

* 1-2-иловалар «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

муддатга тузилган шартнома асосида бошқа ходимларни тегишли иш жойига 
қабул қилиши мумкин.

10. Академия магистратура мутахассисликларига белгиланган давлат 
буюртмасидан ташқари тўлов-контракт асосида хорижий давлатлар фуқаро-
лари қабул қилиниши мумкин.

Академия магистратурасига хорижий давлатлар фуқароларини қабул қи-
лиш тартиби Вазирлар Маҳкамаси томонидан белгиланади.

11. Академияга кириш синовлари давлат тилида ўтказилади.

2-боб. Номзодларни бирламчи саралаб олиш тартиби

12. Академияга давлат буюртмаси бўйича қабулни ташкил этиш ва ўт-
казиш учун давлат органлари ва ташкилотлари, хўжалик бирлашмалари, 
Қорақалпоғистон Республикаси Вазирлар Кенгаши, вилоятлар ва Тошкент 
шаҳар ҳокимликларида номзодларни бирламчи саралаб олиш бўйича идора-
вий комиссия (кейинги ўринларда — Идоравий комиссия) тузилади.

Идоравий комиссия ҳудудларнинг, иқтисодиёт тармоқлари ва ташки-
лотларнинг бошқарув кадрларига бўлган жорий ва истиқболдаги талаб ва 
эҳтиёжларни ўрганиб чиқади ҳамда шу асосда Академияда давлат буюртма-
сига асосан магистратура мутахассисликларига қабул қилиш учун номзодлар 
рўйхатини шакллантиради.

Тизимли ва стратегик фикрлаш кўникмаларига эга, билимли, шижоатли, 
ташаббускор Миллий кадрлар захирасига киритилмаган давлат хизматчила-
ри ҳам Академияда давлат буюртмасига асосан магистратура мутахассислик
ларига қабул қилиш учун номзод сифатида кўрсатилиши мумкин.

13. Академияда давлат буюртмасига асосан магистратура мутахассислик
ларига қабул қилиш учун номзод сифатида қуйидагилар кўрсатилиши мум-
кин эмас:

суд томонидан муомалага лаёқатсиз ёки муомала лаёқати чекланган деб 
топилган шахслар;

суднинг қарори билан муайян муддатга давлат фуқаролик хизмати лаво-
зимларини эгаллаш ҳуқуқидан маҳрум қилинган шахслар;

коррупцияга оид жиноятларни содир этишда суд томонидан айбдор деб 
топилган шахслар;

оғир ва ўта оғир жиноятларни содир этганлик учун судланганлик ҳолати 
тугалланмаган ёки олиб ташланмаган шахслар;

тиббий хулосага асосан соғлиғининг ҳолати давлат фуқаролик хизмати 
лавозимини эгаллаш имконини бермайдиган шахслар.

Номзодларни танлашда қуйидагиларга эътибор қаратилади:
номзоднинг маълумоти бўйича мутахассислиги ҳудудларнинг, иқтисо

диёт тармоқлари ва ташкилотларнинг бошқарув кадрларига бўлган жорий ва 
истиқболдаги талаб-эҳтиёжларига мос бўлиши;

республикада амалга оширилаётган ислоҳотларни тўғри тушуниши ва 
қўллаб-қувватлаши, муомала маданияти ва аҳоли билан мулоқот қила олиш 
кўникмаси шаклланганлиги, ислоҳотларни фуқароларга етказа олиши;

топширилган ишга масъулият билан ёндашиши, ташаббускорлиги, изла-

нувчанлиги, ватанпарварлиги, маданий-маърифий ва маънавий савияси дара-
жасини ошириб бориши;

кенг умумкасбий билим ва дунёқарашга, ўзининг ижтимоий-иқтисодий, 
сиёсий-ҳуқуқий билимларига эга бўлиши, ахборот-коммуникация технология
ларидан эркин фойдалана олиши, хорижий тиллардан бирини ўзлаштирган 
бўлиши.

Мазкур бандда назарда тутилган мезонларни аниқлаш учун Идоравий 
комиссия томонидан соҳа бўйича мутахассислар, мустақил экспертлар жалб 
қилиниши ҳамда суҳбат, тест ва бошқа турдаги баҳолаш усуллари қўллани-
лиши мумкин. Бунда ҳар бир қўлланиладиган усул ва натижалар Идоравий 
комиссиянинг қарори билан қабул қилинади.

14. Магистратурада ўқишга тавсия этилган номзодлар умумий сонининг, 
қоида тариқасида, камида 30 фоизини хотин-қизлар ташкил этади.

15. Академияда давлат буюртмасига асосан магистратура мутахассислик
ларида ўқиш истагини билдирган ва белгиланган талабларга мос келадиган 
фуқаролик жамияти институтлари ва тадбиркорлик субъектлари ходимлари 
Қорақалпоғистон Республикаси Вазирлар Кенгаши, вилоятлар ва Тошкент 
шаҳар ҳокимликлари Идоравий комиссияларига ҳужжатларини топширади.

16. Академия магистратурасига танловда иштирок этиш истагини бил-
дирган номзод Идоравий комиссияга қуйидаги ҳужжатларни тақдим этади:

номзоднинг охирги 2 йил мобайнидаги фаолияти давомида амалга ошир-
ган ижобий ишлари ҳақидаги маълумот (1-2 варақда, тасдиқловчи ҳужжат-
ларни илова қилиб);

маълумотнома-объективка (маълумотларни тасдиқловчи ҳужжатларни 
илова қилган ҳолда);

номзоднинг қўшимча эришган ютуқлари: илмий даражаси, илмий унво-
ни, хорижий тилларни билиш сертификати кабилар (агар мавжуд бўлса).

17. Идоравий комиссия номзодларнинг ҳужжатларини белгиланган та-
лабларга мувофиқлигини ўрганиб чиқади ва номзодларни бирламчи саралаб 
олиш якуни бўйича қарор қабул қилади.

Давлат буюртмаси бўйича тавсия этилган номзодлар ҳақидаги маълумот-
ларнинг ҳаққонийлигини таъминлаш Идоравий комиссия зиммасига юклати-
лади.

3-боб. Академия магистратурасига қабул қилиш учун  
номзодларни тавсия этиш

18. Давлат органлари ва ташкилотлари, хўжалик бирлашмаларининг би-
ринчи раҳбарлари, Қорақалпоғистон Республикаси Вазирлар Кенгаши Раиси, 
вилоятлар ва Тошкент шаҳар ҳокимлари ҳар йили 1 майга қадар Академия-
да давлат буюртмасига асосан магистратура мутахассисликларига қабул қи-
лиш учун номзодларнинг рўйхати, уларнинг ҳар бирига алоҳида тавсиянома 
ҳамда ҳужжатлари тўпламини электрон шаклда Агентликка тақдим этади.

19. Давлат буюртмаси бўйича тавсия этилган номзодлар Агентлик томо-
нидан дастлабки сараланади.

Саралашда қуйидагиларга алоҳида эътибор қаратилади:

номзоднинг мазкур Низомда белгиланган талабларга мослиги;
тавсия этилган номзодлар умумий сонида хотин-қизларнинг улуши ками-

да 30 фоиз бўлиши;
номзоднинг давлат фуқаролик хизмати лавозимини эгаллаш имконини 

бермайдиган ҳолатларнинг мавжуд эмаслиги.
Номзоднинг бошқарув (раҳбар, раҳбар ўринбосари, бош муҳандис, бош

қарма, бўлим, тузилма бошлиғи ва ўринбосари) лавозимларидаги иш тажри-
басига қўшимча устуворлик берилади.

20. Давлат буюртмаси бўйича номзодларни дастлабки тарзда саралаб 
олишни ташкил этиш ва ўтказиш Агентлик томонидан тасдиқланадиган мах-
сус комиссия томонидан амалга оширилади.

Агентлик ҳар йили 1 июнга қадар дастлабки саралаш натижалари асо-
сида квота бўйича ҳар бир ўринга камида беш нафардан номзодлар рўйхати 
ҳамда уларнинг ҳужжатларини Академияга юборади.

4-боб. Академия магистратурасига қабул қилиш тартиби

21. Магистратурага қабулни ташкил этиш, тест синовлари ва суҳбат ўт-
казиш учун Академия ректорининг буйруғи билан тегишли ўқув йили учун 
қабул комиссияси (кейинги ўринларда — қабул комиссияси) тузилади.

Қабул комиссияси фаолиятининг тартиби Академия кенгаши томонидан 
белгиланади.

Қабул комиссияси Академия магистратурасига қабул бошланганлиги 
тўғрисида Академиянинг расмий веб-сайти, шунингдек электрон платформа-
лардаги расмий каналларига эълон беради.

22. Академияда магистратура мутахассисликларига давлат буюртмаси 
бўйича танлов икки босқичда ўтказилади:

а) биринчи босқич — номзодларни сиёсий-ҳуқуқий (25 балл), ижти
моий-иқтисодий соҳалардаги билимлари (25 балл), интеллектуал қобилияти, 
таҳлилий ва мантиқий фикрлаши (25 балл) ҳамда хорижий тилларни билиш 
(25 балл) (кейинги ўринларда — фанлар) даражасини аниқлаш бўйича Ўзбе-
кистон Республикаси Олий таълим, фан ва инновациялар вазирлиги ҳузури-
даги Билим ва малакаларни баҳолаш агентлиги (кейинги ўринларда — Билим 
ва малакаларни баҳолаш агентлиги) томонидан тест синовларидан ўтказиш.

Бунда Билим ва малакаларни баҳолаш агентлиги томонидан:
сиёсий-ҳуқуқий ва ижтимоий-иқтисодий соҳалар бўйича тест саволла-

ри Академия кенгаши томонидан тасдиқланган фанларнинг ўқув дастурлари 
асосида;

интеллектуал қобилияти, таҳлилий ва мантиқий фикрлаши бўйича тест 
саволлари хорижий тажриба асосида;

хорижий тиллар (инглиз, немис, француз) бўйича тест саволлари В2 ва 
ундан юқори даражадаги CEFR (Common European Framework of Reference) 
стандарти асосида иккита кўникма (ўқиб тушуниш ва лексика-грамматика) 
бўйича тузилади.

CEFR стандарти бўйича В2 ва ундан юқори даражадаги хорижий тилни 
билиш даражасини тасдиқловчи миллий ёки халқаро сертификатларга эга 

бўлган номзодлар хорижий тил бўйича тест синовларидан озод этилади ва 
уларга мазкур фандан максимал балл берилади;

б) иккинчи босқич — номзодларнинг иқтисодий билимлари ва ҳуқуқий 
саводхонлиги, шунингдек, бошқарув ва лидерлик хусусиятлари, жамоа билан 
ишлаш, стратегик ва таҳлилий фикрлаш қобилиятлари, мослашувчанлиги, 
ташаббускорлиги ва инновацион ёндашуви, лойиҳавий бошқарув ва нотиқ-
лик маҳорати бўйича кўникмаларини баҳолаш бўйича суҳбатлар ўтказиш. 
Суҳбат саволлари Академия кенгаши томонидан тасдиқланади.

23. Тест синовлари ўтказиладиган фанларнинг ўқув дастурлари ва суҳ-
бат саволлари намуналари тест синовлари ва суҳбатлар бошланишидан ками-
да бир ой олдин Академиянинг расмий веб-сайтида эълон қилинади.

24. Тест синовлари ва суҳбатлар ўтказиш санаси тўғрисидаги хабар улар-
нинг бошланишидан камида етти кун олдин Академиянинг расмий веб-сайти-
да эълон қилинади.

25. Давлат органлари ва ташкилотлари, хўжалик бирлашмалари, Қо-
рақалпоғистон Р еспубликаси Вазирлар Кенгаши, вилоятлар ва Тошкент 
шаҳар ҳокимликлари томонидан давлат буюртмасига асосан магистратура 
мутахассисликларига тавсия қилинган номзодларнинг тест ва суҳбатларда 
иштирок этиши даврида ойлик иш ҳақи тўлиқ сақланади.

5-боб. Номзодларни тест синовларидан ўтказиш тартиби

26. Тест синовлари мазкур Низомнинг 29-30-бандларида белгиланган та-
лабларни инобатга олган ҳолда, Ўзбекистон Республикаси Вазирлар Маҳка-
масининг 2018 йил 3 апрелдаги 261-сон қарори билан тасдиқланган Ўзбекис
тон Р еспубликаси олий таълим муассасаларининг бакалавриатига ўқишга 
қабул қилиш учун кириш тест синовларини ўтказиш тартиби тўғрисидаги 
низом асосида ўтказилади.

27. Тест синовлари Билим ва малакаларни баҳолаш агентлиги томонидан 
Академия ҳудудида ўтказилади.

28. Тест синовлари ҳар йили июль-август ойларида, қоида тариқасида, 
кунига икки сменада ўтказилади. Тест синовларини ўтказишнинг аниқ сана-
си ва жойи Билим ва малакаларни баҳолаш агентлиги томонидан Академия 
билан келишилган ҳолда белгиланади.

Бунда тест синовлари шартнома асосида (тест синовида иштирок этиши 
белгиланган ҳар бир талабгор учун базавий ҳисоблаш миқдорининг ярим 
баравари миқдорида) номзодлар тўғрисидаги маълумотлар Билим ва мала-
каларни баҳолаш агентлигига тақдим этилгандан сўнг 20 иш куни ичида 
ўтказилади.

Тест синовларини ташкил этиш ва ўтказиш билан боғлиқ харажатлар 
Академиянинг бюджетдан ташқари маблағлари ҳисобидан қопланади.

29. Тест синовлари натижалари 100 баллик баҳолаш тизими бўйича 
амалга оширилади. Тест синовларининг натижалари Билим ва малакалар-
ни баҳолаш агентлиги директори томонидан имзоланиб, белгиланган шаклда 
Академияга тақдим этилади.

Тест синовлари натижаларига кўра 56 баллдан кам балл тўплаган ном-
зодлар кейинги босқичга ўтказилмайди.

30. Номзодларнинг тест синовлари натижалари бўйича шикоятлари на-
тижалар эълон қилинган санадан бошлаб уч иш куни ичида Академия томо-
нидан қабул қилинади ҳамда Билим ва малакаларни баҳолаш агентлигига 
тақдим этилади.

Шикоятни кўриб чиқиш муддати Академия томонидан шикоятлар Билим 
ва малакаларни баҳолаш агентлигига тақдим этилган санадан бошлаб уч иш 
кунидан ошмаслиги лозим.

6-боб. Номзодларни суҳбатдан ўтказиш тартиби

31. Номзодлар билан суҳбат Академия ректорининг буйруғига асосан 
вазирлик ва идоралар, жамоат ташкилотлари, етакчи профессор-ўқитувчилар 
ва мустақил экспертлардан (камида 7 кишидан) иборат таркибда тузиладиган 
танлов комиссияси томонидан ўтказилади.

32. Суҳбат давомида номзодларнинг иқтисодий билимлари ва ҳуқуқий 
саводхонлиги, шунингдек, бошқарув ва лидерлик хусусиятлари, жамоа билан 
ишлаш, стратегик ва таҳлилий фикрлаш қобилиятлари, мослашувчанлиги, 
ташаббускорлиги ва инновацион ёндашуви, лойиҳавий бошқарув ва нотиқ-
лик маҳорати бўйича кўникмалари баҳоланади.

33. Суҳбат жараёни шаффоф ва адолатли ўтказилади. Суҳбат жараёнла-
ри видеотасвирга ёзиб олинади.

Суҳбат натижалари 100 баллик тизимда баҳоланади. Суҳбат танлов ко-
миссияси томонидан якка тартибда, ҳар бир номзод билан алоҳида ўткази-
лади. Номзоднинг билим ва компетенциялари қуйидаги мезонлар асосида 
баҳоланади:

иқтисодий билимлари ва ҳуқуқий саводхонлиги (20 балл);
бошқарув (шу жумладан, лойиҳавий бошқарув) ва лидерлик хусусиятла-

ри, жамоа билан ишлаш кўникмалари (20 балл);
стратегик ва таҳлилий фикрлаш қобилиятлари (20 балл);
мослашувчанлиги, ташаббускорлиги ва инновацион ёндашуви (20 балл);
нотиқлик маҳорати (20 балл).
34. Суҳбат бўйича номзодларнинг якуний натижалари танлов комиссия-

сининг ҳар бир аъзоси томонидан қўйилган балларни қўшган ҳолдаги ўрта-
часидан келиб чиқиб аниқланади.

Суҳбат якунига кўра танлов комиссияси томонидан номзодларнинг бал-
ларини кўрсатган ҳолда тегишли баённома тузади ва белгиланган тартибда 
қабул комиссиясига тақдим этади.

Суҳбат натижалари ҳақидаги маълумотлар Академиянинг расмий 
веб-сайти, шунингдек электрон платформалардаги расмий каналларига жой-
лаштирилади.

35. Академия магистратура мутахассисликларига қабул қилишнинг яку-
ний натижалари қабул комиссияси томонидан номзоднинг тест синови ҳамда 
суҳбат натижасида олган балларнинг қўшган ҳолдаги умумий баллдан ке-
либ чиқиб, энг юқори балл тўплаган номзодларнинг давлат гранти бўйича 

биринчи навбатда қабул қилиниш ҳуқуқи таъминланади. Қолган номзодлар 
баллар рейтинги асосида Академиянинг қабул параметрларида белгиланган 
тўлов-контракт квоталари доирасида қабул қилиниш ҳуқуқига эгадирлар.

36. Номзодларнинг тест синовлари ва суҳбатдан такроран ўтишига йўл 
қўйилмайди.

7-боб. Номзодларнинг шикоятларини кўриб чиқиш тартиби

37. Суҳбат натижалари бўйича номзодларнинг шикоятлари, улар эълон 
қилинган санадан бошлаб икки иш куни ичида Академияга ёзма шаклда тақ-
дим этилади.

38. Академияда ректорнинг буйруғи билан апелляция комиссияси тузи-
лади.

Апелляция комиссиясининг таркиби танлов комиссияси ишида иштирок 
этмаган шахслардан тузилади.

39. Апелляция комиссияси шикоятни шикоят берилган кундан бошлаб 
уч иш куни ичида кўриб чиқади ва қарор қабул қилинган куни номзодни 
шикоят қаноатлантирилган ёки рад этилганлигини кўрсатган ҳолда, ёзма ра-
вишда хабардор қилади.

Бунда Апелляция комиссияси шикоятни кўриб чиқиш натижаларига кўра 
қуйидаги қарорлардан бирини қабул қилади:

шикоятни асосланган деб ҳисоблаш ҳамда уни қаноатлантириш;
шикоятни асоссиз деб ҳисоблаш ҳамда уни қаноатлантиришни рад этиш.
40. Номзод мурожаатни кўриб чиқишда шахсан иштирок этиш ҳуқуқига 

эга.

8-боб. Номзодларни Академия тингловчилари сафига  
қабул қилиш тартиби

41. Қабул комиссияси қарори билан давлат буюртмаси бўйича давлат 
гранти асосида ўқишга тавсия этилган номзодларни Академия тингловчили-
гига қабул қилиш ректорнинг буйруғи билан амалга оширилади.

42. Тўлов-контракт асосида магистратура мутахассислиги тингловчилиги-
га қабул қилиш қонунчилик ҳужжатларига мувофиқ Академия, тингловчи ва 
буюртмачи ташкилот ўртасидаги шартнома тузилгандан сўнг ректор буйруғи 
билан расмийлаштирилади.

43. Тўлов-контракт асосида Академия тингловчилигига қабул қилиш 
учун тавсия этилган номзодлар шартномада белгиланган муддатларда тўлов-
ни амалга ошириши лозим.

9-боб. Якунловчи қоида

44. Мазкур Низомнинг талабларини бузишда айбдор бўлган шахслар қо-
нунчилик ҳужжатларига мувофиқ жавобгар бўладилар.

Вазирлар Маҳкамасининг  
2025 йил 27 августдаги 541-сон қарорига 

2-ИЛОВА

Ўзбекистон Республикаси Президенти ҳузуридаги  
Давлат сиёсати ва бошқаруви академияси магистратура ва  

қайта тайёрлаш курсларига хорижий давлатлар фуқароларини 
қабул қилиш тартиби тўғрисида 

НИЗОМ

1-боб. Умумий қоидалар

1. Мазкур Низом Ўзбекистон Республикаси Президенти ҳузуридаги Дав-
лат сиёсати ва бошқаруви академияси (кейинги ўринларда — Академия) ма-
гистратура ва қайта тайёрлаш курсларига хорижий давлатлар фуқароларини 
ўқишга қабул қилиш тартибини ва уларнинг ҳуқуқий мақомини белгилайди.

2. Академиянинг магистратура ва қайта тайёрлаш курсларига хорижий 
давлатлар фуқароларини (кейинги ўринларда — хорижий фуқаролар) ўқиш-
га қабул қилиш ва ўқитиш Ўзбекистон Республикасининг «Таълим тўғри-
сида»ги Қонуни, Ўзбекистон Р еспубликаси П резидентининг «Истиқболли 
кадрларни мақсадли тайёрлаш ҳамда уларни давлат бошқаруви ва хизмати-
га самарали жалб этиш тизимини янада такомиллаштириш чора-тадбирлари 
тўғрисида» 2025 йил 5 майдаги ПФ–78-сон Фармони, Вазирлар Маҳкамаси-
нинг «Хорижий фуқароларни Ўзбекистон Республикаси таълим муассасала-
рига ўқишга қабул қилиш ва ўқитиш тартибини такомиллаштириш тўғриси-
да» 2008 йил 8 августдаги 169-сон қарорига ҳамда ушбу Низомга мувофиқ 
амалга оширилади.

3. Академиянинг магистратура ва қайта тайёрлаш курсларида хорижий 
фуқароларни ўқитиш давлат таълим стандартлари ва давлат таълим талабла-
рига мувофиқ фақат тўлов-контракт асосида амалга оширилади ва ўқишни 
тугатгандан кейин белгиланган давлат намунасидаги диплом берилади.

4. Хорижий фуқаролар:
Ўзбекистон Р еспубликаси П резиденти ҳузуридаги Давлат сиёсати ва 

бошқаруви академиясининг магистратурасига қабул тартиби тўғрисидаги 
низомда белгиланган магистратура таълим дастурларига;

геосиёсат, глобал хавфсизлик, барқарор ривожланиш, лойиҳа бошқаруви 
каби йўналишларда ва бошқа соҳалар бўйича билим ва малакаларини оши-
ришга қаратилган қайта тайёрлаш курсларига қабул қилинади.

5. Академияда хорижий фуқароларни ўқитиш тегишли таълим дастурла-
рида назарда тутилган тилларда олиб борилади.

6. Академия хорижий фуқароларнинг магистратура ва қайта тайёрлаш 
курсларига қабул қилишга оид ҳужжатларини электрон шаклда Академия-
нинг расмий веб-сайти орқали қабул қилади.

7. Ўзбекистон Республикаси Ташқи ишлар вазирлиги Академияни виза 
талабномаларига биноан, хорижий фуқароларга Ўзбекистон Р еспубликаси 
кириш визалари белгиланган тартибда расмийлаштирилишини таъминлайди.

Ўзбекистон Республикаси Ички ишлар вазирлиги Академиянинг буюрт-
маномасига биноан, белгиланган тартибда хорижий фуқароларга визалар 
муддатини узайтиришни, шунингдек, уларнинг вақтинча турган жойи бўйича 
рўйхатга олиниши ва унинг муддати узайтирилишини таъминлайди.

8. Хорижий фуқароларни тўлов-контракт асосида магистратура ва қайта 
тайёрлаш курсларига қабул қилиш қонунчилик ҳужжатларига мувофиқ Ака-
демия ва юридик ёки жисмоний шахслар ўртасидаги шартнома тузилгандан 
сўнг ректор буйруғи билан расмийлаштирилади.

Тўлов-контракт асосида Академия тингловчилигига қабул қилиш учун 
тавсия этилган хорижий фуқаролар шартномада белгиланган муддатларда 
тўловни амалга оширишлари лозим.

2-боб. Хорижий фуқароларни магистратура ва қайта  
тайёрлаш курсларига қабул қилиш тартиби

9. Хорижий фуқароларни Академиянинг магистратура ва қайта тайёр-
лаш курсларига ўқишга қабул қилиш Академия ректорининг буйруғи билан 
тегишли ўқув йили учун тузилган қабул комиссияси (кейинги ўринларда — 
қабул комиссияси) томонидан амалга оширилади.

10. Академияга хорижий фуқароларни магистратура ва қайта тайёрлаш 
курсларига қабул қилиш:

хорижий фуқароларнинг аризаси;
Академиянинг мустақил равишда хорижий фуқароларни жалб этиш та-

шаббуслари асосида амалга оширилади.
11. Хорижий фуқаролар Академияга ўқишга кириш учун қуйидаги ҳуж-

жатларни электрон шаклда тақдим этади:
ариза (Application Forms);
мотивацион хат;
олий маълумоти ҳақидаги ҳужжатлари нусхалари;
резюме;
соғлиғи тўғрисидаги тиббий хулоса;
миллий паспорт.
Ушбу банднинг тўртинчи, еттинчи хатбошиларидаги ҳужжатлар хори-

жий давлат ваколатли идоралари томонидан берилган ва легаллаштирилган 
ёки апостиль қўйилган ёхуд Ўзбекистон Республикасининг халқаро шартно-
маларига мувофиқ расмийлаштирилган бўлиши лозим.

12. Хорижий фуқаролар магистратура ёки қайта тайёрлаш курсларига 
қабул қилиниши учун камида бакалавр даражасидаги (ёки унга тенглашти-
рилган даражадаги) дипломга эга бўлиши керак.

13. Хорижий фуқароларнинг тегишли таълим дастурларида назарда ту-
тилган тилни билиш даражаси, хорижий тилларни белгиловчи миллий ва 
халқаро тан олинган сертификатлар бўйича В2 ва ундан юқори даражада 
бўлиши талаб этилади.

14. Академияда хорижий фуқароларнинг магистратура ва қайта тайёр-
лаш курсларида тўлов-контракт асосида ўқиш қиймати Академиянинг Васий-
лик кенгаши томонидан белгиланади.

15. Хорижий фуқаролар Академиянинг магистратураси ёки қайта тайёр-
лаш курсларига белгиланган тартибда ўтказиладиган суҳбат (кейинги ўрин-
ларда — суҳбат), шу жумладан, мотивацион хатнинг мазмунини баҳолаш 
натижасидан келиб чиқиб қабул қилинади.

16. Суҳбат жараёни шаффоф ва адолатли ўтказилади ҳамда жараён ви-
деотасвирга ёзиб олинади.

17. Хорижий фуқароларнинг суҳбатдан ўтиши мажбурий ҳисобланади.
Хорижий фуқаролар билан суҳбат бевосита ёки заруратга кўра масофа-

вий (онлайн) тарзда амалга оширилади.
18. Суҳбат дастлаб хорижий фуқаронинг мотивацион хатини кўриб 

чиқишдан бошланади ҳамда унинг бошқарув ва лидерлик хусусиятлари, жа-
моа билан ишлаш кўникмалари, стратегик ва таҳлилий фикрлаш қобилиятла-
ри, мослашувчанлиги, ташаббускорлиги ва инновацион ёндашуви, нотиқлик 
маҳорати баҳоланади.

Бунда мотивацион хат хорижий фуқаро томонидан шахсан ёзилади. Унда 
ўзини таништиради, тажриба ва қизиқишлар, ўқиган ҳамда ишлаган жойла-
ри ҳақида маълумот беради, танлаган соҳасини асослантиради.

Мотивацион хат тартибли ва аниқ тузилиши, кириш, асосий қисм ва 
хулосадан иборат бўлиши ҳамда бир саҳифадан ошмаслиги талаб этилади.

Мотивацион хат тегишли таълим дастурларида назарда тутилган хори-
жий тил меъёрлари ва қоидаларига амал қилган ҳолда изчил, мантиқий ва 
бир-бирини тўлдирадиган тарзда ифодаланади.

19. Хорижий фуқаролар билан суҳбат Академия ректорининг буйруғи 
билан тузиладиган суҳбат комиссияси (кейинги ўринларда — суҳбат комис-
сияси) томонидан ўтказилади.

Суҳбат комиссияси ўз фаолиятини коллегиаллик, ошкоралик, холислик 
ва бетарафлик принциплари асосида амалга оширади.

Суҳбат комиссияси таркибига Академия ходимлари билан бир қаторда 
бошқа ташкилотларнинг вакиллари ҳам уларнинг раҳбарлари билан кели-
шилган ҳолда киритилиши мумкин.

20. Суҳбат натижалари 100 баллик тизимда баҳоланади. Суҳбат жараёни 
суҳбат комиссияси томонидан якка тартибда, ҳар бир хорижий фуқаро билан 
алоҳида ўтказилади.

21. Суҳбатда хорижий фуқаронинг билим ва компетенциялари қуйидаги 
мезонлар асосида баҳоланади:

мотивацион хат мазмуни (20 балл);
бошқарув (шу жумладан, лойиҳавий бошқарув) ва лидерлик хусусиятла-

ри, жамоа билан ишлаш кўникмалари (20 балл);
стратегик ва таҳлилий фикрлаш қобилиятлари (20 балл);
мослашувчанлиги, ташаббускорлиги ва инновацион ёндашуви (20 балл);
нотиқлик маҳорати (20 балл).
22. Хорижий фуқаро суҳбатга келмаган ҳолларда 0 балл қўйилади.
23. Суҳбат бўйича хорижий фуқаронинг якуний натижалари суҳбат ко-

миссиясининг ҳар бир аъзоси томонидан қўйилган балларни қўшган ҳолдаги 
ўртачасидан келиб чиқиб аниқланади.

Хорижий фуқаро 70 балл ва ундан юқори балл тўплаганда суҳбатдан 
ўтган ҳисобланади.

Бунда суҳбатдан ўтган хорижий фуқаролар рўйхати улар томонидан тўп
ланган баллар асосида рейтинг тизимига мувофиқ аниқланади ҳамда энг 
юқори балл тўплаган хорижий фуқаролар кетма-кетликда Академиянинг қа-
бул параметрларида белгиланган тўлов-контракт квоталари доирасида ўқиш-
га қабул қилинади.

24. Суҳбат якунлари бўйича суҳбат комиссияси томонидан хорижий 
фуқароларнинг балларини кўрсатган ҳолда тегишли баённома тузилади ва 
белгиланган тартибда қабул комиссиясига тақдим этилади.

25. Суҳбат натижалари бўйича қабул комиссиясининг қарори қабул 
қилинади. Мазкур қарор Академия ректорининг хорижий фуқароларни ма
гистратура ва (ёки) қайта тайёрлаш курсларига ўқишга қабул қилиш тўғри-
сида буйруқ чиқиши учун асос бўлади.

26. Хорижий фуқароларнинг суҳбатдан такроран ўтишига йўл қўйилмайди.
27. Суҳбат натижалари ҳақидаги маълумотлар Академиянинг расмий 

веб-сайти, электрон платформалардаги расмий каналларига жойлаштирила-
ди, шунингдек хорижий фуқароларнинг ўзига электрон почта орқали юбори-
лади.

28. Суҳбат натижалари бўйича қабул комиссиясининг қарори қабул қи-
линганидан сўнг, хорижий фуқаролар Ўзбекистон Республикасига келгандан 
кейин уч кун ичида ушбу Низомнинг 11-бандида белгиланган ҳужжатлар-
нинг асл нусхаларини тақдим этиши керак.

Тақдим этилган ҳужжатлар қабул комиссияси томонидан кўриб чиқи-
лади.

29. Суҳбат натижалари бўйича хорижий фуқароларнинг шикоятлари, 
улар эълон қилинган санадан бошлаб икки иш куни ичида Академияга ёзма, 
шу жумладан, электрон шаклда тақдим этилади.

Академия ректорнинг буйруғи билан апелляция комиссияси тузилади. 
Апелляция комиссияси суҳбат комиссияси ишида иштирок этмаган шахслар-
дан иборат таркибда тузилади.

30. Апелляция комиссияси шикоятни шикоят берилган кундан бошлаб уч 
иш куни ичида кўриб чиқади ва қарор қабул қилинган куни хорижий фуқа-
рони шикоят қаноатлантирилган ёки рад этилганлигини кўрсатган ҳолда, 
ёзма равишда хабардор қилади.

Бунда Апелляция комиссияси шикоятни кўриб чиқиш натижаларига кўра 
қуйидаги қарорлардан бирини қабул қилади:

шикоятни асосланган деб ҳисоблаш ҳамда уни қаноатлантириш;
шикоятни асоссиз деб ҳисоблаш ҳамда уни қаноатлантиришни рад этиш.
31. Ўқишга қабул қилинган хорижий фуқаролар ўз ҳисобидан белгилан-

ган тартибда тиббий текширувдан ўтади ҳамда ҳаёти ва соғлиғини тиббий 
суғурта қилдиради.

Бунда хорижий фуқароларни ўқишга қабул қилиш учун рухсат берил-
майдиган касалликлар рўйхати Ўзбекистон Республикаси Соғлиқни сақлаш 
вазирлиги томонидан тасдиқланган тартиб асосида белгиланади.

3-боб. Хорижий фуқароларни Академия тингловчилари  
сафига қабул қилиш тартиби

32. Хорижий фуқаролар тўлов-контракт асосида магистратура мутахас-
сислиги ёки қайта тайёрлаш курсларига тингловчилигига қабул қилиш қо-
нунчилик ҳужжатларига мувофиқ Академия ва хорижий фуқаро (тегишли 
ҳолларда буюртмачи ёки ҳомий ташкилот билан) ўртасидаги шартнома ту-
зилгандан сўнг ҳамда мазкур Низомнинг 11, 31 ва 33-бандларида белгиланган 
шартлар тўлиқ бажарилган тақдирда ректор буйруғи билан расмийлаштири-
лади.

33. Академия тингловчилигига қабул қилиш учун тавсия этилган номзод-
лар шартномада белгиланган муддатларда тўловни амалга ошириши лозим.

4-боб. Академияда таълим олаётган хорижий фуқароларнинг 
ҳуқуқлари ва мажбуриятлари

34. Академияда таълим олаётган хорижий фуқаролар қуйидаги ҳуқуқлар-
га эга:

Академия, деканат, кафедра, марказларнинг илмий-тадқиқот ишларида, 
тингловчиларнинг илмий жамиятлари ва тўгаракларида қатнашиш;

бириктирилган кафедрадаги профессор-ўқитувчилардан илмий-услубий 
фаолият, магистр ишлари ва бошқа илмий тадқиқотлар юзасидан маслаҳат-
лар сўраш;

кутубхона, спорт комплекси, тингловчилар меҳмонхонасидан фойдала-
ниш;

дам олишнинг уюштирилган турларида қатнашиш.
35. Академияда таълим олаётган хорижий фуқаролар қуйидагиларга 

мажбур:
Ўзбекистон Республикаси Конституциясига ва бошқа қонунчилик ҳуж-

жатларига амал қилиш, маҳаллий урф-одат ва анъаналарга ҳурмат билан 
муносабатда бўлиш, республикада хорижий фуқароларнинг бўлиши ва ҳара-
катланиши бўйича белгиланган қоидаларни бажариш;

интизомга риоя қилиш, машғулотларга қатнашиш, ўқув режалари ва 
дастурларида назарда тутилган ўқув ва ишлаб чиқариш ишларининг барча 
турларини бажариш, имтиҳон ва синовларни белгиланган муддатларда топ-
шириш;

Академия ва тингловчилар меҳмонхонасининг ички тартиб-қоидаларини 
билиш ва амал қилиш;

Академия раҳбариятининг буйруқ ва кўрсатмаларини бажариш.
36. Ўқишда ўзлаштирмаслик, интизомни, Академия ички тартиб-қоида-

ларини бузганлик, тўлов-контракт шартномасини бажармаганлик учун, шу-
нингдек, Ўзбекистон Р еспубликасининг норматив-ҳуқуқий ҳужжатларида 
назарда тутилган бошқа сабабларга кўра хорижий фуқаро бўлган тингловчи-
ларга нисбатан Академия тингловчилари сафидан чиқариб юборишгача бўл-
ган тегишли чоралар кўрилиши мумкин.

Ўзбекистон Республикаси ҳудудида бўлиш қоидаларини бузганлик учун 
улар белгиланган тартибда республика ҳудудидан чиқариб юборилади.

Ўқиш учун келган хорижий фуқароларнинг зарур маблағлари бўлмаган 
тақдирда, уларни Ўзбекистон Республикасидан чиқариб юбориш бўйича ха-
ражатлар Академия томонидан амалга оширилади.

37. Ўзбекистон Р еспубликаси ҳудудида жиноят содир этган хорижий 
фуқаролар, агар Ўзбекистон Р еспубликасининг халқаро шартномаларида 
бошқача қоида назарда тутилмаган бўлса, Ўзбекистон Республикаси қонун-
чилигига биноан жавобгарликка тортилади.

38. Ўқишни тугатган ёки рўйхатидан ўчирилган хорижий фуқаролар 
бир ой муддатда Ўзбекистон Республикасидан чиқиб кетиши шарт (Ўқишни 
муваффақиятли тугатган хорижий фуқаролар, Ўзбекистон Республикасида 
фаолият юритаётган ташкилотларида белгиланган тартибда ишга қабул қи-
линиши мумкин).

Тингловчилар сафидан чиқарилган хорижий фуқаролар белгиланган муд-
дат ва тартибда Ўзбекистон Республикаси ҳудудидан чиқарилади.

39. Академияда ўқув йили ва таътилларнинг бошланиш ва тугаш вақти, 
уларнинг давом этиш муддати Академиянинг муайян ўқув режаларига муво-
фиқ белгиланади.

4-боб. Якунловчи қоидалар

40. Академияга ўқишга кириш истагини билдирган хорижий фуқаролар 
мазкур Низом билан таништирилиши ва улар ушбу талабларни бажариши 
тўғрисида ўз мажбуриятларини ёзма ёки электрон равишда тасдиқлаши ке-
рак.

41. Мазкур Низомнинг талабларини бузишда айбдор бўлган шахслар қо-
нунчилик ҳужжатларига мувофиқ жавоб берадилар.

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

508 Ўзбекистон Республикаси Дин ишлари бўйича қўмитаси 
ҳузуридаги Диний-маърифий соҳада малака ошириш ва 

қайта тайёрлаш институти фаолиятини ташкил этиш чора-тадбир-
лари тўғрисида*

Ўзбекистон Республикаси Президентининг «Фуқароларнинг виждон эр-
кинлиги ҳуқуқи кафолатларини янада мустаҳкамлаш ҳамда диний-маърифий 
соҳадаги ислоҳотларни янги босқичга олиб чиқиш чора-тадбирлари тўғри-
сида» 2025 йил 21 апрелдаги ПФ–68-сон Фармони ижросини таъминлаш, 
шунингдек, диний соҳада мутахассисларнинг малакасини ошириш ва қайта 
тайёрлаш ишларини янги босқичга олиб чиқиш мақсадида Вазирлар Маҳка-
маси қарор қилади:

1. Ўзбекистон Р еспубликаси П резидентининг 2025 йил 21 апрелдаги 
ПФ–68-сон Фармонига мувофиқ:

Ўзбекистон халқаро ислом академияси ҳузуридаги Малака ошириш мар-
кази Ўзбекистон Р еспубликаси Дин ишлари бўйича қўмитаси ҳузуридаги 
Диний-маърифий соҳада малака ошириш ва қайта тайёрлаш институти этиб 
(кейинги ўринларда — Институт) қайта ташкил этилгани;

Институт исломшунослик, диншунослик, давлат ва дин муносабатлари 
асослари, шунингдек, радикаллашувнинг олдини олиш йўналишларида диний 
соҳада мутахассисларнинг малакасини ошириш ва қайта тайёрлашга ягона 
масъул муассаса этиб белгилангани маълумот учун қабул қилинсин.

2. Қуйидагилар Институтнинг асосий вазифалари этиб белгилансин:
диний-маърифий соҳа мутахассисларини, мазкур соҳада фаолият юритув-

чи давлат ва нодавлат нотижорат ташкилотлари ходимларини, шу жумладан 
барча таълим ташкилотларининг исломшунослик ва диншунослик фанлари 
ўқитувчиларининг малакасини ошириш ва қайта тайёрлаш;

исломшунослик, диншунослик, давлат ва дин муносабатлари асослари, 
шунингдек, радикаллашувнинг олдини олиш йўналишларида диний-маъри-
фий соҳада мутахассисларнинг малакасини ошириш ва қайта тайёрлаш;

норматив-ҳуқуқий ҳужжатларида белгиланган диний-маърифий соҳа 
ходимлари ва раҳбар кадрларининг малакасини ошириш ва қайта тайёр-
лаш;

тингловчилар учун ишдан ажралмаган ҳолда малака оширишнинг муқо-
бил шаклларини жорий этиш, кадрлар салоҳиятини ошириш, таълим бериш 
жараёнида инновацион педагогик технологиялар асосида ўқитишни ташкил 
этиш;

диний-маърифий соҳада фаолият юритувчи давлат хизматчилари ҳамда 
фуқаролик жамияти институтлари вакиллари учун соҳа бўйича билимларини 
оширишга қаратилган ўқув курсларини ташкил қилиш;

илмий-тадқиқот муассасалари билан ҳамкорликда диний-маърифий соҳа-

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 28 августäà ýúëîí қèëèíãàí.

даги муаммолар ва мазкур соҳанинг энг долзарб масалалари, радикаллашув-
га, экстремизмга ва терроризмга қарши курашиш бўйича илмий-тадқиқот 
лойиҳаларини амалга ошириш, ушбу жараёнга миллий, хорижий ва халқаро 
грантларни жалб қилиш;

таълим жараёни ҳамда илмий фаолиятга юқори малакали маҳаллий ва 
чет эллик мутахассисларни кенг жалб қилиш, педагогика соҳасида илғор 
тажриба алмашиш борасида халқаро ҳамкорликни йўлга қўйиш;

республикада ижтимоий-маънавий муҳитни янада соғломлаштириш, 
ўсиб келаётган ёш авлодни маънавий-ахлоқий жиҳатдан баркамол этиб, ва-
танпарварлик руҳида тарбиялаш ишларини тубдан яхшилаш бўйича доимий 
иш олиб бориш;

илмий асосланган, диннинг асл таълимотини ўзида мужассам этган би-
лимларни қамраб олган ўқув режа, ўқув дастур, ўқув қўлланмалари ҳамда 
тақдимот материалларини ишлаб чиқиш.

3. Институт Ўзбекистон Республикаси Давлат герби тасвири туширилган 
ва ўз номи давлат тилида ёзилган муҳрга ва бланкаларга, мустақил балансга, 
Ўзбекистон Республикаси Иқтисодиёт ва молия вазирлиги ҳузуридаги Ғазна-
чилик хизматида очиладиган шахсий ғазна ҳисобварақларига, банк ҳисобва-
рақларига, шу жумладан, хорижий валютадаги шахсий ғазна ҳисобварақла-
рига эга бўлади.

4. Белгилансинки:
а) Институтга Дин ишлари бўйича қўмита раиси томонидан лавозимга 

тайинланадиган ва лавозимдан озод этиладиган директор раҳбарлик қилади, 
унинг мақоми, транспорт, меҳнатга ҳақ тўлаш, моддий рағбатлантириш ва 
тиббий таъминоти шартлари олий таълим ташкилоти филиали директорига 
тенглаштирилади;

б) Институтга:
илмий, таълим ва қонунчилик ҳужжатларида тақиқланмаган бошқа фао-

лиятни амалга ошириш бўйича пуллик хизматлар кўрсатиш;
Дин ишлари бўйича қўмита билан келишилган ҳолда шартнома асосида 

ўқитиш қийматларини мустақил белгилаш;
Институтни ривожлантириш жамғармаси маблағларининг ҳамда шартно-

ма асосида ишларни бажариш ва хизмат кўрсатишдан тушадиган бошқа маб
лағларнинг (уларни амалга ошириш учун харажатларини чегириб ташлаган 
ҳолда) 75 фоизгача қисмини Институт ходимларини ижтимоий ҳимоя қилиш 
ва моддий рағбатлантириш тадбирларига йўналтириш;

ўқув жараёнига профессор-ўқитувчиларни ҳамда соҳа бўйича мутахас-
сисларни меҳнатга соатбай ҳақ тўлаган ҳолда тўғридан-тўғри шартнома асо-
сида жалб этиш ҳуқуқи берилади;

в) Ўзбекистон халқаро ислом академияси ҳузуридаги Малака ошириш 
марказининг Қорақалпоғистон Р еспубликаси ва Сурхондарё вилоятлари 
минтақавий филиалларининг фаолияти тугатилади.

5. Қуйидагилар:
Ўзбекистон Республикаси Дин ишлари бўйича қўмитаси ҳузуридаги Ди-

ний-маърифий соҳада малака ошириш ва қайта тайёрлаш институтининг ту-
зилмаси 1-иловага* мувофиқ;

Ўзбекистон Р еспубликаси Дин ишлари бўйича қўмитаси ҳузуридаги 
Диний-маърифий соҳада малака ошириш ва қайта тайёрлаш институтининг 
Самарқанд ва Наманган минтақавий филиаллари тузилмаси 2-иловага* му-
вофиқ;

Ўзбекистон Республикаси Дин ишлари бўйича қўмитаси ҳузуридаги Ди-
ний-маърифий соҳада малака ошириш ва қайта тайёрлаш институтида мута-
хассисларни қайта тайёрлаш ҳамда уларнинг малакасини ошириш тартиби 
тўғрисидаги низом 3-иловага мувофиқ тасдиқлансин.

6. Белгилаб қўйилсинки, Институтда 2025 йил 1 сентябрдан бошлаб:
диний-маърифий соҳа мутахассислари, мазкур соҳада фаолият юритувчи 

давлат ва нодавлат нотижорат ташкилотлари ходимлари, мулкчилик шакли 
ва идоравий бўйсунувидан қатъи назар барча таълим ташкилотларининг ис-
ломшунослик ва диншунослик фанлари ўқитувчилари ишга қабул қилинган 
даврдан бошлаб олти ой ичида, кейинчалик ҳар уч йилда бир маротаба ўз 
малакасини оширади;

диний-маърифий соҳада яхлит илмий-тадқиқотлар тизимини яратиш мақ-
садида тегишли ихтисосликлар, шу жумладан, диншунослик, исломшунослик 
соҳалари бўйича олий таълимдан кейинги таълим жорий этилади;

Институт тадқиқотчиларини тадқиқот соҳалари бўйича ташкилотларга 
бириктириш амалиёти жорий этилади, уларнинг илмий-тадқиқот мавзулари 
бириктирилган соҳаларнинг аниқ муаммоларини ҳал этишга йўналтирилади;

таълим ташкилотларининг исломшунослик, диншунослик, давлат ва дин 
муносабатлари асослари фанларидан дарс берадиган, олий маълумотга эга 
номутахассис педагог кадрлари шартнома (тўлов) асосида қайта тайёрлаш 
курсларида ўқитилади.

7. Шундай тартиб ўрнатилсинки, унга мувофиқ:
қайта тайёрлаш курсларини муваффақиятли тугатган таълим ташкилот-

ларининг олий маълумотга эга номутахассис педагог кадрларига давлат наму-
насидаги диплом берилади ҳамда улар таълим ташкилотларида исломшунос-
лик, диншунослик фанларидан дарс бериш ҳуқуқига эга бўлади;

диний-маърифий соҳа мутахассислари, мазкур соҳада фаолият юритувчи 
давлат ва нодавлат нотижорат ташкилотлари ходимлари, мулкчилик шакли 
ва идоравий бўйсунувидан қатъи назар барча таълим ташкилотларининг ис-
ломшунослик ва диншунослик фанлари ўқитувчилари Институтда исломшу-
нослик, диншунослик, давлат ва дин муносабатлари асослари, шунингдек, 
радикаллашувнинг олдини олиш йўналишларида малакасини ошириш бепул 
амалга оширилади;

Институтда манфаатдор вазирлик, идора ва ташкилотларнинг буюртма-
сига кўра шартнома (тўлов) асосида малака ошириш ва қисқа муддатли ўқув 
курслари ташкил этилади.

8. Институт фаолиятини молиялаштириш:
Давлат бюджети маблағлари, Институтнинг бюджетдан ташқари маб

____________________
* 1-2-иловалар «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

лағлари, шартнома (тўлов) асосида ўқитишдан тушадиган маблағлар, ил-
мий-ўқув, ўқув-методик, илмий ва ахборот-таҳлилий маҳсулотларни ишлаб 
чиқариш, хўжалик (меҳмонхона) фаолиятидан ва шартнома асосида хизмат 
кўрсатишдан тушадиган маблағлар, ҳомийлик хайриялари, халқаро молия 
институтлари ва бошқа хорижий ташкилотларнинг грантлари, республика 
илмий-тадқиқот лойиҳалари грантлари ҳамда қонунчилик ҳужжатларида 
тақиқланмаган бошқа манбалар ҳисобидан амалга оширилади;

2025 йилда Ўзбекистон Республикасининг республика бюджетидан би-
ринчи даражали бюджет маблағларини тақсимловчи сифатида Дин ишла-
ри бўйича қўмитага ажратилган маблағлар доирасида амалга оширилади, 
2026 йилдан бошлаб эса Давлат бюджети параметрларида назарда тутилади.

9. Дин ишлари бўйича қўмита, Институт:
а) бир ой муддатда Институт устави тасдиқланиши ҳамда белгиланган 

тартибда давлат рўйхатидан ўтказилишини таъминласин;
б) икки ой муддатда:
исломшунослик, диншунослик, давлат ва дин муносабатлари асослари, 

радикаллашувнинг олдини олиш йўналишларида малака ошириш ва қайта 
тайёрлаш бўйича Институтнинг янги ўқув режа ва дастурларини ишлаб чиқ-
син;

Олий таълим, фан ва инновациялар вазирлиги билан биргаликда олий 
таълим ташкилотларининг диншунослик фанидан дарс бераётган номутахас-
сис бўлган профессор-ўқитувчилари рўйхатини шакллантирсин, рўйхатни 
тизимли равишда янгилаб Институтнинг қайта тайёрлаш курсларида ўқити-
лишни ташкил этсин;

в) Ўзбекистон халқаро исломшунослик академияси билан биргаликда:
Институтни Ўзбекистон халқаро исломшунослик академиясига қарашли 

Тошкент шаҳри Шайхонтоҳур тумани Абдулла Қодирий кўчасидаги 11а-уй 
манзилида жойлашган бинонинг биринчи қаватига (469 кв метр ҳудудига) 
текин фойдаланиш ҳуқуқи асосида жойлаштирилишини таъминласин;

тугатилаётган Қорақалпоғистон Р еспубликаси ва Сурхондарё вилояти 
минтақавий филиаллари ходимларини ишга жойлаштирсин.

10. Самарқанд вилояти ҳокимлиги ва Наманган вилояти ҳокимлиги Дин 
ишлари бўйича қўмита билан биргаликда бир ой муддатда Институтнинг 
Самарқанд ва Наманган минтақавий филиалларини ўқув жараёнини ташкил 
этиш учун мос биноларга текин фойдаланиш ҳуқуқи билан жойлаштириш 
чораларини кўрсин.

11. Дин ишлари бўйича қўмита манфаатдор вазирлик, идора ва ташки-
лотлар билан биргаликда:

Институтни стратегик ривожлантириш, унинг халқаро нуфузини ошириш, 
таълим фаолиятини халқаро стандартлар даражасига кўтариш, илмий-педаго-
гик ва моддий-техник салоҳиятини кучайтириш чораларини кўрсин;

кадрлар малакасини ошириш ва қайта тайёрлашнинг илғор шакл ва усул-
ларини жорий этган ҳолда таълим дастурларини доимий такомиллаштириб 
борсин;

Институт раҳбарлари ва профессор-ўқитувчиларини хорижий давлатлар-

да ўзаро тажриба алмашиш ва малака ошириши учун зарур шарт-шароитлар 
яратсин, етакчи хорижий таълим ва илмий-тадқиқот ташкилотлари билан 
ҳамкорлик алоқаларини кенгайтирсин.

12. Ташқи ишлар вазирлиги етакчи хорижий илмий таълим марказлари 
ва таълим ташкилотлари билан ҳамкорлик қилишда Институтга ҳар томон-
лама кўмаклашсин.

13. Вазирлар Маҳкамасининг «Ўзбекистон халқаро ислом академияси 
ҳузурида Малака ошириш маркази ва «Зиё» медиа марказини ташкил этиш 
ҳамда уларнинг фаолиятини қўллаб-қувватлаш чора-тадбирлари тўғрисида» 
2019 йил 14 январдаги 25-сон қарорига 4-иловага мувофиқ ўзгартиришлар 
киритилсин.

14. Дин ишлари бўйича қўмита манфаатдор вазирлик ва идоралар билан 
биргаликда ўзлари қабул қилган норматив-ҳуқуқий ҳужжатларни икки ой 
муддатда ушбу қарорга мувофиқлаштирсин.

15. Ушбу қарорнинг бажарилишини назорат қилиш Ўзбекистон Р ес
публикаси Дин ишлари бўйича қўмитаси раиси С.Д. Тошбоев зиммасига 
юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 27 август, 

542-сон



— 47 — 508-модда35-36 (1211-1212)-ñîí

Ўçáåêèñòîí Ðåñïóáëèêàñè қîíóí÷èëèê òўïëàìè, 2025 é.

Вазирлар Маҳкамасининг  
2025 йил 27 августдаги 542-сон қарорига 

3-ИЛОВА

Ўзбекистон Республикаси Дин ишлари бўйича қўмитаси 
ҳузуридаги Диний-маърифий соҳада малака ошириш ва қайта 
тайёрлаш институтида мутахассисларни қайта тайёрлаш ҳамда 

уларнинг малакасини ошириш тартиби тўғрисида 
НИЗОМ

1-боб. Умумий қоидалар

1. Ушбу Низом Ўзбекистон Республикаси Дин ишлари бўйича қўмитаси 
ҳузуридаги Диний-маърифий соҳада малака ошириш ва қайта тайёрлаш инс
титутида (кейинги ўринларда — Институт) диний соҳа ва диний-маърифий 
соҳада ходимларни давлат ва дин муносабатлари, исломшунослик, диншунос-
лик, радикализмга қарши кураш ҳамда бошқа йўналишларда қайта тайёрлаш 
ва уларнинг малакасини ошириш тартибини белгилайди.

2. Ушбу Низомда қуйидаги асосий тушунчалардан фойдаланилади:
диний-маърифий соҳа мутахассислари — Дин ишлари бўйича қў-

мита марказий аппарати, Қорақалпоғистон Республикаси, вилоятлар ва Тош-
кент шаҳар ҳудудий бошқармалари ҳамда туман (шаҳар) мутахассислари, 
Ўзбекистондаги ислом цивилизацияси маркази, илмий-тадқиқот марказлари, 
Ўзбекистон халқаро исломшунослик академияси раҳбар ва илмий ходимла-
ри, профессор-ўқитувчилари, шунингдек, диний соҳа ходимлари ҳамда маз-
кур соҳада фаолият юритувчи давлат ва нодавлат нотижорат ташкилотлари 
ходимлари, мулкчилик шакли ва идоравий бўйсунувидан қатъи назар барча 
таълим ташкилотларининг исломшунослик ва диншунослик фанлари ўқи-
тувчилари, шу жумладан норматив-ҳуқуқий ҳужжатларида диний-маърифий 
соҳада малакаси оширилиши ва қайта тайёрланиши белгиланган ходимлар;

буюртмачи — малака ошириш, қайта тайёрлаш ва қисқа муддатли 
курсларда таълим олиш учун мурожаат қилган жисмоний ёки юридик шахс;

талабгор — қайта тайёрлаш курсларида таълим олиш учун мурожаат 
қилган олий маълумотга эга бўлган шахс;

тингловчи — тегишли ташкилот томонидан рўйхат асосида тақдим 
этилган ёки белгиланган тартибда шакллантирилиб малака ошириш ва қайта 
тайёрлаш курсларига қабул қилинган жисмоний шахс;

малака ошириш — исломшунослик, диншунослик, давлат ва дин муно-
сабатлари асослари, шунингдек, радикаллашувнинг олдини олиш йўналиш
лари бўйича ишлаб чиқилган ўқув дастурлари талабларидан келиб чиққан 
ҳолда диний-маърифий соҳа мутахассисларининг малака ва кўникмаларини 
мунтазам равишда янгилаб бориш орқали уларнинг касбий билим ва маҳора-
тини оширишга қаратилган ўқитиш шакли;

қайта тайёрлаш — исломшунослик, диншунослик, давлат ва дин муно-
сабатлари асослари, шунингдек, радикаллашувнинг олдини олиш йўналиш
лари бўйича ишлаб чиқилган ўқув дастурлари асосида олий маълумотга эга 

номутахассис шахсларни зарур билим, кўникма ва малакаларни ўзлаштириш 
орқали янги касбий фаолиятга йўналтиришга қаратилган ўқитиш шакли;

малака талаблари — тингловчиларнинг умумий билим ва касб тайёр-
гарлиги даражасига қўйиладиган талаблар мажмуи;

ўқув дастури — ўқув курсининг таълим мазмунини, унинг тингловчи-
лар томонидан ўзлаштирилишининг мақсадга мувофиқ усулларини ташкил 
этишни назарда тутадиган, ахборот манбаи бўлган, мутахассисликларнинг 
малака талаблари, ўқув курсининг асосий мазмуни ва методик тузилишини 
аниқлаб берувчи асосий ҳужжат;

ўқув режаси — блоклар ва ўқув фанлари (курслар)нинг номларини, 
уларни ўзлаштириш учун ажратилган соатлар ҳажмини ҳамда тингловчи-
ларнинг билимларини назорат қилиш шаклларини белгилаб берувчи асосий 
ҳужжат.

3. Институтда диний-маърифий соҳа мутахассислари исломшунослик, 
диншунослик, давлат ва дин муносабатлари асослари ҳамда радикаллашув
нинг олдини олиш йўналишларида белгиланган даврийликка мувофиқ бепул 
асосда малака оширади.

4. Институтда қуйидагилар қонунчилик ҳужжатларида белгиланган тар-
тибда шартнома асосида ўқитилади:

нодавлат таълим ташкилотларининг исломшунослик ва диншунослик 
йўналишидаги педагог кадрларининг малакасини ошириш;

таълим ташкилотларининг исломшунослик, диншунослик, давлат ва дин 
муносабатлари асослари фанларидан дарс берадиган, олий маълумотга эга 
номутахассис педагог кадрларини қайта тайёрлаш;

давлат ва нодавлат ташкилотларнинг ходимларини қисқа муддатли ўқув 
курсларида ўқитиш.

5. Институтда ўқув курслари қуйидаги таълим дастурлари асосида таш-
кил этилади:

диний соҳа мутахассислари ва таълим ташкилотларининг исломшунос-
лик, диншунослик фанларидан дарс берадиган педагог кадрларнинг малака-
сини ошириш — 144 соат;

вазирлик, идора ва ташкилотларнинг ходимларини диний-маърифий соҳа-
да қисқа муддатли ўқув курсларида ўқитиш учун — 36 соатдан 72 соатгача;

таълим ташкилотларининг исломшунослик, диншунослик, давлат ва дин 
муносабатлари асослари фанларидан дарс берадиган, олий маълумотга эга 
номутахассис педагог кадрларини қайта тайёрлаш, илгари олинган базавий 
(олий) маълумоти даражаси, қайта тайёрлашнинг тури ва касбий фаолияти-
нинг ўзига хослигига кўра — 576 соатдан кам бўлмаган ҳажмда.

6. Институтда ташкил этиладиган курсларда аудитория ўқув юкламаси-
нинг энг кўп ҳажми, қоида тариқасида, ҳафтасига 36 соат этиб белгиланади.

Институт, заруратга кўра, ўқув курсларининг давомийлиги ва ўқув дас
турларининг ҳажмига ўзгартириш киритади, янги малака ошириш ва қайта 
тайёрлаш дастурларини очади.

Қайта тайёрлаш ва малака ошириш курслари ўқув юкламаларининг энг 
кам меъёри давлат таълим талаблари билан белгиланади.

7. Институтда малака ошириш, қайта тайёрлаш ҳамда қисқа муддат-
ли ўқув курслари масофавий таълим шаклида, тингловчиларнинг асосий иш 
жойидан ажралмаган ҳолда ташкил этилиши мумкин.

8. Ўқув курсларида ўқув жараёни, қоида тариқасида, 15 нафардан кам, 
бироқ 20 нафардан ортиқ бўлмаган тингловчилардан иборат академик гу-
руҳларда ташкил қилинади.

Бунда аудитория машғулотлари барча турларининг давомийлиги Инс
титут томонидан белгиланади, лекин у 80 дақиқадан ошмаслиги ва ўқув 
машғулотлари оралиғидаги танаффус 10 дақиқадан кам бўлмаслиги лозим.

9. Институтда малака ошириш ва қайта тайёрлаш курсларини ташкил 
қилиш ва ўтказиш мазкур Низомга 1-иловадаги* схемага мувофиқ ташкил 
этилади.

2-боб. Малака ошириш курсларини ташкил этиш

10. Малака ошириш курсларида ўқиш муддати Институт билан келишил-
ган ҳолда буюртмачи ташкилотлар томонидан тасдиқланадиган таълим олув-
чиларнинг малака ошириш курслари вақти, шакли ва йўналиши кўрсатилган 
тақсимот-режаларга мувофиқ, Институт кенгаши томонидан тасдиқланган 
ўқув режаси ва дастурлари асосида ташкил этилади ҳамда ўқув машғулотла-
ри жадвали бўйича амалга оширилади.

11. Диний-маърифий соҳа мутахассислари учун малака ошириш курслари 
буюртмачи ташкилотлар томонидан берилган контингент асосида Дин ишла-
ри бўйича қўмита томонидан шакллантирилади, тақсимот-режалар ўқув йи-
лининг бошланишига қадар буюртмачи ташкилотлар ва Дин ишлари бўйича 
қўмита билан келишилган ҳолда Институт томонидан тасдиқланади.

Қисқа муддатли ўқув курслари Институт кенгаши томонидан мустақил 
равишда буюртмачи ташкилотлар билан келишилган ҳолда тасдиқланадиган 
ўқув режа ва дастурига мувофиқ ихтиёрий ташкил этилади.

12. Буюртмачи ташкилотлар тақсимот-режаларга асосан ўқиши белги-
ланган ходимларининг малака ошириш курсларида қатнашишларини таъмин-
лайди.

Ходим унинг меҳнат таътили ёки вақтинча меҳнатга қобилиятсизлиги 
даврида малака оширишга жалб қилинмайди.

13. Малака ошириш курсларига тингловчиларни қабул қилиш Институт 
директорининг буйруғи билан, қоида тариқасида, ўқув курслари бошланган 
куннинг ўзида расмийлаштирилади. Тингловчилар гуруҳини шакллантириш, 
курснинг ўқув режаси ва дастурларини ишлаб чиқишда ходимларнинг ба-
завий маълумоти, мутахассислиги, тоифаси ва эгаллаб турган лавозимлари, 
шунингдек, касбий эҳтиёжлари ҳисобга олинади.

Институт тингловчиларнинг малака ошириш курсларига ўз вақтида кел-
маганлиги ёки уларда қатнашмаганлиги ҳақида буюртмачи ташкилотларга 
хабар беради.

14. Малака ошириш курсларида ўқув жараёни Институт директори 

____________________
* 1-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

томонидан тасдиқланадиган машғулотлар жадвали бўйича амалга ошири-
лади.

15. Институт буюртмачи ташкилотлар сўровига мувофиқ ўқув машғулот-
ларни ходимларнинг иш жойида Институт директори томонидан тасдиқлана-
диган якка тартибдаги режа асосида ташкил этиши мумкин.

16. Малака ошириш курсларига узрли сабабларга кўра ўз вақтида келма-
ган тингловчиларга ўқишнинг тегишли йўналиши бўйича навбатдаги малака 
ошириш курсларида ўқишга рухсат берилади.

17. Малака ошириш ва қисқа муддатли ўқув курслари тингловчиси курс-
нинг ўқув режасида назарда тутилган барча назорат турларида ижобий на-
тижа кўрсатса, курснинг ўқув дастури тўлиқ ўзлаштирилган ҳисобланади.

18. Малака ошириш курслари ўқув дастурига мувофиқ белгиланган мав-
зулар (модуллар) бўйича якуний синов имтиҳонини топшириш билан якун-
ланади.

Қисқа муддатли ўқув курсларида якуний синов имтиҳони ўқув дастури-
да назарда тутилгандагина ўтказилади.

19. Малака ошириш курси якунида Институт директори томонидан тинг
ловчиларга белгиланган намунадаги сертификат бериш тўғрисидаги буйруқ 
қабул қилинади.

20. Малака ошириш ва қисқа муддатли ўқув курсларини муваффақиятли 
тамомлаган тингловчиларга мазкур Низомга 2-иловада* белгиланган намуна-
даги сертификат берилади.

Сертификат электрон генерация қилинган ва электрон имзо ёки унинг 
муқобил шаклдаги ҳужжатни тасдиқловчи воситалар (QR-код, штрихкод) би-
лан тасдиқланган ҳужжат (сертификат) шаклида ҳам берилиши мумкин.

Якуний синов имтиҳонини топширмаган тингловчига бир маротаба қайта 
топшириш учун уч ойгача муддат берилади.

Қайта топшириш натижасидан ҳам якуний синов имтиҳонидан ўтолма-
ган тингловчига сертификат берилмайди. Бундай ҳолатда тингловчига мала-
ка ошириш курсида қатнашганлиги тўғрисида маълумотнома берилади.

3-боб. Қайта тайёрлаш курсларини ташкил этиш

21. Қайта тайёрлаш курсларида ўқув жараёни Институт кенгаши то-
монидан тасдиқланган ўқув режаси ва дастурлари асосида ташкил этилади 
ҳамда ўқув машғулотлари жадвали бўйича амалга оширилади.

22. Тингловчилар Институт кенгаши томонидан белгиланган ўринларга 
мувофиқ тўлов-контракт асосида қабул қилинади.

23. Тингловчилар Институтда қайта тайёрлаш курсларига буюртмачи 
ташкилотнинг ёки талабгорнинг тегишли мурожаатига кўра суҳбат асосида 
қабул қилинади.

Қабул қилиш тўғрисидаги мурожаатга талабгорнинг биометрик паспорти 
(идентификацияловчи ID-карта) ва олий маълумот тўғрисидаги дипломининг 
асл нусхаси илова қилинади.

____________________
* 2-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

24. Суҳбат Институт директорининг буйруғи билан ташкил этилган Суҳ-
бат комиссияси томонидан талабгорнинг соҳа бўйича таянч билимлари ва 
таҳлилий фикрлашини аниқлаш нуқтаи назаридан ўтказилади.

Суҳбат ўтказиш жараёнлари узлуксиз видеотасвирга (овозли) туширила-
ди. Видеотасвир Институтда камида бир йил давомида сақланади.

25. Суҳбат ўтказиш жадвали Институт директори томонидан тасдиқла-
нади ва Институтнинг расмий веб-сайтида, қоидага кўра, суҳбат бошланиши-
дан бир ҳафта олдин жойлаштирилади.

Суҳбат бошланишидан аввал суҳбат комиссияси аъзоларидан бири суҳ-
бат ўтказиш тартиботларини талабгорларга тушунтиради. Талабгор саволлар-
га жавоб бериб бўлган сўнг хонадан чиқишга рухсат берилади.

Суҳбат ўтказиш бўйича комиссия мажлисида баённома юритилади ва у 
комиссия раиси ва суҳбатда қатнашган бошқа комиссия аъзолари томонидан 
имзоланади. Суҳбат комиссияси баённомаси бир нусхада тузилади.

Баённомада суҳбат ўтказиш жойи ва санаси, суҳбатнинг бошланиш ва 
якунланиш вақти, суҳбатда қатнашган комиссия аъзоларининг рўйхати, 
суҳбатда қатнашган талабгорлар ва танлов ўтказиш жараёнига тааллуқли 
бўлган бошқа маълумотлар, суҳбат якунлари бўйича комиссия қарори, шу 
жумладан суҳбатдан ўтган деб топилган талабгор кабилар кўрсатилади.

26. Суҳбатдан муваффақиятли ўтган ва ўқиш учун маблағларни тўла-
ган талабгор Институт директорининг буйруғи билан ўқишга қабул қи-
линади.

27. Суҳбат натижалари юзасидан натижалар эълон қилингандан кейин 
24 соат ичида Институтга шикоят қилиниши ва апелляция тартибида кўриб 
чиқилиши мумкин. Апелляция таркиби Институт директорининг буйруғи би-
лан тасдиқланади.

28. Суҳбат ўтказиш билан боғлиқ бўлган барча ҳужжатлар йиғма жилд
ларга тикилган ҳолда Институтда белгиланган тартибда сақланади.

29. Қайта тайёрлаш курсларида ишдан ажралган ҳолда ўқиш давомида 
тингловчиларнинг асосий иш жойидаги ўртача иш ҳақини сақлаб қолиш ма-
саласи меҳнат қонунчилигида белгиланган тартибда ҳал қилинади.

30. Қайта тайёрлаш иккинчи олий таълим ҳисобланмайди.
31. Қайта тайёрлаш курсларида ўқиш учун тўлов-контракт суммаси миқ-

дори Институт кенгаши томонидан тасдиқланади.
32. Ўқитиш давомийлиги, қоида тариқасида, 24 ҳафтани ташкил этади. 

Институт заруратга кўра ўқитиш давомийлиги ва ўқув дастурларининг ҳаж
мига ўзгартириш киритиши мумкин.

33. Ўқув жараёни Институт кенгаши томонидан тасдиқланган малака 
талаблари, ўқув режалари ва дастурларига мувофиқ ташкил этилади.

34. Қайта тайёрлаш курси тингловчиси курснинг ўқув режасида кўзда 
тутилган барча оралиқ назоратлар ва якуний аттестацияда ижобий натижа 
кўрсатса, курснинг ўқув дастури тўлиқ ўзлаштирилган ҳисобланади.

Қайта тайёрлаш курсининг оралиқ назорат топшириқларини муваффа
қиятли бажарган тингловчи якуний аттестацияга қўйилади.

35. Қайта тайёрлаш курсининг якуний аттестациясини ўтказиш учун 

Институт директори тегишли буйруқ билан якуний аттестация комиссияси-
ни ташкил этади.

Қайта тайёрлаш курсининг якуний аттестацияси якуний назорат синов-
лари ва битирув ишини ҳимоя қилиш орқали ўтказилади.

36. Якуний аттестациядан муваффақиятли ўтган тингловчиларга мазкур 
Низомга 3-иловада* белгиланган намунадаги диплом берилади.

4-боб. Тингловчиларнинг ҳуқуқ ва мажбуриятлари

37. Тингловчилар ўқув машғулотлари бошланишидан олдин Институт 
тингловчиларининг ички тартиб-қоидалари билан таништирилади.

38. Тингловчилар қуйидаги ҳуқуқларга эга:
ўқув жараёнини яхшилаш, қайта тайёрлаш ва малака ошириш тизимини 

такомиллаштириш бўйича Институт раҳбариятига таклифлар киритиш;
маънавий-маърифий ва маданий тадбирларда қатнашиш;
малака ошириш, қайта тайёрлаш ва қисқа муддатли ўқув курслари би-

лан боғлиқ бўлган қўшимча маълумотлар ва маслаҳатлар олиш;
Институтнинг ахборот-ресурс маркази, ўқув хоналари ва компьютер тех-

ника воситаларидан фойдаланиш;
Институт ходимлари хатти-ҳаракатлари юзасидан шикоят қилиш.
Тингловчилар қонунчилик ҳужжатларига мувофиқ бошқа ҳуқуқларга 

ҳам эга бўлишлари мумкин.
39. Тингловчилар:
белгиланган тартибда ўқув режаси ва дастурлари асосида ўқиши;
ўқув машғулотларида ўз вақтида шахсан ўзлари иштирок этиши;
ўқув дастурларида назарда тутилган назорат турларини ва якуний синов 

имтиҳонларини топшириши;
ўз назарий билимларини, касбий кўникмалари ва маҳорат даражасини 

ошириши;
ўқув жараёнида берилган топшириқларни ўз вақтида бажариши;
Институтга тегишли бўлган мол-мулкни асраб-авайлаши, Институт тинг

ловчиларининг ички тартиб-қоидаларига қатъий риоя этиши лозим.
Тингловчилар қонунчилик ҳужжатларига мувофиқ бошқа мажбурият-

ларга ҳам эга бўлишлари мумкин.
40. Тингловчи қуйидаги ҳолатларда тингловчилар сафидан чиқарилади:
ўз хоҳишига биноан;
ўқув интизоми ва Институтнинг ички тартиб-қоидаларини мунтазам ра-

вишда ёки бир маротаба қўпол равишда бузганда;
узрли сабабларсиз қайта тайёрлаш курслари бўйича ўқув машғулотлари-

ни 30 (ўттиз) соатдан ва малака ошириш курслари бўйича ўқув машғулотла-
рини 20 (йигирма) академик соатдан ортиқ қолдирганда;

ўқув режасидаги фан (курс)ни ўзлаштирмаганда;
шартнома асосида ўқитиш билан боғлиқ мажбуриятларни бажармаганда;
саломатлиги туфайли (тиббий комиссия маълумотномаси асосида);
суд томонидан озодликдан маҳрум этилганда;____________________
* 3-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

вафот этганда.
41. Тингловчи қайта тайёрлаш ёки малака ошириш курси тингловчилари 

сафидан чиқарилганда, Институт бу ҳақида уни ўқишга юборган буюртмачи 
ташкилотга хабар беради.

5-боб. Якунловчи қоидалар

42. Малака ошириш ва қайта тайёрлаш курси тингловчилари билан боғ-
лиқ ҳужжатлар Институтда белгиланган тартибда сақланади.

43. Диплом ёки сертификат йўқотилган ёхуд яроқсиз ҳолга келган, бу-
зилган ҳолларда диплом ёки сертификатнинг дубликати берилади. Бунда 
ушбу шахслар Институт директорига диплом ёки сертификатнинг йўқотиш, 
яроқсиз ҳолга келиш ёхуд бузилиш ҳолати баён этилган ариза беради.

Дубликат мурожаат қилинган санадан бошлаб ўн беш кун ичида бери-
лади.

44. Мазкур Низом талабларининг бузилишида айбдор шахслар қонунчи-
лик ҳужжатларига мувофиқ жавобгар бўлади.

Вазирлар Маҳкамасининг  
2025 йил 27 августдаги 542-сон қарорига 

4-ИЛОВА

Вазирлар Маҳкамасининг «Ўзбекистон халқаро ислом  
академияси ҳузурида Малака ошириш маркази ва «Зиё» медиа 
марказини ташкил этиш ҳамда уларнинг фаолиятини қўллаб-
қувватлаш чора-тадбирлари тўғрисида» 2019 йил 14 январдаги 

25-сон қарорига киритилаётган ўзгартиришлар

1. Номи қуйидаги таҳрирда баён этилсин:

«Ўзбекистон Республикаси Дин ишлари бўйича қўмитаси 
ҳузуридаги Диний-маърифий соҳада малака ошириш ва қайта 
тайёрлаш институти ва Ўзбекистон халқаро ислом академияси 
ҳузурида «Зиё» медиа марказини ташкил этиш ҳамда уларнинг 
фаолиятини қўллаб-қувватлаш чора-тадбирлари тўғрисида».

2. 1-банд қуйидаги таҳрирда баён этилсин:
«1. Ўзбекистон Р еспубликаси П резидентининг 2025 йил 21 апрелдаги 

ПФ–68-сон ҳамда 2018 йил 16 апрелдаги ПФ–5416-сон фармонларига муво-
фиқ:

Ўзбекистон Республикаси Дин ишлари бўйича қўмитаси ҳузурида Са-
марқанд ва Наманган вилоятлари минтақавий филиалларига эга бўлган муас-
саса шаклидаги Диний-маърифий соҳада малака ошириш ва қайта тайёрлаш 
институти (кейинги ўринларда — Институт) ташкил этилганлиги;

Ўзбекистон халқаро исломшунослик академияси (кейинги ўринлар-

да — Академия) ҳузуридаги «Зиё» медиа маркази мамлакатимизда дин-
нинг асл инсонпарварлик моҳиятини, аждодларимизнинг ислом ва жаҳон 
цивилизациясига қўшган бой диний-илмий меросини кенг тарғиб қилувчи, 
диний-маърифий ҳаётдаги янгиликларни жамоатчиликка етказувчи муассаса 
шаклидаги асосий медиа тузилма сифатида шакллантирилганлиги маълумот 
учун қабул қилинсин».

3. 2-банд ўз кучини йўқотган деб ҳисоблансин.
4. 3-банднинг «а» кичик банди чиқариб ташлансин.
5. 4-бандда:
иккинчи ва учинчи хатбошилар чиқариб ташлансин;
тўртинчи-бешинчи хатбошилар тегишлича иккинчи-учинчи хатбошилар 

деб ҳисоблансин.
6. 5-бандда:
иккинчи хатбоши чиқариб ташлансин;
учинчи — бешинчи хатбошилар тегишлича иккинчи — тўртинчи хатбо-

шилар деб ҳисоблансин;
иккинчи хатбошидаги «Марказ» сўзи «Институт» сўзи билан алмашти-

рилсин.
7. 6-банд ўз кучини йўқотган деб ҳисоблансин.
8. 7 ва 10-бандлардаги «Академия ҳузуридаги Малака ошириш маркази» 

сўзлари «Институт» сўзи билан алмаштирилсин.
9. 1 ва 2-иловалар ўз кучини йўқотган деб ҳисоблансин.

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

509 Ўзбекистон Республикасида сув хўжалиги балансларини 
тузиш тартиби тўғрисидаги низомни тасдиқлаш ҳақида*

Ўзбекистон Республикаси Президентининг «Сув хўжалигида замонавий 
бошқарув тизимини жорий қилиш ва ривожлантиришнинг устувор йўналиш
ларини белгилаш тўғрисида» 2024 йил 7 майдаги П Ф–74-сон Фармонига 
мувофиқ сув хўжалиги балансини тузиш ишларини йўлга қўйиш ҳамда Дав-
лат сув кадастрини юритишни янада такомиллаштириш мақсадида Вазирлар 
Маҳкамаси қарор қилади:

1. Қуйидагиларни назарда тутувчи Ўзбекистон Республикасида сув хў-
жалиги балансларини тузиш тартиби тўғрисидаги низом иловага мувофиқ 
тасдиқлансин:

дарёлар ҳавзалари сув хўжалиги балансларини тузиш ва улардан фойда-
ланиш тартиби;

ирригация тизимлари ҳавзалари сув хўжалиги балансларини тузиш ва 
улардан фойдаланиш тартиби;

иқтисодий минтақалар бўйича сув хўжалиги балансларини тузиш ва 
улардан фойдаланиш тартиби;

Ўзбекистон Республикасининг ягона сув хўжалиги балансини тузиш ва 
ундан фойдаланиш тартиби.

2. Ўзбекистон Республикаси Сув хўжалиги вазирлиги Рақамли техноло-
гиялар вазирлиги, Тоғ-кон саноати ва геология вазирлиги ҳамда Экология, 
атроф-муҳитни муҳофаза қилиш ва иқлим ўзгариши вазирлиги ҳузуридаги 
Гидрометеорология хизмати агентлиги билан биргаликда 2026 йил 1 апрелга 
қадар сув хўжалиги балансларини тузиш учун реал вақт режимида маълу-
мотлар алмашиш имконини берувчи электрон платформанинг ишга тушири-
лишини таъминласин.

3. Ушбу қарорнинг бажарилишини назорат қилиш Ўзбекистон Республи-
каси Бош вазирининг ўринбосари Ж.А. Ходжаев зиммасига юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 28 август, 

545-сон

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 29 августäà ýúëîí қèëèíãàí.

Вазирлар Маҳкамасининг  
2025 йил 28 августдаги 545-сон қарорига 

ИЛОВА

Ўзбекистон Республикасида сув хўжалиги балансларини  
тузиш тартиби тўғрисида 

НИЗОМ

1-боб. Умумий қоидалар

1. Ушбу Низом Ўзбекистон Республикасида сув хўжалиги балансларини 
тузиш ва улардан фойдаланиш тартибини белгилайди.

2. Ушбу Низомда қуйидаги асосий тушунчалар қўлланади:
дарёлар ҳавзалари сув хўжалиги баланслари — дарё ҳавзасида ку-

тилаётган ва чиқиб кетадиган сув миқдори, сув хўжалигининг жорий ҳолати 
ҳамда ҳавзадаги сувга бўлган умумий талаб;

ирригация тизимлари ҳавзалари сув хўжалиги баланслари — 
ирригация тизими ҳавзасида кутилаётган ва чиқиб кетадиган сув миқдори, 
сув хўжалигининг жорий ҳолати ҳамда ҳавзадаги сувга бўлган умумий талаб;

иқтисодий минтақалар бўйича сув хўжалиги баланслари — Қо-
рақалпоғистон Р еспубликаси ва вилоятлар, туманлар, шаҳарлар ҳудудида 
кутилаётган ва чиқиб кетадиган сув миқдори, ерости сув ресурсларининг 
мавжуд захираси, сув хўжалигининг жорий ҳолати ҳамда ҳудуддаги ишлати-
лиши режалаштирилган сув ресурслари миқдори;

сув объекти — сувлар доимий равишда ёки вақтинча тўпланадиган ва 
сув режимининг ўзига хос шакллари ҳамда белгилари бўлган табиий (жилға-
лар, сойлар, дарёлар ва бошқалар) ҳамда сунъий (очиқ ва ёпиқ каналлар, 
шунингдек, коллектор-дренаж тармоқлари) сув оқимлари, табиий (кўллар, 
денгизлар, ерости сувли қатламлари) ва сунъий (сув омборлари, сел сувлари 
тўпланадиган жойлар, ҳовузлар ва бошқалар) сув ҳавзалари, шунингдек, бу-
лоқлар ва бошқа объектлар;

сув ресурслари — фойдаланиладиган ёки фойдаланилиши лозим бўл-
ган сув объектлари сувлари;

сувдан фойдаланиш — юридик ва жисмоний шахслар томонидан сув 
ресурсларини сув объектидан олмаган ҳолда улардан ўз эҳтиёжлари учун 
фойдаланиш;

сувдан фойдаланувчи — сув ресурсларини сув объектидан олмаган ҳол-
да улардан ўз эҳтиёжлари учун фойдаланувчи юридик ёки жисмоний шахс;

сув хўжалиги объекти — сув ресурсларини тўплаш, бошқариш, етка-
зиб бериш, улардан фойдаланиш, уларни истеъмол қилиш, ажратиб бериш 
ва муҳофаза қилиш мақсадида сув хўжалиги фаолияти амалга ошириладиган 
сув объекти;

ягона сув хўжалиги баланси — мамлакат ҳудудига ерусти сув объ-
ектлари орқали кириб келадиган ва чиқиб кетадиган ҳамда республика ҳу-
дудида ишлатилиши режалаштирилган сув ресурслари миқдори, тоғлардаги 
музликлар ва қор захиралари, шунингдек, сув омборларидаги, кўллардаги, 

сув ҳавзаларидаги, ерости сув ресурсларининг мавжуд захираси тўғрисида 
келгуси гидрологик йил (вегетация ва кузги-қишки давр) учун тайёрланган 
ҳамда умумлаштирилган маълумотлар мажмуи.

3. Сув хўжалиги баланслари қуйидаги мақсадларда фойдаланиш учун 
тузилади:

сув ресурсларини самарали бошқариш, сувнинг танқис ёки ортиқча бў-
лиш ҳолатларининг олдини олиш, сувга бўлган талаб ва сув таъминоти ўр-
тасидаги мувозанатни сақлаш, сув билан таъминланганлик даражаси юқори 
бўлган манбалардан сув танқис бўлган ҳудудларга йўналтириш;

сувдан фойдаланишни жорий ва истиқболли режалаштириш ҳамда сувни 
муҳофаза қилиш чора-тадбирларини ишлаб чиқиш;

сувдан фойдаланиш билан боғлиқ бўлган қишлоқ хўжалиги, транспорт 
воситалари, саноат корхоналари ва иншоотлари, ишлаб чиқариш қувватла-
рини тўғри жойлаштириш;

сувдан комплекс фойдаланиш ва уни муҳофаза қилиш схемаларини 
ишлаб чиқиш;

сув хавфсизлигини таъминлаш, сув тошқини, қурғоқчилик билан боғлиқ 
хавфларнинг ва сувнинг зарарли таъсирининг олдини олиш ҳамда уни барта-
раф қилиш чора-тадбирларини ишлаб чиқиш;

жорий қилинадиган сувни тежайдиган суғориш технологияларининг тур-
лари ва суғориш усулларини белгилаш;

сувдан фойдаланишни режалаштириш ва сувни муҳофаза қилиш билан 
боғлиқ бошқа масалаларни ҳал этиш.

4. Сув хўжалиги баланслари қуйидаги турларга ажратилади:
дарёлар ҳавзаларининг сув хўжалиги баланслари;
ирригация тизимлари ҳавзаларининг сув хўжалиги баланслари;
иқтисодий минтақалар (кейинги ўринларда — ҳудудлар) сув хўжалиги 

баланслари;
Ўзбекистон Республикасининг ягона сув хўжалиги баланси.
5. Сув хўжалиги балансларини тузишда ҳудудлардаги барча сув ресурс

лари миқдори ва сувдан фойдаланувчиларнинг сувга бўлган талаби тўлиқ 
ҳисобга олиниши шарт.

6. Сув хўжалиги баланси ушбу Низомга иловага* мувофиқ схемада ту-
зилади.

2-боб. Сув хўжалиги балансини тузиш

1-§. Сув хўжалиги балансининг мазмуни

7. Ўзбекистон Республикаси Сув хўжалиги вазирлиги ва унинг тизими-
даги ташкилотлар сув хўжалиги балансларини тузиш, уни амалга ошириш ва 
мувофиқлаштириш бўйича махсус ваколатли орган ҳисобланади.

8. Сув хўжалиги баланслари сув ресурсларининг мавжуд миқдори, сувга 
бўлган талаб, сув ресурслари тақсимоти, уларнинг тақчиллиги ёки ортиқча 
миқдорини кўрсатадиган жадвалларда ишлаб чиқилади.
____________________

* Илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

Ишлаб чиқилган жадваллар асосида тузилган графиклар махсус тушун-
тириш қисмлари бўлган йиғма ҳисобот кўринишида баён қилинади ҳамда 
тегишли вазирлик ва идораларга электрон шаклда юборилади.

9. Сув хўжалиги балансларини тузиш учун зарур гидрологик (дарёлар, 
кўллар, сув омборлари ва ерости сувлари миқдори) ва метеорологик (ёғин-
гарчилик, ҳаво ҳарорати, буғланиш ва намлик) маълумотлар ҳамда сувдан 
фойдаланувчиларнинг сувга бўлган талаби ваколатли орган билан келишил-
ган шакллардаги жадвалларда ифодаланади.

10. Қуйидагилар сув хўжалиги баланслари маълумотларини шаклланти-
рувчи ташкилотлар ҳисобланади:

Ўзбекистон Республикаси Экология, атроф-муҳитни муҳофаза қилиш ва 
иқлим ўзгариши вазирлиги ҳузуридаги Гидрометеорология хизмати агентли-
ги — мамлакат ҳудудига қўшни давлатлардан кириб келадиган ва мамлакат 
ўз ҳудудида шаклланадиган сув ресурслари тўғрисида маълумотлар, шунинг
дек, кутиладиган ёғингарчиликлар миқдори ва ҳаво ҳарорати тўғрисидаги 
маълумотларни;

Ўзбекистон Р еспубликаси Тоғ-кон саноати ва геология вазирлиги — 
мамлакат бўйича ҳудудлар кесимида ерости сувларининг мавжуд захира-
си, иқтисодиёт тармоқларининг ер остидан олинадиган сувга бўлган талаби 
тўғрисидаги маълумотларни;

Ўзбекистон Республикаси Сув хўжалиги вазирлиги — сув ресурсларини 
бошқариш, тақсимлаш ҳамда иқтисодиёт тармоқлари, ҳудудлар ва сув 
объектлари кесимида уларнинг сувга бўлган талаби тўғрисидаги маълумот-
ларни шакллантиради.

11. Сув хўжалиги балансларини тузиш бўйича маълумотлар шакллари 
Ўзбекистон Республикаси Сув хўжалиги вазирлиги, Тоғ-кон саноати ва гео-
логия вазирлиги ҳамда Экология, атроф-муҳитни муҳофаза қилиш ва иқлим 
ўзгариши вазирлиги ҳузуридаги Гидрометеорология хизмати агентлиги томо-
нидан тасдиқланади.

Сув хўжалиги балансларини тузиш бўйича маълумотлар электрон он-
лайн шаклда юритилади ва уларнинг базаси шакллантириб борилади.

12. Сув хўжалиги балансларини ишлаб чиқишда:
барча тоифадаги сувдан фойдаланувчиларнинг яқин келажак (1 йиллик 

ва/ёки 3 — 5 йиллик) учун сувга бўлган талаби аниқланади ҳамда сувдан 
фойдаланишнинг устувор йўналишлари белгиланади;

дарёлар, сув омборлари, ерости сувлари ва бошқа манбаларнинг жорий 
ҳажми, шунингдек, сув ресурсларидан фойдаланишда экологик мувозанатни 
сақлаш учун мақбул даражани ҳисобга олган ҳолда сув ресурсларининг мав-
жуд миқдори баҳоланади;

сув ресурсларининг мавжудлигига таъсир қилиши мумкин бўлган мав-
сумий ва сув объектларида мавсум давомида кузатиладиган сув оқими миқ-
дорининг ўзгаришларини ҳисобга олган ҳолда сув оқимининг мавсумий ва 
ҳудудий ўзгаришлари таҳлил қилинади;

қўшни мамлакатлар, вилоятлар ёки бошқа дарё ҳавзаларидан сув олиш 
эҳтиёжлари ва имкониятлари баҳоланади;

сув ресурсларининг миқдори баҳоланади ҳамда сувга бўлган талаб ва 
унинг мавжуд миқдори ўзаро солиштирилади, натижалар жадвал кўриниши-
да ифодаланади;

ҳисоб-китоблар натижасида сув ресурсларининг етишмаслиги аниқлан-
са, етишмаётган сув миқдорини қоплашнинг мумкин бўлган вариантлари 
ишлаб чиқилади;

агар маълум бир ҳудудлар ёки фаслларда сув ресурсларининг ортиқча миқ-
дори аниқланса, уларни йиғиб сақлаш ҳамда қайта тақсимлаш ёки сув етиш
маётган бошқа ҳавза ва ҳудудларга йўналтириш имкониятлари баҳоланади.

13. Дарё ҳавзалари ёки айрим ҳудудлар бўйича тузилган сув хўжалиги 
баланслари маълумотлари асосида дарё ҳавзаси ёки тегишли ҳудудни ри-
вожлантириш бўйича тавсиялар ишлаб чиқилади ҳамда тегишли тадбирлар 
режалаштирилади. Жумладан:

сув ресурсларини бошқариш бўйича тегишли тавсиялар (сув танқислиги 
ва ортиқча сув бўлган ҳолатларни таҳлил қилиш асосида ундан оқилона 
фойдаланиш, инфратузилмани модернизация қилиш, тозалаш иншоотлари 
ишини яхшилаш ва оқова сувларни утилизация қилиш) ишлаб чиқилади;

сув ресурсларини муҳофаза қилиш тадбирлари (сув сифатини сақлаш 
ва яхшилаш, сув объектлари ифлосланишининг олдини олиш, табиий сув 
ҳавзаларини тиклаш, сув тежовчи технологияларни жорий қилиш) режа-
лаштирилади;

сув балансини бузиши мумкин бўлган қурғоқчилик, сув тошқини ва 
бошқа табиий ҳодисаларга тайёргарликни ўз ичига олган фавқулодда ҳара-
катлар режаси ишлаб чиқилади. Бунда сув ресурсларини тезкор тақсимлаш 
ва сув танқислигининг олдини олиш чоралари назарда тутилади.

2-§. Дарёлар ва ирригация тизимлари ҳавзаларининг сув 
хўжалиги балансларини тузиш

14. Дарёлар ёки ирригация тизимлари ҳавзаларининг сув хўжалиги ба-
ланслари Қорақалпоғистон Р еспубликаси Сув хўжалиги вазирлиги, ирри-
гация тизимлари ҳавза бошқармалари ҳамда магистраль тизимлардан фой-
даланиш бошқармалари томонидан ўз ҳудудларида жойлашган дарё ёки 
ирригация тизимлари ҳавзалари бўйича тузилади.

15. Қорақалпоғистон Республикаси Сув хўжалиги вазирлиги, ирригация 
тизимлари ҳавза бошқармалари сўровларига асосан республика ва маҳаллий 
ижро этувчи ҳокимият органлари ҳамда тегишли ташкилотлар дарёлар ёки 
ирригация тизимлари ҳавзаларининг сув хўжалиги балансларини тузиш учун 
зарур бўладиган маълумотларни келишилган шаклларда тақдим этади.

16. Дарёлар ёки ирригация тизимлари ҳавзаларининг сув хўжалиги ба-
лансларини тузишда ушбу объектларда кутилаётган сув миқдори, сувга бўл-
ган талаб, сув хўжалигининг жорий ҳолати ҳамда сув ресурсларининг ҳав-
задаги сувга бўлган талабини қаноатлантириш учун етарлилиги баҳоланади.

17. Дарёлар ёки ирригация тизимлари ҳавзаларининг сув хўжалиги ба-
ланслари тегишлича Қорақалпоғистон Республикаси Вазирлар Кенгаши ва 
вилоятлар ҳокимликлари ҳузурида ташкил этиладиган Ҳавза сув кенгаши 

(кейинги ўринларда — Ҳавза сув кенгаши) йиғилишида муҳокама қилинади 
ва тасдиқланади.

Вилоятлараро йирик дарёлар ёки ирригация тизимлари ҳавзаларининг 
сув хўжалиги баланслари Вазирлар Маҳкамаси ҳузурида ташкил этиладиган 
Республика сув кенгашида (кейинги ўринларда — Республика сув кенгаши) 
кўриб чиқилади ва тасдиқланади.

3-§. Ҳудудларнинг сув хўжалиги балансларини тузиш

18. Ҳудудларнинг сув хўжалиги баланслари Қорақалпоғистон Республи-
каси Сув хўжалиги вазирлиги, ирригация тизимлари ҳавза бошқармалари 
томонидан ўзлари хизмат кўрсатадиган ҳудудлар (туманлар ва шаҳарлар) 
бўйича тузилади.

19. Қорақалпоғистон Республикаси Сув хўжалиги вазирлиги, ирригация 
тизимлари ҳавза бошқармалари сўровига асосан республика ва маҳаллий 
ижро этувчи ҳокимият органлари ҳамда тегишли ташкилотлар ҳудудларнинг 
сув хўжалиги балансларини тузиш учун зарур бўладиган маълумотларни ке-
лишилган шакллар асосида тақдим қилиши лозим.

20. Ҳудудларнинг сув хўжалиги балансларини тузишда кутилаётган сув 
миқдори, сув омборларидаги ва ерости сув ресурсларининг мавжуд сув за-
хираси, сувга бўлган талаб ва уни қаноатлантириш учун етарлилиги, шу-
нингдек, яқин келажак (1 йиллик ва/ёки 3 — 5 йиллик) учун сув хўжалиги 
мажмуасини ривожлантириш имкониятлари баҳоланади.

21. Ҳудудларнинг сув хўжалиги баланслари Ҳавза сув кенгаши йиғили-
шида муҳокама қилинади ва тасдиқланади.

4-§. Ўзбекистон Республикасининг ягона сув хўжалиги  
балансини тузиш

22. Ўзбекистон Республикасининг ягона сув хўжалиги баланси дарё ҳав-
заларининг (вилоятлараро ва йирик ирригация тизимлари, шунингдек, канал-
лар ҳавзаларининг) ҳамда ҳудудларнинг сув хўжалиги баланслари асосида 
Ўзбекистон Республикаси Сув хўжалиги вазирлиги томонидан тузилади.

Ўзбекистон Республикасининг ягона сув хўжалиги балансини тузишда 
Орол денгизи ҳавзасидаги давлатлар билан давлатлараро келишувлар асоси-
да белгиланган сув олиш лимитлари доирасида трансчегаравий сув объектла-
рининг (Амударё, Сирдарё, Зарафшон дарёлари ҳамда кичик дарё ва сойлар, 
уларнинг ирмоқлари ва каналларининг) сув ресурслари тўлиқ ҳисобга оли-
ниши лозим.

23. Ўзбекистон Республикаси Қишлоқ хўжалиги вазирлиги, Энергетика 
вазирлиги, Экология, атроф-муҳитни муҳофаза қилиш ва иқлим ўзгариши ва-
зирлиги, Қурилиш ва уй-жой коммунал хўжалиги вазирлиги, Тоғ-кон саноати 
ва геология вазирлиги ҳамда Экология, атроф-муҳитни муҳофаза қилиш ва 
иқлим ўзгариши вазирлиги ҳузуридаги Гидрометеорология хизмати агентли-
ги Ўзбекистон Республикасининг ягона сув хўжалиги балансини тузиш учун 
зарур бўладиган гидрологик, метеорологик ва сувдан фойдаланувчиларнинг 

сувга бўлган талаби тўғрисидаги маълумотларни ҳар йили 1 октябрга қадар 
Сув хўжалиги вазирлигига тақдим этади.

24. Ўзбекистон Республикасининг ягона сув хўжалиги балансини ишлаб 
чиқишда ҳудудларнинг трансчегаравий сув ресурсларидан фойдаланиладиган 
қисмларида ушбу ҳудудларнинг қўшни давлатлардан оладиган ва қўшни дав-
латларга етказиб берадиган сув миқдори, мамлакат ҳудудида жойлашган сув 
омборлари ёки суғориш тармоқларига қўшни давлатлардан олинадиган сув 
миқдори ҳисобга олинади ва таҳлил қилинади.

25. Ўзбекистон Республикаси Сув хўжалиги вазирлиги Ўзбекистон Рес
публикасининг ягона сув хўжалиги балансини асосий дарё ҳавзалари (ви
лоятлараро ва йирик ирригация тизимлари, шунингдек, каналлар ҳавзалари) 
ҳамда ҳудудлар кесимида умумлаштиради ва ҳар йили 15 ноябрга қадар 
Республика сув кенгашига тақдим қилади.

Республика сув кенгашида Ўзбекистон Республикасининг ягона сув хў-
жалиги баланси лойиҳаси муҳокама қилинади ва ҳар йили 1 декабрга қадар 
тасдиқланади.

3-боб. Сув хўжалиги балансидан фойдаланиш

26. Сувдан фойдаланувчиларни сув ресурслари ва улардан фойдаланиш-
га оид маълумотлар билан таъминлашда тезкорликни ошириш, шунингдек, 
уларнинг талабини ҳисобга олган ҳолда маълумотларни қайта ишлаш ва 
умумлаштириш даражасини ошириш учун сув хўжалиги баланслари бўйича 
ахборот тизимлари амалиётга жорий этилади ҳамда мавжуд ахборот тизим-
ларига интеграция қилинади.

Бунда, яратиладиган маълумотлар базалари барча сув манбалари бўйича 
Ўзбекистон Республикаси Сув хўжалиги вазирлиги, ерости сувлари бўйича 
маълумотлар Тоғ-кон саноати ва геология вазирлиги ҳамда табиий сув ҳав-
залари бўйича маълумотлар Экология, атроф-муҳитни муҳофаза қилиш ва 
иқлим ўзгариши вазирлиги ҳузуридаги Гидрометеорология хизмати агентли-
гининг тегишли ахборот тизимларига интеграция қилинади ҳамда вазирлик 
ва идоралар ўртасида реал вақт режимида маълумотлар алмашинуви йўлга 
қўйилади.

27. Сув хўжалиги балансларига оид маълумотлар ваколатли орган томо-
нидан республика ва маҳаллий ижро этувчи ҳокимият органларининг сўро-
вига асосан электрон шаклда, бепул тақдим этилади.

4-боб. Якунловчи қоидалар

28. Сувдан фойдаланиш шароитлари сезиларли даражада ўзгарганда (та-
биий офатлар, янги саноат объектларини ишга тушириш, фавқулодда сув 
танқислиги, қурғоқчилик ва бошқалар) тегишли вазирлик ва идоралар би-
лан келишилган ҳолда сув хўжалиги балансларига тегишли ўзгартиришлар 
киритилиши мумкин.

29. Ушбу Низом талаблари бузилишида айбдор бўлган шахслар қонунчи-
лик ҳужжатларига мувофиқ жавоб берадилар.

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

510 Ерости сув олиш иншоотларини сув ҳисоблаш воситалари 
билан жиҳозлашни рўйхатга олиш ва муҳрлаш бўйича 

давлат хизматини кўрсатишнинг маъмурий регламентини тас-
диқлаш тўғрисида*

Ўзбекистон Р еспубликаси П резидентининг «Ерости сув ресурсларини 
муҳофаза қилиш ва улардан оқилона фойдаланишни тартибга солиш бўйича 
қўшимча чора-тадбирлар тўғрисида» 2022 йил 7 декабрдаги ПҚ–439-сон қа-
рори ижросини таъминлаш, шунингдек, ерости сув олиш иншоотларини сув 
ҳисоблаш воситалари билан жиҳозлашни рўйхатга олиш ва муҳрлаш тизими-
ни янада такомиллаштириш ва ерости сувларидан фойдаланувчилар учун қу-
лайлик ва енгиллик яратиш мақсадида Вазирлар Маҳкамаси қарор қилади:

1. Қуйидагиларни назарда тутувчи Ерости сув олиш иншоотларини сув 
ҳисоблаш воситалари билан жиҳозлашни рўйхатга олиш ва муҳрлаш бўйича 
давлат хизматини кўрсатишнинг маъмурий регламенти (кейинги ўринлар-
да — Регламент) иловага мувофиқ тасдиқлансин:

Ўзбекистон Республикаси Ягона интерактив давлат хизматлари портали 
(кейинги ўринларда — ЯИДХП) ёки давлат хизматлари марказлари орқали 
давлат хизмати кўрсатилишини ташкил этиш тартиби;

ерости сувларидан махсус фойдаланиш ёки уларни махсус истеъмол қи-
лиш учун бурғи қудуқларида ва булоқлар каптажида (кейинги ўринларда — 
сув олиш иншоотлари) сув сарфини ҳисоблаш воситаларини ўрнатиш ҳамда 
улардан фойдаланиш тартиби;

ерости сув олиш иншоотларида ўрнатилган сув ҳисоблаш воситаларини 
қиёсловдан ўтказиш учун ечиб олиш тартиби.

2. Тоғ-кон саноати ва геология вазирлиги Адлия вазирлиги, Рақамли тех-
нологиялар вазирлиги ва Солиқ қўмитаси билан биргаликда:

бир ой муддатда ушбу қарор билан тасдиқланган Регламентга мувофиқ 
давлат хизмати кўрсатишни давлат хизматлари марказлари ёки ЯИДХП 
орқали жорий этилишини таъминласин;

давлат хизматлари марказлари ёки ЯИДХПда давлат хизмати кўрсатили-
шининг ҳар бир босқичида мурожаатлар кўриб чиқилишини кузатиб бориш 
тартибини жорий этсин.

3. Адлия вазирлиги:
давлат органлари ва бошқа ташкилотларнинг улар томонидан давлат хиз-

матлари кўрсатилишининг белгиланган тартибига риоя этилиши юзасидан, 
шу жумладан, ЯИДХП орқали доимий назорат ҳамда мониторинг ўрнатсин;

ушбу қарор билан тасдиқланган Регламент талабларини бузганлик учун 
давлат органлари ва бошқа ташкилотлар мансабдор шахсларига нисбатан 
белгиланган тартибда маъмурий жазоларни қўлласин.

4. Вазирлар Маҳкамаси «Ерости сувларига қудуқларни бурғилаш ва 

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 29 августäà ýúëîí қèëèíãàí.

улардан фойдаланиш муносабатларини тартибга солишни янада такомил-
лаштириш чора-тадбирлари тўғрисида» 2023 йил 28 декабрдаги 685-сон қа-
рорининг 2-банди «а» кичик банди ҳамда қарорга 1-илова ўз кучини йўқотган 
деб ҳисоблансин.

5. Ушбу қарор расмий эълон қилинган кундан эътиборан уч ой ўтгач 
кучга киради.

6. Ушбу қарорнинг бажарилишини назорат қилиш Ўзбекистон Республи-
каси тоғ-кон саноати ва геология вазири Б.Ф. Исламов ҳамда адлия вазири 
А.Д. Ташкулов зиммасига юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 28 август, 

547-сон

Вазирлар Маҳкамасининг  
2025 йил 28 августдаги 547-сон қарорига 

ИЛОВА

Ерости сув олиш иншоотларини сув ҳисоблаш воситалари  
билан жиҳозлашни рўйхатга олиш ва муҳрлаш бўйича  

давлат хизматини кўрсатишнинг 
МАЪМУРИЙ РЕГЛАМЕНТИ

1-боб. Умумий қоидалар

1. Ушбу Маъмурий регламент (кейинги ўринларда — Регламент) ерости 
сувларидан фойдаланувчилар ва ерости сувлари истеъмолчилари (кейинги 
ўринларда — сувдан фойдаланувчилар) томонидан ерости сув олиш иншоот-
ларида ўрнатилган сув ҳисоблаш воситаларини рўйхатга олиш ва муҳрлаш 
бўйича давлат хизматини кўрсатиш тартибини белгилайди.

2. Ушбу Регламентда қуйидаги асосий тушунчалардан фойдаланилади:
ариза берувчи — ерости сув олиш иншоотларидан фойдаланувчи юри-

дик ва жисмоний шахслар;
гидрогеология станциялари — Ўзбекистон Республикаси Тоғ-кон са-

ноати ва геология вазирлиги ҳузуридаги «Ўзбекгидрогеология» давлат муас-
сасасининг ҳудудий гидрогеология станциялари;

далолатнома — ерости сув олиш иншоотини сув ҳисоблаш воситаси 
билан жиҳозлаш рўйхатга олингани ва муҳрланганини тасдиқловчи ҳуж-
жат;

ерости сув олиш иншоотлари — бурғи қудуғи, булоқ каптажи;
сўровнома — давлат хизматлари марказлари ёки Ўзбекистон Республи-

каси Ягона интерактив давлат хизматлари портали (кейинги ўринларда — 
ЯИДХП) орқали ерости сув олиш иншоотларини сув ҳисоблаш воситалари 

билан жиҳозлашни рўйхатга олиш ва муҳрлаш бўйича давлат хизматини 
кўрсатиш бўйича ариза;

туман (шаҳар) солиқ инспекциялари — сув ҳисоблаш воситаларини 
муҳрлайдиган ваколатли орган.

3. Ерости сув олиш иншоотларини сув ҳисоблаш воситалари билан 
жиҳозлашни рўйхатга олиш ва муҳрлаш бўйича давлат хизмати ушбу Регла-
ментга 1-иловага* мувофиқ схема асосида давлат хизматлари марказлари ёки 
ЯИДХП орқали кўрсатилади.

4. Давлат хизматлари марказлари ва ваколатли органлар ўртасидаги ах-
борот алмашинуви электрон рақамли имзони мажбурий тартибда қўллаш 
орқали фақат идоралараро ўзаро электрон боғланиш ёрдамида амалга оши-
рилади.

5. Ариза берувчи ўзидаги ерости сув олиш иншоотларини сув ҳисоблаш 
воситалари билан жиҳозлашга масъул ҳисобланади.

Ариза берувчилар ҳисобида икки ва ундан ортиқ ерости сув олиш ин
шооти мавжуд бўлганда, уларда ўрнатилган сув ҳисоблаш воситаларини дав-
лат хизматлари марказлари ёки ЯИДХП орқали бир марта мурожаат этиш 
орқали сўровномада жами бурғи қудуқлари ва булоқлар сонини кўрсатган 
ҳолда уларнинг рўйхатга олиниши ва муҳрланишини таъминлаш мумкин.

6. Сув ҳисоблаш воситалари билан жиҳозланмаган ерости сув олиш ин-
шоотларидан фойдаланиш тақиқланади (жисмоний шахсларга шахсий ва 
хўжалик эҳтиёжлари учун якка тартибда суткасига 5 метр кубгача бўлган 
миқдорда ерости сувларини олиш бундан мустасно).

7. Ерости сув олиш иншоотларидан сув сарфини ҳисоблаш воситалари-
сиз фойдаланилганда олинган ерости сувлари ҳажми унинг лимитларидан, 
сувни истеъмол қилишнинг технологик ва санитария нормаларидан, экинлар 
ҳамда яшил дарахтзорларни суғориш нормаларидан ёки маълумотларнинг 
тўғрилилигини таъминловчи бошқа усуллардан келиб чиққан ҳолда аниқла-
нади ва қонунчилик ҳужжатларига мувофиқ солиқ тўловини ундириш чора-
лари кўрилади.

2-боб. Давлат хизматларини кўрсатиш тартиби

8. Ариза берувчи сўровнома юбориш учун давлат хизматлари марказла-
рига шахсан келиб мурожаат этади ёки ЯИДХПда давлат хизматидан элек-
трон шаклда фойдаланиш учун рўйхатдан ўтади.

Сўровнома ЯИДХП орқали дам олиш ва байрам кунларидан қатъи назар, 
ҳар куни 24 соат давомида юборилиши мумкин.

Бунда сўровнома иш вақтидан кейин ёки дам олиш ва байрам кунларида 
тушганда, календарь бўйича навбатдаги иш куни сўровноманинг ваколатли 
органга тушган ва ваколатли орган томонидан қабул қилинган кун деб ҳи-
собланади.

9. Ариза берувчи ўзи келиб мурожаат этган тақдирда, давлат хизматлари 
марказлари ходими сўровнома берувчи номидан, ЯИДХП орқали мурожаат 
этган тақдирда эса сўровнома берувчи мустақил равишда сўровномани ушбу 
____________________

* 1-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

Регламентга 2-иловага* мувофиқ шаклда тўлдиради. Сўровнома автоматик 
тарзда гидрогеология станциялари ва туман (шаҳар) солиқ инспекцияларига 
электрон шаклда юборилади.

10. Ерости сув олиш иншоотларидан олинаётган сув ҳисобини юритиш 
учун фақат Ўзбекистон Республикасида ўлчаш воситалари давлат реестри-
га киритилган турлардаги сув ҳисоблаш воситаларининг ўрнатилишига йўл 
қўйилади.

Сув ҳисоблаш воситалари ҳар бир қудуқнинг сув чиқариш қувурлари 
ўлчамига мувофиқ равишда ариза берувчи ҳисобидан, тегишли сервис хиз-
матларини кўрсатишга ихтисослашган ва малакали мутахассисларга эга таш-
килотлар томонидан ўрнатилади.

Сув ҳисоблаш воситалари насосли қудуқларда сув чиқишини бошқариш 
қурилмасидан олдин, фавворали қудуқлар ва булоқларда бошқариш қурил-
масидан кейин ўрнатилиши лозим.

11. Давлат хизмати кўрсатилгани учун базавий ҳисоблаш миқдорининг 
эллик фоизи миқдорида йиғим ундирилади.

Йиғим тўлангани ахборот-коммуникация тизимлари орқали тасдиқла-
нади.

12. Йиғим учун тўланган сумма қуйидаги тартибда тақсимланади:
а) давлат хизматлари марказларига ўзи келиб мурожаат этганда:
18 фоизи — Ўзбекистон Республикаси Адлия вазирлигининг Давлат хиз-

матларини ривожлантириш жамғармасининг шахсий ҳисобрақамига;
0,5 фоизи — «Рақамли ҳукумат лойиҳаларини бошқариш маркази» дав-

лат муассасасининг Ўзбекистон Республикаси Иқтисодиёт ва молия вазир-
лиги ҳузуридаги Ғазначилик хизмати қўмитасида очиладиган махсус ҳисоб
рақамига йўналтирилади;

40,75 фоизи — Тоғ-кон саноати ва геология вазирлиги ҳузуридаги «Ўз-
бекгидрогеология» ДМнинг шахсий ҳисобварағига ўтказилади;

40,75 фоизи — Солиқ қўмитасининг Моддий ёрдам, ижтимоий ҳимоя, 
солиқ органларини ривожлантириш ва кўзда тутилмаган харажатлар махсус 
жамғармаси ҳисобварағига ўтказилади;

б) ЯИДХП орқали мурожаат этилганда:
10 фоизи — Ўзбекистон Республикаси Адлия вазирлигининг Давлат хиз-

матларини ривожлантириш жамғармасининг шахсий ҳисобрақамига;
11,75 фоизи — «Рақамли ҳукумат лойиҳаларини бошқариш маркази» 

давлат муассасасининг Иқтисодиёт ва молия вазирлиги ҳузуридаги Ғазначи-
лик хизмати қўмитасидаги шахсий ҳисобварағига (шу жумладан, 0,5 фоизи 
йиғим тўлангани Ягона биллинг тизими орқали тасдиқлангани учун);

39,12 фоизи — Тоғ-кон саноати ва геология вазирлиги ҳузуридаги «Ўз-
бекгидрогеология» ДМнинг шахсий ҳисобварағига ўтказилади;

39,13 фоизи — Солиқ қўмитасининг Моддий ёрдам, ижтимоий ҳимоя, 
солиқ органларини ривожлантириш ва кўзда тутилмаган харажатлар махсус 
жамғармаси ҳисобварағига ўтказилади.

13. Давлат хизматидан фойдаланиш учун ЯИДХП орқали мурожаат этил-
____________________

* 2-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

ганда ушбу Р егламентнинг 11-бандида кўрсатилган йиғимлар тўланадиган 
сумманинг 90 фоизи миқдорида тўланади.

14. Давлат хизматлари кўрсатиш учун йиғимни тўламаслик, ушбу Регла-
ментнинг 10-банди биринчи ва учинчи хатбошиларидаги талабларни бажар-
маслик давлат хизмати кўрсатишни рад этиш учун асос ҳисобланади.

Давлат хизматларини кўрсатишни бошқа асослар бўйича рад этиш 
тақиқланади.

15. Давлат хизматини кўрсатиш рад этилганда, ариза берувчига рад этиш 
сабаблари кўрсатилган тегишли билдиришнома илова қилинади.

Ариза берувчилар ўн иш куни давомида келтирилган сабабларни барта-
раф этиб, ҳужжатларни қайта кўриб чиқиш учун давлат хизматлари марказ-
лари ёки ЯИДХП орқали тақдим этиши мумкин.

Ариза берувчилар ариза бериш рад этилишига асос бўлган камчиликлар-
ни бартараф қилиб, ҳужжатларни қайта кўриб чиқиш учун тақдим этганда 
такроран пул ундирилмайди.

Камчиликлар бартараф этилгани ҳақидаги ариза олинган кундан бошлаб 
ўн иш куни давомида тақдим этилган ҳужжатлар ҳудудий гидрогеология 
станциялари ва туман (шаҳар) солиқ инспекциялари томонидан такроран 
кўриб чиқилади.

Ариза бўйича ҳужжатларни такроран кўриб чиқишда ваколатли орган-
лар томонидан аввалги рад этиш учун асосларда баён этилмаган сабаблар 
келтирилишига йўл қўйилмайди, аввал кўрсатилган сабаблар бартараф этил-
ганини тасдиқловчи маълумотлар билан боғлиқ рад этиш сабаблари келти-
рилиши бундан мустасно.

16. Ариза берувчилар давлат хизматларидан фойдаланишда уларни кўр-
сатишнинг ҳар қандай босқичида бош тортиш ҳуқуқига эга. Ариза берувчи 
давлат хизматларидан фойдаланишдан бош тортганда, унинг аризаси кўриб 
чиқилмасдан қолдирилади ва тўланган йиғим суммаси қайтарилмайди.

3-боб. Ерости сув олиш иншоотларига сув ҳисоблаш  
воситаларини ўрнатиш ва қиёслашдан ўтказиш учун ечиб  

олиш тартиби

17. Ҳудудий гидрогеология станциялари ва туман (шаҳар) солиқ инспек-
циялари сўровнома тушган вақтдан бошлаб ўн кун муддатда ерости сув олиш 
иншоотларида ўрнатилган сув ҳисоблаш воситаларини рўйхатга олади ва 
муҳрлайди.

Бунда гидрогеология станциялари сув ҳисоблаш воситаларини рўйхат-
га олишда электрон шаклда ушбу Регламентга 3-иловага* мувофиқ шаклда 
далолатнома тузади ва уни махсус QR-код орқали расмийлаштиради. Солиқ 
инспекциялари томонидан ҳар бир сув олиш иншооти кесимида муҳрлаш 
якунланганидан сўнг, гидрогеология станциялари томонидан тузилган дало-
латномани муҳрлаш рақамини қўйган ҳолда электрон рақамли имзо билан 
тасдиқлайди. Шундан сўнг далолатнома сўровнома юборилган давлат хиз-

____________________
* 3-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

матлари марказига ёки ариза берувчининг ЯИДХПдаги шахсий кабинетига 
электрон шаклда юборилади.

18. Сув ҳисоблаш воситаси ишдан чиққанда ёки қиёслашдан ўтказиш 
учун ечиб олинганда, қудуқдан олинган сув ҳисоби сўнгги уч ойнинг ўртача 
кўрсаткичи бўйича аниқланади ва бундай тартиб бир ойдан ортиқ қўллан-
майди.

Сув ҳисоблаш воситасини бир ойдан ортиқ муддатда қайта ўрнатмаслик 
сувдан фойдаланиш қоидаларининг бузилишига тенглаштирилади.

19. Ариза берувчилар тўрт йиллик даврийликда сув ҳисоблаш воситала-
ри бориши лозим. Сув ҳисоблаш воситалари метрология хизматини кўрса-
тувчи ташкилотлар томонидан қонунчилик ҳужжатларида белгиланган тар-
тибга мувофиқ қиёслашдан ўтказилади.

20. Ариза берувчи сув ҳисоблаш воситасини ўзгартириш, таъмирлаш ва/
ёки қайта қиёслашдан ўтказиш учун гидрогеология станциялари ва солиқ 
инспекцияларини хабардор қилган ҳолда ечиб олганидан сўнг унинг қайта 
ўрнатилиши рўйхатга олиниши, муҳрланиши ва далолатнома тузилиши ушбу 
Регламентнинг 8 — 17-бандларида кўрсатилган тартибда амалга оширилади.

21. Сувдан фойдаланувчи Вазирлар Маҳкамасининг 2017 йил 27 июнда-
ги 430-сон қарори билан тасдиқланган Ерости сувлари давлат мониторинги 
тўғрисидаги Низомга 3-иловага мувофиқ шаклда йиллик идоравий статистик 
ахборот тузади ва ҳисобот йилидан кейинги йилнинг 15 февралига қадар те-
гишлича ҳудудий гидрогеология станцияларига қоғоз ёки www.hydrogeology.
uz сайти орқали электрон шаклда қайта ишлаш, изоҳлаш ва таҳлил қилиш 
учун тақдим этади.

4-боб. Якунловчи қоидалар

22. Гидрогеология станциялари ва туман (шаҳар) солиқ инспекциялари 
ўз фаолиятини амалга ошириши натижасида олинган маълумотларнинг сир 
сақланишини таъминлайди.

23. Ариза берувчи ваколатли орган ходимларининг хатти-ҳаракатлари 
ёки ҳаракатсизлиги юзасидан қонунчилик ҳужжатларида белгиланган тар-
тибда шикоят қилиши мумкин.

24. Ушбу Регламент талабларининг бузилишида айбдор бўлган шахслар 
қонунчилик ҳужжатларида белгиланган тартибда жавоб берадилар.

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

511 Аграр соҳани механизациялашни давлат томонидан рағ-
батлантиришни рақамлаштириш чора-тадбирлари тўғри-

сида*

Ўзбекистон Республикаси Президентининг «2022 — 2026 йилларга мўл-
жалланган Янги Ўзбекистоннинг тараққиёт стратегиясини «Инсонга эътибор 
ва сифатли таълим йили»да амалга оширишга оид давлат дастури тўғрисида» 
2023 йил 28 февралдаги ПФ–27-сон Фармони ҳамда «Ўзбекистон Республи-
каси давлат бюджети харажатларининг самарадорлигини янада ошириш ва 
давлат молиявий назорати органлари фаолиятини такомиллаштириш тўғри-
сида» 2022 йил 14 февралдаги ПҚ–128-сон ва «Қишлоқ хўжалигини механи-
зациялаш даражасини янада ошириш чора-тадбирлари тўғрисида» 2024 йил 
12 декабрдаги ПҚ–431-сон қарорлари ижросини таъминлаш, қишлоқ хўжа-
лиги техникаси ва лазерли қурилмага эга автоматлаштирилган ер текислагич 
агрегати қийматининг, шунингдек, улар кредит ёки лизинг шартларида харид 
қилинганда, фоиз харажатларининг бир қисмини Ўзбекистон Республикаси 
Давлат бюджети маблағлари ҳисобидан қоплаш бўйича давлат хизматлари 
кўрсатишни такомиллаштириш, субсидия ажратиш жараёнини рақамлашти-
риш ва маблағлардан самарали фойдаланишни назорат қилиш мақсадида 
Вазирлар Маҳкамаси қарор қилади:

1. Қуйидагиларни назарда тутувчи Қишлоқ хўжалиги техникаси ва ла-
зерли қурилмага эга автоматлаштирилган ер текислагич агрегати қиймати-
нинг бир қисмини қоплаш учун субсидия ажратишни рақамлаштириш тарти-
би тўғрисидаги низом 1-иловага мувофиқ тасдиқлансин:

қишлоқ хўжалиги техникаси ва лазерли қурилмага эга автоматлашти-
рилган ер текислагич агрегати қийматининг, шунингдек, улар кредит ёки 
лизинг шартларида харид қилинганда, фоиз харажатларининг бир қисмини 
қоплаш учун субсидия олиш бўйича аризани «Subsidiya.mf.uz» ахборот пор-
тали орқали тақдим этиш ҳамда аризани кўриб чиқиш;

«Subsidiya.mf.uz» ахборот портали орқали қишлоқ хўжалиги техникаси 
ва лазерли қурилмага эга автоматлаштирилган ер текислагич агрегати қий-
матининг, шунингдек, улар кредит ёки лизинг шартларида харид қилинганда, 
фоиз харажатларининг бир қисмини қоплаш учун субсидия ажратиш ҳамда 
субсидиядан мақсадли ва самарали фойдаланишни назорат қилиш.

2. Белгилаб қўйилсинки:
Ўзбекистон Республикаси Иқтисодиёт ва молия вазирлигининг «Subsidiya.

mf.uz» ахборот порталида қишлоқ хўжалиги техникаси ва лазерли қурилма-
га эга автоматлаштирилган ер текислагич агрегати қийматининг, шунингдек, 
улар кредит ёки лизинг шартларида харид қилинганда, фоиз харажатлари-
нинг бир қисмини қоплаш учун субсидия ажратиш билан боғлиқ барча ама-
лиётлар бепул амалга оширилади;

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 30 августäà ýúëîí қèëèíãàí.

қишлоқ хўжалиги техникаси ва лазерли қурилмага эга автоматлашти-
рилган ер текислагич агрегати қийматининг, шунингдек, улар кредит ёки 
лизинг шартларида харид қилинганда, фоиз харажатларининг бир қисмини 
қоплаш учун субсидия бир маротаба ажратилади.

3. Ўзбекистон Республикаси Иқтисодиёт ва молия вазирлиги ҳар йили 
Давлат бюджети параметрларини шакллантиришда ушбу қарорнинг 2-банди-
да назарда тутилган субсидиялар учун зарур маблағларни назарда тутсин.

4. Ўзбекистон Республикаси Иқтисодиёт ва молия вазирлиги манфаат-
дор вазирлик ва идоралар билан биргаликда бир ой муддатда «Subsidiya.
mf.uz» ахборот порталининг Ягона интерактив давлат хизматлари портали, 
«Электрон ҳукумат» тизими фойдаланувчиларини идентификациялаш бўйича 
ягона электрон ахборот тизими, Давлат молиясини бошқаришнинг ахборот 
тизими, солиқ, божхона ва сертификатлаштириш органларининг ахборот ал-
машинуви тизимлари ҳамда тижорат банклари ва лизинг ташкилотларининг 
дастурий таъминотлари билан интеграция қилинишини таъминласин.

Белгилансинки:
масъул вазирлик ва идоралар «Subsidiya.mf.uz» ахборот порталига инте-

грация қилинган ахборот тизимлари орқали киритилган маълумотларнинг 
ҳаққонийлигига жавобгар ҳисобланади;

тегишли вазирлик ва идораларнинг электрон ахборот тизимларини 
«Subsidiya.mf.uz» ахборот порталига интеграция қилиш жараёнлари тўлиқ 
якунлангунига қадар амалдаги қарор талаблари асосида субсидия ажратили-
ши давом эттирилади.

5. Ўзбекистон Республикаси Ҳукуматининг 2-иловага мувофиқ айрим қа-
рорларига ўзгартириш ва қўшимчалар киритилсин.

6. Ўзбекистон Республикаси Ҳукуматининг 3-иловага мувофиқ айрим қа-
рорлари ўз кучини йўқотган деб ҳисоблансин.

7. Ушбу қарорнинг бажарилишини назорат қилиш Ўзбекистон Р ес
публикаси Бош вазирининг ўринбосари — иқтисодиёт ва молия вазири 
Ж.А. Қўчқоров зиммасига юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 29 август, 

549-сон

Вазирлар Маҳкамасининг  
2025 йил 29 августдаги 549-сон қарорига 

1-ИЛОВА

Қишлоқ хўжалиги техникаси ва лазерли қурилмага эга 
автоматлаштирилган ер текислагич агрегати қийматининг бир 
қисмини қоплаш учун субсидия ажратишни рақамлаштириш 

тартиби тўғрисида 
НИЗОМ

1-боб. Умумий қоидалар

1. Ушбу Низом қишлоқ хўжалиги техникаси ва лазерли қурилмага эга 
автоматлаштирилган ер текислагич агрегати қийматининг бир қисмини қоп
лаш учун «Subsidiya.mf.uz» ахборот портали орқали субсидия ажратиш ҳамда 
субсидиядан мақсадли ва самарали фойдаланишни назорат қилиш тартибини 
белгилайди.

2. Ушбу Низомда қуйидаги асосий тушунчалар қўлланади:
«Subsidiya.mf.uz» ахборот портали — қишлоқ хўжалиги техникаси, 

лазерли қурилмага эга автоматлаштирилган ер текислагич агрегати харид 
қийматининг бир қисмини ҳамда улар кредит ва лизинг шартларида харид 
қилинганда, фоиз харажатларининг бир қисмини, шунингдек, автопилот 
ускунасини ўрнатиш учун ажратилган кредит бўйича фоиз харажатларининг 
бир қисмини қоплаб бериш учун субсидия ажратиш билан боғлиқ амалиёт-
лар бажариладиган Ўзбекистон Республикаси Иқтисодиёт ва молия вазирли-
гининг ахборот тизими;

лазерли қурилмага эга автоматлаштирилган ер текислагич агре-
гати (кейинги ўринларда — лазерли ер текислагич агрегати) — қишлоқ 
хўжалиги ерларида текис сирт ҳосил қилиш, горизонталь (шоли даласи) ёки 
етиштириладиган экинга қараб бир ёки икки қияли, кўп миқдорда сув та-
лаб қилмайдиган экинларни етиштиришда ортиқча намликни дренажлашни 
таъминлаш учун ишлатиладиган, республикада ишлаб чиқарилган ҳамда чет 
давлатдан олиб келинадиган лазерли ер текислагич агрегати;

маҳаллий корхона — Ўзбекистон Республикаси ҳудудида белгиланган 
тартибда рўйхатдан ўтган қишлоқ хўжалиги техникаларини ишлаб чиқарув-
чи корхона;

субсидия — қишлоқ хўжалиги техникаси ва лазерли ер текислагич 
агрегатини сотиб олган харидорнинг аризасига мувофиқ қишлоқ хўжалиги 
техникаси қийматининг 15 фоизини, лазерли ер текислагич агрегати қийма-
тининг 30 фоизини қоплаш учун ажратиладиган маблағ;

харидор — солиқ органларида рўйхатдан ўтган, қишлоқ хўжалиги маҳ-
сулотларини етиштирувчи юридик шахслар ва ўзини ўзи банд қилган жисмо-
ний шахслар, Ўзбекистон Республикаси резиденти бўлган қишлоқ хўжали-
гида механизация хизматларини кўрсатувчи ташкилотлар;

электрон ҳисобварақ-фактура (кейинги ўринларда — ЭҲФ) — то-
варларни (қишлоқ хўжалиги техникалари ёки агрегатлари, ишлар, хизмат-

лар) реализация қилиш ва сотиб олишни тасдиқловчи, ЭҲФ айланиш тизи-
ми операторлари орқали тақдим этиладиган ва қабул қилинадиган электрон 
ҳужжат;

янги қишлоқ хўжалиги техникаси — маҳаллий ишлаб чиқарувчи 
корхона ёки унинг расмий ваколатли дилеридан харид қилинган, аввал фой-
даланилмаган ва қишлоқ хўжалигида ишга туширилмаган қишлоқ хўжалиги 
техникаси;

қишлоқ хўжалиги техникаси — маҳаллий ишлаб чиқарувчи корхо-
наларда ишлаб чиқарилган, қишлоқ хўжалигида механизация ишларини ба-
жарадиган барча турдаги тракторлар, комбайнлар, тиркамалар ва агрегатлар, 
шунингдек, 2026 йил 1 январга қадар хориждан тайёр ҳолда олиб келинади-
ган, аниқ доналаб экувчи кўп функцияли чигит экиш сеялкалари, ғалла ўриш 
комбайнлари ҳамда пахта териш машиналари.

3. Субсидия ҳисоби Ўзбекистон Республикаси Иқтисодиёт ва молия ва-
зирлиги ҳузуридаги Қишлоқ хўжалигини давлат томонидан қўллаб-қувват-
лаш жамғармасининг (кейинги ўринларда — Жамғарма) Ғазначилик хизма-
ти қўмитасида очилган махсус шахсий ғазна ҳисобварағида юритилади.

4. Субсидия харидор билан тузилган шартнома шартларига асосан қиш
лоқ хўжалиги техникаси ва лазерли ер текислагич агрегати учун тегишли 
миқдордаги тўлов тўланганда ажратилади.

Бунда қишлоқ хўжалиги техникаси ва лазерли ер текислагич агрегати-
нинг ҳар бири учун алоҳида шартнома ва ЭҲФ расмийлаштирилади.

Субсидиялар ушбу Низомга 1-иловага* мувофиқ схема бўйича ажрати-
лади.

2-боб. Субсидия олиш учун ариза бериш

5. Харидор субсидия олишга ариза бериш учун «Subsidiya.mf.uz» ахборот 
порталида Ягона идентификация тизими (Оne ID) ёки электрон рақамли имзо 
(ЭРИ) орқали рўйхатдан ўтади.

6. Харидор янги қишлоқ хўжалиги техникаси ва лазерли ер текислагич 
агрегатини шартнома шартларига мувофиқ сотиб олгандан сўнг ЭҲФ расмий-
лаштирилган кундан бошлаб бир йил давомида қишлоқ хўжалиги техникаси 
қийматининг 15 фоизини ва лазерли ер текислагич агрегати қийматининг 
30 фоизини қоплаш учун субсидия олишга «Subsidiya.mf.uz» ахборот порта-
лига ўзининг шахсий кабинети орқали қуйидагиларни киритади:

а) харидор жисмоний шахс бўлса:
фамилияси, исми ва отасининг исми;
паспорт ёки идентификацияловчи ID-картаси (ЖШШИР) маълумот-

лари;
электрон манзили (мавжуд бўлса) ва телефон рақами;
солиқ тўловчининг идентификация рақами (СТИР);
банк реквизитлари (банк бўлими номи, МФО ва талаб қилиб олингунча 

сақланадиган депозитлари ҳисобварағи);

____________________
* 1-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

ўзини ўзи банд қилган шахс сифатида солиқ органларида рўйхатдан ўт-
ганлиги тўғрисида маълумотнома рақами ва санаси;

қишлоқ хўжалиги техникасини бошқариш учун берилган тракторчи-ма-
шинист гувоҳномаси рақами ҳамда берилган санаси ва рухсат этилган тегиш
ли тоифаси;

б) харидор юридик шахс бўлса:
давлат рўйхатидан ўтганлиги тўғрисида гувоҳнома рақами;
тўлиқ номи;
ташкилий-ҳуқуқий шакли хос рақами (ТҲШ);
фаолият тури коди (ИФУТ);
электрон манзили (мавжуд бўлса) ва телефон рақами;
почта манзили;
солиқ тўловчининг идентификация рақами (СТИР);
банк реквизитлари (банк бўлими номи, МФО ва талаб қилиб олингунча 

сақланадиган депозитлари ҳисобварағи).
Қишлоқ хўжалиги техникаси ва лазерли ер текислагич агрегати бў

йича:
олди-сотди шартномаси рақами ҳамда санаси (тўғридан-тўғри харид қи-

линганда);
кредит ёки лизинг шартномаси рақами ҳамда санаси (кредит ёки лизинг 

шартларида харид қилинганда);
ЭҲФ рақами ҳамда санаси;
қишлоқ хўжалиги техникаси ва лазерли ер текислагич агрегати номи;
русуми ёки модели;
завод рақами (кузов шасси рақами);
двигателнинг завод рақами (лазерли ер текислагич ва бошқа агрегатлар 

бундан мустасно);
мувофиқлик сертификати рақами ҳамда санаси;
давлат рўйхатидан ўтказилганлиги тўғрисидаги техник паспорт, лазерли 

ер текислагич агрегати ва бошқа агрегатларнинг техник гувоҳнома рақами 
ҳамда санаси;

лизинг объектини қабул қилиш — топшириш далолатномаси рақами 
ҳамда санаси (лизинг шартларида харид қилинганда).

Харидор томонидан ушбу бандда келтирилган ҳужжатлар тўғрисидаги 
маълумотлар «Subsidiya.mf.uz» ахборот порталига киритилганда, ариза авто-
матик равишда (харидор танлаган йўналиш бўйича қишлоқ хўжалиги техни-
каси ва лазерли ер текислагич агрегати учун ушбу Низомга 2а, 2б-иловалар-
га* мувофиқ) шаклланади.

Агарда ҳужжатлар тўғрисидаги маълумотлар ахборот тизимида тўлиқ 
ёки мавжуд бўлмаса ариза шаклланмайди.

«Subsidiya.mf.uz» ахборот порталига киритилган ҳужжатлар тўғрисида-
ги маълумотларнинг тўғрилигига ва ҳаққонийлигига харидор ҳамда қишлоқ 
хўжалиги техникалари ва лазерли ер текислагич агрегатини етказиб берувчи 
корхона ва ташкилотлар жавобгар ҳисобланади.
____________________

* 2а-2б-иловалар «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

3-боб. Ариза ва илова қилинган ҳужжатларни кўриб чиқиш  
ҳамда субсидия ажратиш

7. Жамғармада Қишлоқ хўжалиги техникалари ва лазерли қурилмага эга 
автоматлаштирилган ер текислагич агрегати қийматининг, шунингдек, улар 
кредит ёки лизинг шартларида харид қилинганда, фоиз харажатларининг бир 
қисмини қоплаш учун субсидия ажратишни кўриб чиқувчи комиссия (кейин-
ги ўринларда — комиссия) тузилади.

Комиссия аъзолари таркиби Жамғармани бошқариш департаменти ди-
ректорининг буйруғига асосан шакллантирилади.

8. Комиссия аъзоларининг ҳар бирига «Subsidiya.mf.uz» ахборот портали-
да шахсий кабинет очилади.

9. Комиссия «Subsidiya.mf.uz» ахборот портали орқали келиб тушган 
ариза ва унга илова қилинган ҳужжатларни беш иш кунида ўрганиб чиқади.

10. Комиссия:
ушбу Низомнинг 6-бандига мувофиқ тақдим этилган ҳужжатлар тўғри-

сидаги маълумотларнинг тўлиқлигини;
ҳужжатлардаги маълумотларнинг қишлоқ хўжалиги техникаси ва лазер-

ли ер текислагич агрегати маълумотларига мослигини ўрганади.
Ўрганиш жараёни якунлангандан сўнг бир иш кунида комиссия субсидия 

ажратиш ёки рад этиш тўғрисида қарор қабул қилади. Бунда:
комиссия аъзолари «Subsidiya.mf.uz» ахборот порталида ариза берувчига 

ажратиладиган субсидияни «субсидия ажратиш» ёки «субсидия ажратишни 
рад этиш» тугмаси орқали асослантирган ҳолда электрон имзо (QR-код) би-
лан тасдиқлайди;

комиссия аъзоларининг учдан икки қисмининг қарори субсидия ажра-
тиш тўғрисида ижобий бўлганда, ариза берувчига субсидия ажратиш тўғри-
сида қарор қабул қилинган ҳисобланади.

11. Харидор «Subsidiya.mf.uz» ахборот портали орқали ўзига субсидия 
ажратиш маъқуллангани ёки рад этилгани тўғрисида маълумотга эга бўлиши 
мумкин.

Харидор комиссия қароридан норози бўлган тақдирда, қонунчилик ҳуж-
жатларида белгиланган тартибда шикоят қилиш ҳуқуқига эга.

12. Субсидия ажратиш маъқулланганда, «Subsidiya.mf.uz» ахборот пор-
талида қишлоқ хўжалиги техникаси ва лазерли ер текислагич агрегатининг 
қийматига асосан ажратиладиган субсидия миқдори автоматик равишда 
аниқланади.

13. Субсидия бир иш кунида «Subsidiya.mf.uz» ахборот портали орқа-
ли Ўзбекистон Республикаси республика бюджетидан субсидия учун ажра-
тилган маблағлар доирасида Ғазначилик хизмати қўмитасида Жамғармага 
очилган махсус ғазна ҳисобварағидан харидорнинг аризасида кўрсатилган 
ҳисобварағига автоматик равишда ўтказилади.

14. Қуйидаги ҳолатларда:
ариза шаклланмайди:
а) ЭҲФ расмийлаштирилган вақти бир йил муддатдан ошганда;

б) олди-сотди (лизинг) шартномаси, ЭҲФ ҳамда техник паспорт (техник 
гувоҳнома) ҳужжатлари маълумотлари бир-бирига мос бўлмаганда;

в) маҳаллий қишлоқ хўжалиги техникаси учун мувофиқлик сертификати 
мавжуд бўлмаганда (мувофиқлик сертификати талаб этилмайдиган қишлоқ 
хўжалиги техникалари бундан мустасно);

г) субсидия олинган қишлоқ хўжалиги техникаси ва лазерли ер текисла-
гич агрегати учун қайта ариза киритилганда;

д) икки ва ундан ортиқ қишлоқ хўжалиги техникаси ва лазерли ер текис-
лагич агрегати учун битта шартнома ва ЭҲФ расмийлаштирилганда;

е) ушбу Низомнинг 2-бандига мувофиқ харидор мақомига мос келмаган 
субъектларга;

ариза кўриб чиқиш рад этилади:
а) олди-сотди (лизинг) шартномаси, ЭҲФ ва тегишли бошқа ҳужжатлар 

маълумотлари бир-бирига мос бўлмаганда;
б) ушбу Низомнинг 2-бандига мувофиқ қишлоқ хўжалиги техникаси ва 

лазерли ер текислагич агрегати тушунчасига мос келмайдиган техникаларга;
в) Вазирлар Маҳкамасининг «Қишлоқни лизинг шартларида қишлоқ хў-

жалиги техникаси билан таъминлаш чора-тадбирлари тўғрисида» 2000 йил  
2 ноябрдаги 424-сон қарорига асосан Жамғарманинг имтиёзли қарз маб
лағлари ҳисобидан харид қилинган қишлоқ хўжалиги техникаларига.

15. Харидор субсидия ажратиш рад этилгани тўғрисида маълумот 
«Subsidiya.mf.uz» ахборот порталига жойлаштирилган кундан бошлаб 30 кун 
давомида камчиликларни тўлиқ бартараф этган ҳолда такроран мурожаат 
қилиш ҳуқуқига эга.

Харидор томонидан такроран мурожаат қилиш ушбу Низомнинг 6-банди-
да белгиланган тартибда амалга оширилади.

4-боб. Субсидиядан мақсадли ва самарали фойдаланишни  
назорат қилиш

16. Харидор субсидия олган кундан бошлаб:
а) қишлоқ хўжалиги техникаси ва лазерли ер текислагич агрегатини бир 

йил давомида сотиши ёки бошқача тартибда бегоналаштириши;
б) 2025-2026 йилларда Жаҳон банкининг «Қишлоқ хўжалигини модерни-

зация қилиш» лойиҳаси, «Фарғона водийсида қишлоқ тадбиркорлигини ри-
вожлантириш» лойиҳаси доирасида ажратилган маблағлар ҳисобидан кредит 
ёки лизинг шартларида харид қилинган Ўзбекистон Республикаси Президен-
тининг «Қишлоқ хўжалигини механизациялаш даражасини янада ошириш 
чора-тадбирлари тўғрисида» 2024 йил 12 декабрдаги ПҚ–431-сон қарорига 
1-илованинг 1 — 6-позицияларига мувофиқ:

қуввати 140 от кучига тенг ва ундан юқори бўлган умумий фойдала-
нишдаги (GPS қурилмали) ғилдиракли тракторлар;

қуввати 80 — 110 от кучига тенг бўлган (GPS қурилмали) универсал 
чопиқ тракторлари;

қуввати 80 — 110 от кучига тенг бўлган (GPS қурилмали) юқори кли-
ренсли тракторлар;

қуввати 40 — 60 от кучига тенг бўлган боғдорчиликда ишлатиладиган 
(GPS қурилмали) тракторлар;

ғалла ўриш комбайнлари (GPS қурилмали);
пахта териш машиналарини (GPS қурилмали) уч йил давомида сотиш 

ёки бошқача тартибда бегоналаштириши тақиқланади.
17. Вазирлар Маҳкамаси ҳузуридаги Агросаноат мажмуи устидан назо-

рат қилиш инспекцияси (кейинги ўринларда — Ўзагроинспекция) Вазирлар 
Маҳкамасининг 2023 йил 29 апрелдаги 170-сон қарори билан тасдиқланган 
Қишлоқ хўжалиги, мелиорация ва йўл-қурилиш техникаларини мажбурий 
йиллик техник кўрикдан ўтказиш бўйича хизматлар кўрсатишнинг маъму-
рий регламентига мувофиқ субсидия олган харидорнинг қишлоқ хўжалиги 
техникаси ва лазерли ер текислагич агрегатини ҳар йили техник кўрикдан 
ўтказади.

18. Ўзагроинспекция қишлоқ хўжалиги техникаси ва лазерли ер текис-
лагич агрегатидан мақсадли ва самарали фойдаланишни масофавий ҳамда 
ҳар олти ойда бир маротаба жойига чиққан ҳолда мониторинг қилиб боради. 
Бунда:

қишлоқ хўжалиги техникаси ва лазерли ер текислагич агрегатидан мақ-
садли фойдаланиш — қишлоқ хўжалиги маҳсулотларини етиштириш ва 
йиғиб-териб олиш билан боғлиқ (ерни шудгор қилиш, лазерли ер текислагич 
билан текислаш, ерни фрезалаш, тупроқни чизеллаш, бороналаш, мола бо-
сиш, илдиз қолдиқларини даладан ташқарига чиқариш, уруғни ташиш, чи-
гит, буғдой, мева-сабзавот экиш, суғориш тармоқларини қазиш, культивация 
қилиш, минерал, органик ўғит сепиш, зараркунандаларга қарши кимёвий 
усулда курашиш, кимёвий чилпиш, дефолиация қилиш, десикация қилиш, 
пахта териш, ғалла ўриш, пахта, дон, мева-сабзавот, ғўзапоя, сомон ташиш, 
сомонни кичик тойларга тойлаш, юклаш, ғўзапояни юлиб, қаторлаб уюб ке-
тиш, ғўзапояни майдалаб далага сочиш, мева-сабзавот ҳосилини ковлаш) 
агротехник тадбирларни бажаришда фойдаланиш;

қишлоқ хўжалиги техникаси ва лазерли ер текислагич агрегатидан са-
марали фойдаланиш — қишлоқ хўжалиги маҳсулотларини етиштириш ва 
йиғиб-териб олиш билан боғлиқ агротехник тадбирларни бажариш даврида 
қишлоқ хўжалиги техникаси, лазерли ер текислагични соз ҳолатда сақлаш 
ва фойдаланиш, уларни ушбу Низомнинг 16-банди «а» кичик бандида белги-
ланган муддатда сотмаслик ва бошқача тартибда бегоналаштирмаслик тушу-
нилади.

Ўзагроинспекция мониторинг жараёнида харидор субсидия олган кундан 
бошлаб қишлоқ хўжалиги техникаси ва лазерли ер текислагич агрегатидан 
мақсадсиз ёки самарасиз фойдаланаётганини аниқлаганда, харидор иштиро-
кида уч нусхада далолатнома тузади.

Далолатноманинг бир нусхаси Ўзагроинспекцияда, иккинчи нусхаси ха-
ридорда ва учинчи нусхаси Жамғармада сақланади.

Ўзагроинспекция томонидан тузилган далолатномага асосан харидор ол-
ган субсидияни уч иш кунида тўлиқ Жамғарманинг Ғазначилик хизмати қў-
митасида очилган махсус шахсий ғазна ҳисобварағига қайтаради.

19. Ўзагроинспекция харидорнинг ушбу Низомнинг 16-банди «б» кичик 
бандида назарда тутилган маблағлар ҳисобидан имтиёз асосида харид қилган 
қишлоқ хўжалиги техникаси ва лазерли ер текислагич агрегатидан мақсадли 
ва самарали фойдаланилишини доимий масофавий мониторинг қилиб боради.

Ўзагроинспекция мониторинг жараёнида харидор субсидия олган кундан 
бошлаб қишлоқ хўжалиги техникаси ва лазерли ер текислагич агрегатидан 
уч йил давомида мақсадсиз ёки самарасиз фойдаланаётганини аниқлаганда, 
харидор иштирокида уч нусхада далолатнома тузади.

Далолатноманинг бир нусхаси Ўзагроинспекцияда, иккинчи нусхаси ха-
ридорда ва учинчи нусхаси Ўзбекистон Республикаси Қишлоқ хўжалиги ва-
зирлигида сақланади.

5-боб. Якунловчи қоидалар

20. Харидор томонидан қишлоқ хўжалиги техникаси ва лазерли ер текис-
лагич агрегатидан қишлоқ хўжалигининг мавсумий танаффусларида, таъмир-
лаш даврида, шунингдек, форс-мажор ҳолатларда вақтинча фойдаланилмас-
лиги мақсадсиз ва самарасиз фойдаланишга киритилмайди.

21. Харидор ушбу Низомнинг 16-банди «б» кичик банди талабларига амал 
қилмаса, унга нисбатан Ўзбекистон Республикаси Президентининг «Қишлоқ 
хўжалигини механизациялаш даражасини янада ошириш чора-тадбирлари 
тўғрисида» 2024 йил 12 декабрдаги ПҚ–431-сон қарорининг 4-банди «д» ки-
чик бандида белгиланган чоралар қўлланади.

22. Қишлоқ хўжалиги техникасини ишлаб чиқарувчи корхона ҳамда ха-
ридор ўзи томонидан тақдим этилган ҳужжатларнинг ҳаққонийлигига жа-
вобгар ҳисобланади.

23. Ушбу Низом талаблари бузилишида айбдор бўлган шахслар қонунчи-
лик ҳужжатларига мувофиқ жавоб берадилар.

Вазирлар Маҳкамасининг  
2025 йил 29 августдаги 549-сон қарорига 

2-ИЛОВА

Ўзбекистон Республикаси Ҳукуматининг айрим қарорларига 
киритилаётган ўзгартириш ва қўшимчалар

1. Вазирлар Маҳкамасининг «Қишлоқни лизинг шартларида қишлоқ хў-
жалиги техникаси билан таъминлаш чора-тадбирлари тўғрисида» 2000 йил  
2 ноябрдаги 424-сон қарорида:

а) 1-банднинг учинчи хатбошисидаги «Ўзбекистон Республикаси Молия 
вазирлиги» сўзлари «Ўзбекистон Республикаси Иқтисодиёт ва молия вазир-
лиги» сўзлари билан алмаштирилсин;

б) 4-банднинг учинчи хатбошиси чиқариб ташлансин;
в) 1-иловада:
2-банддаги «Молия вазирлиги» сўзлари «Иқтисодиёт ва молия вазирли-

ги» сўзлари билан алмаштирилсин;
3-банддаги «Ўзбекистон Республикаси Молия вазирлиги» сўзлари «Ўз-

бекистон Республикаси Иқтисодиёт ва молия вазирлиги» сўзлари билан ал-
маштирилсин;

10-банднинг иккинчи хатбошисидан «(23216)» рақами чиқариб ташлан-
син.

2. Вазирлар Маҳкамасининг 2018 йил 12 июлдаги 533-сон қарори билан 
тасдиқланган Ўзбекистон Республикаси Иқтисодиёт ва молия вазирлиги ҳу-
зуридаги Қишлоқ хўжалигини давлат томонидан қўллаб-қувватлаш жамғар-
маси тўғрисидаги низомнинг 6-банди еттинчи хатбошиси «харажатларини» 
сўзидан кейин «, товар-моддий бойликларни тўғридан-тўғри шартномалар 
асосида харид қилишни» сўзлари билан тўлдирилсин.

3. Вазирлар Маҳкамасининг «Қишлоқ хўжалиги маҳсулотлари ишлаб 
чиқарувчиларнинг моддий-техник базасини янада мустаҳкамлаш чора-тад-
бирлари тўғрисида» 2019 йил 12 июлдаги 578-сон қарорида:

а) 1-банд қуйидаги таҳрирда баён этилсин:
«1. Қишлоқ хўжалиги техникасини кредит ва лизинг шартларида, 

шунингдек, қишлоқ хўжалиги техникаси учун автопилот ускунасини харид 
қилишни давлат томонидан қўллаб-қувватлаш тартиби тўғрисидаги низом 
1-иловага мувофиқ тасдиқлансин»;

б) 2-банддаги «Молия вазирлиги» сўзлари «Иқтисодиёт ва молия вазир-
лиги» сўзлари билан алмаштирилсин;

в) 4-банддаги «молия вазири» сўзлари «иқтисодиёт ва молия вазири» 
сўзлари билан алмаштирилсин;

г) 1-илова қуйидаги таҳрирда баён этилсин:

«Вазирлар Маҳкамасининг  
2019 йил 12 июлдаги 578-сон қарорига 

1-ИЛОВА

Қишлоқ хўжалиги техникасини кредит ва лизинг шартларида, 
шунингдек, қишлоқ хўжалиги техникаси учун автопилот 
ускунасини харид қилишни давлат томонидан қўллаб- 

қувватлаш тартиби тўғрисида 
НИЗОМ

1-боб. Умумий қоидалар

1. Ушбу Низом қишлоқ хўжалиги корхоналари самарадорлигини оши-
риш ҳамда уларни замонавий юқори унумли қишлоқ хўжалиги техникаси 
билан таъминлаш, шунингдек, қишлоқ хўжалиги техникаси учун автопилот 
ускунасини харид қилишни давлат томонидан қўллаб-қувватлаш мақсадида 
субсидия ажратиш тартибини белгилайди.

2. Ушбу Низомда қуйидаги асосий тушунчалар қўлланади:
«Subsidiya.mf.uz» ахборот портали — қишлоқ хўжалиги техника-

лари, лазерли қурилмага эга автоматлаштирилган ер текислагич агрегати 
харид қийматининг бир қисмини ҳамда улар кредит ва лизинг шартларида 
харид қилинганда, фоиз харажатларининг бир қисмини, шунингдек, авто-
пилот ускунасини харид қилиш учун ажратиладиган кредит бўйича фоиз 
харажатларининг бир қисмини қоплаб бериш учун субсидия ажратиш билан 
боғлиқ амалиётлар бажариладиган Ўзбекистон Республикаси Иқтисодиёт ва 
молия вазирлигининг ахборот тизими;

автопилот ускунаси — қишлоқ хўжалиги техникаларини инсон арала-
шувисиз ёки кам аралашув билан бошқаришга имкон берадиган электрон-ме-
ханик тизим;

субсидия — қарз олувчи томонидан янги қишлоқ хўжалиги техникаси 
лизинг ёки кредит шартларида харид қилинганда, уларнинг фоиз харажат-
ларини тижорат банклари ёки лизинг ташкилотлари томонидан белгилан-
ган фоиз ставкасининг 10 фоизлик пунктидан, шунингдек, янги автопилот 
ускунасини харид қилиш учун тижорат банки томонидан ажратиладиган 
кредитнинг 14 фоиз пунктидан юқори, бироқ 8 фоизлик пунктидан ошма-
ган қисмини қоплаб бериш учун Ўзбекистон Республикаси Давлат бюджети 
маблағлари ҳисобидан ажратиладиган Ўзбекистон Р еспубликаси Иқтисо
диёт ва молия вазирлиги ҳузуридаги Қишлоқ хўжалигини давлат томонидан 
қўллаб-қувватлаш жамғармасининг (кейинги ўринларда — Жамғарма) пул 
маблағлари;

қарз олувчи — қишлоқ хўжалиги маҳсулотлари етиштирувчи юридик 
ва жисмоний шахслар, пахта-тўқимачилик ишлаб чиқариш ташкилотлари ва 
кластерлари ҳамда механизация хизматларини кўрсатувчи ташкилотлар;

қишлоқ хўжалиги техникаси — маҳаллий ишлаб чиқарувчи корхо-
наларда ишлаб чиқарилган қишлоқ хўжалигида механизация ишларини ба-
жарадиган барча турдаги тракторлар, комбайнлар, тиркамалар ва агрегатлар, 

шунингдек, 2026 йил 1 январга қадар хориждан тайёр ҳолда олиб келинади-
ган, аниқ доналаб экувчи кўп функцияли чигит экиш сеялкалари, ғалла ўриш 
комбайнлари ҳамда пахта териш машиналари.

3. Ўзбекистон Республикаси Иқтисодиёт ва молия вазирлиги:
Ўзбекистон Республикаси Давлат бюджети параметрларида қишлоқ хў-

жалиги техникаларини сотиб олиш учун ажратилган кредит ва лизинг бў
йича, шунингдек, автопилот ускунасини харид қилишга ажратилган кредит 
бўйича ҳисобланган фоизининг бир қисмини қоплаб бериш учун кўзда ту-
тилган маблағларни Жамғармага ажратади.

Бунда харажатларни қоплашнинг ушбу миқдори Ўзбекистон Р еспуб
ликаси Марказий банкининг асосий фоиз ставкасининг ўзгаришига қараб 
Ўзбекистон Республикаси Иқтисодиёт ва молия вазирлиги томонидан қайта 
кўриб чиқилиши мумкин;

тижорат банкларида ресурслар тақчиллиги юзага келганда, қишлоқ хў-
жалиги техникаларини сотиб олишга кредитлар ажратиш учун Ўзбекистон 
Республикаси Иқтисодиёт ва молия вазирлиги ҳузуридаги Ғазначилик хиз-
мати қўмитасининг (кейинги ўринларда — Ғазначилик қўмитаси) вақтинча 
бўш турган маблағларини тижорат банкларига белгиланган тартибда жой-
лаштиради.

4. Қишлоқ хўжалик техникасини лизинг ёки кредит шартларида харид 
қилиш учун ажратилган лизинг ёки кредит фоизини қоплаш учун субсидия 
ушбу Низомга 1-иловадаги* схемага мувофиқ ажратилади.

Тижорат банки томонидан қишлоқ хўжалиги корхонасига кредит шартла-
рида қишлоқ хўжалик техникасига автопилот ускунасини харид қилиш учун 
ажратилган кредит фоизини қоплаш учун субсидия ушбу Низомга 2-иловада-
ги* схемага мувофиқ амалга ажратилади.

5. Қарз олувчига ушбу Низом талаблари асосида:
лизинг ҳамда кредит шартларида харид қилинган қишлоқ хўжалиги тех-

никасининг фоиз тўловини қисман қоплаб бериш учун субсидия лизинг таш-
килоти, тижорат банки ва Жамғарма ўртасида тузиладиган Бош битимга 
мувофиқ;

кредит шартларида харид қилинадиган автопилот ускунасининг фоиз 
тўловини қисман қоплаб бериш учун субсидия тижорат банки ва Жамғарма 
ўртасида тузиладиган Бош битимга мувофиқ ажратилади.

Субсидия миқдори қарз олувчи ва лизинг ташкилоти ёки тижорат банки 
ўртасида тузиладиган шартнома шартларида акс эттирилиши шарт.

6. Қишлоқ хўжалиги техникаларини сотиб олувчига лизинг ёки кредит 
фоизини қоплаш учун субсидия тижорат банки ва лизинг ташкилоти томо-
нидан белгиланган фоиз ставкасининг 10 фоизлик пунктидан, шунингдек, 
автопилот ускунаси харид қилиш учун ажратилган кредитнинг 14 фоизлик 
пунктидан юқори, бироқ 8 фоизлик пунктидан ошмаган қисми миқдорида 
ажратилади.

Бунда қарз олувчининг лизинг ёки кредит шартномаси барча турдаги 
комбайнлар ва двигатель қуввати 100 от кучидан кўп бўлган тракторлар 
____________________

* 1-2-иловалар «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

учун 10 йил муддатга, қолган тракторлар, осма ва тиркама техникалар, шу-
нингдек, автопилот ускунасини харид қилиш учун 7 йилдан кам бўлмаган 
муддатга расмийлаштирилган бўлиши лозим.

Кредит ёки лизинг олувчиларнинг сўровига асосан ушбу бандда кўрса-
тилган муддатлар қисқартирилиши мумкин.

7. Субсидия Ўзбекистон Республикаси резиденти ҳисобланган қонунчи-
ликда белгиланган тартибда фаолият кўрсатувчи лизинг ташкилоти ва тижо-
рат банкларига ажратилади.

2-боб. Қишлоқ хўжалиги техникаларини харид қилишда  
субсидия ажратиш тартиби

8. Субсидия:
а) лизинг олувчилар томонидан қишлоқ хўжалиги техникасини шартно-

мада кўрсатилган қийматининг 15 фоизидан кам бўлмаган миқдорда аванс 
тўланганда;

б) лизинг ёки кредит шартномасида белгиланган фоиз ставкасининг 
10 фоизлик пунктдан, автопилот ускунаси харид қилиш учун ажратилган 
кредитнинг 14 фоизлик пунктидан юқори, бироқ 8 фоизлик пунктидан ошма-
ган қисмини қоплаш учун ажратилади.

9. Қарз олувчи томонидан қишлоқ хўжалиги техникасини лизинг ёки 
кредит шартларида харид қилишда лизинг ташкилоти ёки тижорат банкига 
қуйидаги ҳужжатлар тақдим этилади:

а) ариза;
б) суғурта полиси ёки кафиллик ёхуд қонунчиликда назарда тутилган 

бошқа таъминот турлари.
10. Тижорат банки томонидан қуйидаги ҳолатларда кредит ажратиш рад 

этилади:
қарз олувчининг банк кредитлари бўйича муддати ўтган қарздорлиги 

мавжуд бўлганда;
қарз олувчи салбий кредит тарихига эга бўлганда (кредит тўлови 6 марта 

60 кундан кечиктирилган бўлса).
11. Қарз олувчи томонидан ушбу Низомнинг 9-бандига мувофиқ барча 

зарур ҳужжатлар тақдим этилгандан сўнг лизинг ташкилоти ёки тижорат 
банки аризани 3 иш кунида кўриб чиқади ҳамда ижобий хулоса қабул қи-
линганда қарз олувчи билан шартнома тузади.

Лизинг ташкилоти ёки тижорат банкининг кредит қўмитаси томонидан 
кредит ажратишни рад этиш тўғрисида қарор қабул қилинганда, қарз олув-
чига рад этиш сабаблари баён этилган ёзма маълумот тақдим этиши шарт.

Қарз олувчи қайта мурожаат қилиш ҳуқуқига эга.
12. Лизинг ташкилоти ёки тижорат банки қарз олувчи томонидан ўзига 

тегишли фоиз тўлови тўлангандан сўнг ҳисобланган фоизнинг бир қисмини 
қоплаш учун қуйидаги ҳужжатлар тўғрисидаги маълумотларни «Subsidiya.
mf.uz» ахборот порталига киритади:

а) лизинг ташкилоти ёки тижорат банки ўртасида қарз олувчи билан 
тузилган шартнома рақами, санаси, фоизи, муддати;

б) қарз олувчи томонидан тўланган ўзига тегишли фоиз тўлови суммаси;
в) қишлоқ хўжалиги техникаси ва/ёки лазерли ер текислагич агрегати-

нинг:
номи;
русуми/модели;
завод рақами (кузов шасси рақами);
двигателнинг завод рақами (лазерли ер текислагич ва бошқа агрегатлар 

бундан мустасно);
давлат рўйхатидан ўтказилганлиги тўғрисидаги техник паспорт, лазерли 

ер текислагич агрегати ва бошқа агрегатларнинг техник гувоҳнома рақами, 
санаси.

Юқорида қайд этилган ҳужжатлар тўғрисидаги маълумотлар «Subsidiya.
mf.uz» ахборот порталига киритилганда, қарз олувчи томонидан ўзига тегиш
ли фоиз тўловини тўлангани тўғрисидаги маълумот ва буюртманома автома-
тик равишда шаклланади.

Агарда ҳужжатлар тўғрисидаги маълумотлар ахборот тизимида тўлиқ 
ёки мавжуд бўлмаса, буюртманома шаклланмайди.

13. Тақдим этилган ҳужжатларнинг тўлиқлиги, лизинг ёки кредит ажра-
тиш ва улар бўйича субсидия олишнинг барча жараёни ушбу Низом талаб
ларига мувофиқлиги юзасидан масъулият лизинг ташкилоти ва тижорат 
банкларининг раҳбарларига юкланади.

14. Жамғармада Қишлоқ хўжалиги техникалари ва лазерли қурилмага 
эга автоматлаштирилган ер текислагич агрегати қийматининг, шунингдек, 
улар кредит ёки лизинг шартларида харид қилинганда, фоиз харажатлари-
нинг бир қисмини қоплаш учун субсидия ажратишни кўриб чиқувчи комис-
сия (кейинги ўринларда — комиссия) тузилади.

Комиссия аъзолари таркиби Жамғармани бошқариш департаменти ди-
ректори томонидан шакллантирилади.

Комиссия аъзоларининг ҳар бирига «Subsidiya.mf.uz» ахборот порталида 
шахсий кабинет очилади.

Комиссия «Subsidiya.mf.uz» ахборот портали орқали келиб тушган  
буюртманома ва унга илова қилинган ҳужжатларни беш иш кунида ўрганиб 
чиқади.

15. Комиссия:
ушбу Низомнинг 12-бандига мувофиқ тақдим этилган ҳужжатлар тўғри-

сидаги маълумотларнинг тўлиқлигини;
қарз олувчи томонидан ўзига тегишли лизинг ёки кредит учун фоиз тўло-

ви суммаси тўланганини ўрганади.
Ўрганиш жараёни якунлангандан сўнг бир иш кунида Комиссия субсидия 

ажратиш ёки ажратишни рад этиш тўғрисида қарор қабул қилади. Бунда:
комиссия аъзолари «Subsidiya.mf.uz» ахборот порталида буюртманома 

берувчига ажратиладиган субсидияни «субсидия ажратиш» ёки «субсидия 
ажратишни рад этиш» тугмаси орқали асослантирган ҳолда электрон имзо 
(QR-код) билан тасдиқлайди;

комиссия аъзоларининг учдан икки қисмининг қарори субсидия ажра-

тиш тўғрисида ижобий бўлганда, буюртманома берувчига субсидия ажратиш 
тўғрисида қарор қабул қилинган ҳисобланади.

16. Қуйидаги ҳолатларда буюртманомани кўриб чиқиш рад этилади:
а) ушбу Низомнинг 12-бандига мувофиқ тақдим этилган ҳужжатлар 

тўғрисидаги маълумотлар тўлиқ бўлмаганда;
б) қарз олувчи томонидан ўзига тегишли лизинг ёки кредит учун фоиз 

тўлови тўланмаганда.
17. Лизинг ташкилоти ёки тижорат банки «Subsidiya.mf.uz» ахборот пор-

тали орқали субсидия ажратиш маъқуллангани ёки рад этилгани тўғрисида 
маълумотга эга бўлади.

18. Субсидия ажратиш маъқулланганда, «Subsidiya.mf.uz» ахборот пор-
талида қишлоқ хўжалиги техникаси ва лазерли ер текислагич агрегатининг 
шартномадаги тўлов графигига асосан ажратиладиган субсидия миқдори ав-
томатик равишда аниқланади.

Субсидия бир иш кунида «Subsidiya.mf.uz» ахборот портали орқали Ўз-
бекистон Республикаси республика бюджетидан субсидия учун ажратилган 
маблағлар доирасида Ғазначилик қўмитасида Жамғармага очилган махсус 
ғазна ҳисобварағидан лизинг ташкилоти ёки тижорат банкининг буюртмано-
мада кўрсатилган банк ҳисобварағига автоматик равишда ўтказилади.

3-боб. Автопилот ускунасини харид қилиш учун субсидия  
ажратиш тартиби

19. Субсидия қишлоқ хўжалиги техникасига харид қилинган автопилот 
ускунаси учун ажратилади.

20. Субсидия:
а) кредит олувчилар томонидан автопилот ускунасининг шартномада 

кўрсатилган қийматининг 20 фоизидан кам бўлмаган миқдорда аванс тўлан-
ганда;

б) кредит шартномасида белгиланган фоиз ставкасининг 14 фоизлик 
пунктдан юқори, бироқ 8 фоиз пунктидан ошмаган қисмини қоплаш учун 
ажратилади.

21. Тижорат банки қарз олувчи томонидан ўзига тегишли фоиз тўловини 
тўлагандан сўнг, ҳисобланган фоизнинг 14 фоиз пунктдан юқори, бироқ 
8 фоиз пунктидан ошмаган қисмини қоплаш учун «Subsidiya.mf.uz» ахборот 
порталига қуйидаги ҳужжатлар тўғрисидаги маълумотларни киритади:

а) тижорат банки билан қарз олувчи ўртасида тузилган шартнома рақа-
мини, санасини, фоизини, муддатини;

б) қарз олувчи томонидан ўзига тегишли фоиз тўлови тўлангани тўғри-
сида маълумот;

в) автопилот ускунасининг:
номи;
русуми/модели;
ишлаб чиқарилган санаси, ойи, йили;
завод рақамини.
Юқорида қайд этилган ҳужжатлар тўғрисидаги маълумотлар «Subsidiya.

mf.uz» ахборот порталига киритилганда, қарз олувчи томонидан ўзига тегиш
ли фоиз тўлови тўлангани тўғрисида маълумот ва буюртманома автоматик 
шаклланади. Агарда ҳужжатлар тўғрисидаги маълумотлар ахборот тизимда 
мавжуд бўлмаса, буюртманома шаклланмайди.

22. Тақдим этилган ҳужжатларнинг тўлиқлиги ёки кредит ажратиш ва 
улар бўйича субсидия олишнинг барча жараёни ушбу Низом талабларига му-
вофиқлиги юзасидан масъулият тижорат банкларининг раҳбарларига юкла-
нади.

23. Комиссия автопилот ускунасини харид қилиш бўйича «Subsidiya.
mf.uz» ахборот портали орқали келиб тушган буюртманома ва илова қилин-
ган ҳужжатларни уч иш кунида ўрганади.

Ўрганиш жараёнлари якунлангандан сўнг бир иш кунида комиссия суб-
сидия ажратиш ёки ажратишни рад этиш тўғрисида қарор қабул қилади ва 
шу куннинг ўзида тижорат банки «Subsidiya.mf.uz» ахборот порталида субси-
дияни ажратиш маъқуллангани ёки рад этилгани тўғрисида маълумотга эга 
бўлади.

Комиссия аъзолари «Subsidiya.mf.uz» ахборот порталида буюртманома 
берувчига ажратиладиган субсидияни «субсидия ажратиш» ёки «субсидия 
ажратишни рад этиш» тугмаси орқали асослантирган ҳолда электрон имзо 
(QR-код) билан тасдиқлайди.

Комиссия аъзоларининг учдан икки қисмининг қарори «субсидия ажра-
тиш» тўғрисида ижобий бўлганда, буюртманома берувчига субсидия ажра-
тиш тўғрисида қарор қабул қилинган ҳисобланади.

24. Қуйидаги ҳолатларда буюртманомани кўриб чиқиш рад этилади:
а) кредит олувчи томонидан ўзига тегишли фоиз тўлови тўланмаганда;
б) ҳужжатлардаги маълумотлар автопилот ускунаси маълумотларига мос 

бўлмаганда.
25. Субсидия ажратиш маъқулланганда, «Subsidiya.mf.uz» ахборот порта-

лида ажратиладиган субсидия миқдори автоматик тарзда аниқланади.
Ажратиладиган субсидия миқдори аниқлангандан сўнг бир иш кунида 

Ўзбекистон Р еспубликаси республика бюджетидан субсидия учун ажра-
тилган маблағлар доирасида Ғазначилик қўмитасида Жамғармага очилган 
махсус ғазна ҳисобварағидан «Subsidiya.mf.uz» ахборот портали орқали суб-
сидия тижорат банкининг буюртманомада кўрсатилган банк ҳисобварағига 
автоматик тарзда ўтказилади.

4-боб. Субсидияни ҳисоблаш ва ажратишни тўхтатиш  
тартиби

26. Субсидия ушбу Низом талаблари асосида расмийлаштирилган лизинг 
ва кредит муддатидан келиб чиқиб, ҳақиқатда қолдиқ қарз суммасига ҳисоб
ланади.

Бунда тўлов жадвали бўйича муддати ўтган қарздорликка қайта субси-
дия ҳисобланишига йўл қўйилмайди.

Қарз олувчи лизинг ёки кредитни уни муддати ўтгандан сўнг қайтарган-

да, ажратиладиган субсидия тасдиқланган тўлов жадвалида қайд этилган 
суммадан ошмаслиги лозим.

27. Қарз олувчи шартноманинг тўлов жадвалига мувофиқ ўзига тегишли 
бўлган лизинг ёки кредит фоиз тўловларини (субсидия сифатида берилади-
ган фоиздан ташқари) тўлиқ тўлаган бўлиши шарт.

28. Субсидия лизинг ташкилоти учун ҳар чоракда, тижорат банки учун 
ҳар ойда кейинги ойнинг 20-кунигача тақдим этилган буюртманомалар бўйи-
ча ҳисобланган жорий фоизлар миқдорида ҳисоб-китоб қилинади.

29. Жамғарма томонидан лизинг ташкилоти ёки тижорат банки ҳисобва-
рағига қарз олувчи учун ҳисобланган фоиз тўловини қисман қоплаш учун 
ўтказиб берилган субсидия ушбу қарз олувчининг ҳисобланган фоиз тўлов-
лари учун ҳисоб-китоб қилинади.

30. Ажратилган субсидия қарз олувчига ҳисобланган субсидия миқдори-
дан кўп бўлган тақдирда, ортиқча маблағлар 2 банк иш кунидан кечиктир-
масдан Жамғарма ҳисобварағига қайтариб ўтказилади.

31. Лизинг ёки кредит шартномасининг шартлари ўзгарган тақдирда, ил-
гари тасдиқланган ва ҳисобланган субсидия миқдори оширилмайди ва субси-
дия муддати узайтирилмайди.

32. Жамғарма томонидан ажратилган субсидиядан мақсадли фойдала-
нишни, тўловларнинг ва ҳисоб-китобларнинг тўғри амалга оширилишини 
назорат қилиш Ўзбекистон Р еспубликаси Бош прокуратураси ҳузуридаги 
Иқтисодий жиноятларга қарши курашиш департаментининг Давлат молия-
вий назорати инспекцияси томонидан белгиланган тартибда амалга ошири-
лади.

Мақсадсиз фойдаланилган субсидия маблағлари Бош битим шартларига 
асосан Жамғармага қайтарилади.

33. Субсидия ажратилиши қуйидаги ҳолларда тўхтатилади:
а) лизинг ёки кредит шартномаси бўйича субсидия мақсадсиз сарфлан-

гани аниқланганда, қарз олувчи томонидан лизинг ёки кредит асосий қарзи-
нинг тегишли қисми тўлов жадвалида белгиланган санадан бошлаб 90 кун 
давомида тўлиқ тўланмаса;

б) қарз олувчи томонидан лизинг ёки кредит шартномаси бўйича мажбу-
риятлар тўлиқ бажарилганда;

в) қарз олувчининг субсидия олишни тўхтатиш тўғрисидаги мурожаати 
мавжуд бўлганда;

г) лизинг ёки кредит шартномаси тўлиқ бекор қилинганда ҳамда қарз 
мажбуриятлари бошқа шахсга ўтказилганда.

5-боб. Якунловчи қоидалар

34. Тарафлар ўртасида юзага келадиган низолар белгиланган тартибда 
суд томонидан ҳал этилади.

35. Ушбу Низом талаблари бузилишида айбдор бўлган шахслар қонунчи-
лик ҳужжатларида белгиланган тартибда жавоб берадилар.

Вазирлар Маҳкамасининг  
2025 йил 29 августдаги 549-сон қарорига 

3-ИЛОВА

Ўзбекистон Республикаси Ҳукуматининг ўз кучини йўқотган  
деб ҳисобланаётган айрим қарорлари 

РЎЙХАТИ

1. Вазирлар Маҳкамасининг «Қишлоқ хўжалигини механизациялашни 
давлат томонидан қўллаб-қувватлаш чора-тадбирлари тўғрисида» 2019 йил 
26 ноябрдаги 952-сон қарори.

2. Вазирлар Маҳкамасининг «Ўзбекистон Республикаси Ҳукуматининг 
айрим қарорларига ўзгартиришлар киритиш, шунингдек, баъзиларини ўз ку-
чини йўқотган деб ҳисоблаш тўғрисида (Ўзбекистон Республикаси Прези-
дентининг «Қишлоқ хўжалиги машинасозлиги соҳасини бошқариш тизимини 
янада такомиллаштиришга оид чора-тадбирлар тўғрисида» 2020 йил 30 июндаги 
ПҚ–4765-сон қарори)» 2020 йил 30 октябрдаги 666-сон қарорига 1-илова-
нинг 8-банди.

3. Вазирлар Маҳкамасининг «Қишлоқ хўжалиги ишлаб чиқарувчилари-
нинг сувни тежайдиган суғориш технологияларини жорий этиш бўйича хара-
жатларининг бир қисмини қоплаш чора-тадбирлари тўғрисида» 2021 йил 
23 февралдаги 95-сон қарорига 2-илованинг 2-банди.

4. Вазирлар Маҳкамасининг «Автомототранспорт воситаларини сотиб олиш 
жараёнига ахборот тизимларини жорий этиш бўйича қўшимча чора-тадбирлар 
тўғрисида» 2022 йил 21 февралдаги 78-сон қарорига илованинг 3-банди.

5. Вазирлар Маҳкамасининг «Ўзбекистон Республикаси Ҳукуматининг 
айрим қарорларига ўзгартиришлар киритиш тўғрисида (Ўзбекистон Респуб
ликасининг «Норматив-ҳуқуқий ҳужжатлар тўғрисида» 2021 йил 20 апрел-
даги ЎРҚ–682-сон Қонуни) 2022 йил 4 апрелдаги 153-сон қарорига илова-
нинг 739-банди.

6. Вазирлар Маҳкамасининг «Қишлоқ хўжалиги маҳсулотлари етишти-
рувчиларни молиявий қўллаб-қувватлаш ва уларнинг манфаатдорлигини 
ошириш учун қулай шароитлар яратилганлиги муносабати билан Ўзбекистон 
Республикаси Ҳукуматининг айрим қарорларига ўзгартириш ва қўшимчалар 
киритиш тўғрисида» 2022 йил 17 августдаги 455-сон қарорига илованинг 
1-банди.

7. Вазирлар Маҳкамасининг «Аграр ва озиқ-овқат соҳалари учун субси-
дия ажратиш тизимини такомиллаштириш ва унинг самарадорлигини оши-
риш чора-тадбирлари тўғрисида» 2023 йил 3 августдаги 331-сон қарорига 
3-илованинг 3-банди.

8. Вазирлар Маҳкамасининг «Ўзбекистон Республикаси Ҳукуматининг 
айрим қарорларига қишлоқ хўжалиги маҳсулотлари етиштирувчиларни дав-
лат томонидан қўллаб-қувватлаш ҳамда субсидия бериш механизмларини 
такомиллаштиришга қаратилган ўзгартириш ва қўшимчалар киритиш тўғри-
сида» 2023 йил 11 августдаги 364-сон қарорига илованинг 2-банди.

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

512 Ўзбекистон Республикаси Телекоммуникацияларни тар-
тибга солиш агентлиги фаолиятини ташкил этиш чо-

ра-тадбирлари тўғрисида*

Ўзбекистон Р еспубликаси П резидентининг «Ўзбекистон Р еспубликаси 
телекоммуникациялар соҳасида тартибга солиш тизимини такомиллаштириш 
чора-тадбирлари тўғрисида» 2025 йил 21 августдаги ПФ–142-сон Фармони 
ижросини таъминлаш мақсадида Вазирлар Маҳкамаси қарор қилади:

1. Ўзбекистон Республикаси Президентининг «Ўзбекистон Республикаси те-
лекоммуникациялар соҳасида тартибга солиш тизимини такомиллаштириш чо-
ра-тадбирлари тўғрисида» 2025 йил 21 августдаги ПФ–142-сон Фармони билан:

Ўзбекистон Р еспубликаси Телекоммуникацияларни тартибга солиш 
агентлиги (кейинги ўринларда — Агентлик) ташкил этилгани;

Вазирлар Маҳкамасига Агентлик фаолиятини ташкил этиш бўйича Ҳуку-
мат қарорини қабул қилиш топширилгани маълумот учун қабул қилинсин.

2. Қуйидагиларни назарда тутувчи Ўзбекистон Республикаси Телекомму-
никацияларни тартибга солиш агентлиги тўғрисидаги низом 1-иловага муво-
фиқ тасдиқлансин:

Агентлик фаолиятини ташкил этиш асослари ва тартиби;
Агентликнинг асосий вазифалари ва функциялари;
Агентлик фаолияти самарадорлигини баҳолаш тартиби ва мезонлари;
Агентлик фаолиятини молиялаштириш ва моддий-техник таъминлаш, 

унинг ходимлари меҳнатига ҳақ тўлаш ва моддий рағбатлантириш тартиби.
Белгилансинки, Агентликнинг 31 та штат бирлиги Рақамли технология-

лар вазирлиги тизимидаги Ахборотлаштириш ва телекоммуникациялар соҳа-
сида назорат инспекцияси ҳудудий бўлинмаларидан 16 та штат бирлигини 
мақбуллаштириш ҳамда Иқтисодиёт ва молия вазирлиги ҳузуридаги Ғазна-
чилик хизмати қўмитасида қисқартирилган 15 та штат бирлиги ҳисобидан 
шакллантирилади.

3. Ўзбекистон Республикаси Ҳукуматининг 2-иловага мувофиқ айрим қа-
рорларига ўзгартириш ва қўшимчалар киритилсин.

4. Ушбу қарорнинг бажарилишини назорат қилиш Ўзбекистон Р ес
публикаси Бош вазирининг ўринбосари — иқтисодиёт ва молия вазири 
Ж.А. Қўчқоров ҳамда рақамли технологиялар вазири Ш.Х. Шерматов зим-
масига юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 29 август, 

550-сон

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 29 августäà ýúëîí қèëèíãàí.

Вазирлар Маҳкамасининг  
2025 йил 29 августдаги 550-сон қарорига 

1-ИЛОВА

Ўзбекистон Республикаси Телекоммуникацияларни  
тартибга солиш агентлиги тўғрисида 

НИЗОМ

1-боб. Умумий қоидалар

1. Ушбу Низом Ўзбекистон Республикаси Телекоммуникацияларни тар-
тибга солиш агентлигининг (кейинги ўринларда — Агентлик) ҳуқуқий мақо-
ми, асосий вазифа ва функциялари, ҳуқуқлари, жавобгарлиги ва фаолиятини 
ташкил этиш тартибини, шунингдек, Агентлик раҳбарларининг функционал 
вазифалари ва масъулиятини белгилайди.

2. Агентлик телекоммуникациялар соҳасини тартибга соладиган, молия
вий, тузилмавий жиҳатдан ва қарор қабул қилишда мустақил ваколатли 
республика ижро этувчи ҳокимият органи бўлиб, ўз фаолиятида Вазирлар 
Маҳкамасига ҳисобдордир.

3. Агентлик фаолиятини мувофиқлаштириш ҳамда вазирлик ва идоралар 
билан ҳамкорлигини ташкил этиш Вазирлар Маҳкамасининг Сунъий интел-
лект ва рақамли технологияларни ривожлантириш масалалари департаменти 
томонидан амалга оширилади.

4. Агентлик ўз фаолиятида Ўзбекистон Республикасининг Конститу-
цияси ва қонунлари, Ўзбекистон Р еспубликаси Олий Мажлиси палата-
ларининг қарорлари, Ўзбекистон Республикаси Президентининг фармон-
лари, қарорлари ва фармойишлари, Ўзбекистон Республикаси Вазирлар 
Маҳкамасининг (кейинги ўринларда — Вазирлар Маҳкамаси) қарорлари 
ва фармойишлари, ушбу Низом, шунингдек, бошқа қонунчилик ҳужжат-
ларига амал қилади.

5. Агентликнинг ўз ваколатлари доирасида қабул қилган қарорлари рес
публика ва маҳаллий ижро этувчи ҳокимият органлари ҳамда бошқа ташки-
лотлар ва уларнинг мансабдор шахслари, шунингдек, фуқаролар томонидан 
бажарилиши мажбурий ҳисобланади.

6. Агентлик юридик шахс ҳисобланади, Ўзбекистон Республикаси Дав-
лат герби тасвири туширилган ва ўз номи давлат тилида ёзилган муҳрга, 
Иқтисодиёт ва молия вазирлиги ҳузуридаги Ғазначилик хизмати қўмитасида 
ғазна ҳисобварақларига, банк ҳисобварақларига, шу жумладан, хорижий ва-
лютадаги ҳисобварақларига эга бўлади.

7. Агентликнинг расмий номи:
а) давлат тилида:
тўлиқ — Ўзбекистон Р еспубликаси Телекоммуникацияларни тартибга 

солиш агентлиги, қисқартирилган номи — Телекоммуникацияларни тартиб-
га солиш агентлиги;

б) рус тилида:
тўлиқ номи — Агентство по регулированию телекоммуникаций Респуб

лики Узбекистан, қисқартирилган номи — Агентство по регулированию те-
лекоммуникаций;

в) инглиз тилида:
тўлиқ — Telecommunications Regulatory Agency of the Republic of 

Uzbekistan, қисқартирилган номи — Telecommunications Regulatory Agency;
8. Агентликнинг жойлашган жойи (почта манзили): Тошкент шаҳри Яш-

нобод тумани Махтумқули кўчаси 114а-уй.

2-боб. Агентликнинг асосий вазифалари ва функциялари

9. Қуйидагилар Агентликнинг асосий вазифалари ҳисобланади:
телекоммуникациялар соҳасидаги фаолият ва муносабатларни тартибга 

солиш;
юридик шахсларнинг телекоммуникациялар соҳасидаги фаолиятини ли-

цензиялаш, рухсат бериш;
телекоммуникациялар тармоқларини ва телекоммуникациялар иншоот-

ларини қуриш учун лойиҳа-смета ҳужжатларини экспертизадан ўтказувчи 
юридик шахсларни аккредитациядан ўтказиш;

телекоммуникациялар хизматларининг айрим турлари, шунингдек, тар-
моқлараро уланишлар тарифларини тартибга солиш;

телекоммуникациялар тармоқларини рақамлаш тизимини ишлаб чиқиш 
ва телекоммуникациялар тармоқларини рақамлаш режаси бошқарувини 
амалга ошириш;

Интернет жаҳон ахборот тармоғи миллий сегментининг манзил майдо-
нидан фойдаланиш тартибини ишлаб чиқиш ва тасдиқлаш, домен номлари 
тизимини белгилаш;

телекоммуникациялар воситаларини мажбурий рақамли маркировкалаш;
универсал хизматлар рўйхатини ва уларнинг сифатига доир талабларни 

белгилаш;
операторлар ва провайдерларнинг фаолият кўрсатиши учун тенг ҳамда 

адолатли рақобат муҳитини таъминлашга кўмаклашиш;
телекоммуникациялар хизматлари бозорини эркин рақобат асосида 

шакллантириш ва ривожлантиришга кўмаклашиш;
фойдаланувчиларнинг ҳуқуқлари ва қонуний манфаатларини ҳимоя қи-

лиш, операторлар, провайдерлар ва фойдаланувчилар ўртасидаги ўзаро муно-
сабатлар масалаларини кўриб чиқишда иштирок этиш;

Ўзбекистон телекоммуникациялар тармоқларининг мониторинг тизими 
орқали оператор ва провайдерлар томонидан кўрсатилаётган телекоммуника-
циялар хизматлари сифатини белгиланган талабларга мувофиқлигини мони-
торинг қилиш;

табиий ва техноген хусусиятга эга фавқулодда вазиятларда ёки фавқу-
лодда ҳолатда телекоммуникациялар инфратузилмаларидан устувор фойдала-
ниш ҳамда уларнинг фаолиятини тиклаш ва ривожлантиришга доир ишларни 
марказлаштирилган тарзда бошқариш, шунингдек, уларнинг ишлашини бел-
гиланган тартибда чеклаш ёки тўхтатиб туриш;

тармоққа рухсатсиз уланишда ва трафикни ўтказишда ҳимоя чоралари-
нинг четлаб ўтилишини тегишли органлар билан биргаликда назорат қилиш.

10. Агентлик ўзига юкланган асосий вазифаларга мувофиқ қуйидаги 
функцияларни амалга оширади:

а) телекоммуникациялар соҳасидаги фаолият ва муносабатларни тартиб-
га солиш бўйича:

телекоммуникациялар тармоқларининг ишлаш самарадорлигини ошириш 
ва хусусиятларини яхшилаш бўйича тавсиялар ва уларни бошқариш усулла-
рини ишлаб чиқади;

умумий фойдаланишдаги телекоммуникациялар тармоқларида режа-
лаштирилган ва режадан ташқари таъмирлаш-тиклаш ишлари бажарилиши-
ни мувофиқлаштиради;

тармоқларда профилактика ишларини бажариш, қайта қуриш ёки янги 
алоқа каналларини ташкил этиш натижасида айрим участкалар ва йўналиш
ларда юзага келадиган ортиқча юкланишлар мумкинлиги ҳақида манфаатдор 
оператор ва провайдерларни огоҳлантиради;

б) юридик шахсларнинг телекоммуникациялар соҳасидаги фаолиятини 
лицензиялаш, рухсат бериш бўйича:

телекоммуникациялар соҳасида юридик шахсларнинг фаолиятини лицен-
зиялаш ва лицензиатлар томонидан лицензия талаблари ва шартларига риоя 
этилишини белгиланган тартибда назорат қилади;

лицензиялаш ва аккредитация шартлари бажарилишининг мунтазам мо-
ниторинги ва назоратини амалга оширади;

в) телекоммуникациялар тармоқларини ва телекоммуникациялар иншо-
отларини қуриш учун лойиҳа-смета ҳужжатларининг экспертизадан ўтказув-
чи юридик шахсларни аккредитациядан ўтказади;

г) телекоммуникациялар хизматларининг айрим турлари, шунингдек, 
тармоқлараро уланишлар тарифларини тартибга солиш бўйича:

телекоммуникациялар хизматларининг айрим турлари, шунингдек, тар-
моқлараро уланишлар тарифларини тартибга солади;

телекоммуникациялар тармоқларини ўзаро улаш, операторлар томонидан 
ўзаро хизмат кўрсатиш ҳамда улар ўртасидаги ўзаро ҳисоб-китобларни амал-
га ошириш тартиби ва шартларини тасдиқлайди;

д) телекоммуникациялар тармоқларини рақамлаш тизимини ишлаб 
чиқиш ва телекоммуникациялар тармоқларини рақамлаш режаси бошқару-
вини амалга ошириш бўйича:

рақамлаш тизимлари ва режаларини Ўзбекистон Республикаси Рақамли 
технологиялар вазирлиги ҳамда манфаатдор ташкилотлар билан келишган 
ҳолда тасдиқлайди, рақамлаш сиғимини, сигнализация пунктларининг код-
ларини, маълумот-ахборот хизматлари учун қисқа махсус рақамларни (якка 
тартибдаги тадбиркорлар ва жисмоний шахслар бундан мустасно) пулли 
асосда ажратади, шунингдек, улардан фойдаланишнинг ҳисоботини юритади 
ва назорат қилади;

рақамлаш сиғимини ва қисқа махсус рақамларни ажратганлик учун бир 
марталик тўлов тарифларини ишлаб чиқади ва тасдиқлайди;

манфаатдор телекоммуникациялар операторлари ва провайдерлари, хори-
жий давлатларнинг телекоммуникациялар тармоқларини бошқариш миллий 
марказларини рақамлаш режасидаги ўзгаришлар тўғрисида хабардор қилади;

е) Интернет жаҳон ахборот тармоғи миллий сегментининг манзил май-
донидан фойдаланиш тартибини ишлаб чиқиш ва тасдиқлаш, домен номлари 
тизимини белгилаш бўйича:

Интернет жаҳон ахборот тармоғи миллий сегментининг манзил майдо-
нидан фойдаланиш тартибини ишлаб чиқади ва Ўзбекистон Республикаси 
Рақамли технологиялар вазирлиги ҳамда манфаатдор ташкилотлар билан ке-
лишган ҳолда тасдиқлайди, домен номлари тизимини белгилайди;

миллий домен зонасини ривожлантиради ва оммавийлаштириш учун қу-
лай шароитларни яратади;

телекоммуникациялар воситаларини мажбурий рақамли маркировка-
лайди;

универсал хизматлар рўйхатини ва уларнинг сифатига доир талабларни 
белгилайди ҳамда уларга тарифларни фойдаланувчиларнинг манфаатлари ҳи-
собга олинган ҳолда, қонунчиликда белгиланган тартибда тартибга солади;

ж) операторлар ва провайдерларнинг фаолият кўрсатиши учун тенг ҳамда 
адолатли рақобат муҳитини таъминлашга кўмаклашиш бўйича:

Ўзбекистон Р еспубликаси телекоммуникациялар тармоқларининг мар-
казлашган ҳолда тезкор маъмурий бошқарувини, фавқулодда ҳолат ва вази-
ятларда уларни қайта қуриш ва тиклаш юзасидан чора-тадбирларни амалга 
оширади;

телекоммуникациялар тармоқларида тиклаш ишларини мувофиқлашти-
ради, шунингдек, олдиндан келишилган режалар асосида энг муҳим йўна-
лишларда алоқанинг узилиши билан боғлиқ бўлган ҳолатларда алоқаларни 
тиклаш ва авария вазиятларини бартараф этиш учун куч ва воситаларни 
бошқаради;

янги алоқа каналларини ташкил қилишда, профилактика ишларини 
амалга оширишда махсус истеъмолчилар ва умумий фойдаланишдаги теле-
коммуникациялар тармоқлари операторлари ва провайдерлари ҳамкорлигини 
мувофиқлаштиради;

з) телекоммуникациялар хизматлари бозорини эркин рақобат асосида 
шакллантириш ва ривожлантиришга кўмаклашиш бўйича:

махсус истеъмолчиларга ижарага берилган алоқа каналларининг шикаст
ланишини ҳисобга олади, кўрсатилаётган хизматлар сифатини яхшилаш бў
йича таклифлар ишлаб чиқади ҳамда операторлар ва провайдерларни теле-
коммуникациялар тармоқларини қайта қуриш тўғрисида хабардор қилади;

давлат ҳокимияти ва бошқаруви органлари, мудофаа, хавфсизлик, 
ҳуқуқ-тартибот ва фавқулодда вазиятлардан ҳимоя қилиш органларининг 
умумий фойдаланишдаги тармоқлар асосида қурилган тармоқлари, шунинг
дек, телекоммуникациялар тармоқлари ишончли ишлашини таъминлаш мақ-
садида умумий фойдаланишдаги тармоқлар ва телекоммуникациялар опера-
торлари ва провайдерларининг бошқарув тизимлари бўйича маълумотларни 
тўплайди, қайта ишлайди ва таҳлил қилади;

и) фойдаланувчиларнинг ҳуқуқлари ва қонуний манфаатларини ҳимоя 
қилиш, операторлар, провайдерлар ва фойдаланувчилар ўртасидаги ўзаро му-
носабатлар масалаларини кўриб чиқишда иштирок этиш бўйича:

фойдаланувчиларнинг ҳуқуқлари ва қонуний манфаатларини ҳимоя қи-
лишда, операторлар, провайдерлар ва фойдаланувчилар ўртасидаги ўзаро му-
носабатлар масалаларини кўриб чиқишда иштирок этади;

Ўзбекистон Республикаси Рақамли технологиялар вазирлиги ва рақобат 
соҳасидаги ваколатли давлат органи билан биргаликда телекоммуникациялар 
соҳасида рақобатни ривожлантиришга кўмаклашади, инсофсиз рақобат ва 
рақобатни чеклаш ҳолатларига барҳам бериш, шунингдек, истеъмолчилар 
ҳуқуқларини ҳимоя қилиш юзасидан қонунчиликда белгиланган чораларни 
кўради;

к) Ўзбекистон телекоммуникациялар тармоқларининг мониторинг тизи-
ми орқали оператор ва провайдерлар томонидан кўрсатилаётган телекомму-
никациялар хизматлари сифатини белгиланган талабларга мувофиқлигини 
тизимли мониторинг қилиш бўйича:

телекоммуникациялар тармоқларининг ҳолати тўғрисида маълумотларни 
тақдим этишнинг талаб қилинадиган режими ва конфиденциаллигини таъ-
минлаш чораларини кўради;

телекоммуникациялар тармоқларининг ҳолати тўғрисидаги маълумотлар-
ни Ўзбекистон Республикаси Рақамли технологиялар вазирлигига, тегишли 
операторлар ва провайдерларга, манфаатдор давлат органларига ва махсус 
истеъмолчиларга етказади;

л) табиий ва техноген хусусиятга эга фавқулодда вазиятларда ёки фавқу-
лодда ҳолатда телекоммуникациялар инфратузилмаларидан устувор фойдала-
ниш ҳамда уларнинг фаолиятини тиклаш ва ривожлантиришга доир ишларни 
марказлаштирилган тарзда бошқариш, шунингдек, уларнинг ишлашини бел-
гиланган тартибда чеклаш ёки тўхтатиб туриш бўйича:

давлат ҳокимияти ва бошқаруви органлари, мудофаа, хавфсизлик, 
ҳуқуқ-тартибот ва фавқулодда вазиятлар органлари манфаатлари йўлида 
устувор равишда алоқани ташкил этиш чораларини кўради;

фавқулодда ҳолат ва вазиятларда операторларнинг телекоммуникация-
лар тармоқларини тезкор маъмурий бошқариш режаларини тайёрлашда қат-
нашади;

фавқулодда ҳолат ва вазиятларда операторлар ва провайдерларнинг те-
лекоммуникациялар тармоқларини тезкор маъмурий бошқариш режалари 
асосида мувофиқ тегишли вазирлик ва идоралар билан биргаликда ўқув 
машғулотларини ўтказади;

авария ҳолатларида давлат ҳокимияти ва бошқаруви органлари, му-
дофаа, хавфсизлик, ҳуқуқ-тартибот ва фавқулодда вазиятлар органлари 
манфаатлари йўлида устувор равишда алоқа ташкил этилишини таъмин-
лайди;

фавқулодда ҳолат ва вазиятлар юзага келиши ва уларнинг оқибатларини 
бартараф этиш даври учун Ўзбекистон Республикаси Рақамли технологиялар 
вазирлиги, Агентлик, операторлар тармоқларини бошқариш марказлари, дав-

лат ҳокимияти ва бошқаруви органлари ўртасидаги ўзаро ҳамкорлик шартла-
ри ва тартибга солувчи ҳужжатларни ишлаб чиқишда қатнашади;

фавқулодда ҳолат ва вазиятларда телекоммуникациялар тармоқларининг 
ишлашига таъсирни баҳолайди ва келувчи маълумотларни таҳлил қилади;

м) тармоққа рухсатсиз уланишда ва трафикни ўтказишда ҳимоя чора-
ларининг четлаб ўтилишини тегишли органлар билан биргаликда назорат 
қилиш бўйича:

тармоққа рухсатсиз уланишда ва трафикни ўтказишда ҳимоя чоралари-
нинг четлаб ўтилишини тегишли органлар билан биргаликда қонун талабла-
ри бузилгани ҳолатлари бўйича маълумотларни аниқлаш ва олиш ишларини 
ташкил этади;

юридик ва жисмоний шахсларнинг телекоммуникациялар инфратузилма-
сига шикаст етказилишига, унга рухсатсиз уланишга, телекоммуникациялар 
тармоғидан халқаро трафикни ўтказиш мақсадида қонунга хилоф равишда 
(рухсатсиз) фойдаланишни тегишли органлар билан биргаликда назорат қи-
лади.

3-боб. Агентликнинг ҳуқуқлари ва жавобгарлиги

11. Агентлик ўзига юкланган вазифаларни бажариш учун қуйидаги 
ҳуқуқларга эга:

республика ва маҳаллий ижро этувчи ҳокимият органлари ҳамда бошқа 
ташкилотлар томонидан бажарилиши мажбурий бўлган норматив-ҳуқуқий 
ҳужжатларни қабул қилиш, зарур ҳолларда бошқа вазирлик ва идоралар 
билан биргаликда қўшма қарорлар ва бошқа ҳужжатларни қабул қилиш;

Вазирлар Маҳкамасига норматив-ҳуқуқий ҳужжатлар лойиҳаларини, 
шунингдек, Агентликка юкланган вазифалар ва функцияларни бажариш би-
лан боғлиқ бўлган бошқа ҳужжатларни белгиланган тартибда киритиш;

телекоммуникациялар соҳасида чора-тадбирлар ва дастурларни ишлаб 
чиқиш;

республика ва маҳаллий ижро этувчи ҳокимият органлари ҳамда бошқа 
ташкилотларга бажарилиши мажбурий бўлган кўрсатмалар киритиш;

республика ва маҳаллий ижро этувчи ҳокимият органлари ҳамда бошқа 
ташкилотлардан Агентлик ваколатига кирадиган масалаларни ҳал этиш учун 
зарур бўладиган маълумотларни бепул сўраш ва олиш;

норматив-ҳуқуқий ҳужжатлар лойиҳаларини ишлаб чиқишда илмий ва 
бошқа ташкилотлар олимлари ва мутахассисларини, шунингдек, маҳаллий 
ва хорижий экспертларни консультант сифатида жалб қилиш ҳамда (ёки) 
уларнинг хулоса ва тавсияларини олиш;

белгиланган тартибда ахборот-таҳлилий ва эксперт ишларини амалга 
ошириш учун илмий ва бошқа ташкилотларни, шунингдек, олимлар ва мута-
хассисларни жалб қилиш;

амалиётда қўллаш тажрибаси таҳлили, олинган тавсиялар ва халқаро 
тажриба асосида норматив-ҳуқуқий ҳужжатларга ўзгартириш ва қўшимча-
лар киритиш бўйича ташаббуслар билан чиқиш;

телекоммуникациялар соҳасида бажариладиган давлат ва тижорат ло
йиҳалари ҳамда дастурларида иштирок этиш;

ўз ваколатига кирадиган масалалар бўйича хорижий давлатлар, халқаро 
ва хорижий ташкилотлар вакиллари билан белгиланган тартибда музокара-
лар ўтказиш;

фавқулодда ҳолат ва вазиятларда ҳар қандай телекоммуникациялар тар-
моқлари ва воситаларидан ҳамда ахборот тизимларидан фойдаланиш ҳамда 
марказлашган телекоммуникациялар тармоқларини чеклаш ёки тўхтатиб 
қўйиш бўйича устуворликни аниқлаш, махсус истеъмолчиларнинг телеком-
муникациялар тармоқлари бундан мустасно;

телекоммуникациялар тармоқларини ва телекоммуникациялар иншоот-
ларини қуриш учун лойиҳа-смета ҳужжатларини экспертизадан ўтказувчи 
юридик шахсларни аккредитация ўтказиш;

телекоммуникациялар операторлари ва провайдерларидан Агентлик ва-
колатига кирадиган масалалар бўйича, шу жумладан, телекоммуникациялар 
ресурсларининг мавжудлиги ва ҳолати тўғрисидаги маълумотларни сўраш 
ва олиш;

давлат органлари, мудофаа ва хавфсизлик, ҳуқуқ-тартибот ва фавқулод-
да вазиятлардан ҳимоя қилиш органлари манфаатлари учун алоқаларни таш-
кил этиш жараёнларини мувофиқлаштириш;

операторлар ва провайдерларга умумий фойдаланишдаги тармоқларда 
авария ишларини ўтказиш, режали ва режадан ташқари таъмирлаш-тиклаш 
ишлари ўтказилганда давлат органлари, мудофаа ва хавфсизлик органлари 
манфаатлари йўлида ишлатилаётган алоқаларни тиклаш бўйича кўрсатмалар 
бериш;

операторлар ва провайдерларга телекоммуникациялар тармоқларини тез-
кор маъмурий бошқариш тизимини такомиллаштириш, телекоммуникация-
лар тармоқлари ресурсларидан истеъмолчилар манфаатлари учун фойдала-
ниш самарадорлигини ошириш бўйича тавсиялар бериш;

тармоқларни қайта қуриш ва алоқа каналларини тиклаш бўйича опера-
тор ва провайдерларнинг бошқариш тизимлари ва хорижий давлатларнинг 
телекоммуникациялар тармоқларини миллий бошқариш марказлари билан 
тезкор ҳамкорлик қилиш;

ушбу Низомда белгиланган мақсадларга эришишга йўналтирилган, қо-
нунчилик ҳужжатларида тақиқланмаган бошқа фаолият турларини амалга 
ошириш.

Агентлик қонунчилик ҳужжатларига асосан бошқа ҳуқуқларга ҳам эга 
бўлиши мумкин.

12. Агентлик:
телекоммуникациялар соҳасида тартибга солиш ягона давлат сиёсати са-

марали амалга оширилиши, шунингдек, юкланган вазифаларнинг сифатли 
бажарилиши;

Ўзбекистон Республикаси Президенти ва Ҳукумати топшириқларини ўз 
вақтида, тўлиқ ва сифатли бажариш, ўрта ва узоқ муддатли ривожланиш 
дастурлари ишлаб чиқилиши, уларнинг ижроси таъминланиши;

Вазирлар Маҳкамасига ва Ўзбекистон Республикаси Президенти Адми-
нистрациясига киритиладиган норматив-ҳуқуқий ҳужжатлар ва бошқа ҳуж-
жатлар лойиҳаларининг сифати, шунингдек, Агентлик томонидан қабул қи-
линадиган қарорлар самарадорлиги ва натижадорлиги таъминланиши;

юридик ва жисмоний шахсларнинг мурожаатлари кўриб чиқилиши ва 
белгиланган муддатларда уларга жавоб берилиши;

мунтазам равишда ходимлар қайта тайёрланиши ва уларнинг малакаси 
оширилиши учун жавобгардир.

4-боб. Агентлик раҳбарларининг асосий функционал  
вазифалари

13. Қуйидагилар директорнинг асосий функционал вазифалари ҳисобла-
нади:

Ўзбекистон Р еспубликаси Конституцияси ва қонунлари ҳамда бошқа 
норматив-ҳуқуқий ҳужжатлар талабларига риоя этиш;

Агентлик фаолиятига умумий раҳбарлик қилиш, Ўзбекистон Республи-
каси Президентининг тегишли ҳужжатлари, Вазирлар Маҳкамасининг қа-
рорлари ва бошқа қонунчилик ҳужжатлари билан Агентликка юкланган ва-
зифа ва функциялар бажарилишини ташкил этиш;

Ўзбекистон Республикаси Президенти ва Ўзбекистон Республикаси Ва-
зирлар Маҳкамасининг топшириқларини бажариш;

Агентлик фаолиятини янада такомиллаштириш бўйича Ўзбекистон Рес
публикаси Президентининг фармонлари, қарорлари ва фармойишлари ҳамда 
Вазирлар Маҳкамаси қарорлари ва фармойишлари билан тасдиқланган кон-
цепциялар, комплекс дастурлар ва комплекс чора-тадбирларнинг бажарили-
шини танқидий ва чуқур таҳлил қилиб бориш;

директор ўринбосарлари ва таркибий тузилмалар раҳбарларининг вако-
латларини белгилаш ва вазифаларни тақсимлаш;

Агентлик фаолияти режалаштирилишини ташкил этиш, Агентликнинг 
даврий иш режаларини тасдиқлаш, уларнинг бажарилиши юзасидан назорат-
ни таъминлаш;

Ўзбекистон Р еспубликаси П резиденти Администрациясининг тегишли 
таркибий бўлинмалари ва Вазирлар Маҳкамаси, шунингдек, тегишли респуб
лика ва маҳаллий ижро этувчи ҳокимият органлари ҳамда бошқа ташкилот-
лар билан Агентлик фаолияти соҳасига кирадиган масалалар бўйича ўзаро 
ҳамкорлик қилиш, Вазирлар Маҳкамаси ва унинг Р аёсати мажлисларида 
масалаларнинг кўриб чиқилишида иштирок этиш;

Ўзбекистон Р еспубликаси Президенти фармонлари, қарорлари, фармо
йишлари, Вазирлар Маҳкамаси қарорлари, фармойишлари ва топшириқлари 
бажарилишини таъминлаш, таркибий бўлинмаларда ижро интизомини мус
таҳкамлаш бўйича комплекс чора-тадбирларни амалга ошириш, Ўзбекистон 
Республикаси Президентининг «Қонунчилик ҳужжатлари ижросини самара-
ли ташкил этишда давлат бошқаруви органлари ва маҳаллий ижро этувчи 
ҳокимият органлари раҳбарларининг шахсий жавобгарлигини кучайти-
ришга доир қўшимча чора-тадбирлар тўғрисида» 2021 йил 10 февралдаги 

ПФ–6166-сон ҳамда «Давлат органлари ва ташкилотларда ижро интизомини 
янада мустаҳкамлашнинг қўшимча чора-тадбирлари тўғрисида» 2025 йил 
25 июлдаги ПФ–117-сон фармонларига ҳамда «Ijro.gov.uz» ижро интизоми 
идоралараро ягона электрон тизими самарали фаолият кўрсатишини таъмин-
лашга қаратилган қўшимча чора-тадбирлар тўғрисида» 2021 йил 31 майдаги 
ПҚ–5132-сон қарорига мувофиқ таркибий бўлинма раҳбарларининг шахсий 
масъулиятини ошириш чораларини кўриш;

соҳага оид қонунчилик ҳужжатлари лойиҳаларининг сифатли ишлаб 
чиқилишини, Ўзбекистон Р еспубликасининг «Норматив-ҳуқуқий ҳужжат-
лар тўғрисида»ги ва «Қонун лойиҳаларини тайёрлаш ва уларни Ўзбекистон 
Республикаси Олий Мажлисининг Қонунчилик палатасига киритиш тарти-
би тўғрисида»ги қонунлари, Ўзбекистон Р еспубликаси П резиденти Адми
нистрацияси Регламенти, Ўзбекистон Республикаси Вазирлар Маҳкамасининг 
Регламенти талабларига қатъий риоя қилган ҳолда, Вазирлар Маҳкамасига 
ўз вақтида киритилишини таъминлаш, уларни Вазирлар Маҳкамасининг раҳ-
барияти ҳузурида ҳимоя қилиш ҳамда Вазирлар Маҳкамасида ишлаб чиқи-
лишида ва Ўзбекистон Республикаси Президенти Администрациясида кўриб 
чиқилишида иштирок этиш;

Агентликка киритилган таклифлар ва қонунчилик ҳужжатлари лойиҳа-
лари тўлиқ ва батафсил кўриб чиқилишини, Ўзбекистон Республикаси Пре-
зиденти Администрацияси Регламентида ва Ўзбекистон Республикаси Вазир-
лар Маҳкамаси Регламентида белгиланган муддатларда келишилишини (виза 
қўйилишини) таъминлаш;

Агентлик раҳбарлари ва ходимларининг хизмат сафарларини Ўзбекистон 
Республикаси Президентининг «Мансабдор шахсларнинг хорижий мамлакат-
ларга чиқиш тартибини такомиллаштириш чоралари тўғрисида» 2014 йил 
5 мартдаги ПҚ–2142-сон ва «Хорижий хизмат сафарларида бўлиш самарадор-
лиги ва хорижий делегацияларнинг Ўзбекистон Республикасига ташрифлари-
ни ташкил этиш учун мансабдор шахсларнинг шахсий масъулиятини янада 
ошириш чора-тадбирлари тўғрисида» 2017 йил 3 августдаги ПҚ–3170-сон 
қарорлари талабларига тўлиқ мос равишда ташкил этиш, хизмат сафарла-
рининг асосланган, самарали ва натижали бўлишини, хизмат сафари учун 
ажратиладиган маблағлардан мақсадли ва оқилона фойдаланишни таъмин-
лаш;

Агентлик ходимларини рағбатлантириш ва интизомий жавобгарликка 
тортиш масалаларини ҳал этиш, Агентлик директори ўринбосарларини рағ-
батлантириш ва интизомий жавобгарликка тортиш бўйича таклифлар ки-
ритиш, уларнинг шахсий жавобгарлигини ошириш бўйича тизимли чоралар 
кўриш;

Агентлик ваколатига кирадиган масалалар бўйича кўрсатмалар чиқариш, 
буйруқлар ва норматив-ҳуқуқий ҳужжатларни қабул қилиш;

Агентлик ходимлари томонидан Вазирлар Маҳкамасининг 2022 йил  
14 октябрдаги 595-сон қарори билан тасдиқланган Давлат фуқаролик хиз-
матчилари одоб-ахлоқининг намунавий қоидалари асосида тасдиқланган 
Агентлик ходимлари одоб-ахлоқ қоидаларига риоя этилишини таъминлаш;

Ўзбекистон Республикасининг «Коррупцияга қарши курашиш тўғриси-
да»ги Қонуни талабларига мувофиқ Агентлик тизимида коррупция ва бош
қа қонунбузарликларнинг олдини олиш бўйича чоралар кўриш, шунингдек, 
ҳуқуқ амалиёти ва қонунчиликни такомиллаштириш бўйича чора-тадбирлар-
ни ишлаб чиқиш ва амалга ошириш йўли билан уларни аниқлаш, таҳлил 
қилиш, уларни юзага келтирувчи сабаблар ва шартларни бартараф этиш;

жисмоний ва юридик шахсларнинг мурожаатларини кўриб чиқиш ишла-
рини Ўзбекистон Р еспубликасининг «Жисмоний ва юридик шахсларнинг 
мурожаатлари тўғрисида»ги Қонуни, Вазирлар Маҳкамасининг 2018 йил  
7 майдаги 341-сон қарори билан тасдиқланган Давлат органларида, давлат 
муассасаларида ва давлат иштирокидаги ташкилотларда жисмоний ва юри-
дик шахсларнинг мурожаатлари билан ишлаш тартиби тўғрисидаги намуна-
вий низомга мувофиқ самарали ташкил этиш, жамоатчилик билан бевосита 
ва очиқ мулоқот ўрнатиш, шахсий қабуллар ўтказиш, шу жумладан, жисмо-
ний ва юридик шахсларнинг вакилларини жойларга чиқиб қабул қилишни 
ташкил этиш;

давлат органлари ва бошқа ташкилотларда, судларда, шунингдек, дав-
лат органлари, халқаро ташкилотлар ва хорижий мамлакат вакиллари 
иштирокида ўтказиладиган расмий тадбирларда Агентлик номидан ишти-
рок этиш;

Ўзбекистон Р еспубликасининг «Манфаатлар тўқнашуви тўғрисида»ги 
Қонуни ва манфаатлар тўқнашуви билан боғлиқ муносабатларни тартибга 
солишга доир ишларга раҳбарлик қилиш ва мувофиқлаштириш;

жисмоний ва юридик шахсларнинг Ўзбекистон Республикаси Президен-
тининг Виртуал қабулхонасидан келиб тушган мурожаатлари ўз вақтида ва 
тўлақонли кўриб чиқилишини таъминлаш;

Агентлик ходимларини уларнинг кўп йиллик ва самарали фаолияти, 
алоҳида хизматлари учун Ўзбекистон Республикаси давлат мукофотлари би-
лан тақдирлаш учун белгиланган тартибда таклифлар киритишни таъминлаш 
ва тавсиялар бериш;

Агентлик мулкини қонунчилик ҳужжатларида белгиланган тартибда та-
сарруф этиш;

Агентлик ваколатига кирадиган масалалар юзасидан Ўзбекистон Респуб
ликасининг халқаро шартномаларини белгиланган тартибда имзолаш;

Агентликнинг ички ташкилий масалалари юзасидан қарорлар қабул қи-
лиш;

Агентлик ходимларини лавозимга тайинлаш ва лавозимдан озод этиш, 
меҳнат шартномалари (буйруқлари)ни имзолаш;

Агентлик ходимларига вазифаларни юклаш;
Агентлик ходимларининг малакасини ошириш ва уларни хорижий дав-

латларга стажировка ва тажриба алмашиш учун юборишни ташкил этиш;
Агентлик ходимларини рағбатлантириш ва интизомий жавобгарликка 

тортиш масалаларини ҳал қилиш, директор ўринбосарларини рағбатланти-
риш ва интизомий жавобгарликка тортиш масалаларини, шу жумладан, кел-
гусида унинг эгаллаб турган лавозимида қолишининг мақсадга мувофиқлиги 

масалаларини кўриб чиқиш тўғрисида Вазирлар Маҳкамасига таклифлар ки-
ритиш, уларнинг шахсий жавобгарлигини ошириш бўйича тизимли чора-тад-
бирларни амалга ошириш;

Агентликнинг ташқи ва ички ташкилий фаолияти устидан доимий ва 
қатъий назорат ўрнатиш;

Агентликка киритилган таклифлар ва тақдим этилган норматив-ҳуқуқий 
ҳужжатлар лойиҳаларининг тўлиқ ва ҳар томонлама кўриб чиқилишини, 
Ўзбекистон Республикаси Президенти Администрацияси Регламенти ва Ўз-
бекистон Республикаси Вазирлар Маҳкамаси Регламентида белгиланган муд-
датларда келишилишини (виза қўйилиши) таъминлаш;

давлат сири тоифасига киритилган ва махфий ахборот билан ишлашда 
қонунчилик ҳужжатлари талабларига риоя қилиш;

ходимларнинг белгиланган чекланган сони доирасида Агентлик штат-
лар жадвалини, шунингдек, Ўзбекистон Республикаси Давлат бюджети маб
лағлари ҳисобидан молиялаштириладиган Агентлик харажатлари сметасини 
тасдиқлаш;

ушбу Низомда ва қонунчилик ҳужжатларида назарда тутилган бошқа 
ваколатларни амалга ошириш.

14. Қуйидагилар директор ўринбосарларининг асосий функционал вази-
фалари ҳисобланади:

Ўзбекистон Р еспубликаси Конституцияси ва қонунлари ҳамда бошқа 
норматив-ҳуқуқий ҳужжатлар талабларига риоя этиш;

Агентлик директори муайян сабабларга кўра (хизмат сафари, меҳнат 
таътили, бетоблиги даврида) йўқлигида унинг вазифаларини бажариш;

Агентликнинг ўзи назорат қиладиган таркибий тузилмалари фаолиятини 
мувофиқлаштириш, назорат ва бевосита раҳбарлик қилиш, ходимлар ўртаси-
да вазифаларни тақсимлаш;

Агентлик фаолиятининг ўзи мутасаддилик қиладиган йўналишларини 
янада такомиллаштириш юзасидан Ўзбекистон Р еспубликаси П резиденти-
нинг ҳужжатлари ва Вазирлар Маҳкамаси қарорлари билан тасдиқланган 
комплекс дастур ва комплекс чора-тадбирлар ижросини танқидий ва чуқур 
таҳлил қилиш;

мутасаддилигидаги таркибий тузилмалар бўлинма раҳбарларининг ҳисо-
ботларини мунтазам эшитиб бориш ва белгиланган кўрсаткичларга эришиш 
учун уларнинг шахсий жавобгарлигини ошириш;

Агентлик директорининг қонунчилик доирасидаги буйруқ ҳамда топши-
риқлари ижросини ўз вақтида ва сифатли таъминлаш;

Агентликка киритилган таклифлар ва тақдим этилган норматив-ҳуқуқий 
ҳужжатларнинг лойиҳаларини тўлиқ ва ҳар томонлама кўриб чиқиш;

кадрларни белгиланган тартибда танлаш ва жой-жойига қўйиш бўйича 
Агентлик директорига таклифлар тақдим этиш, уларнинг профессионаллиги, 
ўз ишини билиши, юксак даражадаги ишчанлик ва маънавий-ахлоқий фази-
латларга эга бўлишини таъминлаш, уларнинг касбий малакасини ошириш 
чораларини кўриш, мутасаддилик бўйича таркибий тузилмаларда кадрлар за-
хирасини шакллантириш чораларини кўриш;

Агентлик ходимлари томонидан Вазирлар Маҳкамасининг 2022 йил  
14 октябрдаги 595-сон қарори билан тасдиқланган Давлат фуқаролик хиз-
матчилари одоб-ахлоқининг намунавий қоидалари асосида тасдиқланган 
Агентлик ходимларининг одоб-ахлоқ қоидалари талабларига риоя этилишини 
таъминлаш;

жисмоний ва юридик шахсларнинг мурожаатларини кўриб чиқиш бўйича 
ишларни Ўзбекистон Республикасининг «Жисмоний ва юридик шахсларнинг 
мурожаатлари тўғрисида»ги Қонуни, Вазирлар Маҳкамасининг 2018 йил  
7 майдаги 341-сон қарори билан тасдиқланган Давлат органларида, давлат 
муассасаларида ва давлат иштирокидаги ташкилотларда жисмоний ва юри-
дик шахсларнинг мурожаатлари билан ишлаш тартиби тўғрисидаги намуна-
вий низомга мувофиқ самарали ташкил этиш, жамоатчилик билан бевосита 
ва очиқ мулоқот ўрнатиш, шахсий қабуллар ўтказиш, шу жумладан, жисмо-
ний ва юридик шахсларнинг вакилларини жойларга бориб қабул қилишни 
ташкил этиш;

Ўзбекистон Республикасининг «Коррупцияга қарши курашиш тўғри-
сида»ги Қонуни ва коррупцияга қарши курашишга доир бошқа қонун-
чилик ҳужжатларига ҳамда Ўзбекистон Республикасининг «Манфаатлар 
тўқнашуви тўғрисида»ги Қонунига риоя қилиш ва манфаатлар тўқнашу-
ви билан боғлиқ муносабатларни тартибга солишга доир ишларни муво-
фиқлаштириш;

Агентлик фаолиятини такомиллаштириш бўйича амалий чоралар кўриш, 
ушбу соҳада қонунчиликни такомиллаштиришга доир таклифларни ишлаб 
чиқиб, кўриб чиқиш учун Агентлик директорига киритиш;

телекоммуникациялар соҳасида тартибга солишга оид норматив базанинг 
тизимли асосда қайта кўриб чиқилишини ташкил этиш;

телекоммуникациялар соҳасида тартибга солишда давлат сиёсатининг 
асосий йўналишлари бўйича таклифлар тайёрлаш;

хорижий давлатлар, халқаро ва хорижий ташкилотлар билан телекомму-
никациялар соҳасида тартибга солиш бўйича ҳамкорлик қилиш;

давлат сири тоифасига киритилган ва махфий ахборот билан ишлашда 
қонунчилик талабларига риоя қилиш.

5-боб. Агентлик раҳбарларининг жавобгарлиги

15. Агентлик директори:
Агентликка юкланган вазифа ва функцияларнинг бажарилиши учун;
Агентликнинг ушбу Низомда назарда тутилган жавобгарлик соҳалари 

бўйича ҳамда мазкур Низомнинг 13-бандида кўрсатилган ўз функционал 
мажбуриятлари сифатли бажарилиши учун шахсан жавоб беради.

16. Агентлик директори ўринбосарлари:
мутасаддилик қилинадиган йўналиш ва таркибий бўлинмаларда Агент-

ликка юкланган вазифалар ва функцияларнинг бажарилиши учун;
ушбу Низомнинг 14-бандида кўрсатилган ўз функционал вазифаларининг 

сифатли бажарилиши учун шахсан жавоб берадилар.

6-боб. Агентлик фаолиятини ташкил этиш

17. Агентликка Ўзбекистон Республикаси Президенти томонидан лаво-
зимга тайинланадиган ва лавозимидан озод этиладиган директор раҳбарлик 
қилади.

Агентлик директори Ўзбекистон Республикаси Президенти билан кели-
шилган ҳолда, Вазирлар Маҳкамасининг қарори билан лавозимга тайинлана-
диган ва лавозимидан озод қилинадиган икки нафар ўринбосарига эга бўлади.

18. Агентлик директори:
Агентлик фаолиятига якка тартибда раҳбарлик қилади;
кадрларни танлайди ва жойлаштиради, шу жумладан, белгиланган тар-

тибда таркибий бўлинмалар раҳбарларини лавозимга тайинлайди ва лавози-
мидан озод қилади;

Агентликнинг ташкилий тузилмасини тасдиқлайди ва унга ўзгартириш 
киритади, шунингдек, Агентликнинг штатлар жадвалини тасдиқлайди;

Агентликнинг иш режаларини тасдиқлайди;
меҳнат ва хўжалик шартномаларини тузади ва бекор қилади;
давлат ҳокимияти ва бошқаруви органлари, ташкилотлар, муассасалар, 

корхоналар, жамоат бирлашмалари, шунингдек, белгиланган тартибда халқ
аро ташкилотлар билан ҳамкорликда Агентлик номидан иш юритади;

Агентлик маблағларини мустақил бошқаради;
давлат ҳокимияти ва бошқаруви органлари фаолиятининг очиқлиги 

тўғрисида қонун талабларининг бажарилишини таъминлайди.
Директор қонунчилик ҳужжатларига мувофиқ бошқа ваколатларни ҳам 

амалга ошириши мумкин.
19. Агентлик директори бўлмаган вақтда, директор буйруғига асосан 

унинг ўринбосаридан бири директор вазифаларини бажаради.
20. Агентлик ўз вазифалари ва функцияларини амалга оширишда респуб

лика ижро этувчи ҳокимият органлари ва хўжалик бирлашмалари, маҳаллий 
давлат ҳокимияти органлари ҳамда бошқа ташкилотлар билан ҳамкорлик 
қилади.

21. Агентлик директори (ҳайъат раиси), унинг ўринбосарлари ҳамда, шу-
нингдек, Агентлик тизимидаги ташкилотлар раҳбарлари ва Агентлик тарки-
бий бўлинмалар раҳбарларидан иборат таркибда Агентлик ҳайъати ташкил 
этилади.

Агентлик ҳайъати аъзолари сони ва шахсий таркиби Вазирлар Маҳкама-
си томонидан тасдиқланади.

22. Агентлик ҳайъати:
ушбу Низомда назарда тутилган Агентлик фаолиятининг асосий йўналиш

лари амалга оширилишини таъминлайди;
Агентлик тизимидаги ходимлар ва раҳбарларнинг Ўзбекистон Республи-

каси Президенти ҳужжатлари ва Ҳукумат қарорларида белгиланган ўзларига 
юкланган вазифаларни ўз вақтида ва сифатли амалга оширишни таъминлаш 
учун шахсий масъулиятини ошириш бўйича чораларни кўрган ҳолда, ти-
зимли асосда таркибий ҳамда ҳудудий бўлинмалар ва тизим ташкилотлари 
раҳбарлари ҳисоботларини эшитади;

Агентлик фаолиятини ривожлантириш дастурларининг амалга ошириши 
натижадорлигини тизимли кўриб чиқади;

жойларда Агентлик фаолиятидаги долзарб масалаларини муҳокама қи-
лишни таъминлаган ҳолда, Агентлик ҳайъатининг кенгайтирилган мажлис-
ларини ўтказишни ташкил этади, шунингдек, юзага келган муаммоларни бар-
тараф этиш бўйича тегишли қарорлар қабул қилади;

Ўзбекистон Р еспубликаси П резиденти ва Вазирлар Маҳкамаси қарор-
лари ва топшириқлари билан белгиланган вазифаларни ўз вақтида ҳамда 
сифатли амалга оширишни таъминлаш учун ижро интизомини мустаҳкамлаш 
ҳамда Агентликнинг раҳбарлари ва ходимларининг шахсий жавобгарлигини 
ошириш чораларини кўради;

Агентлик номенклатурасига кирувчи лавозимларга кадрларни саралаш, 
жойлаштириш, тайёрлаш ва қайта тайёрлаш чораларини белгилайди.

Агентлик ҳайъати Агентлик ваколатига тааллуқли бошқа масалаларни 
ҳам кўриб чиқади.

23. Агентлик ҳайъати мажлисларига Агентлик ваколатига кирадиган ма-
салалар бўйича давлат органлари ва ташкилотлари, бошқа ташкилотлар раҳ-
барлари таклиф этилиши мумкин.

24. Агентлик ҳайъати унинг мажлисида таркибининг ярмидан кўпи қат-
нашган тақдирда, ваколатли бўлади. Кўриб чиқилаётган масалалар бўйича 
қарорлар оддий кўпчилик овоз билан қабул қилинади.

25. Агентлик ҳайъатининг қарорлари Агентлик директори томонидан 
тасдиқланади.

26. Агентлик ҳайъати фаолияти тартиби ҳайъат томонидан тасдиқлана-
диган регламентда белгиланади.

7-боб. Агентлик фаолиятини молиялаштириш ва моддий-техник 
таъминлаш, унинг ходимлари меҳнатига ҳақ тўлаш ва уларни 

моддий рағбатлантириш

27. Агентликнинг моддий-техник таъминоти, ходимлари меҳнатига ҳақ 
тўлаш ва уларни моддий рағбатлантириш бўйича харажатлар Ўзбекистон 
Республикаси Давлат бюджети ҳисобидан ва қонунчилик ҳужжатлари билан 
тақиқланмаган бошқа манбалар ҳисобидан молиялаштирилади.

28. Агентликнинг директори ва ходимларининг меҳнатига ҳақ тўлаш 
шартлари қонунчилик ҳужжатларида белгиланган тартибда аниқланади.

29. Агентлик Ўзбекистон Республикаси Иқтисодиёт ва молия вазирлиги-
да рўйхатга олинадиган харажатлар сметаси асосида амалдаги қонунчилик-
ка мувофиқ ўз бюджетини мустақил равишда тайёрлайди ва маблағларидан 
белгиланган тартибда фойдаланади.

30. Телекоммуникациялар соҳасидаги фаолиятни амалга ошириш 
ҳуқуқи учун лицензия берилгани учун давлат божидан белгиланган улуши 
ҳисобидан Агентлик ихтиёрига қолдириладиган маблағлар ўз ходимлари-
ни моддий рағбатлантириш, моддий-техник базани мустаҳкамлаш, илмий 
тадқиқотларни молиялаштириш ва Ўзбекистон Р еспубликаси Иқтисо

диёт ва молия вазирлиги билан келишилган ҳолда бошқа мақсадлар учун 
йўналтирилади.

31. Агентлик ходимларининг иш ҳақи лавозим маошидан, мукофотлар, 
қўшимча тўловлар, устамалар ва қонунчилик ҳужжатларида назарда тутил-
ган рағбатлантириш тўловларидан иборат бўлади.

Бунда Агентлик ходимларининг меҳнатини рағбатлантириш тўғрисидаги 
низомларда уларнинг лавозим маошларига 200 фоиз қўшимча ойлик устама 
қўлланиши назарда тутилади.

Агентлик ходимлари меҳнатига ҳақ тўлашда лавозим маошларига қонун-
чилик ҳужжатларида белгиланган устама ҳақлар, мукофот, моддий ёрдам 
пули ҳамда бошқа барча қўшимча тўловлар қонунчилик ҳужжатларига му-
вофиқ амалга оширилади.

26. Агентликнинг марказий аппаратига 6 та, шу жумладан 3 та бирикти-
рилган, 1 та навбатчи, 2 та махсус автомобилдан иборат хизмат автомобиль 
транспорти лимити кўзда тутилади.

8-боб. Агентликнинг ҳисобдорлиги

32. Агентлик директори Вазирлар Маҳкамасига Агентлик фаолияти на-
тижалари тўғрисида мунтазам ҳисобот беради ҳамда давлат органлари фао
лиятининг очиқлиги тўғрисида қонун талабларининг бажарилишини таъмин-
лайди.

33. Фаолият мониторинги ва уни баҳолаш якунлари бўйича Агентлик-
нинг мансабдор шахслари ва ходимларига нисбатан юкланган вазифаларни 
виждонан ва ўз вақтида бажарганлик учун рағбатлантириш ёхуд йўл қў
йилган жиддий камчиликлар учун эгаллаб турган лавозимидан озод этишгача 
бўлган жавобгарлик чоралари кўрилади.

9-боб. Якунловчи қоида

34. Агентлик қонунчилик ҳужжатларида белгиланган тартибда қайта 
ташкил этилади ва тугатилади.

Вазирлар Маҳкамасининг  
2025 йил 29 августдаги 550-сон қарорига 

2-ИЛОВА

Ўзбекистон Республикаси Ҳукуматининг айрим қарорларига 
киритилаётган ўзгартириш ва қўшимчалар

1. Вазирлар Маҳкамасининг «Частота спектридан фойдаланиш, телеради-
одастурларни шакллантириш ва тарқатиш ҳамда маълумотлар узатиш сама-
радорлигини ошириш юзасидан қўшимча чора-тадбирлар тўғрисида» 1998 йил 
10 июлдаги 293-сон қарорида:

а) 2-бандда:
олтинчи хатбошидаги «радиочастота спектри ҳамда телевидение ва 

радиоэшиттириш» сўзлари «телевидение ва радиоэшиттириш радиочастота-
лари ҳамда» сўзлари билан алмаштирилсин;

тўққизинчи хатбошидаги «радиочастоталардан» сўзи «телевидение ва ра-
диоэшиттириш радиочастоталаридан» сўзлари билан алмаштирилсин;

ўнинчи хатбошидаги «радиочастоталарни тақсимлаш ва телерадиоэшит-
тиришлар соҳасида» сўзлари «телерадиоэшиттиришлар соҳасида радиочасто-
таларни тақсимлаш ва» сўзлари билан алмаштирилсин;

б) 5-банднинг биринчи хатбошисидаги «Ахборот технологиялари ва ком-
муникацияларини ривожлантириш вазирлиги» сўзлари «Рақамли технология
лар вазирлиги, Ўзбекистон Республикаси Телекоммуникацияларни тартибга 
солиш агентлиги» сўзлари билан алмаштирилсин;

в) 6-банднинг иккинчи хатбошиси қуйидаги таҳрирда баён этилсин:
«Ўзбекистон Р еспубликаси Телекоммуникацияларни тартибга солиш 

агентлиги белгиланган тартибда хўжалик юритувчи субъектларнинг, шу 
жумладан, хорижий хўжалик юритувчи субъектларнинг улар томонидан те-
лекоммуникацияларнинг ахборотларга ишлов бериш ва маълумотларни уза-
тиш тармоқларига оид қисмини, шу жумладан, «Интернет» тармоқларини, 
лойиҳалаштириш, қуриш, улардан фойдаланиш ва уларнинг хизматларини 
кўрсатиш, шунингдек, телевидение ва радиоэшиттириш фаолияти билан 
шуғулланиш ҳуқуқини берувчи лицензияларни беради ва уларнинг амал қи-
лишини тўхтатади»;

г) 2-иловада:
1-банддаги «радиочастота спектридан» сўзлари «телевидение ва радиоэ-

шиттириш радиочастоталаридан» сўзлари билан алмаштирилсин;
5-банднинг учинчи хатбошисидаги «Ахборот технологиялари ва коммуни-

кацияларини ривожлантириш вазирлиги» сўзлари «Рақамли технологиялар 
вазирлиги» сўзлари билан алмаштирилсин;

6-бандда:
олтинчи хатбошидаги «радиочастота спектри ҳамда телевидение ва 

радиоэшиттириш» сўзлари «телевидение ва радиоэшиттириш радиочастота-
лари ҳамда» сўзлари билан алмаштирилсин;

тўққизинчи хатбошидаги «радиочастоталардан» сўзи «телевидение ва ра-
диоэшиттириш радиочастоталаридан» сўзлари билан алмаштирилсин;

ўнинчи хатбошидаги «радиочастоталарни тақсимлаш ва телерадиоэшит-
тириш соҳасида» сўзлари «телерадиоэшиттиришлар соҳасида радиочастота-
ларни тақсимлаш ва» сўзлари билан алмаштирилсин;

7-бандда:
саккизинчи ва тўққизинчи хатбошилар чиқариб ташлансин;
ўнинчи — ўн еттинчи хатбошилар тегишлича саккизинчи — ўн бешинчи 

хатбошилар деб ҳисоблансин;
ўн биринчи хатбоши қуйидаги таҳрирда баён этилсин:
«Ўзбекистон Р еспубликаси Телекоммуникацияларни тартибга солиш 

агентлигининг телекоммуникациялар тармоқларини лойиҳалаштириш, қуриш, 
улардан фойдаланиш ва уларнинг хизматларини кўрсатишни лицензиялаш 
масалалари бўйича, шунингдек, радиочастоталари бўйича Радиочастоталар 
бўйича республика кенгашининг телерадиоэшиттиришлар радиочастоталари 
спектридан бехатар ва оқилона фойдаланиш масалалари бўйича ҳисоботла-
рини мунтазам равишда эшитиб боради»;

ўн тўртинчи хатбошидаги «радиочастоталарни тақсимлаш ва телерадио
эшиттириш соҳасида» сўзлари «телерадиоэшиттириш соҳасида радиочастота-
ларни тақсимлаш ва» сўзлари билан алмаштирилсин;

9-банднинг иккинчи хатбошиси қуйидаги таҳрирда баён этилсин:
«Ўзбекистон Р еспубликаси Телекоммуникацияларни тартибга солиш 

агентлиги белгиланган тартибда хўжалик юритувчи субъектларнинг, шу 
жумладан, хорижий хўжалик юритувчи субъектларнинг улар томонидан те-
лекоммуникациялар, ахборотларга ишлов бериш ва маълумотларни узатиш 
тармоқларига оид қисмини, шунингдек, «Интернет» тармоқларини лойиҳа-
лаштириш, қуриш, улардан фойдаланиш ва уларнинг хизматларини кўр-
сатиш, телевидение ва радиоэшиттиришларни тарқатиш фаолияти билан 
шуғулланиш ҳуқуқини берувчи лицензиялар беради»;

10-банднинг учинчи хатбошиси қуйидаги таҳрирда баён этилсин:
«Ўзбекистон Р еспубликаси Телекоммуникацияларни тартибга солиш 

агентлиги орқали телерадиодастурларни тарқатиш бўйича фаолиятнинг 
ҳамда маълумотларни узатишнинг лицензия талаблари ва шартларига, тех-
ник нормативлар ва стандартларга мувофиқ амалга оширилишини, радиоэ-
лектрон воситалар ва юқори частотали қурилмалардан фойдаланилишини»;

д) 4-иловада:
5 ва 6-бандлардаги тегишли келишикдаги «Ўзбекистон Республикаси Ах-

борот технологиялари ва коммуникацияларини ривожлантириш вазирлиги» 
сўзлари тегишли келишикдаги «Телекоммуникацияларни тартибга солиш 
агентлиги» сўзлари билан алмаштирилсин;

8-банднинг биринчи хатбошисидаги «Ўзбекистон Республикаси Ахборот 
технологиялари ва коммуникацияларини ривожлантириш вазирлиги икки 
ҳафта муддатда лицензия битимини расмийлаштиради ва» сўзлари «Ўзбе-
кистон Р еспубликаси Телекоммуникацияларни тартибга солиш агентлиги 
махсус электрон тизим орқали қонунчилик ҳужжатларида белгиланган тар-
тибда» сўзлари билан алмаштирилсин.

2. Вазирлар Маҳкамасининг 2004 йил 20 декабрдаги 592-сон қарори би-

лан тасдиқланган Радиочастоталарни танлов йўли билан тақсимлаш ва те-
лерадиоэшиттириш соҳасида фаолиятни амалга ошириш ҳуқуқига якка тар-
тибдаги лицензиялар бериш тартиби тўғрисидаги низомда:

а) 4-бандининг биринчи хатбошисидаги «Рақамли технологиялар вазир-
лигининг» сўзлари «Телекоммуникацияларни тартибга солиш агентлигининг» 
сўзлари билан алмаштирилсин;

б) 6-бандда:
биринчи хатбошидаги «Рақамли технологиялар вазирлигининг» сўзлари 

«Телекоммуникацияларни тартибга солиш агентлигининг» сўзлари билан ал-
маштирилсин;

«д» кичик банди ўз кучини йўқотган деб ҳисоблансин;
в) 10-бандда:
«в» ва «г» кичик бандлар ўз кучини йўқотган деб ҳисоблансин;
«ж» кичик банддаги «санитария, ёнғин нормалари ва объектни» сўзлари 

чиқариб ташлансин;
г) 101-банддаги «Рақамли технологиялар вазирлиги» сўзлари «Телеком-

муникацияларни тартибга солиш агентлиги» сўзлари билан алмаштирилсин;
д) 18-банднинг биринчи хатбошисидаги «Телекоммуникациялар соҳаси-

даги фаолиятни лицензиялаш тўғрисидаги» сўзлари «Махсус электрон тизим 
орқали айрим фаолият турларини лицензиялаш тартиби тўғрисидаги ягона» 
сўзлари билан алмаштирилсин;

е) 20-банд ўз кучини йўқотган деб ҳисоблансин;
ж) 23 ва 24-бандлар қуйидаги таҳрирда баён этилсин:
«23. Лицензия Ўзбекистон Республикаси Телекоммуникацияларни тар-

тибга солиш агентлиги томонидан, лицензияни қонун ҳужжатларида белги-
ланган тартибда расмийлаштирган ҳолда берилади.

24. Агар танлов ғолиби протокол имзоланган вақтдан бошлаб уч ой мо-
байнида лицензия олиш учун Ўзбекистон Республикаси Телекоммуникация-
ларни тартибга солиш агентлигига махсус электрон тизим орқали мурожаат 
этмаса, Комиссия танлов натижаларини бекор қилишга ҳақлидир»;

з) 25-банднинг биринчи хатбошиси қуйидаги таҳрирда баён этилсин:
«25. Лицензияда фаолиятнинг аниқ тури, телерадиоэшиттириш қамрай-

диган ҳудуд, радиочастотаси (радиотўлқини), шунингдек лицензиянинг амал 
қилиш муддати кўрсатилади»;

и) 26-банд ўз кучини йўқотган деб ҳисоблансин;
к) 28-банддаги «Вазирлар Маҳкамасининг 2000 йил 22 ноябрдаги 458-сон 

қарори билан тасдиқланган Телекоммуникациялар соҳасидаги фаолиятни ли-
цензиялаш тўғрисида низомда» сўзлари «Вазирлар Маҳкамасининг 2022 йил 
21 февралдаги 80-сон қарори билан тасдиқланган Махсус электрон тизим 
орқали айрим фаолият турларини лицензиялаш тартиби тўғрисидаги ягона 
низомда» сўзлари билан алмаштирилсин;

л) 1-иловада:
7-босқичнинг «Тадбирлар» устунидаги 2-банд қуйидаги таҳрирда баён 

этилсин:
«2. Ўзбекистон Республикаси Телекоммуникацияларни тартибга солиш 

агентлигига махсус электрон тизим орқали лицензия олиш учун ариза бе-
ради. Ушбу шартлар бажарилмаган тақдирда, лицензия бериш тўғрисидаги 
қарор бекор қилинади»;

8-босқичда:
«Субъектлар» устунидаги «Ахборот технологиялари ва коммуникацияла-

рини ривожлантириш вазирлиги» сўзлари «Телекоммуникацияларни тартиб-
га солиш агентлиги» сўзлари билан алмаштирилсин;

«Тадбирлар» устунидаги 2 ва 3-бандлар қуйидаги таҳрирда баён қилин-
син:

«2. Ўзбекистон Республикаси Телекоммуникацияларни тартибга солиш 
агентлиги:

лицензияни беради;
лицензиат томонидан лицензия талабларига риоя этилиши мониторинг 

юритади.
3. Ўзбекистон Республикаси Рақамли технологиялари вазирлиги радио-

частоталардан фойдаланиш учун рухсат берувчи ҳужжатларни расмийлашти-
ради»;

«Бажариш муддатлари» устунининг 2-банди қуйидаги таҳрирда баён қи-
линсин:

«2) 1 ой мобайнида».
3. Вазирлар Маҳкамасининг «Ўзбекистон Р еспубликаси Ахборот тех-

нологиялари ва коммуникацияларини ривожлантириш вазирлиги ҳамда Ўз-
бекистон Р еспубликаси Ахборот технологиялари ва коммуникацияларини 
ривожлантириш вазирлиги ҳузуридаги Алоқа, ахборотлаштириш ва телеком-
муникация технологиялари соҳасида назорат бўйича инспекция тўғрисидаги 
низомларни тасдиқлаш ҳақида» 2018 йил 1 майдаги 318-сон қарорида:

а) номи қуйидаги таҳрирда баён қилинсин:

«Ўзбекистон Республикаси Рақамли технологиялар вазирлиги 
тўғрисидаги низомни тасдиқлаш ҳақида»;

б) 1-банднинг иккинчи хатбошиси қуйидаги таҳрирда баён этилсин:
«1. Ўзбекистон Республикаси Рақамли технологиялар вазирлиги тўғри-

сидаги низом 1-иловага мувофиқ»;
в) 1-иловада:
номидаги «Ахборот технологиялари ва коммуникацияларини ривожлан-

тириш» сўзлари «Рақамли технологиялар» сўзлари билан алмаштирилсин;
1-банддаги «Ахборот технологиялари ва коммуникацияларини ривожлан-

тириш вазирлигининг» сўзлари «Рақамли технологиялар вазирлигининг» сўз-
лари билан алмаштирилсин;

2-банднинг биринчи хатбошиси қуйидаги таҳрирда баён қилинсин:
«2. Вазирлик рақамли технологиялар соҳасидаги республика ижро этув-

чи ҳокимият органи ҳисобланади»;
4 ва 5-бандлар қуйидаги таҳрирда баён қилинсин:
«4. Вазирлик:
а) қуйидагилар:

ахборотлаштириш, электрон ҳукумат, электрон рақамли имзодан фойда-
ланиш, телекоммуникациялар ва почта алоқаси соҳасида;

сунъий интеллект технологиялари соҳасини ривожлантириш, қўллаб-қув-
ватлашнинг яхлит экотизимини шакллантириш ҳамда ҳуқуқий жиҳатдан 
тартибга солиш бўйича;

б) Р адиочастоталар бўйича Р еспублика кенгашининг ишчи органи ҳи-
собланади ҳамда унинг фаолиятини ташкилий-техник, норматив-ҳуқуқий 
жиҳатдан таъминлаш, мувофиқлаштириш, материалларни ишлаб чиқиш ва 
тайёрлашга доир жорий тезкор ишларни бажаради;

в) радиочастота органи ҳисобланади;
г) Халқаро электралоқа иттифоқида, Бутунжаҳон почта иттифоқи-

да ҳамда ахборот технологиялари ва коммуникациялари соҳасидаги бошқа 
халқаро ташкилотларда Ўзбекистон Республикаси манфаатларини ифодалаш 
ваколати берилган орган ҳисобланади.

5. Вазирликнинг радиочастота органи сифатидаги ваколатини «Электро-
магнит мослашув маркази» давлат унитар корхонаси бажаради»;

8-банддаги «Молия вазирлиги Ғазначилигида» сўзлари «Иқтисодиёт ва 
молия вазирлиги ҳузуридаги Ғазначилик хизмати қўмитасида» сўзлари би-
лан алмаштирилсин;

9 — 11-бандлар қуйидаги таҳрирда баён этилсин:
«9. Вазирликнинг расмий номи:
а) давлат тилида:
тўлиқ номи — Ўзбекистон Республикаси Рақамли технологиялар вазир-

лиги, қисқартмаси — Рақамлаштириш вазирлиги;
б) рус тилида:
тўлиқ номи — Министерство цифровых технологий Республики Узбекис

тан, қисқартмаси — Минцифры;
в) инглиз тилида:
тўлиқ номи — Ministry of digital technologies of the Republic of Uzbekistan, 

қисқартмаси — MDT.
10. Вазирликнинг жойлашган жойи (почта манзили): 100164, Тошкент 

шаҳри Иброҳим Мўминов кўчаси 4-уй.
11. Вазирлик тузилмасига қуйидагилар киради:
Вазирликнинг марказий аппарати;
Вазирликнинг Қорақалпоғистон Р еспубликаси, вилоятлар ва Тошкент 

шаҳридаги ҳудудий бўлинмалари;
Космик тадқиқотлар ва технологиялар агентлиги;
Ахборотлаштириш ва телекоммуникациялар соҳасида назорат инспек

цияси;
«Рақамли ҳукумат лойиҳаларини бошқариш маркази» ДМ;
«Сунъий интеллект ва рақамли иқтисодиётни ривожлантириш марка-

зи» ДМ
«Бинолардан фойдаланиш ва капитал қурилиш дирекцияси» ДМ;
«Рақамли таълимни ривожлантириш маркази» ДМ;
Рақамли технологияларни ривожлантириш жамғармаси;

Давлат фельдъегерлик хизмати;
«Электромагнит мослашув маркази» ДУК;
«Ўзбекистон телекоммуникация тармоқларини бошқариш республика 

маркази» ДУК;
«Республика махсус алоқа боғламаси» ДУК;
«Ўзбектелеком» АК;
«Ўзбекистон почтаси» АЖ;
Муҳаммад ал-Хоразмий номидаги Тошкент ахборот технологиялари уни-

верситети;
Тошкент шаҳридаги Инҳа университети;
Тошкент шаҳридаги Амити университети;
Рақамли технологиялар ва сунъий интеллектни ривожлантириш ил-

мий-тадқиқот институти;
Муҳаммад ал-Хоразмий номидаги АКТ йўналишига оид фанларни чуқур-

лаштириб ўқитишга ихтисослаштирилган мактаб;
«Дастурий маҳсулотлар ва ахборот технологиялари технологик парки ди-

рекцияси» МЧЖ;
«UZINFOCOM давлат ахборот тизимларини яратиш ва қўллаб-қувват-

лаш бўйича ягона интегратор» МЧЖ;
«UNICON.UZ» Фан-техника ва маркетинг тадқиқотлари маркази» МЧЖ;
«ALOQALOYIНA» МЧЖ;
«Радиоалоқа, радиоэшиттириш ва телевидение маркази» МЧЖ;
«Universal Mobile Systems» МЧЖ;
«Хабар» газетаси таҳририяти» МЧЖ;
«O‘zimpeksaloqa» МЧЖ;
«ALSKOM» СК АЖ;
юридик шахс мақомига эга бўлган идоравий мансуб ташкилотлар»;
12-бандда:
4-кичик банди қуйидаги таҳрирда баён этилсин:
«4) давлат бошқарувига ва иқтисодиётнинг реал секторига инноваци-

яларни жорий қилишга, рақамли иқтисодиёт ривожлантириш рағбатлан-
тиришни, шу жумладан, ишлаб чиқаришда комплекс автоматлаштирилган 
бошқарув тизимларини жорий қилиш учун қулай шарт-шароитларни яратиш 
ҳисобидан таъминлаш»;

5-кичик банд ўз кучини йўқотган деб ҳисоблансин;
13-бандда:
2-кичик бандда:
учинчи хатбоши қуйидаги таҳрирда баён этилсин:
«телекоммуникациялар хизматларини кўрсатиш қоидалари, телекомму-

никациялар тармоқлари ва хизматларининг сифат кўрсаткичлари ва норма-
тивларини, телекоммуникациялар технологиялари тизимлари ва воситалари-
ни яратиш ҳамда таъминлаш қоидалари ҳамда тартибларини ишлаб чиқади 
ва тасдиқлайди»;

тўртинчи ва бешинчи хатбошилардаги «телекоммуникация» сўзи «теле-
коммуникациялар» сўзи билан алмаштирилсин;

еттинчи ва саккизинчи хатбошилар чиқариб ташлансин;
тўққизинчи — йигирма бешинчи хатбошилар тегишлича еттинчи — йи-

гирма учинчи хатбошилар деб ҳисоблансин;
ўнинчи — ўн иккинчи хатбошилар чиқариб ташлансин;
ўн учинчи — йигирма учинчи хатбошилар тегишлича ўнинчи — йигир-

манчи хатбошилар деб ҳисоблансин;
4-кичик бандда:
биринчи хатбошидаги «, электрон тижоратнинг ривожланиши» сўзлари 

чиқариб ташлансин;
олтинчи хатбоши чиқариб ташлансин;
5-кичик банд ўз кучини йўқотган деб ҳисоблансин;
6-кичик банднинг бешинчи — еттинчи хатбошилари чиқариб ташлансин;
7-кичик бандда:
олтинчи хатбоши қуйидаги таҳрирда баён қилинсин:
«ахборот-коммуникация технологиялари, компьютер ва дастурий инжи-

ниринг, телекоммуникациялар ва телевизион технологиялар, почта алоқаси 
технологиялари, ахборот-коммуникация технологиялари соҳасидаги менеж
мент ва иқтисодиёт касблари, йўналишлари ва ўқитиш ихтисосликлари 
бўйича Рақамли технологияларни ривожлантириш жамғармаси маблағлари 
ҳисобидан олий ва ўрта махсус, касб-ҳунар таълими муассасаларининг иқти-
дорли талабалари ва ўқувчиларини аниқлаш ва улар учун Вазирлик стипен-
дияларини тайинлаш»;

9-кичик банд қуйидаги таҳрирда баён этилсин:
«9) кўрсатилаётган телекоммуникациялар ва почта алоқаси хизматлари-

нинг юқори сифатини таъминлаш мақсадида рақамли технологиялар соҳа-
сидаги қонун ҳужжатларига риоя қилинишининг давлат назоратини амалга 
ошириш соҳасида:

хўжалик юритувчи субъектлар томонидан радиочастоталар спектридан 
самарали фойдаланиш, республика ижро этувчи ҳокимият органлари ва хў-
жалик юритувчи субъектларнинг ахборот тизимларида, шунингдек, республи-
ка ва маҳаллий ижро этувчи ҳокимияти органларида ахборот-коммуникация 
технологияларини жорий қилишда телекоммуникациялар тармоқларининг 
хавфсизлигини таъминлаш бўйича техник ва технологик талаблар бажарили-
шининг таҳлили ва назорати ўтказилишини ташкил қилиш;

Ўзбекистон Республикасида радиоэлектрон воситалар ва юқори часто-
тали қурилмаларни сотиб олиш (бериш), лойиҳалаштириш ва қуриш (ўрна-
тиш), олиб кириш ва эксплуатация қилиш талабномаларини кўриб чиқиш ва 
рухсат бериш;

Ўзбекистон Республикаси Рақамли технологиялар вазирлиги ҳузуридаги 
Ахборотлаштириш ва телекоммуникациялар соҳасида назорат инспекцияси 
ёрдамида почта алоқаси операторлари, провайдерлари томонидан жиноий 
фаолиятдан олинган даромадларни легаллаштиришга ва терроризмни молия-
лаштиришга қарши курашишнинг ички назорат қоидаларига риоя қилишла-
рининг мониторингини ва назоратини ташкил қилиш»;

10-кичик банднинг тўртинчи хатбошисидаги «республикада ахборот тех-

нологиялари ва коммуникациялари» сўзлари «республикада рақамли техно-
логиялар» сўзлари билан алмаштирилсин;

15-бандда:
3-кичик банди қуйидаги таҳрирда баён этилсин:
«3) Ўзбекистон Республикасида рақамли технологиялар соҳасини тако-

миллаштириш бўйича таклифларни тайёрлаш ва юқори ташкилотларга кири-
тиш»;

4-кичик банд ўз кучини йўқотган деб ҳисоблансин;
6 ва 7-кичик бандлардаги «бошқармалари» сўзи «бўлинмалари» сўзи би-

лан алмаштирилсин;
8-кичик банд қуйидаги таҳрирда баён қилинсин:
«8) Вазирлик ҳудудий бўлинмалари, тасарруфидаги ташкилотлар ва кор-

хоналар, шунингдек, телекоммуникациялар тармоқлари операторлари ва про-
вайдерларининг фаолиятини мувофиқлаштириш ва назорат қилиш»;

16-бандда:
4-кичик банддаги «ахборот технологиялари ва коммуникациялари» сўзла-

ри «рақамли технологиялар» сўзлари билан алмаштирилсин;
5, 18, 19, 28-кичик бандлар ўз кучини йўқотган деб ҳисоблансин;
9-кичик банддаги «бошқармалар» сўзи «бўлинмалар» сўзи билан ал-

маштирилсин;
27-кичик банддаги «ахборот технологиялари ва коммуникацияларини» 

сўзлари «рақамли технологияларни» сўзлари билан алмаштирилсин;
қуйидаги мазмундаги 29 — 31-кичик бандлар билан тўлдирилсин:
«29) Ўзбекистон Р еспубликаси телекоммуникациялар тармоқларини 

бошқариш тизимини шакллантириш ва унинг самарали фаолиятини таъмин-
лаш, мобил қурилмаларни рўйхатга олишни тартибга солиш, телекоммуни-
кациялар тармоқларини рақамлаш режаси ва тизимини бошқариш, мобил 
алоқа тармоқларида абонент рақамларини кўчириш хизматини ташкил этиш 
ҳамда телекоммуникациялар тармоқларини лойиҳалаштириш, қуриш, улар-
дан фойдаланиш ва уларнинг хизматларини кўрсатиш учун лицензиялар бе-
риш масалаларини Телекоммуникацияларни тартибга солиш агентлиги билан 
мувофиқлаштиради;

30) давлат бошқаруви соҳасига замонавий телекоммуникациялар тар-
моқларини жорий этиш, ривожлантириш ва улардан самарали фойдаланиш 
бўйича таклифлар ҳамда тавсиялар ишлаб чиқади;

31) телекоммуникациялар соҳасидаги атамалар ва таърифларни ишлаб 
чиқади, белгилайди ҳамда тасдиқлайди»;

3-параграф номи ва 17-банднинг биринчи хатбошисидаги «бошқармала-
рининг» сўзи «бўлинмаларининг» сўзи билан алмаштирилсин;

17-бандда:
1-кичик банд «телекоммуникациялар» сўзидан кейин «сунъий интеллект,» 

сўзлари билан тўлдирилсин;
18-бандда:
биринчи хатбошидаги «бошқармалари» сўзи «бўлинмалари» сўзи билан 

алмаштирилсин;

2-кичик банддаги «ахборот технологиялари ва коммуникациялари» сўзла-
ри «рақамли технологиялар» сўзлари билан алмаштирилсин;

3 ва 9-кичик бандлар ўз кучини йўқотган деб ҳисоблансин;
4-кичик банддаги «ва ривожлантириш, ахборот хавфсизлиги» сўзлари «, 

ривожлантириш ва ахборот хавфсизлигини ҳамда киберхавфсизлигини таъ-
минлаш» сўзлари билан алмаштирилсин;

4-бобнинг номидаги «бошқармаларининг» сўзи «бўлинмаларининг» сўзи 
билан алмаштирилсин;

21-кичик банд ўз кучини йўқотган деб ҳисоблансин;
23-кичик банд қуйидаги таҳрирда баён қилинсин:
«23) Вазирликка юкланган вазифалар ва функцияларни бажариш доира-

сида рақамли технологиялар соҳасидаги республика ижро этувчи ҳокимият 
органлари, ташкилотлар, лойиҳа ташкилотлари, илмий-таълим муассасалари-
нинг, шунингдек, етакчи халқаро ва чет эл компанияларининг мутахассисла-
рини маслаҳатчилар сифатида жалб қилиш»;

20-банднинг 4 ва 5-кичик бандларидаги «ахборот технологиялари ва ком-
муникациялари» сўзлари «рақамли технологиялар» сўзлари билан алмашти-
рилсин;

21-бандда:
1-кичик банддаги «бошқармаларидан ва унинг тасарруфидаги ташкилот-

лардан, шунингдек, телекоммуникация» сўзлари «бўлинмаларидан ва унинг 
тасарруфидаги ташкилотлардан, шунингдек, телекоммуникациялар» сўзлари 
билан алмаштирилсин;

2 ва 4-кичик бандлардаги «бошқармалари ва унинг тасарруфидаги ташки-
лотлар, телекоммуникация» сўзлари «бўлинмалари ва унинг тасарруфидаги 
ташкилотлар, телекоммуникациялар» сўзлари билан алмаштирилсин;

3 ва 5-кичик бандлардаги тегишли келишикдаги «бошқармалари» сўзи 
«бўлинмалари» сўзи билан алмаштирилсин;

6-кичик банддаги «бошқармалари ва тасарруфидаги ташкилотлар, теле-
коммуникация» сўзлари «бўлинмалари ва тасарруфидаги ташкилотлар, теле-
коммуникациялар» сўзлари билан алмаштирилсин;

19-кичик банд ўз кучини йўқотган деб ҳисоблансин;
22-бандда:
1-кичик банддаги «бошқармалари» сўзи «бўлинмалари» сўзи билан ал-

маштирилсин;
4-кичик банддаги «бошқармалар томонидан ахборот технологиялари ва 

коммуникациялари соҳасини ривожлантириш, шунингдек, ахборот техноло-
гиялари ва коммуникациялари» сўзлари «бўлинмалар томонидан рақамли 
технологиялар соҳасини ривожлантириш, шунингдек, рақамли технология-
лар» сўзлари билан алмаштирилсин;

3-параграф номланишидаги «бошқармаларининг» сўзи «бўлинмалари-
нинг» сўзи билан алмаштирилсин;

23-бандда:
биринчи ва ўн тўртинчи хатбошилардаги тегишли келишикдаги «бошқарма-

лари» сўзи тегишли келишикдаги «бўлинмалари» сўзи билан алмаштирилсин;

4 ва 5-кичик бандлардаги «ахборот технологиялари ва коммуникацияла-
ри» сўзлари «рақамли технологиялар» сўзлари билан алмаштирилсин;

24-бандда:
биринчи хатбошидаги, 1 ва 2-кичик бандлардаги тегишли келишикдаги 

«бошқармалари» сўзи тегишли келишикдаги «бўлинмалари» сўзи билан ал-
маштирилсин;

3-кичик банддаги «ахборот технологиялари ва коммуникациялар» сўзла-
ри «рақамли технологиялар» сўзлари билан алмаштирилсин;

25-банднинг 4, 9, 17, 21, 27-кичик бандларидаги тегишли келишикда-
ги «бошқармалар» сўзи тегишли келишикдаги «бўлинмалар» сўзи билан ал-
маштирилсин;

26-банднинг 10-кичик банди ҳамда 27-банднинг 11-кичик бандидаги «Де-
вонининг» сўзи «Администрациясининг» сўзи билан алмаштирилсин;

27-банднинг 3, 4 ва 8-кичик бандларидаги тегишли келишикдаги «бош
қармалар» сўзи тегишли келишикдаги «бўлинмалар» сўзи билан алмашти-
рилсин;

28-банднинг биринчи хатбошиси, 2, 3, 4, 7 — 12 ва 14 — 16-кичик банд
лари, 32-банднинг биринчи хатбошиси, 1 ва 2-кичик бандлари, 2-параграф, 
36, 37, 39-бандлар, 40-банднинг биринчи хатбошиси, 1 — 7-кичик бандлари, 
41-банднинг биринчи хатбошиси, 42-банд, 44-банднинг биринчи ва иккинчи 
хатбошилари ва 64-бандлардаги тегишли келишикдаги «бошқармалар» сўзи 
тегишли келишикдаги «бўлинмалар» сўзи билан алмаштирилсин;

34-банддаги «ўринбосари» сўзи чиқариб ташлансин;
41-банднинг 2-кичик бандидаги «ахборот технологиялари ва коммуника-

циялари» сўзлари «рақамли технологиялар» сўзлари билан алмаштирилсин;
қуйидаги мазмундаги 411 ва 412-бандлар билан тўлдирилсин:
«411. Вазирлик марказий аппарати, ҳудудий бўлинмалари ҳамда тасарру-

фидаги ташкилотларда манфаатлар тўқнашуви ҳамда коррупция ҳолатлари-
нинг олдини олиш бўйича зарур чоралар кўрилади.

412. Вазирлик марказий аппарати, ҳудудий бўлинмалари ҳамда тасарру-
фидаги ташкилотларда манфаатлар тўқнашуви ҳамда коррупция ҳолатлари 
аниқланганда тегишли ўрганишлар ва хизмат текширувлари ўтказилади, за-
рур ҳолларда ваколатларига кирмайдиган қоидабузарликлар бўйича матери-
алларни белгиланган тартибда тегишли ваколатли органларга беради»;

45-банддаги «IТ-технологиялар, телекоммуникациялар ва инновацион 
фаолиятни ривожлантириш масалалари департаментига» сўзлари «Сунъий 
интеллект ва рақамли технологияларни ривожлантириш масалалари депар-
таментига» сўзлари билан алмаштирилсин;

51-банд қуйидаги таҳрирда баён этилсин:
«51. Ҳайъат раиси ва ҳайъат аъзолари ўртасида келишмовчиликлар юза-

га келган тақдирда, Вазир юзага келган келишмовчиликлар ҳақида Вазирлар 
Маҳкамасига ахборот берган ҳолда мустақил равишда қарор қабул қилади. 
Ҳайъат аъзолари ҳам Вазирлар Маҳкамасига ёзма равишда ўз фикрини ха-
бар қилиши мумкин»;

53 ва 54-бандлар қуйидаги таҳрирда баён этилсин:

«53. Вазирлик алоқа, рақамли технологиялар, телекоммуникациялар, 
почта алоқаси, ахборот хавфсизлиги, киберхавфсизлик, радиочастота 
спектридан фойдаланиш, «Электрон ҳукумат» тизимини жорий этиш ва ри-
вожлантириш, дастурий маҳсулотларни ишлаб чиқиш ва Вазир томонидан 
тасдиқланадиган низомлар соҳасида, Вазирлик фаолияти соҳасига кирадиган 
бошқа йўналишлар бўйича эксперт кенгашлар ва бошқа маслаҳат берувчи 
органларни ташкил қилиш ҳуқуқига эга.

54. Вазирлик ҳузурида тузиладиган кенгаш, маслаҳат ва эксперт орган-
лари таркиби ва улар тўғрисидаги низомлар Вазир томонидан тасдиқланади, 
уларнинг таркиби ва низомлари Ўзбекистон Республикаси Президенти ҳуж-
жатлари ва Вазирлар Маҳкамаси қарорлари билан тасдиқланадиган ҳоллар 
бундан мустасно»;

59-банд қуйидаги таҳрирда баён этилсин:
«59. Вазирлик ва унинг ҳудудий бўлинмалари фаолияти, меҳнатга ҳақ 

тўлаш жамғармаси ва моддий-техник таъминотни молиялаштириш Рақамли 
технологияларни ривожлантириш жамғармаси, бюджетдан ташқари фонд-
ларнинг маблағлари ва Ўзбекистон Республикаси Иқтисодиёт ва молия ва-
зирлиги билан келишилган смета доирасида қонунчилик ҳужжатлари билан 
тақиқланмаган бошқа манбалар ҳисобига амалга оширилади»;

61-банддаги «Ахборот-коммуникация технологияларини» сўзлари «Рақам-
ли технологияларни» сўзлари билан алмаштирилсин;

62-банднинг биринчи хатбошиси қуйидаги таҳрирда баён қилинсин:
«62. Вазирлик марказий аппарати, ҳудудий бўлинмалар ва унинг тар-

кибий бўлинмалари ходимларини ижтимоий ҳимоялаш мақсадида Рақамли 
технологияларни ривожлантириш жамғармасининг маблағлари ҳисобига»;

63-банд қуйидаги таҳрирда баён этилсин:
«63. Вазирликнинг идоравий мансуб хўжалик ҳисобидаги ташкилотлари-

нинг моддий-техник таъминоти, шунингдек, улар ходимларининг меҳнатига 
ҳақ тўлаш Вазирликнинг бюджетдан ташқари маблағлари, Рақамли техно-
логияларни ривожлантириш жамғармасининг маблағлари, мазкур ташкилот-
ларнинг ўз маблағлари, шунингдек, қонунчилик ҳужжатларига зид бўлмаган 
бошқа манбалар ҳисобидан амалга оширилади.

«UNICON.UZ» — Фан-техника ва маркетинг тадқиқотлари маркази» 
МЧЖ қошида фаолият юритадиган Алоқа объектларининг давлат кадастри 
хизмати, Стандартлаштириш таянч ташкилоти, Таянч метрология хизмати, 
Атамашунослик ва луғатлар хизмати, Электрон рақамли имзо калитларини 
рўйхатдан ўтказиш марказларини ривожлантиришга кўмаклашиш хизмати, 
«UZINFOCOM» давлат ахборот тизимларини яратиш ва қўллаб-қувватлаш 
бўйича Ягона интегратор» МЧЖ қошида фаолият юритадиган Ўзбекистон 
Республикаси Ҳукумати порталини ахборот билан таъминлаш ва ривожлан-
тириш гуруҳлари, ZiyoNet тармоғининг ресурс маркази ҳамда «Рақамли 
ҳукумат лойиҳаларини бошқариш маркази» давлат муассасаси ҳузуридаги 
«лойиҳа офислари» Рақамли технологияларни ривожлантириш жамғармаси-
нинг маблағлари ҳисобидан молиялаштирилади»;

66-банд қуйидаги таҳрирда баён этилсин:

«66. Ўзбекистон Р еспубликаси Вазирлар Маҳкамаси Вазирлик раҳба-
риятига юкланган вазифалар самарали бажарилиши бўйича улар фаолияти 
устидан мунтазам мониторинг юритади, Вазирлик фаолияти самарадорлигига 
холисона баҳо беради».

4. Вазирлар Маҳкамасининг «Ўзбекистон Республикасида мобил қурил-
маларни ҳисобга олиш тизимини тартибга солиш чора-тадбирлари тўғриси-
да» 2018 йил 22 октябрдаги 847-сон қарорининг 2-банди қуйидаги таҳрирда 
баён этилсин:

«2. Қуйидагилар:
Ўзбекистон Республикаси Рақамли технологиялар вазирлиги — мобил 

қурилмаларнинг идентификация кодларини рўйхатга олиш ва қўллаш, ушбу 
йўналишда норматив-ҳуқуқий базани яратиш ва такомиллаштириш бўйича 
ваколатли орган;

«Ўзбекистон телекоммуникация тармоқларини бошқариш республика 
маркази» давлат унитар корхонаси — Тизим оператори (кейинги ўринларда 
Тизим оператори деб аталади) этиб;

Рақамли технологияларни ривожлантириш жамғармасининг маблағлари 
— Тизимни яратиш ва жорий этиш ишларини молиялаштириш манбаи этиб 
белгилансин».

5. Вазирлар Маҳкамасининг 2022 йил 21 февралдаги 80-сон қарори би-
лан тасдиқланган Махсус электрон тизим орқали айрим фаолият турларини 
лицензиялаш тартиби тўғрисидаги ягона низомга 15-иловада:

а) 4-позициянинг учинчи устуни қуйидаги таҳрирда баён қилинсин:
«Ўзбекистон Р еспубликаси Телекоммуникацияларни тартибга солиш 

агентлиги.
Маълумотлар узатиш тармоқларини ҳамда телерадиоэшиттиришларни 

тарқатиш тармоқларини лойиҳалаштириш, қуриш, улардан фойдаланиш ва 
уларнинг хизматларини кўрсатиш фаолиятига лицензия олиш, муддатини 
узайтириш ва лицензияга ўзгартириш киритиш Вазирлар Маҳкамасининг 
Ахборот фаолияти ва маълумотлар узатишни такомиллаштириш ва самара-
дорлигини ошириш бўйича идоралараро мувофиқлаштириш комиссиясининг 
қарори асосида лицензияловчи орган томонидан амалга оширилади»;

б) 7-позициянинг йигирма тўртинчи ва йигирма бешинчи хатбошилари 
қуйидаги мазмундаги йигирма тўртинчи — йигирма саккизинчи хатбошилар 
билан алмаштирилсин:

«Ягона интерактив давлат хизматлари портали орқали давлат хизматла-
рини кўрсатганлик учун тўланган давлат божлари, йиғимлар ва барча турда-
ги тўловларнинг 11,25 фоизи — Рақамли технологияларни ривожлантириш 
жамғармасининг электрон ҳукумат ва рақамли иқтисодиётнинг идоралараро 
лойиҳаларини молиялаштириш бўйича махсус ҳисобварағига;

қолган маблағларнинг:
50 фоизи — Ўзбекистон Республикасининг республика бюджетига;
47,5 фоизи Рақамли технологияларни ривожлантириш жамғармасига;
2,5 фоизи Ўзбекистон Республикаси Телекоммуникацияларни тартибга 

солиш агентлигининг ғазначилик шахсий ҳисобрақамига йўналтирилади»;

в) 10-позициянинг 3-устуни қуйидаги таҳрирда баён этилсин:
«маълумотлар узатиш тармоқларини ва телерадиоэшиттириш тармоқла-

рини лойиҳалаштириш, қуриш, улардан фойдаланиш ва уларнинг хизмат-
ларини кўрсатиш бўйича фаолиятга лицензиялар бериш (амал қилиш муд-
датини узайтириш ва лицензияга ўзгартириш киритиш) Ахборот фаолияти 
ва маълумотлар узатишни такомиллаштириш ва самарадорлигини ошириш 
бўйича идоралараро мувофиқлаштириш комиссияси қарори асосида амалга 
оширилади.

Ўзбекистон Республикаси Рақамли технологиялар вазирлиги.
Заруратга кўра телерадиодастурларни тайёрлашда ва шакллантиришда 

Ўзбекистон Р еспубликасининг амалдаги қонунчилик ҳужжатларида белги-
ланган талабларга мослиги юзасидан Ўзбекистон Миллий телерадиокомпа-
нияси».

6. Вазирлар Маҳкамасининг 2023 йил 29 декабрдаги 722-сон қарори би-
лан тасдиқланган Нархлари (тарифлари) давлат томонидан тартибга соли-
надиган ижтимоий аҳамиятли товарлар (хизматлар) ва уларнинг стратегик 
турлари рўйхатининг 5-банди қуйидаги таҳрирда баён этилсин:

«5. Ўзбекистон Республикаси телевизион ва радиоэшиттириш дастурла-
рини эфир орқали узатиш хизматлари, йўлдош алоқа орқали қабул қилиб 
эфир орқали қайта узатиш хизматлари, радиоалоқа хизматлари».

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

513 Ишончли учинчи тараф хизмати фаолиятини ташкил 
этиш тартиби тўғрисидаги низомни тасдиқлаш ҳақида*

Ўзбекистон Р еспубликасининг «Электрон рақамли имзо тўғрисида»ги 
Қонуни ҳамда Ўзбекистон Р еспубликаси П резидентининг «Маъмурий ис-
лоҳотлар доирасида рақамли технологиялар соҳасида давлат бошқарувини 
самарали ташкил этиш чора-тадбирлари тўғрисида» 2023 йил 24 майдаги 
ПФ–76-сон Фармонига мувофиқ ишончли учинчи тараф хизмати фаолиятини 
ташкил этиш мақсадида Вазирлар Маҳкамаси қарор қилади:

1. Қуйидагилар:
Ўзбекистон Р еспубликасининг «Электрон рақамли имзо тўғрисида»ги 

Қонунида Ишончли учинчи тараф хизмати фаолиятининг тартиби Ўзбекис
тон Республикаси Вазирлар Маҳкамаси томонидан белгиланиши назарда ту-
тилгани;

Ўзбекистон Р еспубликаси П резидентининг «Маъмурий ислоҳотлар 
доирасида рақамли технологиялар соҳасида давлат бошқарувини самарали 
ташкил этиш чора-тадбирлари тўғрисида» 2023 йил 24 майдаги ПФ–76-сон 
Фармони билан «Ишончли учинчи тараф» тамойили асосида Ўзбекистон Рес
публикаси ҳудудида берилган рақамли имзо билан тасдиқланган рақамли 
ҳужжатларнинг ҳақиқийлигини тасдиқлаш имконини берувчи «Ягона рақам-
ли ҳужжатлар» маълумотлар базасини юритишга доир норматив-ҳуқуқий 
ҳужжат лойиҳасини ишлаб чиқиш белгилангани маълумот учун қабул қи-
линсин.

2. Қуйидагиларни назарда тутувчи Ишончли учинчи тараф хизмати фао
лиятини ташкил этиш тартиби тўғрисидаги низом иловага мувофиқ тас-
диқлансин:

Ишончли учинчи тараф хизматининг асосий вазифалари, ҳуқуқлари ва 
мажбуриятлари;

Ишончли учинчи тараф хизматининг электрон рақамли имзолар калит-
ларини рўйхатга олиш марказлари, ахборот тизимлари, шунингдек, хорижий 
давлатларнинг ишончли учинчи тараф хизматлари билан ўзаро ишлаш тар-
тиби ва шартлари;

Ишончли учинчи тараф хизмати томонидан электрон рақамли имзоларни 
тан олиш, шунингдек, «Ягона рақамли ҳужжатлар» маълумотлар базасини 
юритиш тартиби.

3. Белгилансинки:
Ишончли учинчи тараф хизмати электрон ҳамкорлик қилиш жараёнида 

электрон ҳужжатларнинг дахлсизлиги ҳамда ишончлилигини сақлаш кафо-
латларини вақтнинг муайян пайтида таъминлаш бўйича ахборот воситачиси 
сифатида иш юритади, шунингдек, уларнинг юридик кучга эга эканлигини 
тасдиқлайди;

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 3 сентябрäà ýúëîí қèëèíãàí.

трансчегаравий электрон ҳужжат алмашишда хорижий давлатлар элек-
трон рақамли имзо калитларининг сертификатлари ҳақиқийлигини тас-
диқлаш Ўзбекистон Республикасида электрон рақамли имзодан фойдаланиш 
соҳасидаги ваколатли давлат органи — Рақамли технологиялар вазирлиги 
ташкил этадиган Миллий ишончли учинчи тараф хизмати томонидан амалга 
оширилади;

Ишончли учинчи тараф хизмати фаолияти билан шуғулланувчи юридик 
шахслар ҳамда Миллий ишончли учинчи тараф хизмати фаолиятини муво-
фиқлаштириш ва мониторинг қилиб бориш Рақамли технологиялар вазирли-
гига юкланади.

4. Рақамли технологиялар вазирлиги:
а) бир ой муддатда Ишончли учинчи тараф хизматини тайинласин ҳамда 

Миллий ишончли учинчи тараф хизмати фаолиятини самарали ташкил этсин;
Миллий ишончли учинчи тараф хизмати учун ахборот тизимларини 

ишлаб чиқиш, такомиллаштириш, уни зарур бино ва инфратузилма билан 
таъминлаш чораларини кўрсин.

Белгилаб қўйилсинки, мазкур кичик бандда кўрсатилган вазифаларни 
амалга ошириш билан боғлиқ харажатлар Рақамли технологияларни ривож
лантириш жамғармаси маблағлари ҳисобидан амалга оширилади;

б) икки ой муддатда давлат органлари ва ташкилотларида электрон 
рақамли имзо калитлари ишлатиладиган ахборот тизимлари ва электрон 
рақамли имзо калитларини рўйхатга олиш марказлари рўйхатини шакллан-
тирсин ҳамда Миллий ишончли учинчи тараф хизматининг ахборот тизим-
лари ва «Ягона рақамли ҳужжатлар» маълумотлар базаси билан интеграция 
қилиш чораларини кўрсин.

Мазкур кичик банд талаблари ошкор этилиши Ўзбекистон Республика-
сининг мудофаа қобилиятига, давлат хавфсизлигига, иқтисодий ва сиёсий 
манфаатларига салбий таъсир кўрсатиши мумкин бўлган давлат сирлари ва 
конфиденциал ахборотни ўз ичига олган маълумотларни қайта ишлайдиган 
ахборот тизимларига нисбатан татбиқ этилмайди.

5. Ушбу қарорнинг бажарилишини назорат қилиш Ўзбекистон Республи-
каси рақамли технологиялар вазири Ш.Х. Шерматов зиммасига юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 2 сентябрь, 

551-сон



— 117 — 513-модда35-36 (1211-1212)-ñîí

Ўçáåêèñòîí Ðåñïóáëèêàñè қîíóí÷èëèê òўïëàìè, 2025 é.

Вазирлар Маҳкамасининг  
2025 йил 2 сентябрдаги 551-сон қарорига 

ИЛОВА

Ишончли учинчи тараф хизмати фаолиятини ташкил этиш  
тартиби тўғрисида 

НИЗОМ

1-боб. Умумий қоидалар

1. Мазкур Низом Ишончли учинчи тараф хизмати фаолиятини ташкил 
этиш тартибини белгилайди.

2. Ушбу Низомда қуйидаги асосий тушунчалар қўлланади:
Ишончли учинчи тараф хизмати — электрон рақамли имзодан 

фойдаланиш соҳасидаги ваколатли давлат органи томонидан тайинланади-
ган, Ишончли учинчи тараф хизмати фаолиятини амалга оширувчи юри-
дик шахс;

Ишончли учинчи тараф хизмати фаолияти — белгиланган тар-
тибда аккредитация қилинган электрон рақамли имзо калитларини рўйхатга 
олиш марказлари томонидан амалга ошириладиган, ахборот ва электрон ҳуж-
жатларни алмашиш чоғида ишончни таъминлаш мақсадида электрон ҳуж-
жатдаги электрон рақамли имзонинг ҳақиқийлигини ҳамда унга имзо қўйган 
шахсга тегишлилигини текшириш ва тасдиқлашга доир фаолият;

Миллий ишончли учинчи тараф хизмати — электрон рақамли им-
зодан фойдаланиш соҳасидаги ваколатли давлат органи томонидан тайинла-
надиган ва ташкил этиладиган, трансчегаравий электрон ҳужжат алмашиш 
тизимини ташкил қилиш ва юритиш ҳамда «Ягона рақамли ҳужжатлар» маъ-
лумотлар базасини яратиш ва юритиш учун масъул бўлган Ишончли учинчи 
тараф хизмати фаолиятини амалга оширувчи юридик шахс;

трансчегаравий электрон ҳужжат алмашиш — электрон ҳужжат 
айланиши тизимлари ёрдамида трансчегаравий маълумот алмашиш орқа-
ли Ўзбекистон Республикасидаги фойдаланувчилар ва хорижий давлатдаги 
фойдаланувчилар ўртасида электрон шаклдаги ҳужжатларни яратиш, кўриб 
чиқиш, таҳрир қилиш ва имзолаш каби функцияларни амалга ошириш жа-
раёни;

фойдаланувчи — Ишончли учинчи тараф хизматидан шартнома-
вий-ҳуқуқий муносабатлар асосида фойдаланиш бўйича Ишончли учинчи 
тараф хизматига мурожаат қилган ҳамда унинг хизматидан фойдаланган 
жисмоний ва юридик шахс, шунингдек, давлат органи ва ташкилоти;

электрон рақамли имзодан фойдаланиш соҳасидаги ваколатли 
давлат органи (кейинги ўринларда — ваколатли давлат органи) — Ўзбекис
тон Республикаси Рақамли технологиялар вазирлиги;

электрон квитанция — фойдаланувчининг сўрови асосида Ишончли 
учинчи тараф хизматининг текширув натижаси бўйича электрон рақамли 
имзоси билан тасдиқланган электрон ҳужжат;

«Ягона рақамли ҳужжатлар» маълумотлар базаси — электрон 

ҳужжатларни шакллантириш ва қонунчилик ҳужжатларига мувофиқ сақлаш-
ни таъминловчи ахборот ресурси.

3. Хорижий давлатларда берилган электрон рақамли имзонинг ҳақиқий-
лиги Ўзбекистон Р еспубликасининг халқаро шартномаларида белгиланган 
тартибда ёки Ишончли учинчи тараф хизмати ёрдамида ҳақиқийлигини тас-
диқлаш орқали тан олинади.

Ишончли учинчи тараф хизматининг хорижий давлатлар ишончли учин-
чи тараф хизматлари ёки ушбу хизмат функцияларини бажарувчи юридик 
шахслари билан ўзаро муносабатлари давлатлараро ва (ёки) ўзаро келишув-
лар асосида амалга оширилади.

Ўзаро келишувга кўра хорижий давлатларнинг ишончли учинчи тараф 
хизматлари ёки ушбу хизмат функцияларини бажарувчи юридик шахслари 
томонидан ҳақиқийлиги тасдиқланган электрон ҳужжатларнинг Ўзбекистон 
Республикасида юридик кучга эга эканлигини тасдиқлашда, агар халқаро 
шартномаларда бошқача тартиб келтирилган бўлса, халқаро шартномага 
амал қилинади.

Ишончли учинчи тараф хизматининг хорижий давлатлар Ишончли учин-
чи тараф хизматлари ёки ушбу хизмат функцияларини бажарувчи юридик 
шахслари билан ушбу Низомга 1-иловада* келтирилган намунавий схема асо-
сида ҳамкорлик қилинади.

2-боб. Ишончли учинчи тараф хизмати фаолиятини ташкил  
этиш ва амалга ошириш

4. Ишончли учинчи тараф хизмати фаолияти билан белгиланган тартибда 
ташкил этилган ҳамда Ўзбекистон Республикасининг қонунчилик ҳужжатла-
рига мувофиқ белгиланган тартибда аккредитация қилинган электрон рақам-
ли имзо калитларини рўйхатга олиш маркази (кейинги ўринларда — рўйхат-
га олиш маркази) шуғулланиши мумкин.

Бунда рўйхатга олиш маркази Ишончли учинчи тараф хизмати фаолияти-
ни амалга ошириш учун ахборот ва киберхавфсизлик талабларига мувофиқ 
сертификатлаштирилган аппарат, аппарат-дастурий ва дастурий воситаларга 
эга ҳамда фойдаланиладиган ахборот тизими ва ресурслари киберхавфсиз-
лик талабларига мувофиқлиги юзасидан экспертизадан ўтказилган бўлиши 
керак.

5. Ишончли учинчи тараф хизмати ўз фаолиятини ваколатли давлат ор-
ганининг Ишончли учинчи тараф хизматини тайинлаш ҳақидаги буйруғига, 
қонунчилик ҳужжатларига ҳамда электрон рақамли имзодан фойдаланиш 
соҳасидаги стандартлар, нормалар ва қоидаларга асосан амалга оширади.

6. Ишончли учинчи тараф хизмати билан рўйхатга олиш марказлари, 
электрон рақамли имзо калитларини ишлатадиган ахборот тизимлари (ке
йинги ўринларда — ахборот тизимлари) ҳамда фойдаланувчилар ўртасидаги 
ўзаро муносабатлар қонунчилик ҳужжатларида белгиланган тартибда шарт-
нома асосида амалга оширилади.

____________________
* 1-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

3-боб. Ишончли учинчи тараф хизматининг асосий  
вазифалари

7. Ишончли учинчи тараф хизматининг асосий вазифалари қуйидагилар-
дан иборат:

электрон ҳужжатдаги электрон рақамли имзонинг ҳақиқийлигини, унга 
имзо қўйган шахсга тегишлилигини текшириш ва электрон ҳужжатлар юри-
дик кучга эгалигини электрон квитанция бериш орқали тасдиқлаш;

идоралараро электрон ҳамкорлик қилиш жараёнида электрон ҳужжат-
ларнинг дахлсизлиги ҳамда ишончлилигини сақлаш кафолатларини вақтнинг 
муайян пайтида таъминлаш бўйича ахборот воситачиси сифатида иш юри-
тиш;

ўзаро келишувга кўра хорижий давлатларнинг ишончли учинчи тараф 
хизматлари ёки ушбу хизмат функцияларини бажарувчи юридик шахслари 
томонидан ҳақиқийлиги тасдиқланган электрон ҳужжатларнинг Ўзбекистон 
Республикасида юридик кучга эга эканлигини тасдиқлаш.

4-боб. Ишончли учинчи тараф хизматининг ҳуқуқлари ва 
мажбуриятлари

8. Ишончли учинчи тараф хизмати қуйидаги ҳуқуқларга эга:
ўзаро ҳамкорлик ўрнатилган рўйхатга олиш марказлари ва ахборот ти-

зимларига ўз вазифаларини бажариш учун зарур бўлган сўровларни юбориш 
ва бундай сўровларга мувофиқ улардан маълумот олиш;

ўзаро тузилган шартнома шартларини бузиш ҳолатлари аниқланган тақ-
дирда, хизмат кўрсатишни рад этиш;

ўз фаолиятини амалга ошириш учун тарифларни ишлаб чиқиш ва кўрса-
тилган хизматлар учун ҳақ олиш.

Ишончли учинчи тараф хизмати қонунчилик ҳужжатларига ва халқаро 
шартномаларга мувофиқ бошқа ҳуқуқларга ҳам эга бўлиши мумкин.

9. Ишончли учинчи тараф хизмати қуйидагиларга мажбур:
Ўзбекистон Республикасининг қонунчилик ҳужжатлари ва халқаро шарт-

номалари талабларига жавоб берувчи ахборотни ҳимоя қилиш даражасини 
таъминлайдиган ахборотни муҳофаза қилиш воситаларидан фойдаланиш;

Ўзбекистон Республикасининг халқаро шартномаларида ва қонунчилик 
ҳужжатларида бошқа муддат назарда тутилмаган бўлса, ўз фаолияти даво-
мида амалга оширилган операциялар тўғрисидаги маълумотларни уларнинг 
яхлитлиги ва ишончлилигини текшириш имконини берадиган шаклда беш 
йил муддат давомида сақлаш;

электрон ҳужжатларнинг қонунийлигини тасдиқлаш тўғрисидаги хат-ха-
барлар ва маълумотлар, хабарлар ва электрон рақамли имзолар ҳамда улар-
ни учинчи шахсларга расмийлаштириш билан боғлиқ ҳужжатларнинг конфи-
денциаллигини таъминлаш;

электрон ҳужжатнинг электрон рақамли имзосини текшириш натижала-
рини имзолаш учун фойдаланиладиган электрон рақамли имзо ёпиқ калити-
нинг конфиденциаллигини таъминлаш;

шахсга доир маълумотларни қайта ишлаш жараёнида Ўзбекистон Респуб
ликасининг шахсга доир маълумотлар тўғрисидаги қонунчилик ҳужжатлари-
да белгиланган хавфсизликни таъминлаш чораларини кўриш;

электрон ҳужжатнинг электрон рақамли имзосини текшириш натижала-
рига доир маълумотларни Миллий ишончли учинчи тараф хизмати томони-
дан юритиладиган «Ягона рақамли ҳужжатлар» маълумотлар базасига интег
рация орқали реал вақт режимида тақдим этиб бориш;

кўрсатилган хизматлар бўйича ҳужжатларни юритиш ва ваколатли дав-
лат органи томонидан тасдиқланадиган шаклларга мувофиқ белгиланган муд-
датларда тақдим этиб бориш.

Ишончли учинчи тараф хизмати зиммасига қонунчилик ҳужжатларига 
ва халқаро шартномаларга мувофиқ бошқа мажбуриятлар ҳам юкланиши 
мумкин.

5-боб. Ишончли учинчи тараф хизматининг рўйхатга олиш 
марказлари ва ахборот тизимлари билан ўзаро ишлаш  

тартиби ва шартлари

10. Ишончли учинчи тараф хизмати ўзаро имзоланадиган шартномага 
мувофиқ рўйхатга олиш марказларидан электрон рақамли имзонинг очиқ 
калитлари сертификатлари ҳолати (амалда, муддати ўтган, муддати узайти-
рилган, тўхтатилган, бекор қилинган ва бошқа) ҳақидаги маълумотларни 
ҳамда бошқа ахборот тизимлари билан электрон ахборот алмашишни реал 
вақт режимида ташкил этади.

Электрон ахборот алмашишга ва тақдим этиладиган маълумотлар атри-
бутларига қўйиладиган талаблар ўзаро имзоланадиган шартномада белгила-
нади.

11. Ишончли учинчи тараф хизмати ахборот тизимларига ўзаро электрон 
ахборот алмашишни йўлга қўйиш учун зарур дастурий модулларни тақдим 
этади ҳамда мазкур модулни ахборот тизимларида ишлатишнинг техник им-
кониятларини яратиш бўйича зарур чораларни кўради.

12. Ишончли учинчи тараф хизмати қуйидаги йўналишларда ўз фаолия-
тини юритади:

а) Икки томонлама Ишончли учинчи тараф хизмати.
Бунда Ишончли учинчи тараф хизмати Ўзбекистон Р еспубликасидаги 

фойдаланувчилар ўртасидаги ҳамда Ўзбекистон Республикасидаги ва хори-
жий давлатдаги фойдаланувчилар ўртасидаги ҳужжат алмашиш жараёнида 
хорижий давлатларнинг ишончли учинчи тараф хизматлари ёки ушбу хизмат 
функцияларини бажарувчи юридик шахслари билан ҳамкорликда электрон 
рақамли имзоларнинг ҳақиқийлигини ҳамда унга имзо қўйган шахсга тегиш
лилигини текширади, тасдиқлайди, электрон квитанцияни шакллантиради 
ҳамда тегишли тизимларга маълумотларни узатади;

б) Бир томонлама Ишончли учинчи тараф хизмати.
Бунда Ишончли учинчи тараф хизмати Ўзбекистон Республикаси ҳуду-

дидаги ва/ёки хорижий давлатдаги фойдаланувчи сўровига мувофиқ тақдим 
этилган ҳужжатдаги электрон рақамли имзонинг ҳақиқийлигини ҳамда унга 

имзо қўйган шахсга тегишлилигини текширади, тасдиқлайди, электрон кви-
танцияни шакллантиради ҳамда тегишли тизимларга маълумотларни узатади;

в) Рўйхатга олиш марказлари электрон рақамли имзоларини ўзаро тас-
диқлаш.

Бунда Ишончли учинчи тараф хизмати фойдаланувчилар маълум бир 
рўйхатга олиш марказидан олинган электрон рақамли имзо калити ёрдами-
да бошқа рўйхатга олиш марказининг электрон рақамли имзо калитларидан 
фойдаланиш зарур бўлган тизимларга (электрон ахборот алмашиш орқали) 
кириши учун фойдаланувчиларнинг электрон рақамли имзонинг ҳақиқийли-
гини ҳамда унга имзо қўйган шахсга тегишлилигини текширади, тасдиқлайди.

Ишончли учинчи тараф хизмати электрон рақамли имзодан фойдаланиш 
соҳасининг қонунчиликда таъқиқланмаган йўналишларда ўз фаолиятини 
юритиши мумкин.

6-боб. Ишончли учинчи тараф хизматининг хорижий давлатлар 
ишончли учинчи тараф хизматлари билан ишлаш тартиби ва 

шартлари

13. Ишончли учинчи тараф хизматининг хорижий давлатлар ишончли 
учинчи тараф хизматлари ёки ушбу хизмат функцияларини бажарувчи юри-
дик шахслари билан ишлаш тартиби ва шартлари ўзаро имзоланадиган ҳуж-
жатлар билан белгиланади.

14. Хорижий давлат электрон рақамли имзосининг ҳақиқийлиги ўзаро 
талаб этиладиган ҳужжатларни имзолаган ва электрон ахборот алмашишни 
йўлга қўйган хорижий давлатларнинг ишончли учинчи тараф хизматлари ёки 
ушбу хизмат функцияларини бажарувчи юридик шахслари ўртасида текши-
рилади.

15. Ишончли учинчи тараф хизмати билан ўзаро электрон ахборот алма-
шишни йўлга қўйган хорижий давлатларнинг ишончли учинчи тараф хизмат-
лари ёки ушбу хизмат функцияларини бажарувчи юридик шахслари рўйхати 
ва улар тўғрисидаги маълумотлар Ишончли учинчи тараф хизмати ҳамда 
ваколатли давлат органининг расмий веб-сайтларида эълон қилиб борилади.

7-боб. Ишончли учинчи тараф хизмати томонидан электрон 
рақамли имзоларни тасдиқлаш тартиби

16. Ишончли учинчи тараф хизмати томонидан электрон ҳужжатларда-
ги электрон рақамли имзоларнинг ҳақиқийлигини текшириш ва тасдиқлаш 
ушбу электрон рақамли имзо калитлари сертификатларини берган рўйхатга 
олиш марказлари ёки хорижий давлат (ишончли учинчи тараф хизматлари 
ёки ушбу хизмат функцияларини бажарувчи юридик шахслар) билан элек-
трон ҳамкорлик мавжуд бўлганда амалга оширилади.

17. Ишончли учинчи тараф хизмати томонидан электрон рақамли имзо-
лар ушбу Низомга 2-иловага* мувофиқ схема бўйича тасдиқланади.

18. Фойдаланувчи ахборот тизимларидаги электрон ҳужжатларнинг ёки 
____________________

* 2-илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.

хорижий давлатнинг электрон рақамли имзосининг ҳақиқийлигини текши-
риш учун Ишончли учинчи тараф хизмати билан интеграциялашган ахборот 
тизими орқали ушбу электрон сўровларни юборади.

19. Ишончли учинчи тараф хизмати қабул қилинган электрон сўровлар-
ни текшириш учун рўйхатга олиш марказларига ёки хорижий давлатнинг 
тегишли Ишончли учинчи тараф хизматига (ушбу хизмат функцияларини 
бажарувчи юридик шахсига) йўналтиради.

20. Текшириш натижаларига кўра Ишончли учинчи тараф хизмати қуйи-
даги жавобларни электрон квитанция кўринишида шакллантиради:

а) электрон рақамли имзони текширишда ижобий натижа чиққан тақ-
дирда, «Тасдиқланган» ҳолатига эга электрон квитанция;

б) электрон рақамли имзони текширишда салбий натижа чиққан тақдир-
да, «Тасдиқланмаган» ҳолатига эга электрон квитанция;

в) электрон сўровдаги маълумотларни текшириш имконияти бўлмаса, 
«Текшириш имконияти мавжуд эмас» (имзоланмаган, хато, рад этиш) ҳола-
тига эга бўлган электрон квитанция.

Электрон ҳужжатлардаги электрон рақамли имзо Ишончли учинчи та-
раф хизматидан «Тасдиқланган» мақомига эга бўлган электрон квитанциялар 
мавжуд бўлса, ҳақиқийлиги тасдиқланган ҳисобланади.

21. Ишончли учинчи тараф хизмати қабул қилинган сўровлар ҳақидаги 
маълумотларни қонунчилик ҳужжатларида бошқача муддатлар назарда ту-
тилмаган бўлса, беш йил давомида маълумотлар базасида сақлайди.

22. Сақлаш муддати тугагандан сўнг қабул қилинган сўровлар тўғриси-
даги маълумотлар Ишончли учинчи тараф хизматининг архивига ўтказилади.

8-боб. Миллий ишончли учинчи тараф хизмати

23. Миллий ишончли учинчи тараф хизмати мазкур Низомнинг 7-банди-
даги вазифалардан ташқари «Ягона рақамли ҳужжатлар» маълумотлар ба-
засини юритиш ҳамда трансчегаравий электрон ҳужжат алмашиш тизими 
фаолиятини ташкил этиш вазифаларини бажаради.

24. Миллий ишончли учинчи тараф хизмати мазкур Низомнинг 8-бан-
дидаги ҳуқуқлардан ташқари барча рўйхатга олиш марказлари ҳамда ахбо-
рот тизимлари билан ахборот алмашиш ва ўз вазифаларини бажариш учун 
тегишли сўровларни юбориш ҳуқуқига эга.

25. Миллий ишончли учинчи тараф хизмати мазкур Низомнинг 9-банди-
даги мажбуриятлардан ташқари қуйидагиларга мажбур ҳисобланади:

ўз фаолиятини амалга ошириш учун тарифларни ишлаб чиқиш ва вако-
латли давлат органи билан келишилган ҳолда тасдиқлаш;

ваколатли давлат органи билан келишилган ҳолда бепул ва имтиёзли 
хизматлар рўйхатини тасдиқлаш;

трансчегаравий электрон ҳужжат алмашиш тизими фаолиятини ташкил 
қилишда электрон ҳужжатлар ва хабарларнинг тарқалиб кетиши, ўғирлани-
ши, йўқотилиши, бузиб талқин этилиши, тўсиб қўйилиши, қалбакилаштири-
лиши ва улардан бошқача тарзда рухсатсиз эркин фойдаланишнинг олдини 

олиш, ахборотни йўқ қилиш, ундан нусха олишга доир рухсатсиз ҳаракат-
лардан ҳимоялаш;

«Ягона рақамли ҳужжатлар» маълумотлар базасида сақлаш учун берил-
ган ҳужжатларнинг дахлсизлигини, бутлигини ҳамда ундан фойдаланишни 
таъминлаш.

26. Трансчегаравий электрон ҳужжат алмашиш тизими Миллий ишончли 
учинчи тараф хизмати томонидан юритилади.

Бунда ушбу тизим орқали:
давлат органлари ва ташкилотлари учун хорижий давлатларнинг тегиш

ли давлат органлари ва ташкилотларига электрон ҳужжатларни юбориш, қа-
бул қилиш, ундаги электрон рақамли имзони текшириш;

жисмоний ва юридик шахслар учун хорижий давлатларнинг трансчега-
равий электрон ҳужжат алмашиш тизимларига электрон ҳужжатларни юбо-
риш, қабул қилиш, ундаги электрон рақамли имзони текшириш имконияти 
жорий этилади.

27. Миллий ишончли учинчи тараф хизмати рўйхатга олиш марказлари 
томонидан жисмоний ва юридик шахсларга берилган электрон рақамли им-
зонинг очиқ калитлари реестрини юритади.

Мазкур банд талаблари ошкор этилиши Ўзбекистон Республикасининг 
мудофаа қобилиятига, давлат хавфсизлигига, иқтисодий ва сиёсий манфаат-
ларига салбий таъсир кўрсатиши мумкин бўлган давлат сирлари ва конфи-
денциал ахборотни ўз ичига олган маълумотларни қайта ишлайдиган ахборот 
тизимларига нисбатан татбиқ этилмайди.

28. Р ўйхатга олиш марказлари ўзи берган ҳар бир электрон рақамли 
имзо калити сертификати муддатларига кўра ўзаро тузиладиган шартнома-
га мувофиқ Миллий ишончли учинчи тараф хизматига базавий ҳисоблаш 
миқдорининг 1 фоизидан кўп бўлмаган миқдорда ҳақ тўлайди ва Миллий 
ишончли учинчи тараф хизмати томонидан фойдаланувчиларга электрон 
ҳужжатлардаги электрон рақамли имзонинг ҳақиқийлиги текин текширили-
шини (трансчегаравий ҳужжат алмашишдаги электрон рақамли имзоларнинг 
ҳақиқийлигини текшириш хизматлари бундан мустасно) таъминлайди.

Бунда:
тўловлар рўйхатга олиш марказлари томонидан белгиланган тарифлар 

доирасида ҳамда электрон рақамли имзо калити сертификатларининг имти-
ёзли ва текин берилишини инобатга олган ҳолда амалга оширилади;

2025 йил 1 октябрга қадар берилган электрон рақамли имзо калити сер-
тификатлари учун ҳақ тўланмайди.

9-боб. «Ягона рақамли ҳужжатлар» маълумотлар базасини 
юритиш тартиби

29. «Ягона рақамли ҳужжатлар» маълумотлар базаси Миллий ишончли 
учинчи тараф хизмати томонидан юритилади.

Бунда ахборот тизимларида мавжуд электрон ҳужжатлар, шу жумладан, 
архив ҳужжатларидаги электрон рақамли имзолар ҳақиқийлиги Миллий 
ишончли учинчи тараф хизмати томонидан текшириш йўли билан тасдиқла-

нади ҳамда заруратга кўра улар «Ягона рақамли ҳужжатлар» маълумотлар 
базасига сақлашга топширилади.

30. Миллий ишончли учинчи тараф хизмати «Ягона рақамли ҳужжатлар» 
маълумотлар базасига киритилган электрон ҳужжатдаги электрон рақамли 
имзонинг ҳақиқийлигини (ҳақиқий эмаслигини) текширади ҳамда тегишли 
электрон квитанция бериш орқали тасдиқлайди.

31. Архив иши ва иш юритиш соҳасида ягона давлат сиёсатини юритувчи 
давлат бошқаруви органи сўровига асосан Миллий ишончли учинчи тараф 
хизмати ахборот тизимини «Идоравий электрон архив» ахборот тизими би-
лан интеграция қилади ва зарур маълумотларни тақдим этади.

32. Ахборот тизимларининг «Ягона рақамли ҳужжатлар» маълумотлар 
базаси билан электрон ахборот алмашишга талаблар ва шартлар ўзаро имзо-
ланадиган шартномада кўрсатилади.

10-боб. Якунловчи қоидалар

33. Ишончли учинчи тараф хизмати фаолияти қуйидаги ҳолларда туга-
тилади:

рўйхатга олиш маркази сифатидаги фаолияти қонунчилик ҳужжатларига 
мувофиқ тугатилган бўлса;

Ишончли учинчи тараф хизмати ваколатли давлат органига ўз фаолияти-
ни якунлаш бўйича мурожаат қилган бўлса;

Ишончли учинчи тараф хизмати юридик шахс сифатида ўз фаолиятини 
қонунчилик ҳужжатларида белгиланган тартибда тугатган бўлса.

34. Ишончли учинчи тараф хизмати фаолияти тугатилган тақдирда, унинг 
фаолияти билан боғлиқ барча ахборот тизимлари ва маълумотлар базалари 
хатловдан ўтказилади ҳамда мазкур ахборот тизимлари ва маълумотлар база-
лари Миллий ишончли учинчи тараф хизмати ихтиёрига ўтади.

35. Ушбу Низом талабларининг бузилишида айбдор бўлган шахслар қо-
нунчилик ҳужжатларида белгиланган тартибда жавобгар бўлади.



— 125 — 514-модда35-36 (1211-1212)-ñîí

Ўçáåêèñòîí Ðåñïóáëèêàñè қîíóí÷èëèê òўïëàìè, 2025 é.

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

514 Товарларни божхона ҳудудида қайта ишлашни янада сод-
далаштиришга оид қўшимча чора-тадбирлар тўғрисида*

Ўзбекистон Р еспубликаси П резидентининг «Божхона ҳудудида қайта 
ишлаш божхона режими қўлланилишини соддалаштиришга оид қўшимча чо-
ра-тадбирлар тўғрисида» 2022 йил 25 апрелдаги ПФ–115-сон ва «Кичик ва 
ўрта бизнеснинг иқтисодиётдаги ўрнини ошириш чора-тадбирлари тўғриси-
да» 2025 йил 19 мартдаги ПФ–50-сон фармонларига ҳамда «Электротехника 
саноатини ривожлантиришни янги босқичга олиб чиқишга доир қўшимча 
чора-тадбирлар тўғрисида» 2025 йил 22 январдаги ПҚ–20-сон қарорига му-
вофиқ, шунингдек, мамлакатимизда ишлаб чиқаришнинг драйвер соҳалари-
да божхона ҳудудида қайта ишлаш режимидан самарали фойдаланиб, янги 
иш ўринларини яратиш ва экспорт ҳажмини ошириш мақсадида Вазирлар 
Маҳкамаси қарор қилади:

1. Қуйидагилар:
Божхона ҳудудида қайта ишлаш божхона режими тўғрисидаги низом 

1-иловага мувофиқ;
Божхона ҳудудида ва ҳудудидан ташқарида қайта ишлаш тақиқланган 

товарлар рўйхати 2-иловага мувофиқ тасдиқлансин.
2. Божхона ҳудудида қайта ишлаш божхона режимини қўллашнинг қу

йидагиларни назарда тутувчи соддалаштирилган тартиби жорий этилсин:
олиб келинадиган чет эл товарларини тўғридан-тўғри ишлаб чиқариш 

объектига олиб кетишга рухсат бериш;
божхона ҳудудида қайта ишлаш режимида тайёрланган маҳсулотларни 

кейинги ишлаб чиқарувчилар томонидан кооперация тартибида чуқурроқ 
қайта ишлаш учун божхона ҳудудида қайта ишлаш режимига жойлашти-
ришга рухсат бериш;

биринчи маҳаллий қайта ишловчига чет элдан хомашё сотиб олиб, қай-
та ишланган маҳсулотларни кооперация тартибида чуқурроқ қайта ишлаш 
мақсадида иккинчи маҳаллий қайта ишловчига ҳисоб-фактура асосида сотиш 
ҳуқуқини бериш.

3. Ўзбекистон Республикаси Инвестициялар, саноат ва савдо вазирлиги 
Божхона қўмитаси ҳамда Савдо-саноат палатаси билан биргаликда товар-
ларни ушбу режимларга расмийлаштиришнинг норматив-ҳуқуқий базасини 
янада такомиллаштириш, шунингдек, зарур ҳолларда божхона ва бошқа тар-
тиб-таомилларни янада соддалаштириш тўғрисида Вазирлар Маҳкамасига 
тегишли таклифларни киритиб борсин.

4. Ўзбекистон Республикаси Иқтисодиёт ва молия вазирлиги манфаатдор 
вазирлик ва идоралар билан биргаликда уч ой муддатда ўзлари қабул қилган 
норматив-ҳуқуқий ҳужжатларни ушбу қарорга мувофиқлаштирсин.

5. Ушбу қарорнинг бажарилишини назорат қилиш Ўзбекистон Республи-

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 3 сентябрäà ýúëîí қèëèíãàí.

каси Бош вазирининг ўринбосари Ж.А. Ходжаев ҳамда Иқтисодиёт ва молия 
вазирлиги ҳузуридаги Божхона қўмитаси раиси А.Ю. Мавлонов зиммасига 
юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 2 сентябрь, 

555-сон

Вазирлар Маҳкамасининг  
2025 йил 2 сентябрдаги 555-сон қарорига 

1-ИЛОВА

Божхона ҳудудида қайта ишлаш божхона режими тўғрисида 
НИЗОМ

1-боб. Умумий қоидалар

1. Ушбу Низом божхона ҳудудида қайта ишлаш божхона режимидан 
фойдаланиш тартибини белгилайди.

2. Ушбу Низомда қуйидаги асосий тушунчалар қўлланади:
ваколатли шахс — товарнинг ва (ёки) транспорт воситасининг эгаси 

ёки товарга ва (ёки) транспорт воситасига нисбатан божхона тўғрисидаги 
қонунчиликка мувофиқ ваколатларга эга бўлган ёхуд товарнинг ва (ёки) 
транспорт воситасининг эгаси номидан тегишли шартнома ёки ишончнома 
асосида иш кўрувчи шахс;

импорт шартномаси — товарлар (ишлар ва хизматлар) импорти бў
йича Ўзбекистон Республикаси резиденти ва норезиденти ўртасида тузилган 
шартнома;

ишлаб чиқаришнинг узлуксизлиги — хомашёни доимий (оқим ва 
вақт бўйича узлуксиз ишлайдиган технологиялар асосида) равишда тайёр 
маҳсулот ҳолатига айлантириш;

ишлаб чиқаришдаги йўқотишлар — божхона ҳудудида қайта ишлаш 
божхона режимига жойлаштирилган, қайта ишлаш жараёнлари натижасида 
қайтариб бўлмайдиган даражада йўқотиладиган чет эл товарлари;

кооперация тартибида божхона ҳудудида қайта ишлаш — божхо-
на ҳудудида қайта ишлаш режимига жойлаштирилган товарлардан ҳосил 
бўлган қайта ишлаш маҳсулотларини кейинги ишлаб чиқарувчилар томони-
дан чуқурроқ қайта ишлаш учун божхона ҳудудида қайта ишлаш режимига 
жойлаштириш, товарларни қадоқлаш, ўраш (шу жумладан, қайта ўраш), са-
ралаш, тозалаш, бошқа товарларга мослаштириш бўйича божхона ҳудудида 
қайта ишлаш операциялари бундан мустасно;

республика ҳудудида экспорт шартномаси — экспорт қилувчи 
томонидан Ўзбекистон Республикаси ҳудудида фойдаланиш назарда тутил-

ган, ўзида ишлаб чиқарилган товар (иш, хизмат)ларни етказиб беришга Ўз-
бекистон Р еспубликасининг норезиденти билан хорижий валютада тўғри-
дан-тўғри тузилган шартнома;

чуқурроқ қайта ишлаш — хомашё ва яримтайёр маҳсулотларни замо-
навий технологиялар ёрдамида имкон қадар даражада қайта ишлаб (белгила-
надиган стандартлар ва технологик кўрсаткичлар асосида хомашё ва ресурс
ларни имкон қадар тўлиқ қайта ишлаш ҳамда чиқиндиларни камайтириш), 
юқори қўшилган қийматга эга маҳсулотларни ишлаб чиқариш;

чиқиндилар — ишлаб чиқариш жараёнида муқаррар равишда ҳосил 
бўладиган, шу жумладан, истеъмол хусусиятларини йўқотган, шунингдек, 
авария, форс-мажор ҳолатлар ёки ишлаб чиқаришдаги нуқсон натижасида 
зарар етказилган товарлар;

экспорт шартномаси — товарлар (ишлар, хизматлар) экспорти бў
йича Ўзбекистон Республикаси резиденти ва норезиденти ўртасида тузилган 
шартнома;

қайта ишлаш маҳсулотлари — олиб кирилган товарлар билан қайта 
ишлаш операцияларини амалга ошириш натижасида, шунингдек, ушбу жа
раёнда эквивалент ва Ўзбекистон Р еспубликасининг товарларидан фойда-
ланиш орқали ишлаб чиқариш жараёнларини амалга ошириш натижасида 
олинган тайёр маҳсулот;

қолдиқлар — Ўзбекистон Республикасининг ташқи иқтисодий фаолият 
товар номенклатураси (кейинги ўринларда — ТИФ ТН) бўйича божхона ҳу-
дудига олиб кирилган товар позицияси билан таснифланадиган чет эл товар-
ларининг фойдаланилмаган қисми.

3. Товарлар божхона ҳудудида қайта ишлаш божхона режимига Божхона 
кодексига ҳамда ушбу Низомга мувофиқ бериладиган қайта ишлаш рухсат-
номаси (кейинги ўринларда — рухсатнома) асосида жойлаштирилади.

Товарларни таъмирлаш мақсадида божхона ҳудудида қайта ишлаш 
божхона режимини қўллашда, қайта ишлаш рухсатномаси сифатида ушбу 
Низомнинг 9-бандида кўрсатилган ҳужжатларни илова қилган ҳолда божхо-
на юк декларациясидан фойдаланилади.

Божхона ҳудудида қайта ишлаш божхона режимига жойлаштирилган то-
варларни таъмирлашда қўшимча чет эл товарларини алоҳида етказиб бериш 
ёки чет эл товарлари эквивалент товар билан алмаштирилиши лозим бўлган 
тақдирда, товарларни божхона ҳудудида қайта ишлаш учун божхона органи-
дан олинган рухсатнома асосида амалга оширилади.

Махсус турдаги товар бўйича қайта ишлаш операцияларини амалга оши-
риш бўйича рухсатнома Божхона қўмитаси томонидан тақдим этилади.

4. Божхона ҳудудида қайта ишлаш божхона режимига жойлаштирилган 
товарлар чет эл товари мақомини сақлаб қолади, қайта ишлаш маҳсулотла-
рининг мақоми эса божхона қонунчилигига мувофиқ етарли даражада қайта 
ишланганлик мезонларига асосан аниқланади.

5. Ваколатли шахс томонидан божхона ҳудудида қайта ишлаш божхона 
режимига мувофиқ товарлардан фойдаланиш талаблари ва шартлари қуйи-
дагилардан иборат:

божхона ҳудудида қайта ишлашнинг белгиланган муддатига риоя эти-
лиши;

божхона ҳудудида қайта ишлаш божхона режимига жойлаштирилган то-
варлар билан боғлиқ қайта ишлаш рухсатномасида кўрсатилган операция-
ларнинг амалга оширилиши;

божхона ҳудудида қайта ишлаш божхона режимига жойлаштирилган то-
варлар қайта ишлаш рухсатномасида кўрсатилган шахсларда ва қайта ишлаш 
манзилида бўлиши ҳамда ушбу шахслар томонидан белгиланган манзилда 
қайта ишлаш операциялари амалга оширилиши лозимлиги;

божхона ҳудудида қайта ишлаш божхона режимига жойлаштирилган то-
вар, қайта ишланган тайёр маҳсулот ёки унинг қолдиқлари ва товарни қайта 
ишлаш чиқиндилари бошқа товарлар билан аралаш ҳолатда божхона назора-
ти остида сақланмаслиги;

товарлар ва улар билан боғлиқ амалга оширилган операциялар ҳисобини 
юритиш мақсадида ҳамда ушбу Низомнинг 5-бобига мувофиқ божхона орга-
нига ҳисобот тақдим этиш.

6. Ушбу Низомнинг 57-банди иккинчи — тўртинчи хатбошиларида назар-
да тутилган ҳолатлар бир календарь йил давомида икки ва ундан кўп марта 
содир этилган тақдирда, ваколатли шахс томонидан кейинги божхона ҳуду-
дида қайта ишлаш божхона режимига жойлаштириладиган товарлар бўйи-
ча бир йил давомида Божхона кодексининг 47-боби талабларига мувофиқ 
божхона тўловлари тўланишини таъминлаш талаб этилади.

2-боб. Товарни божхона ҳудудида қайта ишлашга рухсатнома 
олиш учун мурожаат қилиш тартиби

7. Рухсатнома олиш учун ваколатли шахс Божхона қўмитасининг расмий 
веб-сайти орқали интерактив давлат хизматлари ёрдамида қайта ишлаш опе-
рациялари амалга ошириладиган ҳудуддаги божхона органига, шунингдек 
махсус турдаги товарларни (бундан эркин муомалага чиқариш ва экспорт 
божхона режимларига расмийлаштириш мустасно) қайта ишлаш бўйича 
Божхона қўмитасига электрон рақамли имзо билан тасдиқланган ариза тақ-
дим этади.

Давлат сирини ташкил этувчи қайта ишлаш операцияларига нисбатан 
қоғоз шаклида ёзма ариза қайта ишлаш операциялари амалга оширилади-
ган ҳудуддаги божхона органига Божхона қўмитаси томонидан белгиланган 
шакл асосида тегишли ҳужжатлар билан бирга тақдим этилади.

8. Ишлаб чиқариш жараёни бир нечта турли жойларда амалга оши-
риладиган технологик жараёнларни ўз ичига олган бўлса, ариза қайта 
ишлаш товарларининг энг катта ҳажмдаги (миқдордаги) қайта ишлаш 
операциялари амалга ошириладиган ҳудуддаги божхона органига тақдим 
этилади.

9. Рухсатнома бериш тўғрисидаги аризада кўрсатилган маълумотларни 
тасдиқловчи қуйидаги ҳужжатлар илова қилинади:

ишлаб чиқариш жараёни тўғрисида маълумот (ишлаб чиқариш техноло-



— 129 — 514-модда35-36 (1211-1212)-ñîí

Ўçáåêèñòîí Ðåñïóáëèêàñè қîíóí÷èëèê òўïëàìè, 2025 é.

гиясини тавсифловчи ва қайта ишловчи томонидан қайта ишланган маҳсу-
лотларни олиш учун фойдаланиладиган технология тўғрисида);

ваколатли шахс томонидан аниқланган қайта ишлаш маҳсулотларининг 
чиқиш нормаси (агар ушбу нормалар белгиланган тартибда тасдиқланмаган 
бўлса, товар қайта ишланадиган ҳақиқий шароитлардан келиб чиққан ҳол-
да, ваколатли шахс томонидан аниқланади ва тасдиқланади);

товарни қайта ишлаш маҳсулотларида идентификация қилишнинг вако-
латли шахс томонидан белгиланган усули бўйича маълумоти;

қайта ишлашни амалга ошириш учун асос бўлган контрактнинг (шартно-
манинг, келишувнинг) ёки товарни қайта ишлаш учун олиб киришга ва қай-
та ишлаш маҳсулотларини олиб чиқишга доир контрактларнинг (шартнома-
ларнинг, келишувларнинг) кўчирма нусхаси ва қайта ишлаш операциялари 
учун зарур бўлган бошқа шартномалар.

Бунда чет эл товарлари божхона ҳудудига олиб кирилаётган ташқи савдо 
шартномаси (келишув)нинг кўчирма нусхаси;

қайта ишлаш операциялари амалга ошириладиган жой, бино ёки иншоот-
дан ижара шартнома асосида фойдаланилса, ижара шартномаси;

ваколатли шахс товарни қайта ишловчиси бўлмаган ҳолларда, қайта 
ишловчи ўртасидаги шартноманинг нусхаси;

қайта ишлаш операциялари учун қонунчилик ҳужжатларига мувофиқ 
зарур бўлган бошқа контрактлар (шартномалар ва келишувлар) тақдим қи-
линиши мумкин.

10. Ваколатли шахс томонидан рухсатнома бериш тўғрисидаги аризада 
товарларни божхона ҳудудида қайта ишлаш муддатини белгилашда қуйида-
гилар ҳисобга олиниши лозим:

товарларни қайта ишлашда ишлаб чиқариш жараёнининг давомий-
лиги;

қайта ишлаш маҳсулотларини божхона ҳудудидан амалда олиб чиқиш 
ҳамда чет эл товарлари қолдиқлари ва ишлаб чиқариш чиқиндиларини та-
сарруф этиш билан боғлиқ божхона операцияларини амалга ошириш учун 
зарур бўлган вақт.

11. Ваколатли шахс қайта ишлашга рухсатнома олишда аризада кўрса-
тилган маълумотларнинг тўғрилиги учун жавобгар ҳисобланади.

Ваколатли шахс томонидан тақдим этилган ҳужжатларда кўрсатилган 
маълумотлар божхона органи унинг аксини тасдиқламагунича барча ҳоллар-
да тўғри деб ҳисобланади.

12. Электрон шаклда келиб тушган аризалар бўйича рухсатнома Божхо-
на қўмитаси томонидан белгиланган шаклда божхона органларининг авто-
матлаштирилган тизимлари орқали электрон шаклда берилади.

Қоғоз шаклида келиб тушган аризалар бўйича рухсатнома қоғоз шакли-
да берилади.

13. Рухсатнома олиш учун ваколатли шахсдан ушбу Низомнинг 9-банди-
да кўрсатилмаган бошқа ҳужжатларни тақдим этишни талаб қилишга йўл 
қўйилмайди.

3-боб. Қайта ишлашга рухсатнома бериш тўғрисидаги  
аризани кўриб чиқиш муддатлари

14. Божхона органи ариза ва унга илова қилинган ҳужжатларни улар 
қабул қилинган кундан бошлаб ўн иш куни ичида кўриб чиқади.

Божхона органи ариза ва унга илова қилинган ҳужжатларни кўриб 
чиқиб, якуний қарор (рухсатнома бериш ёки аризани рад этиш) қабул қил-
ганидан кейин бир иш кунидан кечиктирмай, қарор тўғрисида ваколатли 
шахсни ёзма, шу жумладан, электрон шаклда хабардор қилади.

15. Рухсатнома бериш рад этилган тақдирда, божхона органи аризани 
рад этиш сабаблари, қонунчиликнинг аниқ нормалари ва ҳужжатларни қай-
та кўриб чиқиш учун тақдим этиши мумкин бўлган муддат кўрсатилган ҳол-
да ваколатли шахсни хабардор қилади.

Ваколатли шахс томонидан камчиликларни бартараф этиш ва ҳужжат-
ларни қайта кўриб чиқиш учун тақдим этиш ҳуқуқига эга бўлган муддат 
рухсатнома бериш рад этилгани тўғрисидаги хабарнома юборилган кундан 
бошлаб ўн иш кунидан кам бўлмаслиги керак.

16. Рухсатномани беришни рад этиш учун асос бўлган камчиликлар бел-
гиланган муддатда ваколатли шахс томонидан бартараф этилган тақдирда, 
божхона органи томонидан ариза қабул қилинган кундан эътиборан беш иш 
куни ичида такроран кўриб чиқилади.

Ҳужжатларни такроран кўриб чиқишда божхона органи томонидан 
илгари хабарда баён қилинмаган рад этиш сабаблари келтирилишига йўл 
қўйилмайди, илгари кўрсатилган камчиликлар бартараф этилганлигини тас-
диқловчи ҳужжатлар билан боғлиқ рад этиш сабаблари келтирилиши бундан 
мустасно.

17. Рухсатнома беришни рад этиш тўғрисидаги хабарномада кўрсатилган 
муддат ўтгандан кейин берилган ариза янги берилган ҳисобланади ва божхо-
на органи томонидан умумий асосларда кўриб чиқилади.

18. Р ухсатнома аризада кўрсатилган муддатга берилади. Бироқ ушбу 
муддат икки йилдан ортиқ бўлмаслиги лозим.

Рухсатнома сифатида божхона юк декларациясидан фойдаланилганда, 
қайта ишлаш муддати декларант томонидан божхона юк декларациясида кўр-
сатилади.

4-боб. Рухсатнома бериш тўғрисидаги аризани кўриб чиқиш ва 
тақдим этиш тартиби

19. Рухсатномани олиш тўғрисидаги мурожаатни кўриб чиқишда божхо-
на органи қуйидагиларга эътибор қаратади:

Божхона кодексининг 72-моддаси талаб ва шартларига риоя этилганига;
аризада кўрсатилган манзиллар бўйича ишлаб чиқариш корхонасида 

асбоб-ускуналар мавжудлиги, қуввати ва қайта ишловчининг ишлаб чиқа-
риш ҳажмини ўрганишга;

ваколатли шахс танлаган усул бўйича қайта ишлаш товарларини иденти-

фикация қилиш имконияти бўлмаган тақдирда, идентификация қилишнинг 
бошқа усулини таклиф қилишга;

қайта ишлаш маҳсулотларини ваколатли шахс томонидан тасдиқланган 
чиқиш нормаси бўйича ўрганиш зарур бўлганда экспертларни жалб қилишга;

қайта ишлаш учун аввал берилган рухсатномалар, экспертлар ва мута-
хассисларнинг хулосалари, очиқ манбаларда эълон қилинган ахборотлардан 
таққослаш учун маълумот сифатида фойдаланишга.

20. Рухсатнома беришни рад этишга қуйидагилар асос бўлади:
ваколатли шахс томонидан аризада рухсатнома бериш учун зарур бўлган 

маълумотларнинг тўлиқ бўлмагани ҳамда кўрсатилмаган ва (ёки) ариза би-
лан бирга тақдим этилган ҳужжатлар билан тасдиқланмагани;

товарларнинг божхона ҳудудида қайта ишлаш божхона режими остида 
жойлаштириш учун белгиланган талаблар ва шартларга мос эмаслиги;

ваколатли шахс томонидан тақдим этилган ҳужжатларда нотўғри ёки 
бузиб кўрсатилган маълумотлар мавжудлиги.

21. Рухсатнома беришни бошқа асослар, шу жумладан, мақсадга муво-
фиқ эмас, деган сабаблар билан рад этишга йўл қўйилмайди.

22. Божхона қўмитаси ваколатли шахсларга интерактив хизматлар орқа-
ли электрон рухсатномаларни қоғозга босиб чиқариш имкониятини, шунинг
дек, тизимнинг ташқи иқтисодий фаолият иштирокчилари учун тўғри, қулай 
ишлашини таъминлайди.

Ариза ёзма шаклда берилган тақдирда, рухсатноманинг қоғоз шакли бе-
рилади. Қоғозда берилган рухсатнома йўқотилган ёки бузилган тақдирда, ва-
колатли шахснинг аризасига кўра божхона органи томонидан ариза олинган 
кундан эътиборан уч иш куни мобайнида унинг дубликати берилади.

23. Ҳар бир қайта ишлаш товарлари, ишлаб чиқариш жараёнида фой-
даланиладиган Ўзбекистон Республикаси товарлари, ишлаб чиқариш чиқин-
дилари ва қолдиқларига, шунингдек, қайта ишлаш маҳсулотларига ва қайта 
ишлаш жараёнида йўқотилаётган товарларга эса тартиб рақамлари бирикти-
рилади.

Мазкур маълумотлар товарларни божхона расмийлаштируви жараёнида 
божхона юк декларациясида кўрсатилади.

Агар божхона юк декларациясидан қайта ишлашга рухсатнома сифатида 
фойдаланилса, бундай декларацияга берилган рўйхатга олиш рақами қайта 
ишлаш рухсатномасининг рўйхатга олиш рақами ҳисобланади.

5-боб. Товарларни божхона ҳудудида қайта ишлаш  
муддатлари ва улар устидан божхона назорати

24. Божхона ҳудудига олиб кириладиган қайта ишлаш товарлари божхона 
чегараси кесиб ўтилган пайтдан бошлаб қайта ишлаш маҳсулотлари, чиқин-
дилар, қолдиқлар ҳамда божхона ҳудудида қайта ишлаш божхона режими-
га жойлаштирилган ва қайта ишлаш операцияларида ишлатилмаган чет эл 
товарлари амалда олиб чиқилгунга қадар божхона назорати остида бўлади.

Ушбу банднинг биринчи хатбошисида кўрсатилган товарлар эркин муо-

малага чиқариш (импорт), йўқ қилиш, давлат фойдасига воз кечиш божхона 
режимларига жойлаштирилмагунга қадар ҳамда авария ёки енгиб бўлмас куч 
таъсири оқибатида йўқ қилинган ёки қайтариб бўлмайдиган тарзда йўқотил-
ган ёхуд давлат органларининг қарорлари асосида эгаликдан чиқариб юбо-
рилгунга қадар божхона назорати остида бўлади.

25. Божхона ҳудудида қайта ишлаш божхона режимига жойлаштирилган 
товарлар ҳисоби божхона органларининг автоматлаштирилган ахборот тизи-
мида юритилади.

26. Ушбу Низомнинг 4-бобига мувофиқ қайта ишлашга рухсатнома ол-
ган ваколатли шахс ҳар чоракда божхона органига божхона ҳудудида қайта 
ишлаш божхона режимидан фойдалангани бўйича даврий ҳисоботларни маз-
кур Низомга иловага* мувофиқ тақдим этиб боради.

Рухсатнома олган шахс ушбу рухсатноманинг амал қилиш муддати ту-
гаган кундан бошлаб ўттиз календарь кун ичида божхона органига божхона 
ҳудудида қайта ишлаш божхона режимига риоя этилиши тўғрисида ҳисобот 
тақдим этади.

27. Божхона ҳудудида қайта ишлаш божхона режимига риоя этилиши 
тўғрисидаги даврий ҳисоботлар мазкур Низомга иловага мувофиқ божхона 
органларининг ахборот тизими орқали электрон ёки қоғоз шаклида тақдим 
этилади.

28. Қайта ишлаш божхона режимини қўллаш даврида товар авария ёки 
енгиб бўлмас куч таъсири натижасида тўлиқ йўқ бўлиб кетган ёки қайтариб 
бўлмайдиган даражада йўқолган бўлса, ушбу ҳолатлар ваколатли давлат ор-
гани томонидан тасдиқланган ҳужжатларда акс эттирилади ҳамда ваколатли 
шахс бу ҳақида ўз ҳисоботида кўрсатади.

29. Қайта ишлаш рухсатномасини олган шахс божхона ҳудудида қайта 
ишлаш божхона режимининг амал қилиш муддати тугаган кундан бошлаб 
ўттиз календарь кун мобайнида божхона ҳудудида қайта ишлаш божхона 
режимининг қўлланиши тўғрисидаги маълумотларни рухсатнома берган 
божхона органи билан солиштиради. Бундай солиштириш натижалари бў
йича божхона органи рухсатнома олган шахс билан биргаликда далолатнома 
тузади.

30. Қайта ишлаш маҳсулотлари биттадан ортиқ туркумда олиб чиқи
лаётганда, қайта ишлаш маҳсулотлари миқдорининг қайта ишлаш рухсат-
номасида кўрсатилган миқдорга мувофиқлиги вақти-вақти билан, лекин уч 
ойда камида бир марта ва қайта ишлаш маҳсулотларининг охирги туркуми 
божхона чегараси орқали олиб ўтилган кундан бошлаб, ўттиз календарь кун-
дан кечиктирмай текшириб кўрилиши мумкин.

31. Агар божхона ҳудудида қайта ишлаш операциялари икки ёки ундан 
ортиқ корхоналарда амалга оширилса, божхона мақсадлари учун товарлар-
нинг ҳисоби ҳар бир қайта ишловчида алоҳида юритилади.

32. Божхона мақсадлари учун товарларни ҳисобга олиш бир хил номда-
ги, бир хил хусусиятларга ва функционал мақсадларга эга бўлган, битта 
ТИФ ТН кодга мувофиқ таснифланган ва божхона юк декларациясида алоҳи-
____________________

* Илова «Қîíóí÷èëèê ìàúëóìîòëàðè ìèëëèé áàçàñè»äà ýúëîí қèëèíãàí.



— 133 — 514-модда35-36 (1211-1212)-ñîí

Ўçáåêèñòîí Ðåñïóáëèêàñè қîíóí÷èëèê òўïëàìè, 2025 é.

да маҳсулот сифатида кўрсатилган товарлар мустақил ҳисобга олиш товари 
ҳисобланади.

33. Божхона мақсадлари учун товарларни ҳисобга олиш қайта ишлаш 
операциялари жараёнида товарларнинг ҳаракатини кузатиш имконини бера-
диган маълумотларни ўз ичига олиши лозим.

34. Рухсатноманинг амал қилиш муддати давомида бир хил чет эл товари 
бир нечта партияларда олиб кирилаётган бўлса, бундай товарларни қайта 
ишлаш маҳсулотлари қоида тариқасида божхона мақсадлари учун ҳисоб
лашда дастлаб олиб келинган товарларга биринчи бўлиб фойдаланилган деб 
қаралади.

35. Рухсатномада кўрсатилган чет эл товарларини қайта ишлаш жойла-
рига олиб бориш учун ваколатли шахс товарларнинг идентификация воси-
талари бутлигини таъминлаган ҳолда божхона юк декларациясини тақдим 
этгандан сўнг тегишли юк операцияларини амалга оширади.

36. Божхона назоратини амалга оширишда божхона органи қуйидагилар-
ни бажариши мумкин:

товарлардан намуналар ва синамалар олиш ҳамда улар билан тадқиқот-
лар ўтказиш;

божхона ҳудудида қайта ишлаш божхона режимига жойлаштирилган то-
варлар ва уларни қайта ишлаш маҳсулотларини хатловдан ўтказиш;

ваколатли шахслар томонидан тақдим этилган ҳисоботлар ва чиқиш нор-
масидаги маълумотларни мутахассисни жалб қилган ҳолда ўрганиш;

хатловдан ўтказилаётган божхона режимига жойлаштирилган товарлар 
ва уларни қайта ишлаш маҳсулотлари бўйича солиқ органларига тақдим 
этилган маълумотларни солиштириш мақсадида солиқ органларидан маълу-
мотларни сўраш;

тадбиркорлик субъектларини давлат рўйхатидан ўтказувчи ва бошқа ор-
ганлардан божхона назоратини амалга ошириш учун зарур бўлган ҳужжат-
лар ва маълумотларни сўраш.

6-боб. Божхона ҳудудида қайта ишлаш учун олиб кирилаётган 
товарни қайта ишлаш маҳсулотлари билан идентификация  

қилиш

37. Товарнинг ва қайта ишлаш бўйича амалга ошириладиган операция-
ларнинг хусусиятидан келиб чиққан ҳолда, божхона ҳудудида қайта ишлаш 
учун олиб кирилаётган товар қайта ишлаш маҳсулотлари билан Божхона 
кодексининг 74-моддасига асосан идентификация қилинади.

38. Ваколатли шахснинг сўровига ҳамда божхона органининг розилигига 
кўра олиб кириладиган товарни божхона мақсадларида идентификация қи-
лиш қайта ишлаш операцияларини амалга ошириш жараёнида божхона мақ-
садлари учун чет эл товарларининг кузатилиши ва назорат қилиш имконини 
берувчи, узлуксиз миқдорий ҳисобини электрон шаклда юритиш орқали таъ-
минланиши мумкин.

39. Ушбу Низомнинг 38-бандида белгиланган талаблар қуйидаги ҳоллар-
да қўлланади:

қайта ишлаш операциялари бир нечта технологик жараёнларни қамраб 
олганда ёки бир нечта қайта ишлаш товарларини талаб қилганда;

ишлаб чиқаришнинг узлуксизлигига тааллуқли технологик жараёндан 
қайта ишлаш учун фойдаланилаётган бўлса;

божхона ҳудудида турли божхона юк декларациялари бўйича қайта 
ишлаш божхона режимига жойлаштирилган қайта ишлаш товарлари алоҳида 
идентификация белгиларига эга бўлмаганда ва алоҳида партияларга ажра-
тилмасдан аралаш шаклда, шу жумладан, сочилган, уюмланган, қуйилган 
ҳолатда сақланганда ва (ёки) қайта ишланганда.

40. Қайта ишлаш маҳсулотларида қайта ишлаш товарини идентификация 
қилиш усули ваколатли шахс томонидан белгиланади.

Агар ваколатли шахс томонидан танланган идентификация қилиш усули 
мақсадга мувофиқ деб топилмаса, божхона органи идентификация қилиш 
усулига рози бўлмасликка ва ваколатли шахсга ушбу Низомнинг 37-38-банд
ларида кўрсатилган идентификация қилишнинг бошқа усулини таклиф қи-
лишга ҳамда товарларни идентификация қилиш мақсадида ишлаб чиқариш 
жараёнида иштирок этиш ҳуқуқига эга.

Ваколатли шахс идентификацияни таъминлаш учун зарур бўлган маълу-
мотларнинг тўғрилиги, шунингдек, идентификация воситаларининг хавфсиз-
лиги учун жавобгардир.

41. Агар қайта ишлаш жараёни турли хил технологик жараёнлардан фой-
даланган ҳолда бир неча босқичларда амалга оширилаётган бўлса, қайта 
ишлаш маҳсулотларида қайта ишлаш товарларини идентификация қилиш 
учун Божхона кодексининг 74-моддаси ҳамда ушбу Низомнинг 36-бандида 
қайд этилган усуллардан ҳар бир босқич учун алоҳида фойдаланилади.

7-боб. Божхона ҳудудида қайта ишлаш божхона режимида  
қайта ишлаш маҳсулотларининг чиқиш нормаси

42. Қайта ишлаш маҳсулотларининг чиқиш нормалари уларни қайта 
ишлаш технологияси, ишлаб чиқариш ва (ёки) юк операцияларидаги йўқо-
тишларни ҳисобга олган ҳолда, ваколатли шахс томонидан тасдиқланади ва 
божхона органига тақдим этилади.

Ваколатли шахс қайта ишлаш маҳсулотларининг чиқиш нормасини 
аниқлашда давлат органларининг ва (ёки) ваколатли органларнинг хулосала-
рига асосланиши мумкин.

43. Тақдим этилган чиқиш нормалари божхона ҳудудида қайта ишлаш 
учун рухсатномаларда қайд этилади ва уларнинг ҳаққонийлигига ваколатли 
шахс жавобгар ҳисобланади.

44. Қайта ишлаш маҳсулотларининг чиқиш нормалари:
ишлаб чиқариш жараёнига мувофиқ қайта ишлаш жараёнида ишлатила-

диган товарларнинг маълум миқдоридан олинадиган қайта ишлаш маҳсулот-
ларининг мутлақ ёки фоиз нисбатидаги миқдори;

технологик жараёнларга мувофиқ бир бирликдаги ёки маълум миқдор-
даги қайта ишлаш маҳсулотини олиш учун ишлатиладиган мутлақ товарлар 
миқдори;

қайта ишлаш маҳсулотларининг чиқиш нормаларини белгилашда ишла-
тилган технологик жараёнга мувофиқ ҳосил бўладиган ишлаб чиқариш 
чиқиндилари, қолдиқлар ва йўқотишлар ҳисоблаб чиқилади.

45. Қайта ишлаш операцияларига, уларни амалга оширишнинг ҳақиқий 
шартларига, ишлаб чиқариш жараёнлари ва технологик операцияларга қа-
раб, ҳар бир қайта ишлаш операцияси (технологик жараён) учун олиб ки-
риладиган товарларнинг алоҳида партияларига чиқиш нормаси белгиланиши 
мумкин.

8-боб. Кооперация тартибида божхона ҳудудида  
қайта ишлаш

46. Божхона ҳудудида қайта ишлаш режимида тайёрланган яримтайёр 
маҳсулотларни кейинги ишлаб чиқарувчилар томонидан кооперация тарти-
бида чуқурроқ қайта ишлаш учун мазкур маҳсулотлар божхона ҳудудида 
қайта ишлаш режимига жойлаштирилади.

Бунда яримтайёр маҳсулотларни кооперация тартибида чуқурроқ қайта 
ишлаш учун фақат бир маротаба божхона ҳудудида қайта ишлаш божхона 
режимига жойлаштиришга рухсат берилади.

47. Қайта ишланган маҳсулотларни кооперация тартибида қуйидаги ҳо-
латлар бўйича чуқурроқ қайта ишлаш мумкин:

хорижий буюртмачи биринчи маҳаллий қайта ишловчига хизмат кўрса-
тиш шартномаси асосида товарларни юборади ва белгиланган тартибда қайта 
ишланган маҳсулотларни чуқурроқ қайта ишлаш учун мазкур хорижий бу-
юртмачи ҳамда иккинчи маҳаллий қайта ишловчи ўртасида тузилган хизмат 
кўрсатиш шартномаси асосида иккинчи маҳаллий қайта ишловчи божхона 
ҳудудида қайта ишлаш божхона режимига жойлаштиради;

биринчи маҳаллий қайта ишловчи божхона ҳудудида қайта ишлаш мақ-
садида чет элдан хомашёни сотиб олиб, белгиланган тартибда қайта ишлан-
ган маҳсулотларни хорижий буюртмачининг топшириғига асосан чуқурроқ 
қайта ишлаш учун иккинчи маҳаллий қайта ишловчига республика ҳудудида 
экспорт шартномаси асосида етказиб беради. Бунда:

хорижий буюртмачи ҳамда иккинчи маҳаллий қайта ишловчи ўртасида 
тузилган хизмат кўрсатиш шартномаси асосида божхона органидан рухсат-
нома олган ҳолда биринчи қайта ишловчи томонидан қайта ишланган маҳсу-
лотларни иккинчи маҳаллий қайта ишловчи божхона ҳудудида қайта ишлаш 
божхона режимига жойлаштиради;

биринчи маҳаллий қайта ишловчи божхона ҳудудида қайта ишлаш мақ-
садида чет элдан хомашёни сотиб олиб, белгиланган тартибда қайта ишлан-
ган маҳсулотларни чуқурроқ қайта ишлаш учун иккинчи маҳаллий қайта 
ишловчига ҳисоб-фактура асосида сотади.

Бунда иккинчи маҳаллий қайта ишловчи биринчи маҳаллий қайта ишлов-
чидан ҳисоб-фактура асосида сотиб олинган қайта ишлаш маҳсулотларини 
божхона органидан рухсатнома олган ҳолда божхона ҳудудида қайта ишлаш 
божхона режимига жойлаштиради.

48. Биринчи қайта ишловчининг товарга нисбатан эгалик қилиш, ун-
дан фойдаланиш ёки уни тасарруф этиш ҳуқуқи божхона юк декларация-
си божхона органига берилган пайтдан эътиборан иккинчи қайта ишловчи 
шахсга ўтказилган деб ҳисобланади. Божхона юк декларацияси берилган 
пайтда иккинчи қайта ишловчида божхона режимига риоя этилишини таъ-
минлаш билан боғлиқ бўлган мажбуриятлар юзага келади.

Бунда биринчи қайта ишловчи томонидан қайта ишланган яримтайёр 
маҳсулотлар чет эл товари мақомида қолади.

49. Иккинчи маҳаллий қайта ишловчи томонидан қайта ишланган маҳ-
сулотларни эркин муомалага чиқариш (импорт) божхона режимига жой-
лаштиришда божхона тўловлари биринчи маҳаллий қайта ишловчидан қай-
та ишлаш учун олинган яримтайёр маҳсулотларнинг божхона қийматидан 
ҳамда қайта ишлаш маҳсулотларининг чиқиш нормасига мувофиқ ишлатил-
ган сонидан ҳамда товар эркин муомалага чиқариш (импорт) божхона режи-
мига жойлаштирилган куни амалда бўлган, уларга нисбатан қўлланадиган 
божхона тўловларининг ставкаларидан келиб чиққан ҳолда тўланади.

9-боб. Божхона ҳудудида қайта ишлаш божхона режимини 
якунлаш

50. Товарларни божхона ҳудудида қайта ишлаш божхона режими рух-
сатномада белгиланган товарларни божхона ҳудудида қайта ишлаш муддати 
тугаган кундан кечиктирмай қайта ишланган маҳсулотлар, чиқиндилар, қол-
диқлар ва божхона ҳудудида қайта ишлаш божхона режими остида бўлган 
ва қайта ишлаш операцияларида ишлатилмаган хорижий товарларни олиб 
чиқиш билан ёки уларни божхона тўғрисидаги қонунчилик ҳужжатлари-
да назарда тутилган шартларда хорижий товарларга нисбатан қўлланадиган 
бошқа божхона режимига жойлаштириш билан якунланиши керак, божхона 
транзити божхона режими бундан мустасно.

51. Қайта ишлаш маҳсулотлари, чиқиндилар, қолдиқлар ва божхона ҳу-
дудида қайта ишлаш божхона режимига жойлаштирилган ҳамда қайта ишлаш 
операцияларида ишлатилмаган чет эл товарлари божхона қонунчилигида на-
зарда тутилган шартларда реэкспорт божхона режимида олиб чиқилади.

Бунда қайта ишлаш маҳсулотлари етарли даражада қайта ишлаш шарти 
билан экспорт божхона режимида олиб чиқилади.

52. Божхона ҳудудига қайта ишлаш учун товарлар олиб кирилгунга қа-
дар қайта ишланган маҳсулотларнинг олиб чиқилиши билан эквивалент ком-
пенсация қўлланганда, божхона ҳудудида қайта ишлаш божхона режими 
кўрсатилган товарларни қайта ишлашга рухсатномада белгиланган муддат-
ларда олиб кириш билан тугайди.

Эквивалент маҳсулотга алмаштирилган чет эл товари олиб кирилганда, 
божхона органи ушбу товар белгиланган талабларга жавоб беришига ишонч 
ҳосил қилганидан кейин божхона ҳудудида қайта ишлаш божхона режимига 
жойлаштирилади. Агар эквивалент товар Ўзбекистон Республикаси товари 
мақомига эга бўлган товар бўлса, чет эл товари божхона ҳудудида қайта 

ишлаш божхона режимига жойлаштирилганидан кейин ушбу товар Ўзбекис
тон Республикаси товари мақомига эга бўлади.

Агар эквивалент товар билан алмаштирилган чет эл товари қайта ишлашга 
рухсатномада белгиланган муддатларда олиб кирилмаган бўлса, белгиланган 
муддат ўтгандан кейин олиб кирилаётганда Ўзбекистон Р еспубликасининг 
Божхона кодексига мувофиқ бошқа божхона режимига жойлаштирилади.

53. Божхона ҳудудида қайта ишлаш божхона режимида тайёрланган 
ярим-тайёр маҳсулотларни кейинги ишлаб чиқарувчилар томонидан коопера-
ция тартибида чуқурроқ қайта ишлаш учун божхона ҳудудида қайта ишлаш 
режимига жойлаштирилганда биринчи қайта ишловчи томонидан мажбурият 
якунланган ҳисобланади.

54. Божхона ҳудудида товарларни қайта ишлаш учун рухсатнома олган 
шахс ушбу рухсатноманинг амал қилиш муддати тугагунга қадар божхона 
режимини ушбу бобга мувофиқ тугатишга ҳақли.

55. Қайта ишланган маҳсулотлар қайта ишлаш учун рухсатнома берган 
ҳудудда жойлашган божхона пости орқали экспорт ёки реэкспорт божхона 
режимига жойлаштирилади.

10-боб. Қайта ишлаш маҳсулотларига, қолдиқларга ва 
чиқиндиларга нисбатан божхона тўловларини ҳамда  

иқтисодий сиёсат чораларини қўллаш

56. Олиб чиқиладиган қайта ишлаш маҳсулотлари, чиқиндилари, божхо-
на ҳудудида қайта ишлаш божхона режимига жойлаштирилган ва қайта 
ишлаш операцияларида ишлатилмаган чет эл товарлари божхона тўловлари 
(божхона йиғимлари бундан мустасно) тўлашдан озод этилади, шунингдек, 
уларга нисбатан иқтисодий сиёсат чоралари қўлланмайди, қонунчиликда 
белгиланган божхона ҳудудида қайта ишлаш божхона режимини қўллашга 
доир тақиқ ва чекловлар бундан мустасно.

57. Қуйидаги ҳолатлар юзага келганда, товарларни қайта ишлашга рух-
сатнома олган шахсда божхона тўловларини кўрсатилган муддатларда тўлаш 
мажбурияти юзага келади:

божхона ҳудудида қайта ишлаш божхона режимига жойлаштирилган то-
варлар рухсатномада кўрсатилмаган шахсга ўтказилган ҳамда йўқотилган 
ёки тасарруф этиб юборилгани аниқланган тақдирда — товарни топшириш 
куни, агар ушбу кунни аниқлашнинг имкони бўлмаса — товар божхона ҳу-
дудида қайта ишлаш божхона режимига жойлаштирилган кун;

божхона ҳудудида қайта ишлаш божхона режими божхона органи томо-
нидан белгиланган муддатда тугалланмаган тақдирда — божхона органи то-
монидан белгиланган божхона ҳудудида қайта ишлаш божхона режимининг 
амал қилиш муддати тугаган кун;

чет эл товарларидан қайта ишлаш рухсатномасида кўрсатилмаган бошқа 
мақсадларда фойдаланилганлиги аниқланган тақдирда — товар божхона ҳу-
дудида қайта ишлаш божхона режимига жойлаштирилган кун;

суднинг тегишли қарори қабул қилинган тақдирда — суд қарори қону-
ний кучга кирган сана;

товарлар божхона тўловларини тўлаш назарда тутилган божхона режи-
мига жойлаштирилган тақдирда — божхона органи томонидан божхона юк 
декларацияси рўйхатга олинган пайтдан бошлаб;

қайта ишлаш рухсатномаси бекор қилинган тақдирда — товар божхона 
ҳудудида қайта ишлаш божхона режимига жойлаштирилган кун;

барча қайта ишлаш маҳсулотлари, чиқиндилари ва қолдиқлари бел-
гиланган чиқиш нормасига мувофиқ божхона ҳудудидан ташқарига олиб 
чиқилгани ёки ушбу Низомга мувофиқ бошқа божхона режимларига жой-
лаштирилгани тўғрисида далиллар тақдим этилмаган тақдирда.

58. Ушбу Низомнинг 57-банди иккинчи — тўртинчи хатбошиларида на-
зарда тутилган ҳолатлар юзага келганда:

божхона ҳудудида қайта ишлаш божхона режимига жойлаштирилган то-
варларга божхона тўловларини тўлаш бўйича тариф преференциялари ва 
имтиёзлар татбиқ этилмайди;

божхона тўловларини тўлаш мажбурияти юзага келган кундан эътиборан 
Божхона кодексининг 349-моддаси талабларига асосан пеня ҳисобланади.

59. Товарлар эркин муомалага чиқариш (импорт) божхона режимига 
жойлаштирилганда божхона тўловлари қуйидаги ҳолларда:

қайта ишланган маҳсулотлар бўйича — эркин муомалага чиқариш (им-
порт) божхона режимига жойлаштиришда божхона тўловлари қайта ишлаш 
учун олиб кирилган товарларнинг божхона қонунчилигига мувофиқ аниқла-
надиган божхона қийматидан ва (ёки) қайта ишлаш маҳсулотларининг чиқиш 
нормасига мувофиқ ишлатилган миқдоридан ҳамда товар эркин муомалага 
чиқариш (импорт) божхона режимига жойлаштирилган куни амалда бўлган, 
уларга нисбатан қўлланадиган божхона тўловларининг ставкаларидан келиб 
чиққан ҳолда тўланади. Бунда декларант божхона органларига божхона юк 
декларациясига илова қилинган божхона тўловлари ҳисобини тақдим этади;

божхона ҳудудида қайта ишлаш божхона режимига жойлаштирилган 
ва қайта ишлаш операциялари амалга оширилмаган товарлар ва қолдиқлар 
бўйича — божхона тўловлари қайта ишлаш учун олиб кирилган товарлар-
нинг божхона қийматидан ҳамда товар эркин муомалага чиқариш (импорт) 
божхона режимига жойлаштирилган куни амалда бўлган, уларга нисбатан 
қўлланадиган божхона тўловларининг ставкаларидан келиб чиққан ҳолда 
тўланади;

чиқиндилар бўйича — ваколатли шахс томонидан чиқиндиларни сотиш 
нархи сифатида белгиланадиган божхона қийматидан келиб чиққан ҳолда, 
ТИФ ТН коди бўйича товарлар эркин муомалага чиқариш (импорт) божхона 
режимига жойлаштирилган тақдирда, улар божхона ҳудудига шу ҳолатда 
олиб кирилгандаги каби божхона тўловлари (бунда импорт божхона божи 
ҳисобланиб, бироқ ундирилмайди) ҳисобланади.

60. Агар ушбу Низомнинг 29-бандида кўрсатилган солиштириш натижа-
сида божхона ҳудудида қайта ишлаш божхона режимига жойлаштирилган 
ва қайта ишлаш операциялари амалга оширилмаган товарлар ва қолдиқлар 
ҳисобга олинган ҳолда:

олиб чиқилган (ёки бошқа божхона режимларига жойлаштирилган) 

қайта ишлаш маҳсулотларининг миқдори белгиланган чиқиш нормасидан 
кам бўлса, солиштириш натижасидаги фарққа нисбатан ушбу Низомнинг 
59-бандига мувофиқ товарлар эркин муомалага чиқарилгандаги каби божхо-
на тўловлари тўланиши лозим;

олиб чиқилган (ёки бошқа божхона режимларига жойлаштирилган) 
чиқиндилар миқдори божхона ҳудудида қайта ишлаш божхона режими қўл-
ланганда ҳосил бўлган чиқиндилар миқдоридан кам бўлса, солиштириш на-
тижасидаги фарққа нисбатан ушбу Низомнинг 59-бандига мувофиқ чиқинди-
лар эркин муомалага чиқарилгандаги каби солиқлар тўланиши лозим.

61. Қайта ишлаш рухсатномаси қонунчиликка мувофиқ бекор қилин-
ган тақдирда, бекор қилинган қайта ишлаш рухсатномасига мувофиқ қайта 
ишлаш учун олиб кирилган товарлар божхона ҳудудида қайта ишлаш божхо-
на режимига жойлаштирилмаган деб қаралади ва амалдаги ставкалар асоси-
да божхона тўловлари тўланади.

11-боб. Харажатларнинг қопланиши

62. Қайта ишлаш маҳсулотининг чиқиш нормасини ўрганиш, тадқиқ қи-
лиш, экспертизадан ўтказиш ёки бошқа илмий-техник баҳолаш, шунингдек, 
олиб кирилган товарни қайта ишлаш маҳсулотида идентификация қилиш 
мақсадида учинчи ваколатли шахслар ёки экспертларни жалб қилиш билан 
боғлиқ харажатлар ваколатли шахс томонидан қопланади.

Ваколатли шахс ўз ташаббуси билан тегишли муассасаларнинг хулоса-
ларини ва аризада кўрсатилган маълумотларни тасдиқловчи бошқа эксперт 
хулосаларини тақдим этишга ҳақли.

12-боб. Якунловчи қоидалар

63. Божхона органлари божхона назоратини амалга оширишда олинган 
давлат, тижорат, банк сирини ёки қонун билан қўриқланадиган бошқа сирни 
ўз ичига олган маълумотларни ошкор этмаслиги, бошқа мақсадларда фойда-
ланмаслиги, учинчи шахсларга берилмаслиги лозим, қонунчиликда назарда 
тутилган ҳоллар бундан мустасно.

64. Биноларида ва ҳудудларида божхона ҳудудида қайта ишлаш божхона 
режимига жойлаштирилган товарлар турган ёки туриши эҳтимоли бўлган 
юридик ва жисмоний шахслар шу биноларга ва ҳудудларга божхона органла-
рининг мансабдор шахсларига улар хизмат гувоҳномасини кўрсатган тақдир-
да кириш имконини беради.

65. Ушбу Низом талаблари бузилишида айбдор бўлган шахслар қонунчи-
лик ҳужжатларида белгиланган тартибда жавоб берадилар.

Вазирлар Маҳкамасининг  
2025 йил 2 сентябрдаги 555-сон қарорига 

2-ИЛОВА

Божхона ҳудудида ва ҳудудидан ташқарида қайта ишлаш 
тақиқланган товарлар 

РЎЙХАТИ*

I. Божхона ҳудудида қайта ишлаш божхона режимига 
жойлаштирилиши тақиқланган товарлар:

1. Ўзбекистон Р еспубликаси ҳудудига олиб кирилиши ва Ўзбекистон 
Республикаси ҳудуди орқали транзит тарзда олиб ўтилиши тақиқланган то-
варлар.

2. Уран ва бошқа радиоактив моддалар, улардан тайёрланган маҳсулот-
лар, радиоактив моддалар чиқиндилари, шунингдек, радиоактив моддалар би-
лан ишлатиладиган асбоб-ускуналар.

II. Божхона ҳудудидан ташқарида қайта ишлаш божхона 
режимига жойлаштирилиши тақиқланган товарлар:

1. Ўзбекистон Р еспубликаси ҳудудидан олиб чиқилиши тақиқланган, 
шунингдек, Ўзбекистон Республикаси Президенти ёки Ўзбекистон Республи-
каси Ҳукуматининг қарорлари асосида экспорт қилинадиган товарлар.

2. Каолин ва кварц қуми (ТИФ ТН бўйича товар позицияси 2505 ва 
2507).

* ушбу товарларни божхона ҳудудида/ҳудудидан ташқарида қайта 
ишлаш божхона режимларига жойлаштиришга Ўзбекистон Республика-
си Президенти ёки Ҳукуматининг рухсати асосида йўл қўйилади.

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

515 Ўзбекистон Республикасининг божхона ҳудудидан олиб 
чиқиладиган товарларнинг божхона қийматини аниқлаш 

тартиби тўғрисидаги низомни тасдиқлаш ҳақида*

Ўзбекистон Республикасининг Божхона кодекси ҳамда Ўзбекистон Рес
публикаси Президентининг «Маҳсулотларни экспорт қилиш тартиб-таомил-
ларини такомиллаштириш ва қўшилган қийматга эга тайёр маҳсулотлар 
ишлаб чиқаришни рағбатлантириш чора-тадбирлари тўғрисида» 2025 йил 
14 мартдаги ПФ–47-сон Фармонига мувофиқ Вазирлар Маҳкамаси қарор 
қилади:

1. Қуйидагиларни назарда тутувчи Ўзбекистон Республикасининг божхо-
на ҳудудидан олиб чиқиладиган товарларнинг божхона қийматини аниқлаш 
тартиби тўғрисидаги низом иловага мувофиқ тасдиқлансин:

Ўзбекистон Республикасининг божхона ҳудудидан олиб чиқиладиган то-
варнинг божхона қийматини аниқлаш усуллари ва уларни қўллаш тартиби;

моддий ташувчи орқали олиб чиқиладиган рақамли маҳсулотларнинг 
божхона қийматини аниқлаш масалалари;

декларацияланмасдан ёки декларацияда нотўғри кўрсатилган товарлар-
нинг божхона қийматини аниқлаш ва қайта кўриб чиқиш тартиби;

декларант ёки божхона брокери томонидан товарнинг божхона қиймати-
ни аниқлаш имкони бўлмаган тақдирда, товарларни шартли чиқариб юбориш 
қоидалари.

2. Ушбу қарорнинг бажарилишини назорат қилиш Ўзбекистон Р ес
публикаси Бош вазирининг ўринбосари — иқтисодиёт ва молия вазири 
Ж.А. Қўчқоров зиммасига юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 3 сентябрь, 

560-сон

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 4 сентябрäà ýúëîí қèëèíãàí.

Вазирлар Маҳкамасининг  
2025 йил 3 сентябрдаги 560-сон қарорига 

ИЛОВА

Ўзбекистон Республикасининг божхона ҳудудидан олиб 
чиқиладиган товарларнинг божхона қийматини аниқлаш  

тартиби тўғрисида 
НИЗОМ

1-боб. Умумий қоидалар

1. Ушбу Низом Ўзбекистон Республикасининг божхона ҳудудидан олиб 
чиқиладиган товарларнинг (кейинги ўринларда — олиб чиқиладиган товар-
лар) божхона қийматини аниқлаш тартибини белгилайди.

Мазкур Низом талаблари божхона тўловлари тўланиши назарда тутил-
ган (божхона расмийлаштируви учун йиғимлар бундан мустасно) товарларга 
нисбатан қўлланади.

2. Ушбу Низомда қуйидаги асосий тушунчалар қўлланилади:
божхона қиймати декларацияси — божхона юк декларациясининг 

ажралмас қисми бўлиб, товарнинг божхона қиймати тўғрисидаги маълумот-
лар кўрсатилган ва декларант ёки божхона брокери томонидан божхона ор-
ганига божхона юк декларацияси билан бир пайтда топшириладиган ҳужжат;

божхона органларига божхона юк декларациясини тақдим этаёт-
ган шахс (кейинги ўринларда — декларацияловчи шахс) — божхона орган-
ларига божхона юк декларациясини ўз номидан тақдим этаётган декларант 
ёки божхона юк декларациясини тўлдириш, имзолаш ва божхона органлари-
га декларант номидан шартнома асосида тақдим этиш ваколатига эга бўлган 
божхона брокерининг божхона расмийлаштируви бўйича мутахассиси;

моддий ташувчи — рақамли маҳсулотларни яратиш, қайд этиш, уза-
тиш, қабул қилиш, сақлаш ёки бошқа тарзда ишлатиш учун қўлланадиган 
магнит, оптик, лазерли ёки бошқа электрон ахборот ташувчиси;

олиб чиқиладиган товарнинг божхона қиймати — товарнинг божхо-
на қийматини аниқлаш усулларидан бири орқали аниқланадиган ва божхона 
тўловларини ҳисоблаш мақсадида фойдаланиладиган товар қиймати;

рақамли дистрибуция — рақамли маҳсулотларни моддий ташувчидан 
фойдаланмаган ҳолда, шу жумладан, интернет жаҳон ахборот тармоғи орқа-
ли шахсий компьютерга ёки мобил қурилмага юклаш (юклаб олиш) орқали 
тарқатиш усули, онлайн хизматлардан фойдаланишга рухсат бериш ёки обу-
на бўлиш ва бошқалар.

3. Олиб чиқиладиган товарнинг божхона қиймати ушбу Низомнинг 2-бо-
бида келтирилган усулларига мувофиқ божхона қиймати декларациясини 
тўлдирган ҳолда товарларни декларациялашда декларант ёки божхона броке-
ри томонидан божхона органига маълум қилинади.

4. Олиб чиқиладиган товарнинг божхона қиймати асосини имкон қа-
дар ушбу Низомнинг 3-бобида белгиланган мазкур товарнинг битим қиймати 
ташкил этиши керак.

Олиб чиқилаётган товарларнинг божхона қийматини аниқлаш товарлар-
нинг ихтиёрий ёки сохта божхона қийматидан фойдаланишга асосланмасли-
ги керак.

Божхона қийматини аниқлаш тартиб-таомиллари умумий қўлланилади-
ган бўлиши керак, яъни улар товарларни етказиб бериш манбаларига, шу 
жумладан, олиб чиқилиши мўлжалланган мамлакатга, товарлар турига, би-
тим иштирокчиларига ва бошқа омилларга қараб фарқ қилмаслиги лозим.

5. Декларант ёки божхона брокери томонидан товарнинг божхона қий-
матини аниқлашда танланган усул ва маълум қилинган божхона қийматини 
ҳисоблаб чиқаришнинг тўғрилиги назорат қилиниши божхона органи томо-
нидан Ўзбекистон Республикаси Божхона кодексининг (кейинги ўринларда 
— Кодекс) 319-моддасига мувофиқ амалга оширилади.

2-боб. Божхона қийматини аниқлаш усуллари ва уларни  
қўллаш

6. Олиб чиқиладиган товарнинг божхона қийматини аниқлаш қуйидаги 
усулларни қўллаш орқали амалга оширилади:

олиб чиқиладиган товарга доир битимнинг қиймати бўйича (кейинги 
ўринларда — 1-усул);

айнан бир хил товарга доир битимнинг қиймати бўйича (кейинги ўрин-
ларда — 2-усул);

ўхшаш товарга доир битимнинг қиймати бўйича (кейинги ўринларда — 
3-усул);

қийматларни қўшиш асосида (кейинги ўринларда — 5-усул);
захира усул (кейинги ўринларда — 6-усул).
7. 1-усул олиб чиқиладиган товарнинг божхона қийматини аниқлашнинг 

асосий усули ҳисобланади.
Агар олиб чиқиладиган товарнинг божхона қийматини аниқлашнинг 

1-усулини қўллаш мумкин бўлмаса, ушбу Низомнинг 6-банди учинчи — ол-
тинчи хатбошиларида кўрсатилган усуллар кетма-кетликда қўлланилади.

Бунда ҳар бир кейинги усулнинг қўлланилишига, агар божхона қийма-
тини аниқлашда олдингисидан фойдаланиш мумкин бўлмаса, йўл қўйилади.

8. 1-усул қийматли асосга эга бўлган ташқи савдо битимларига мувофиқ 
олиб чиқиладиган товарнинг божхона қийматини аниқлашда қўлланилади.

9. Олиб чиқиладиган товарнинг маълум қилинган божхона қиймати-
ни тасдиқловчи ҳужжатлар мавжуд бўлмаган тақдирда, бундай товарнинг 
божхона қиймати 2 ва 3-усуллар асосида аниқланади.

2 ва 3-усуллар илгари 1-усул билан аниқланган айнан бир хил ёки ўхшаш 
товарларга доир битим қийматидан божхона қийматини аниқлаш учун асос 
қилиб олинадиган база сифатида фойдаланишга асосланади.

Бунда декларант ёки божхона брокери томонидан амалда мавжуд бўлган 
ташқи савдо битимлари нархи ва товарларнинг Ўзбекистон Республикаси че-
гараси орқали олиб ўтилиши тўғрисидаги ҳужжатлар асосида тасдиқланган 
маълумотлар қўлланилади.

10. 5-усул товарни ишлаб чиқариш ва олиб чиқиш учун кетадиган хара-
жатлар тўғрисидаги ахборотларга асосланади.

11. 6-усул ўзидан олдинги усуллардан ҳеч бирини қўллаш имконияти мав-
жуд бўлмаганда қўлланилади. 6-усул бўйича божхона қиймати божхона орган-
ларида мавжуд бўлган нарх маълумотлари асосида аниқланиши мумкин.

Агар божхона органи товарнинг божхона қийматини мустақил равишда 
аниқлайдиган бўлса, у 1 — 3 ва 5-усулларнинг шартларини қўллашда бир 
мунча қайишқоқликни назарда тутувчи 6-усулдан фойдаланади.

12. Олиб чиқилаётган товарларнинг божхона қийматини аниқлашда 
божхона органи томонидан Кодекснинг 315-моддаси саккизинчи қисмида 
белгиланган нормалар ҳисобга олинади.

3-боб. Олиб чиқиладиган товарнинг божхона қийматини  
1-усул бўйича аниқлаш

13. 1-усул олиб чиқиладиган товарнинг божхона қийматини битим қий-
мати бўйича, яъни товарни экспортга сотишда товар Ўзбекистон Республи-
касининг божхона чегараси орқали ўтказилаётган вақтда товар учун амалда 
тўланган ёки тўланиши лозим бўлган, ушбу Низомнинг 24 ва 25-бандлари 
қоидалари ҳисобга олинган ҳолда тузатилган нарх бўйича аниқлашни назар-
да тутади.

Олиб чиқиладиган товарлар учун сотиб олувчи томонидан бевосита со-
тувчига ёки сотувчининг фойдаси учун бошқа шахсга тўланган ёки тўланиши 
лозим бўлган барча тўловларнинг умумий суммаси бундай товарлар учун 
амалда тўланган ёки тўланиши лозим бўлган нарх деб ҳисобланади. Бунда 
тўловлар Ўзбекистон Республикасининг қонунчилигида тақиқланмаган ҳар 
қандай шаклда бевосита ёки билвосита амалга оширилиши мумкин.

Олиб чиқиладиган товар учун амалда тўланган ёки тўланиши лозим бўл-
ган нархга сотувчининг учинчи шахс олдидаги мажбуриятларини бажариш 
мақсадида сотиб олувчи томонидан сотувчига ёки учинчи шахсга етказила-
диган товарларни сотиш шарти сифатида амалга оширилган ёки тўланиши 
лозим бўлган барча тўловлар киради.

Бир битим доирасида кўп миқдорда сотилган товарларнинг бир қисми-
ни декларациялашда бундай товарлар учун амалда тўланган ёки тўланиши 
лозим бўлган нарх декларацияланадиган товарларнинг миқдори ва сотилган 
товарларнинг умумий миқдори билан тенг нисбатда аниқланади.

14. 1-усул қуйидаги ҳолларда қўлланилмайди:
а) битимнинг қийматига таъсир кўрсатган чекловлар ва (ёки) шартлар 

мавжуд бўлса, қуйидаги чекловлар бундан мустасно:
товарни қайта сотиш мумкин бўлган географик минтақадаги чекловлар;
товарнинг қийматига жиддий таъсир кўрсатмайдиган чекловлар;
б) товар божхона ҳудудидан қиймат асосига эга бўлмаган битим бўйича 

олиб чиқилаётган бўлса;
в) сотиш ёки битимнинг баҳоси таъсирини ҳисобга олиш мумкин бўл-

маган шартларга риоя этилишига боғлиқ бўлса (айирбошлаш, контрактация, 
қайта ишлаш шартномалари);

г) олиб чиқиладиган товарни сотиб олувчи томонидан кейинчалик қайта 
сотиш, ундан фойдаланиш ёки уни тасарруф этишдан тушган тушумнинг ҳар 
қандай қисми сотувчига бевосита ёки билвосита ўтса ва бунда товарнинг 
қийматига ушбу Низомнинг 24-бандига мувофиқ тегишли тузатишларни ки-
ритиш мумкин бўлмаса;

д) товарнинг божхона қийматини аниқлашда декларант ёки божхона бро-
кери томонидан фойдаланилган маълумотлар ҳужжатлар билан тасдиқланма-
ган ёхуд нотўғри бўлса;

е) битимнинг тарафлари (сотиб олувчи ва сотувчи) бир-бирига ўзаро 
боғлиқ шахслар бўлса, уларнинг ўзаро боғлиқлиги битимнинг баҳосига таъ-
сир этмаган ҳоллар бундан мустасно, бу эса декларант ёки божхона брокери 
томонидан исботланиши лозим.

15. Сотувчи томонидан сотиб олувчининг товарлардан фойдаланиш ва 
уни тасарруф этиш ҳуқуқларига бевосита ёки билвосита чекловлар белги-
ланганда, 1-усул қўлланилмайди. Қуйидаги чекловлар бундан мустасно:

а) товарни қайта сотиш мумкин бўлган географик минтақадаги чеклов-
лар.

Масалан, сотувчи товарни олиб чиқилиши мўлжалланган мамлакатда 
ўзининг аниқ бир ҳудуддаги сотувчиларига сотади. Бунда сотувчиларнинг 
ҳар бири товарни фақат муайян ҳудудда сотиши мумкинлиги тўғрисидаги 
шарт қўйилади;

б) товарнинг қийматига жиддий таъсир кўрсатмайдиган чекловлар. Агар 
нархга жиддий таъсир кўрсатадиган шарт мавжудлиги ҳақида маълум қи-
линса, унда 1-усулнинг қўлланилиши фақат бундай шарт натижасида нарх-
нинг миқдорий ўзгариши ҳужжатлар асосида белгиланган ҳолдагина мум-
кин бўлади. Агар нархга миқдорий таъсир қилишни белгилаш ва ҳужжатлар 
асосида тасдиқлаш мумкин бўлмаса, унда божхона қийматини аниқлашнинг 
бошқа усулларига ўтиш керак бўлади.

Масалан, сотувчи техникани сотиб олувчига ундан олиб чиқилиши мўл-
жалланган мамлакатда фақат давлат дастурлари доирасида фойдаланади де-
ган шарт билан сотади.

Бунда 1-усул қўлланилиши мумкин эмас, чунки сотиб олувчининг товар-
дан фойдаланиш ҳуқуқига нисбатан чеклов мавжуд ва бу хилдаги шарт би-
тим қийматига таъсир кўрсатиши мумкин. Бундай ҳолда божхона қийматини 
аниқлашнинг бошқа усуллари қўлланилиши керак.

Барча чекловларни баҳолашда, уларнинг 1-усулдан фойдаланиши имко-
ниятига таъсири нуқтаи назаридан асосий мезон бўлиб, бу битимнинг қий-
матига маълум бир шартнинг таъсир даражасидир. Чеклов битим нархига 
таъсир кўрсатмаса, у 1-усулдан фойдаланишга тўсқинлик қилмайди.

Агар сотувчи ҳуқуқига нисбатан яна қандайдир бошқа чекловлар мав-
жуд бўлса, унда 1-усул қўлланилмайди.

16. 1-усул қиймат асосига эга бўлмаган ташқи савдо битимларига нисба-
тан қўлланилмайди. Жумладан:

а) товарнинг бепул етказиб берилиши.
Масалан, сотувчи сотиб олувчига намуна сифатида 5 дона ускунани ет-

казиб бериши кўзда тутилмоқда. Мазкур ҳолатда олди-сотди шартномаси 
мавжуд эмас;

б) товарнинг консигнация шартларида етказиб берилиши.
Масалан, Ўзбекистон Республикасидаги етказиб берувчи ўз агентига бир 

туркум полиз маҳсулотларини қулайроқ шартларда сотиш учун етказиб бе-
ришни мўлжаллаган. Ушбу ҳолатда агент полиз маҳсулотларини сотиб ол-
майди, яъни унинг эгасига айланмайди ва полиз маҳсулотларини сотишдан 
кўрилган фойдани етказиб берувчи олади (агентга унинг сотишга доир хара-
жатлари ва иш ҳақи тўланиши ҳисобга олинган ҳолда);

в) товарни воситачига сотмасдан воситачи орқали товарнинг етказиб бе-
рилиши.

Масалан, Ўзбекистон Р еспубликасидаги юридик шахс бўлган корхона 
Белгия давлатида жойлашган ўзининг номидан фаолият юритмайдиган фи-
лиалига эга. Улар ўртасидаги товар етказиб берилиши олди-сотди битими 
тушунчасига кирмайди;

г) товарнинг айирбошлаш ёки компенсацион операциялар доирасида ет-
казиб берилиши, агар товарлар нархи кўрсатилмаган бўлса;

д) товарнинг лизинг операциялари доирасида етказиб берилиши.
Мазкур ҳолатда товарга нисбатан мулк ҳуқуқи ижарага берувчидан 

ижарага олувчига ўтмайди, мулкдор товардан фойдаланганлик ҳуқуқи учун 
фойданинг бир қисмини олади ва товар муайян вақтдан сўнг унинг эгасига 
(ижарага берувчига) қайтариб берилиши мумкин;

е) товарнинг вақтинча олиб чиқиш мақсадида етказиб берилиши.
Масалан, мулкдор (етказиб берувчи) муайян вақтдан сўнг етказиб 

берувчига қайтарилиши лозим бўлган енгил автомашинани вақтинча фой-
даланиш учун истеъмолчига вақтинча олиб чиқиш шартларида етказиб 
беради;

ж) товарнинг ташқи савдо контрактида (шартномасида, келишувида) на-
зарда тутилган кафолатлар асосида етказиб берилиши.

Масалан, кафолат муддати давомида етказиб берилган ускунанинг алоҳи-
да механизмлари ишдан чиқди. Уларни алмаштириш учун янги деталлар ет-
казиб берилади.

17. Агар битимни тузишда баҳоланадиган товарлар қийматини аниқлаш-
га ва бинобарин, битим қийматининг божхона мақсадлари учун қабул қили-
нишига тўсқинлик қиладиган шартлар битим шартлари сифатида илгари су-
рилган бўлса, бундай ҳолатда 1-усулнинг қўлланилиши мумкин эмас. Бундай 
шартлар қуйидагиларни ўз ичига олади:

сотувчи олиб чиқиладиган товарларга нархни сотиб олувчи муайян миқ-
дорлардаги бошқа турдаги товарларни ҳам товарнинг ҳар бир турига нарх 
кўрсатилмаган ҳолда сотиб олади деган шарт асосида белгилаганда;

олиб чиқиладиган товарларнинг нархи худди шундай товарлар сотиб 
олувчининг экспорт қилинадиган товарларнинг сотувчисига сотадиган бошқа 
товарларнинг нархи ёки нархларига боғлиқ бўлганда;

нарх олиб чиқиладиган товарларга алоқаси бўлмаган ҳақ тўлаш шакли 
асосида белгиланганда;

олди-сотди шартномаси фақат ушбу сотиб олувчига сотиш шартини на-
зарда тутганда.

Бундай шартлар мавжуд бўлса, уларнинг битим қийматига таъсир этган 
ёки этмагани ва бундай таъсирни миқдорий жиҳатдан аниқлаш мумкинлиги-
га ойдинлик киритилиши керак. Фақатгина шартнинг қийматга таъсирининг 
миқдорий жиҳатини аниқлаш мумкин бўлса ҳамда маълум қилинган нарх 
ҳақиқатда тўланган ёки тўланиши лозим бўлган нарх бўлса, 1-усулни қўл-
лаш мумкин.

18. Агар тузилган битим шартларига кўра, сотиб олувчи товарнинг ке
йинчалик қайта сотилиши, тасарруф этилиши ёки ундан фойдаланилишидан 
сўнг тушган тушумнинг бир қисмини сотувчига ўтказиши керак бўлганда 
лекин бундай қисм миқдори ёки уни аниқлаш усули шартномада кўрсатил-
маган бўлса, 1-усулнинг қўлланилиши мумкин эмас.

Агар битим шартларига кўра тушумнинг ўтказиладиган қисми миқдори-
ни ҳисоблаб чиқариш мумкин бўлса, унда божхона қиймати икки босқичда 
аниқланади:

биринчи босқичда товар олиб чиқилиши вақтида божхона қиймати му-
ваққат (шартли) баҳолаш орқали 1-усул билан аниқланади;

иккинчи босқичда товарнинг кейинчалик қайта сотилиши, тасарруф эти-
лиши ёки ундан фойдаланилгандан сўнг тушган тушум миқдори ва сотувчига 
ўтказилган ёки ўтказиладиган маблағ тўғрисидаги ҳужжатлар тақдим этила-
ди. Ушбу маълумотлар асосида божхона қиймати ва шунга мувофиқ ундири-
лиши лозим бўлган божхона тўловлари суммасига тузатишлар киритилади.

19. Божхона қийматини тасдиқлаш учун декларант ёки божхона брокери 
божхона органига ишончли, миқдорий жиҳатдан аниқланган ва ҳужжатлар 
билан тасдиқланган ахборотлардан иборат бўлган маълумотларни тақдим 
этиши шарт. Бунда божхона қийматини тасдиқлаш учун тақдим этилган 
барча ҳужжатлар:

зарур тарзда расмийлаштирилган бўлиши;
уларни тўлдиришнинг тегишли қоидаларида (йўриқномаларида) назарда 

тутилган барча зарур реквизитлар ва маълумотларни ўзида акс эттириши;
алоҳида етказиб бериш ва (ёки) умуман битим бўйича тўловлар ва ҳи-

соб-китобларни идентификациялашни таъминлаши;
ташкилотнинг раҳбари, бош бухгалтери имзолари ва муҳри ёхуд юридик 

шахс ташкил этмасдан тадбиркорлик фаолиятини амалга оширувчи шахснинг 
(бухгалтерия ҳужжатларига нисбатан) имзоси билан тасдиқланган бўлиши 
керак.

Божхона қиймати декларациясида олиб чиқилиши мўлжалланган товар 
учун амалда тўланган ёки тўланиши лозим бўлган суммалар ҳужжатлар асо-
сида тасдиқланган бўлиши шарт.

Бунда тўловлар бевосита ёки билвосита Ўзбекистон Республикасининг 
қонунчилик ҳужжатлари билан тақиқланмаган ҳар қандай шаклда амалга 
оширилиши мумкин.

Бевосита тўловлар деганда, Ўзбекистон Республикасининг валюта қонун-
чилик ҳужжатлари талабларига мувофиқ ҳар қандай шаклда тўғридан-тўғри 

амалга оширилиши назарда тутилса, билвосита тўловлар сотиб олувчи топ-
шириғига кўра ёки учинчи шахслар томонидан амалга оширилишини англа-
тади.

Ушбу талабга мувофиқ, божхона қиймати декларациясида кўрсатилган 
барча элементлар тегишли ҳужжатлар билан тасдиқланган тақдирда, божхо-
на қиймати фақатгина 1-усул билан аниқланиши мумкин, шу жумладан:

битим нархи — тўлаш учун ҳисобварақ-фактура (инвойс) орқали;
битим қийматига қўшимча ҳисобланмалар — тўлов ва бундай харажат-

ларни тасдиқловчи ҳужжатлар орқали;
ҳисобдан чиқариладиган (чегириладиган) харажатларнинг суммалари — 

тўлов ва бундай харажатларни тасдиқловчи ҳужжатлар орқали.
1-усул ҳужжатлар асосида тасдиқланмаса, қўлланилиши мумкин эмас.
Битим нархига қўшимча келишувлар киритилиб, унга асосан товар нархи 

пасайтирилган тақдирда, унинг асосли эканлиги қўшимча ҳужжатлар билан 
тўлиқ тасдиқлаб берилганда битим нархи қабул қилиниши мумкин.

20. Битим тарафларининг ўзаро боғлиқлик белгилари Кодекснинг 
307-моддаси талаблари асосида аниқланади.

Сотувчи билан сотиб олувчи ўртасида алоқадорликнинг мавжудлиги би-
тимнинг маълум қилинган қийматини тан олмаслик ва 1-усулни қўллашни 
рад этиш учун асос бўла олмайди.

Олиб чиқиладиган товарга доир битим тарафларининг ўзаро боғлиқлик 
белгилари мавжуд бўлган тақдирда, божхона органи томонидан битимнинг 
амалдаги ҳолатлари ўрганиб чиқилади.

Агар божхона органи битим тарафларининг ўзаро боғлиқлиги битим 
баҳосига таъсир кўрсатмаган деб топса, ушбу битим божхона қийматини 
аниқлаш учун қабул қилинади. Акс ҳолда божхона органи декларантни ёки 
божхона брокерини мазкур ўзаро боғлиқлик битим нархига таъсир кўрсатма-
ганлигини исботловчи далилларни ўттиз календарь кундан ошмаган муддатда 
тақдим этиш зарурлиги тўғрисида ёзма шаклда хабардор қилади.

Декларант ёки божхона брокерининг аризасига кўра амалга оширилган 
битимнинг нархи товарнинг божхона қийматини аниқлаш учун қабул қили-
ниши мумкин. Бунда баҳоланаётган товар олиб чиқилишидан олдин ёки олиб 
чиқилганидан сўнг ўттиз календарь кун ичида ўзаро боғлиқликнинг битим 
нархига таъсири йўқлиги декларант ёки божхона брокери томонидан қуйи-
даги усуллардан бири билан исботланади:

а) қўшимча ҳужжатлар ва маълумотлар, шу жумладан, божхона органи 
томонидан қўшимча равишда сўралган, сотиш билан боғлиқ ҳолатларни тав-
сифловчи (акс эттирувчи) ҳужжатлар ва маълумотларни тақдим этиш.

Битим иштирокчилари ўртасидаги муносабатларнинг олиб чиқиладиган 
товар нархига таъсирини аниқлаш мақсадида божхона органи сотиш билан 
боғлиқ ҳолатларни таҳлил қилганда битимнинг барча шартларини, шу жум-
ладан, сотиб олувчи ва сотувчи ўртасидаги тижорат муносабатларини қандай 
ташкил этишини ва олиб чиқилаётган товарларнинг нархи қандай белгилан-
ганлигини ҳисобга олади.

Агар декларант ўзаро боғлиқ шахслар бўлган сотиб олувчи ва сотувчи 

олиб чиқилаётган товарларни бир хил шартларда, шу жумладан, солиштирма 
нархларда (яъни бир хил даражадаги нархларда) ўзаро сотаётганликларини 
ва сотиб олишларини ёки улар ўзаро боғлиқ шахслар бўлмаганлигини исбот-
ласа, бу ҳолат сотувчи ва сотиб олувчи ўртасидаги муносабатлар олиб чиқи-
лаётган товар нархига таъсир қилмаганлигидан далолат беради;

б) товар олиб чиқилаётганда божхона органи рози бўлган қуйидаги қий-
матларнинг бирига яқин эканлигини тасдиқловчи ҳужжатлар ва маълумот-
ларни тақдим этиш:

олиб чиқиш мўлжалланган мамлакатга экспорт қилиш учун сотувчи би-
лан ўзаро боғлиқ бўлмаган сотиб олувчиларга айнан бир хил ёки ўхшаш 
товарлар сотилаётгандаги битимнинг қийматига;

айнан бир хил ёки ўхшаш товарнинг қийматларини қўшиш усули бўйича 
аниқланган божхона қийматига.

Декларант ёки божхона брокери томонидан таққослаш учун тақдим 
этилган, ушбу банднинг «б» кичик банди иккинчи — учинчи хатбошиларида 
кўрсатилган битимнинг баҳосига ва товарнинг божхона қийматига қуйидаги 
мезонлар бўйича фарқлар ҳисобга олинган ҳолда тузатишлар киритилади:

тижорат шартлари;
миқдори;
ушбу Низомнинг 24-бандида назарда тутилган харажатлар;
ўзаро боғлиқ бўлмаган шахслар ўртасидаги битимда сотиб олувчининг 

харажатлари, агар бундай харажатлар сотиб олувчи томонидан ўзаро боғлиқ 
бўлган шахс билан тузилган битимда амалга оширилмаса.

Декларант ёки божхона брокери томонидан таққослашга тақдим этилган 
айнан бир хил ёки ўхшаш товарнинг битим баҳосидан ёки божхона қиймати-
дан баҳоланаётган товарнинг божхона қийматини аниқлаш учун битимнинг 
баҳоси ўрнига фойдаланилиши мумкин эмас.

21. Кўриб чиқилаётган битим шартларига мувофиқлигини ҳисобга олган 
ҳолда, 1-усул қўлланилиши мумкинлиги белгилангандан сўнг маълум қилин-
ган қийматга ушбу Низомнинг 24-бандига мувофиқ тузатиш киритилади.

Божхона қийматини аниқлашнинг бошланғич нуқтаси ҳар доим ҳақиқат-
да тўланган ёки тўланиши лозим бўлган қийматни, яъни сотиб олувчи со-
тувчига тўлаган ёки тўлаши лозим бўлган ҳақиқий харажатларни белгилаш 
ҳисобланади.

Агар божхона расмийлаштируви вақтида сотиб олувчи томонидан товар 
учун ҳисоб ҳақи тўланмаган бўлса, унда божхона органига ҳақи тўланмаган 
ҳисобварақ-фактура (инвойс) тақдим этилади.

Агар шартнома шартларида фактура қийматидан чегирмалар назарда 
тутилган ва божхона расмийлаштирувига қадар ушбу чегирмалар инобатга 
олинган ҳолда ҳисоб тўланган ҳамда чегирма бериш асослари битимда ва ҳи-
собварақ-фактурада (инвойс) аниқ кўрсатилган бўлса, божхона қийматини 
аниқлаш учун амалда тўланган сумма асос сифатида қабул қилинади (яъни 
чегирмалар инобатга олинади).

22. Товарнинг божхона қийматини маълум қилишда декларант ёки 
божхона брокери томонидан товарнинг келиб чиқиши тўғрисидаги сертифи-

катнинг тақдим этилмаганлиги божхона қийматини аниқлашнинг 1-усулини 
қўллашни рад этишга асос бўлиб ҳисобланмайди.

Бундай ҳолларда божхона органи ташқи савдо контракти (шартномаси, 
келишуви), товарнинг кузатув ҳужжатлари, товарнинг ташқи кўринишида 
(қадоғида, ўрамида ва бошқалар) мавжуд бўлган товар ҳақидаги маълумот-
лар асосида унинг ишлаб чиқарувчиси, ишлаб чиқарилган мамлакати ва бош
қа зарур бўлган маълумотларни аниқлаши керак.

Декларант ёки божхона брокери божхона юк декларациясининг тегишли 
бандида товар тавсифи тўғрисидаги маълумотларни киритиш билан бирга, 
унинг ишлаб чиқарувчиси ва ишлаб чиқарилган мамлакати ҳақидаги ахбо-
ротларни ҳам киритиши шарт.

23. Божхона кўздан кечируви ёки кўригини ўтказиш жараёнида товар-
нинг миқдори товар кузатув ҳужжатларида кўрсатилганига нисбатан фарқ 
аниқланганда, бироқ унинг қиймати божхона қийматини маълум қилиш 
учун тақдим этиладиган ҳужжатлар билан тасдиқланса, товарнинг божхона 
қийматини аниқлашнинг 1-усули қўлланилиши мумкин.

24. Олиб чиқилаётган товарларнинг божхона қийматини белгилашда 
олиб чиқилаётган товар учун амалда тўланган ёки тўланиши керак бўлган 
нархга қуйидаги харажатлар қўшилади, агар улар кўрсатилган нархга кири-
тилмаган бўлса:

а) товарни Ўзбекистон Республикасининг божхона ҳудудидан олиб чиқиб 
кетиладиган жойигача (пунктгача) етказиб бериш бўйича харажатлар:

транспортда ташиш қиймати;
товарларни юклаш, тушириш, қайта юклаш ва тушириш-ортиш харажат-

лари;
суғурталаш қиймати;
б) сотувчи томонидан амалга ошириладиган харажатлар:
воситачилик ва брокерлик ҳақи, товарни харид қилиш бўйича воситачи-

лик ҳақи бундан мустасно;
контейнерларнинг ва (ёки) бошқа кўп марта ишлатиладиган идишлар-

нинг қиймати, агар Ўзбекистон Р еспубликаси Ташқи иқтисодий фаолия-
тининг товар номенклатурасига (кейинги ўринларда — ТИФ ТН) мувофиқ 
уларга баҳоланаётган товар билан бир бутун деб қаралса;

ўров-жойлашнинг қиймати, шу жумладан, ўраш-жойлаш материаллари-
нинг ва ўраш-жойлаш ишларининг қиймати;

в) олиб чиқиладиган товарларни ишлаб чиқариш ва (ёки) экспортга со-
тиш учун сотиб олувчи бевосита ёки билвосита сотувчига бепул ёки пасайти-
рилган нарх бўйича кўрсатадиган хизматлар ва етказиб берадиган товарлар 
қийматининг тегишли қисми:

хомашё, материаллар, деталлар, яримтайёр фабрикатлар ҳамда олиб чиқи-
ладиган товарнинг таркибий қисми ҳисобланадиган бошқа бутловчи қисмлар;

инструментлар, штамплар, шакллар ҳамда олиб чиқиладиган товарларни 
ишлаб чиқаришда фойдаланилган бошқа шу каби предметлар;

олиб чиқиладиган товарларни ишлаб чиқаришда сарфланган ёрдамчи ма-
териаллар;

муҳандислик ишланмалари, тажриба-конструкторлик ишлари, дизайн, 
бадиий жиҳозлаш, олиб чиқиладиган товарларни ишлаб чиқариш учун бево-
сита зарур бўлган эскизлар ва чизмалар;

г) интеллектуал мулк объектларидан фойдаланганлик учун сотиб олувчи 
баҳоланаётган товарни сотиш шарти сифатида бевосита ёки билвосита тўла-
ши керак бўлган лицензия тўловлари ва бошқа тўловлар, экспорт қилинади-
ган товарларни Ўзбекистон Республикаси ҳудудидан ташқарида кўпайтириш 
(дубликат қилиш) ҳуқуқи учун тўловлар бундан мустасно;

д) олиб чиқиладиган товарни кейинчалик бирон-бир тарзда қайта сотиш, 
тасарруф этиш ёки улардан фойдаланишдан олинган, товар Ўзбекистон Рес
публикасининг божхона ҳудудидан олиб чиқилгандан кейин сотувчига бево-
сита ёки билвосита тегишли бўладиган тушумларнинг ҳар қандай қисмининг 
қиймати.

Ушбу банднинг «а» — «д» кичик бандларида кўрсатилган харажатларни 
божхона қийматига қуйидаги ҳолларда киритилади, агар улар:

ҳақиқатда мавжуд бўлса;
холисона ва миқдор жиҳатидан белгиланадиган маълумотлар асосида 

ҳужжатлар билан тасдиқланган бўлса;
битимда назарда тутилган товар қийматига киритилмаган бўлса.
Агар ушбу харажатларнинг миқдорини белгилаш ва ҳужжатлар асосида 

тасдиқлаш мумкин бўлмаса, божхона қиймати олиб чиқиладиган товарлар-
нинг олди-сотди қиймати асосида аниқланиши мумкин эмас.

Битимнинг нархига киритиладиган харажатлар тегишли товарлар, ишлар 
ва хизматлар (ташиш, суғурта қилиш, брокерлик хизмати) учун ҳақ тўлан-
ганлиги тўғрисидаги ҳужжатлар (ҳисобварақ-фактуралар, тўлов топшириқ-
номалари, чеклар) асосида аниқланади.

Ушбу банднинг «в» кичик бандида кўрсатилган харажатлар олиб чиқила-
диган товарларни ишлаб чиқаришга ва сотишга қаратилиши керак.

Ушбу бандда кўрсатилмаган харажатларни битим нархига қўшишга йўл 
қўйилмайди.

Турли номдаги товарлардан ташкил топган товарларнинг битта туркуми 
олиб чиқилаётганда, товарлардан ҳар бирининг божхона қийматига қўши-
лиши лозим бўлган ҳамда товарларнинг бутун туркуми учун белгиланган 
харажатларни аниқлаш ҳар бир товар қийматининг товарлар туркумининг 
қийматига нисбати билан аниқланадиган катталикка мутаносиб равишда, 
транспорт харажатларини ҳисобга олишда эса товарларнинг оғирлигига ёхуд 
ҳажмига мутаносиб равишда амалга оширилади.

25. Олиб чиқиладиган товарнинг божхона қийматини аниқлашда би-
тимнинг нархидан қуйидаги тўловлар ва харажатлар чиқариб ташланади, 
башарти улар илгари битимнинг нархига киритилган ва ҳужжатлар билан 
тасдиқланиши мумкин бўлса:

саноат қурилмалари, машиналар ёки ускуналар каби товарлар божхона 
ҳудудидан олиб чиқилганидан сўнг амалга оширилган ускуналарни қуриш, 
ўрнатиш, йиғиш, монтаж қилиш, созлаш ва уларга хизмат кўрсатиш ёки 
техник кўмаклашиш харажатлари;

товар божхона ҳудудидан олиб чиқилгандан кейинги уни етказиб бериш 
харажатлари;

товар божхона ҳудудидан олиб чиқилганидан кейинги уни етказиб бе-
ришни суғурталаш қиймати;

импорт қилинган мамлакатда сотувчи томонидан тўланадиган божхона 
тўловлари.

Битимнинг нархи мавжуд бўлмаган тақдирда, олиб чиқиладиган товар-
нинг божхона қиймати сотувчининг олиб чиқиладиган товарни ишлаб чиқа-
риш ёки сотиб олиш, сақлаш ва ташиш билан боғлиқ харажатлари тўғриси-
да декларант ёки божхона брокери томонидан тақдим этилган ҳужжатлардан 
келиб чиққан ҳолда аниқланади. Бунда ушбу банднинг иккинчи — бешинчи 
хатбошиларида санаб ўтилган харажатлар ҳам ҳисобга олинади.

Битимнинг нархидан чиқариб ташланадиган тўловлар ва харажатлар то-
варлар, ишлар ва хизматлар (ташиш, суғурта қилиш) учун ҳақ тўланганлиги 
тўғрисидаги ҳужжатлар (ҳисобварақ-фактуралар, тўлов топшириқномалари, 
чеклар) асосида аниқланади.

26. Олиб чиқиладиган товарнинг божхона қиймати 1-усул бўйича 
аниқланганда декларацияловчи шахс томонидан қуйидаги ҳужжатлар тақ-
дим этилади:

а) мажбурий тартибда:
тегишли ахборот тизими томонидан шакллантирилган ташқи савдо бити-

ми (шартнома, контракт) ёки инвойснинг идентификация рақами;
ҳисобварақ-фактура (инвойс);
б) ташқи савдо битимида (шартномасида, контрактида) белгиланган 

шартлардан келиб чиқиб, ушбу Низомнинг 24 ва 25-бандларига асосан маъ-
лум қилинган нархга тузатишлар киритиш лозим бўлганда:

суғурта ҳужжатлари;
товарнинг ташиш ва (ёки) юклаш, тушириш, қайта юклаш, бошқа жойга 

тўкиш бўйича шартномаси (транспорт экспедиция шартномаси) ва бу хиз-
матлар учун ҳисобварақ-фактура (инвойс), банк ҳужжатлари (агар ҳисоб-
варақ-фактура (инвойс) тўланган бўлса), транспорт тарифлари тўғрисидаги 
ҳужжатлар (маълумотлар) ёки ташиш қийматини акс эттирувчи бухгалтер-
лик ҳужжатлари (агар сотувчи товарни ўзининг транспортида ташиган бўл-
са);

воситачилик ёки брокерлик хизматларини кўрсатиш тўғрисидаги шарт-
нома ва бу хизматлар учун ҳисобварақ-фактура (инвойс), банк тўлов ҳуж-
жатлари;

лицензион ва (ёки) муаллифлик келишуви, ҳисобварақ-фактура (инвойс), 
банк тўлов ҳужжатлари, баҳоланаётган товарга тааллуқли бўлган интеллек-
туал мулк объектларидан фойдаланганлик учун тўловлар тўғрисидаги маълу-
мотларни ўз ичига олган бухгалтерлик ва бошқа ҳужжатлар;

олиб чиқиладиган товарни кейинчалик қайта сотиш, ундан фойдаланиш 
ёки уни тасарруф этишдан сотувчига бевосита ёки билвосита ўтадиган ту-
шумнинг ҳар қандай қисми тўғрисидаги маълумотларни ўз ичига олган ҳуж-
жат (шу жумладан, бухгалтерлик) ва маълумотлар;

контейнер ва (ёки) кўп марта ишлатиладиган бошқа идишларнинг, ўраш 
материалларининг ва ўраш-жойлаш ишларининг қиймати тўғрисидаги шарт-
номалар, ҳисобварақлар, банк тўлов ҳужжатлари, агар мазкур харажатлар 
сотувчи томонидан амалга оширилган, бироқ олиб чиқиладиган товар учун 
амалда тўланган ёки тўланиши лозим бўлган нархга қўшилмаган бўлса;

сотувчи томонидан сотиб олувчига муайян товарлар туркуми учун чегир-
ма бериш асоси ва уларнинг миқдорини кўрсатувчи маълумотлар;

в) божхона органлари қўллайдиган хавфни бошқариш тизими томонидан 
ўрта ёки юқори кўрсаткичга эга хавф даражаси аниқланган ҳолларда, агар маъ-
лум қилинган божхона қиймати охирги тўқсон календарь кун ичида олиб чиқи-
либ, 1-усулда қабул қилинган товарнинг божхона қийматидан паст бўлса:

биржа котировкалари (агар бундай товар биржа савдоларида сотилади-
ган товар туркумига мансуб бўлса);

олиб чиқилаётган товарларнинг ишлаб чиқарувчисини каталоглари, 
спецификациялари, нархлар прейскурантлари (прайс-варақлар);

баҳоланилаётган товарга ишлаб чиқарувчининг калькуляцияси (агар 
ишлаб чиқарувчи уни сотувчига тақдим этишга рози бўлса);

баҳоланаётган товарни етказиб берилишига алоқадор бўлган учинчи 
шахслар билан контрактлар ва улар учун тўлов ҳисоблари.

Агар тўқсон календарь кун ичида айнан бир хил ёки ўхшаш товарлар 
1-усулда олиб чиқилганлиги тўғрисида маълумотлар мавжуд бўлмаса, бир 
юз саксон календарь кун ичида ушбу усулда олиб чиқилган айнан бир хил 
ёки ўхшаш товарларнинг божхона қиймати солиштириш учун қўлланилиши 
мумкин.

Агар ушбу кичик банднинг бешинчи хатбошисида келтирилган ҳужжат-
ларни тақдим этишнинг имконияти мавжуд бўлмаса, сотувчи ёки сотиб олув-
чининг ёзма тушунтиришлари, шу жумладан, бундай ҳужжатлар тўғрисида-
ги маълумотлар қабул қилиниши мумкин;

г) битим тарафларининг ўзаро боғлиқлиги олиб чиқиладиган товарлар 
билан тузилган битим қийматига таъсир қилмаганлигини тасдиқлаш мақса-
дида ихтиёрий равишда:

айнан бир хил ёки ўхшаш товарлар сотувчи билан ўзаро боғлиқ бўлма-
ган сотиб олувчиларга Ўзбекистон Республикаси божхона ҳудудидан олиб 
чиқиш учун сотилганда, унинг қийматини тасдиқловчи ҳужжатлар;

5-усул билан аниқланган айнан бир хил ёки ўхшаш товарларнинг божхо-
на қийматини тасдиқловчи ҳужжатлар;

сотувчининг Ўзбекистон Республикасидан бошқа мамлакатларга юборил-
ган айнан бир хил товарлари тўғрисидаги маълумотлар.

4-боб. Олиб чиқиладиган товарнинг божхона қийматини  
2-усул бўйича аниқлаш

27. 2-усул божхона ҳудудидан олиб чиқилаётган товарларнинг божхона 
қийматини аниқлаш учун асос сифатида айнан бир хил товарга доир битим-
нинг қиймати қабул қилинишини назарда тутади.

28. Айнан бир хил товар деганда:

баҳоланаётган товар билан физик хусусиятларига, сифатига ва бозордаги 
қадрига кўра бир хил бўлган;

Ўзбекистон Республикасидан олиб чиқиладиган товарлар етказиб бери-
ладиган ва экспорт қилинадиган мамлакатга олиб чиқиш учун сотилган;

баҳоланаётган товар қайси мамлакатда ишлаб чиқарилган бўлса, шу 
мамлакатда ишлаб чиқарилган ва Ўзбекистон Республикасидан олиб чиқиш 
учун сотилган;

баҳоланаётган товарни ишлаб чиқарган айни ўша шахс томонидан ишлаб 
чиқарилган товар тушунилади. Баҳоланаётган товарни ишлаб чиқарган айни 
бир шахс ишлаб чиқарган товар мавжуд бўлмаган тақдирда, бошқа шахс 
томонидан ишлаб чиқарилган товар қабул қилинади.

29. Агар товарнинг битим қиймати импорт мамлакатида бажарилган ло
йиҳалаштиришнинг, тажриба-конструкторлик ишларининг, бадиий безатиш-
нинг, дизайннинг, эскизларнинг ёки чизмаларнинг қийматини ўз ичига олган 
бўлса, айнан бир хил товар деб ҳисобланмайди.

30. Товарнинг ташқи кўринишидаги жузъий фарқлар унга айнан бир 
хил деб қарашни рад этиш учун асос бўлиб хизмат қила олмайди, агар бун-
дай товар қолган жиҳатлари билан ушбу Низомнинг 28-бандида кўрсатилган 
шартларга мувофиқ бўлса.

31. Агар айнан бир хил товар божхона ҳудудидан:
баҳоланаётган товар олиб чиқилгунига қадар тўқсон календарь кун ичи-

да олиб чиқилган бўлса;
тахминан ўша миқдорда ва (ёки) ўша тижорат шартларида олиб чиқил-

ган бўлса, айнан бир хил товар юзасидан тузилган битимнинг қиймати баҳо-
ланаётган товарнинг божхона қийматини аниқлаш учун асос сифатида қабул 
қилинади.

32. Агар товарни ўша миқдорда ва ўша тижорат шартларида божхона ҳу-
дудидан олиб чиқиш ҳоллари мавжуд бўлмаса, бошқача миқдорда ва бошқа 
тижорат шартларида олиб чиқилган айнан бир хил товарнинг ушбу фарқлар 
ҳисобга олиниб битимнинг нархига тузатишлар киритилган ҳолдаги қийма-
тидан фойдаланиш мумкин.

33. Агар айнан бир хил товар учун ушбу Низомнинг 24-банди «а» ки-
чик бандида кўрсатилган харажатларнинг қиймати баҳоланаётган товар учун 
шундай харажатларнинг қийматидан масофа ва транспортнинг турларидаги 
тафовут туфайли анча фарқ қилса, айнан бир хил товарга доир битимнинг 
қийматига кўра аниқланадиган божхона қийматига тегишли тарзда тузатиш
лар киритилиши керак.

34. Баҳоланаётган товарнинг божхона қийматига тузатишлар декларант 
ёки божхона брокери томонидан тўғри ва ҳужжат билан тасдиқланган маъ-
лумотлар асосида киритилиши лозим.

35. 2-усулни қўллашда баҳоланаётган товар учун илгари расмийлашти-
рилган айнан бир хил товарнинг божхона қийматидан асос сифатида фойда-
ланилаётган бўлса ва бундай товар расмийлаштирилган божхона юк деклара-
циясида уларнинг келиб чиқиш мамлакати номаълум деб қайд этилган бўлса, 

божхона органи бундай божхона қийматидан асос сифатида фойдаланишни 
рад этишга ҳақли эмас.

Мазкур қоидалар 2-усул билан баҳоланаётган товар бўйича расмий-
лаштирилган божхона юк декларациясида товарнинг келиб чиқиш мамлакати 
номаълум деб қайд этилиб, асос сифатида фойдаланилаётган илгари расмий-
лаштирилган товарнинг келиб чиқиш мамлакати маълум бўлган божхона 
қийматига ҳам татбиқ этилади.

Бунда товарнинг келиб чиқиш мамлакатини аниқлашда ушбу Низомнинг 
22-банди иккинчи ва учинчи хатбошилари қоидалари қўлланилади.

36. 2-усулни қўллашда айнан бир хил товарга доир бир нечта битим 
аниқланса, баҳоланаётган товарнинг божхона қийматини аниқлаш учун 
баҳоси энг паст бўлган айнан бир хил товарга доир битим қўлланилади.

37. 2-усулни кўллашда товарнинг божхона қийматини аниқлаш имко-
ни бўлмаганлиги сабабли шартли чиқариб юборилган товарларнинг божхона 
қийматидан асос сифатида фойдаланишга йўл қўйилмайди.

38. 2-усулни қўллаш учун декларацияловчи шахс томонидан қуйидаги 
ҳужжатлар тақдим этилади:

а) мажбурий тартибда божхона органи томонидан қабул қилинган ва 
божхона қиймати 1-усул бўйича аниқланган ҳолда чиқарилган айнан бир 
хил ва ўхшаш товарларга тегишли бўлган божхона юк декларацияси рўйхат 
рақами ва унга тегишли товар тартиб рақами;

б) қийматга тузатишлар киритиш амалга оширилиши лозим бўлган ҳол-
ларда товарни Ўзбекистон Республикасининг божхона ҳудудидан олиб чиқиб 
кетиладиган жойигача (пунктгача) етказиб бериш бўйича харажатларни тас-
диқловчи ҳужжат ва маълумотлар.

Мазкур ҳужжатлар товарни етказиб бериш шарти, транспорт тури ёки 
географик манзилларда фарқ бўлганда, тақдим қилиниши мумкин.

Агар ушбу маълумотлар бир хил ёки миқдорий жиҳатдан бир-бирига 
яқин бўлса, шунингдек, 2-усулни қўллаш учун асос бўлган божхона қиймати 
божхона органи томонидан тақдим этилса, мазкур ҳужжатлар тақдим қилин-
маслиги мумкин.

5-боб. Олиб чиқиладиган товарнинг божхона қийматини  
3-усул бўйича аниқлаш

39. 3-усул божхона ҳудудидан олиб чиқилаётган товарларнинг божхона 
қийматини аниқлаш учун ўхшаш товарга доир битимнинг қиймати ушбу 
бобда кўрсатилган шартларга риоя этган ҳолда асос сифатида қабул қилини-
шини назарда тутади.

40. Ўхшаш товар сифатида:
баҳоланаётган товар билан ҳар жиҳатдан бир хил бўлмасада, у билан ўх-

шаш хусусиятларга эга бўлганлиги ва таркиб жиҳатдан ўхшашлиги туфайли 
бир хил вазифаларни бажара оладиган ҳамда тижорат нуқтаи назаридан, шу 
жумладан, сифати, бозордаги қадри, товар белгисининг мавжудлигига кўра 
унинг ўрнини боса оладиган;

Ўзбекистон Республикасидан олиб чиқиладиган товарлар етказиб бери-
ладиган ва экспорт қилинадиган мамлакатга олиб чиқиш учун сотилган;

баҳоланаётган товар ишлаб чиқарилган айни ўша мамлакатда ишлаб 
чиқарилган ва Ўзбекистон Республикасидан олиб чиқиш учун сотилган;

баҳоланаётган товарни ишлаб чиқарган айни бир шахс томонидан ишлаб 
чиқарилган товар тушунилади. Баҳоланаётган товарни ишлаб чиқарган айни 
бир шахс томонидан ишлаб чиқарилган товар мавжуд бўлмаган тақдирда, 
бошқа шахс томонидан ишлаб чиқарилган товар қабул қилинади.

41. 3-усулдан фойдаланилаётганда ушбу Низомнинг 29 — 38-бандлари 
қоидалари қўлланилади.

6-боб. Олиб чиқиладиган товарнинг божхона қийматини  
5-усул бўйича аниқлаш

42. 5-усул баҳоланаётган товарнинг божхона қийматини аниқлаш учун 
асос сифатида товарнинг қуйидагиларни қўшиш орқали ҳисоблаб чиқарил-
ган нархи қабул қилинишини назарда тутади:

а) баҳоланаётган товарни тайёрлашда сарфланган материалларнинг қий-
мати ҳамда ишлаб чиқариш ва (ёки) ишлов бериш харажатлари;

б) ушбу банднинг «а» кичик бандида акс эттирилмаган умумий харажат-
ларнинг ҳажми ва баҳоланаётган товар ишлаб чиқарилган айни ўша классда-
ги ва турдаги товарни экспорт қилишда одатда сотувчи томонидан олинади-
ган фойда;

в) ушбу Низомнинг 24-банди «а» кичик бандида кўрсатилган харажатлар.
43. 5-усулни қўллаш учун тақдим этилган ҳужжат ва маълумотлар ман-

фаатдор шахс томонидан тасдиқланган бўлиши лозим.
44. Баҳоланадиган товарни тайёрлашда материаллар қиймати ҳамда 

ишлаб чиқариш ва (ёки) қайта ишлашга сарфланадиган харажатлар, ишлаб 
чиқарувчи томонидан ёки унинг номидан тақдим этилган баҳоланган товарни 
ишлаб чиқариш билан боғлиқ ҳужжат ва маълумотлар асосида аниқланиши 
керак. Бундай ҳисоботлар Ўзбекистон Республикасида қўлланиладиган ҳи-
собга олишнинг умумий қабул қилинган тамойилларига мувофиқ келадиган 
шарт билан, улар ишлаб чиқарувчининг тижорат ҳисоботларига асосланиши 
керак.

45. Умумий харажатлар ҳажми ушбу Низомнинг 42-банди «а» кичик бан-
дида акс эттирилган ҳамда товарнинг ишлаб чиқарилиши ва экспортга соти-
лишига доир бевосита ва билвосита бошқа харажатларни ҳам қамраб олиши 
керак.

46. Агар экспорт қилинадиган товарнинг божхона қийматини 1 — 3-усул-
лар асосида аниқлаш имкони бўлмаса, у ҳолда ишлаб чиқарувчи томони-
дан тақдим этилган калькуляция ҳужжатлари асосида божхона қийматини 
аниқлаш имконияти мавжуд бўлиб, бунда ушбу Низомнинг 42-бандида назар-
да тутилган харажатлар олиб чиқиладиган товарнинг ҳисоблаб чиқарилган 
қиймати бўйича божхона қийматига қўшилиши керак.

47. Сотувчи томонидан олинадиган фойда миқдори баҳоланаётган товар 
ишлаб чиқарилган айни ўша классдаги ва турдаги товарни экспорт қилишда 

экспортёр томонидан ёки унинг номидан тақдим этиладиган ҳужжат ва маъ-
лумотлар асосида аниқланиши лозим.

Бунда тақдим этилган маълумотларнинг баҳоланаётган товарлар класси-
даги ёки шу турдаги товарларнинг сотилишидаги кўрсаткичларга мувофиқли-
гига эътибор қаратиш зарур.

48. Тақдим этилган ҳужжат ва маълумотларни таҳлил этишда «фойда ва 
харажатлар миқдори» бир бутун сифатида кўриб чиқилиши лозим.

Агар бирон-бир алоҳида ҳолатда сотувчи фойдасининг миқдори унчалик 
катта бўлмаса ҳамда унинг умумий харажатлари юқори бўлса, унда унинг 
фойдаси ва бирга олинган умумий харажатлари, одатда шундай классдаги 
ёки турдаги товарлар сотилишида акс этадиган бундай кўрсаткичларга муво-
фиқ келиши мумкин.

Масалан, маҳсулот импорт мамлакатидаги бозорга чиққанда ва сотувчи 
ушбу бозорни ўзлаштириш билан боғлиқ юқори умумий харажатларни қис-
ман ўзининг фойдаси ҳисобидан қоплаш учун фойдани ноль ёки паст дара-
жада қабул қилганда вужудга келиши мумкин.

49. 5-усулни қўллаш мақсадлари учун сотувчи томонидан ёки унинг но-
мидан тақдим этилганидан ташқари ҳужжат ва маълумотлардан фойдала-
нилаётган бўлса, божхона органи бундай ахборотларнинг манбасини, фой-
даланилган маълумотлар ҳамда улар асосида амалга оширилган ҳисоботлар 
тўғрисида декларант ёки божхона брокерини, агар у бу ҳақда сўраса, хабар-
дор қилиши шарт.

50. 5-усулни қўллашда ҳеч қандай харажатлар ва материалларнинг қий-
мати икки маротаба ҳисобга олинмаслиги керак.

51. 5-усулни қўллаш учун декларацияловчи шахс томонидан қуйидаги 
ҳужжатлар тақдим этилади:

а) ишлаб чиқариш учун қилинган харажатлар ҳамда материалларни со-
тиб олиш ва (ёки) баҳоланаётган товарларни ишлаб чиқариш бўйича ишлаб 
чиқарувчи (сотувчи) харажатлари тўғрисидаги маълумотларни ўз ичига ол-
ган бухгалтерлик ҳужжатлари, шунингдек, баҳоланаётган товарни ишлаб 
чиқариш билан боғлиқ бўлган бошқа операциялар, шу жумладан, идиш ва 
ўраш-жойлаш, шу билан бирга, лойиҳалаштириш, тажриба-конструкторлик 
ишлари, бадиий безатиш, дизайн, эскизлар ёки чизмалар харажатлари ишлаб 
чиқарувчи томонидан тўланганлиги умумэътироф этилган бухгалтерлик ҳи-
соби тамойилларига мувофиқ тузилган тижорат ҳисобварақлари;

б) ишлаб чиқарувчи ва (ёки) сотувчининг баҳоланаётган товар ишлаб 
чиқарилган айни ўша классдаги ва турдаги товарни экспорт қилишда сотув-
чи томонидан олинадиган фойда ва ушбу Низомнинг 45-бандда қайд этилган 
харажатларнинг ҳажми тўғрисидаги маълумотларни ўз ичига олган бухгал-
терлик ҳужжатлари;

в) битим шартларига мувофиқ суғурта ҳужжатлари;
г) ташиш учун ҳисобварақ-фактура (инвойс) (ташиш харажатлари каль-

куляцияси), Ўзбекистон Республикасининг божхона ҳудудидан олиб чиқиб 
кетиладиган жойигача (пунктгача) етказиб бериш бўйича харажатларни тас-
диқловчи ҳужжатлар.

7-боб. Олиб чиқиладиган товарнинг божхона қийматини  
6-усул бўйича аниқлаш

52. Агар товарнинг божхона қийматини декларант ёки божхона брокери 
томонидан 1 — 3 ва 5-усулларни кетма-кетликда қўллаш орқали аниқлаш 
мумкин бўлмаса, баҳоланаётган товарнинг божхона қиймати божхона қий-
матини аниқлаш усулларининг муддатларга ҳамда айнан бир хиллигини ёки 
ўхшашлигини аниқлашга доир талабларни бир мунча қайишқоқлик билан 
қўллаш орқали аниқланади.

53. Агар божхона органи олиб чиқиладиган товарларнинг божхона қий-
матини ўзида мавжуд бўлган маълумотларга асосан 6-усул билан аниқласа, у 
декларантнинг сўровига кўра бундай маълумотларнинг манбалари тўғрисида 
хабар беради. Божхона органи захира усулни тўғри қўллаш мақсадида бун-
дай ахборотни йиғиб боради.

54. Қуйидагилар божхона органининг ихтиёрида мавжуд бўлган нархлар 
тўғрисидаги ахборот ҳисобланади:

божхона юк декларациялари электрон базаси маълумотлари;
муқобил манбалардан олинган нархлар (ишлаб чиқарувчи корхоналар 

ёки етказиб берувчиларнинг расмий эълон қилинадиган маълумотномалари, 
бюллетенлари, биржа котировкалари, прайс-варақлар, уларнинг уюшмалари 
ёки бирлашмаларининг йиғма нарх маълумотномалари, расмий рўйхатдан 
ўтказилган дилерлар ёки дистрибюторларнинг маълумотлари, шунингдек, 
нархлар конъюнктурасини холис шакллантирадиган умумий фойдаланилади-
ган нархлар тўғрисидаги маълумотларнинг бошқа ишончли манбалари).

55. 6-усулдан фойдаланишда ҳужжатлар билан тасдиқлашга доир талаб
лар қуйидагиларни бошқа усулларга нисбатан бир мунча қайишқоқликка 
йўл қўяди:

жаҳон ва (ёки) ички бозордаги нархларга доир ахборот маълумотномала-
ридан фойдаланишни;

воситачилик ҳақлари, чегирмалар, фойдалар, транспорт тарифлари умум 
қабул қилинган даражаларининг статистик маълумотларидан фойдаланиш.

Бунда баҳоланаётган товарларнинг етказиб бериш шартларини ҳисобга 
олган ҳолда маълумотларга тегишли тузатишлар киритилиши шарт.

56. 6-усулни қўллаш учун асос сифатида қуйидагилардан фойдаланишга 
йўл қўйилмайди:

а) божхона қийматини аниқлаш учун қийматларни қўшиш усулини қўл-
лашда фойдаланилмайдиган ишлаб чиқариш чиқимларидан;

б) икки муқобил қийматдан энг юқориси божхона баҳолаш мақсадлари 
учун қабул қилинишини назарда тутувчи тизимдан;

в) энг паст божхона қийматларидан;
г) товарнинг ўзбошимчалик билан белгиланган ёки тўғри тасдиқланма-

ган нархидан.
Ушбу банднинг «в» — «д» кичик бандларида кўрсатилган талаблардан ке-

либ чиқиб, товарнинг божхона қийматини 6-усул билан аниқлашда божхона 
органи ўртача божхона қийматига асосланиши керак.

57. Ушбу Низомнинг 52-бандига мувофиқ баҳоланаётган товарларнинг 
божхона қийматини аниқлашнинг бир нечта усулини қўллаш имконияти 
мавжуд бўлган тақдирда, уларни қўллашнинг кетма-кетлигига амал қилини-
ши зарур.

Олиб чиқиладиган товарларнинг ушбу бандга мувофиқ белгиланган 
божхона қиймати имкон қадар аввал белгиланган божхона қийматларига 
асосланиши керак.

58. Айнан бир хил ёки ўхшаш товарларга нисбатан қайишқоқлик қуйи-
дагилар юзасидан йўл қўйилиши мумкин:

олиб чиқиш муддатларига нисбатан;
баҳоланаётган товарни экспорт қилувчи мамлакатдаги бошқа ишлаб 

чиқарувчи, шунингдек, экспорт қилувчи мамлакатдан бошқа бир мамлакатда 
ишлаб чиқарилиб, Ўзбекистон Республикасидан олиб чиқилган айнан бир 
хил ёки ўхшаш товарнинг божхона қийматини аниқлаш учун асос сифатида 
фойдаланганда;

илгари 5-усул билан аниқланган айнан бир хил ёки ўхшаш товарнинг 
божхона қийматидан фойдаланилганда.

59. Божхона органи божхона қийматини аниқлашнинг 2 ёки 3-усул 
асосидаги 6-усулни қўллашда баҳоланаётган товар учун илгари расмий-
лаштирилган айнан бир хил товарнинг божхона қийматидан асос сифатида 
фойдаланилаётган бўлса ва бундай товар расмийлаштирилган божхона юк 
декларациясида уларнинг келиб чиқиш мамлакати номаълум деб қайд этил-
ган бўлса ёки 2 ёхуд 3-усул асосидаги 6-усул билан баҳоланаётган товар 
бўйича расмийлаштирилган божхона юк декларациясида товарнинг келиб 
чиқиш мамлакати номаълум деб қайд этилиб, асос сифатида фойдаланилаёт-
ган товарнинг келиб чиқиш мамлакати маълум бўлса, бундай усуллар билан 
божхона қиймати аниқлашда ушбу Низомнинг 35-банди қоидалари қўллани-
лади.

60. 2 ёхуд 3-усул асосидаги 6-усулни қўллашда товарнинг божхона қий-
матини аниқлаш имкони бўлмагани сабабли шартли чиқариб юборилган то-
варларнинг божхона қийматидан асос сифатида фойдаланишга йўл қўйил-
майди.

61. 6-усулни қўллаш учун тақдим этиладиган ҳужжатлар ушбу усулни 
қўллашда йўл қўйиладиган қайишқоқлик ҳолатларидан келиб чиқиб белги-
ланади.

8-боб. Моддий ташувчи орқали олиб чиқиладиган рақамли 
маҳсулотларнинг божхона қийматини аниқлаш

62. Моддий ташувчи орқали олиб чиқиладиган рақамли маҳсулотлар-
нинг божхона қийматини аниқлашда ушбу Низомнинг 3 — 7-боблари қоида-
лари қўлланилади.

63. Божхона ҳудудидан олиб чиқилаётган ва маълумотларни қайта 
ишлаш бўйича ускуналар учун дастурий таъминотни ўз ичига олган моддий 
ташувчининг божхона қийматини аниқлашда, агар баҳоланаётган товар учун 
амалда тўланган ёки тўланиши лозим бўлган нархдан дастурий таъминотнинг 

қиймати ва (ёки) моддий ташувчининг қиймати ажратиб чиқарилса, фақат 
моддий ташувчининг қиймати ҳисобга олинади.

64. Агар дастурий таъминот моддий ташувчи бўлмаган товарнинг тарки-
бига кирса ҳамда ушбу товар бундай дастурий таъминотсиз ўзига хос бўлган 
вазифаларни бажара олмайдиган бўлса, дастурий таъминотнинг қиймати то-
варнинг қийматидан ажратиб чиқарилмайди.

65. Рақамли дистрибуция усуллари орқали олиб чиқиладиган рақамли 
маҳсулотларнинг божхона қиймати аниқланмайди.

9-боб. Декларацияланмасдан ёки декларацияда нотўғри 
кўрсатилган товарларнинг божхона қийматини аниқлаш ва  

қайта кўриб чиқиш

66. Божхона чегарасидан қонунчилик ҳужжатларида белгиланган тар-
тибга хилоф равишда ўтказилаётган товарларнинг божхона қиймати бозор 
нархидан келиб чиқиб аниқланиши лозим. Бундай товарларнинг божхона 
қийматини ҳисоблаб чиқаришда баҳолаш фаолияти тўғрисидаги қонунчилик 
ҳужжатларига мувофиқ эксперт баҳолаш қўлланилишига йўл қўйилади.

Бунда ушбу Низомнинг 24-бандига мувофиқ товар нархига тегишли туза-
тишлар киритилиши лозим.

67. Товарлар чиқариб юборилганидан кейин божхона органлари томо-
нидан товарнинг божхона қиймати миқдорини аниқлаш мақсадида текши-
рув ўтказилиши мумкин, бунда товарларнинг божхона қиймати қайта кўриб 
чиқилади.

68. Қуйидагилар божхона қийматини қайта кўриб чиқиш учун асос бў-
либ ҳисобланади:

а) Кодекснинг 320-моддаси учинчи қисмида назарда тутилган ҳоллар;
б) товарнинг божхона қийматини маълум қилишда тақдим этилган тас-

диқловчи ҳужжат ва маълумотларда номувофиқликларнинг мавжудлиги;
в) қонунчиликда белгиланган муддатда товарлар олиб чиқилгандан ке

йин декларант томонидан тақдим этилган ҳужжатлар асосида, шу жумладан:
ваколатли банкнинг амалда тушган валюта маблағлари суммаси тўғри-

сидаги тасдиғи;
товарни топшириш-қабул қилиш далолатномалари;
битим шартларига мувофиқ товарни сотиш вақтидаги мазкур товар учун 

нархларнинг биржа котировкалари ва шу кабилар асосида шартли божхона 
қиймати аниқланганда;

г) ТИФ ТНга мувофиқ товарнинг қайта таснифланиши натижасида бир 
товар туридан (номидан) бошқа товар турига (номига) ўтиши;

Ушбу бандда кўрсатилмаган асослар бўйича божхона қийматини қайта 
кўриб чиқишга йўл қўйилмайди.

69. Божхона қийматини қайта ҳисоблаб чиқаришда, божхона органи ўз 
ихтиёрида мавжуд бўлган айнан бир хил ёки ўхшаш товарларнинг ўртача 
божхона қиймати тўғрисидаги ахборотдан фойдаланади.

Божхона қийматини қайта ҳисоблаб чиқаришда хорижий божхона ор-
ганларидан баҳоланаётган товар бўйича олинган ҳужжат ва маълумотларда-

ги ҳамда баҳолаш ҳисоботи мавжуд бўлган ҳолларда ушбу ҳужжатлардаги 
қийматлардан фойдаланилади.

70. Божхона қийматини қайта кўриб чиқиш давомида қўшимча божхона 
тўловларининг ҳисобланишига сабаб бўлувчи божхона қийматининг миқдо-
рига таъсир этувчи ҳолат аниқланган тақдирда, божхона тўловларини қў-
шимча ҳисоблаш товарларнинг божхона назорати остида бўлиши тугаган 
пайтдан эътиборан уч йил ичида амалга оширилиши мумкин.

71. Божхона қийматини қайта кўриб чиқиш натижаларига кўра божхона 
қиймати қайта ҳисоблаб чиқарилиши, шунингдек, божхона тўловлари сум-
маси қайта ҳисобланиши ва улар бўйича қўшимча маблағ ундирилиши ёки 
ортиқча ундирилган маблағ қайтарилиши мумкин.

10-боб. Олиб чиқиладиган товарнинг божхона қийматини 
аниқлашнинг бошқа ўзига хос хусусиятлари

72. Илгари олиб кирилган товарларни ўзгармас ҳолатда божхона ҳуду-
дидан олиб чиқишда божхона қиймати товарнинг у олиб кирилган пайтдаги 
божхона қийматининг ҳамда божхона ҳудудида қилинган харажатларнинг, 
шу жумладан, божхона расмийлаштируви ва божхона тўловларини тўлаш 
(товарлар реэкспорт қилиниши муносабати билан қайтарилиши керак бўлган 
тўловларни чегирган ҳолда), товарларни сақлаш, суғурталаш учун қилинган 
харажатларнинг ҳамда божхона ҳудудида қилинган бошқа харажатларнинг 
йиғиндиси сифатида аниқланади.

73. Божхона божлари ва солиқлар тўлашдан шартли озод этилган ҳол-
да вақтинча олиб чиқилган товар божхона ҳудудидан ташқарида қолдирган 
ҳолда экспорт божхона режимига жойлаштириш билан якунланган тақдирда, 
товарнинг божхона қиймати ва миқдори товар вақтинча олиб чиқиш божхо-
на режимига жойлаштирилган кундаги ҳолатга кўра белгиланади.

Божхона божлари ва солиқларнинг ставкалари товарни экспорт божхона 
режимига жойлаштириш тўғрисидаги божхона декларацияси рўйхатдан ўтка-
зилган кундаги ҳолатга кўра белгиланади.

11-боб. Декларант ёки божхона брокери томонидан товарнинг 
божхона қийматини аниқлаш имкони бўлмаган тақдирда  

товарни шартли чиқариб юбориш

74. Товарнинг божхона қийматини аниқлаш имкони бўлмаган тақ-
дирда, товар Кодекснинг 321-моддаси талаблари асосида шартли чиқариб 
юборилади.

75. Шартли божхона қийматини белгилаш орқали товарлар декларант 
хоҳишига кўра қуйидаги ҳолларда чиқариб юборилиши мумкин:

а) товар-хомашё биржаларининг хориждаги савдо майдончаларида тузил-
ган битимлари бўйича товарларнинг якуний нархи аниқ бўлмаганда;

б) битим шартларига мувофиқ ушбу Низомнинг 24-банди «а» ва «б» кичик 
бандларида назарда тутилган харажатлар маълум бўлиб, бироқ улар бўйича 
тўлов ҳақиқатда амалга оширилмаган ва (ёки) тўлов шартида баҳоланаётган 

товар божхона чегарасидан олиб ўтилгандан сўнг тўлов амалга оширилиши 
белгиланган бўлса, ушбу товарларнинг божхона расмийлаштируви жараёни-
да божхона ахборот тизимида товарнинг маълум қилинган божхона қиймати 
бўйича хавф аниқланганда;

в) шартнома ўзаро боғлиқ шахслар ўртасида тузилганлиги тўғрисидаги 
белгилар мавжуд бўлган тақдирда, ўзаро боғлиқлик битим нархига таъсир 
этмаганлиги ҳолатларини исботлаш учун маълум бир вақт талаб этилганда;

г) товарларга оид шартномада белгиланган тўлов шартига кўра валюта 
маблағлари ҳақиқатда тўланмаган ва (ёки) товарларнинг экспорти бўйича 
тўловлар амалга оширилиши кўрсатилган бўлса, ушбу товарларнинг божхона 
расмийлаштируви жараёнида божхона ахборот тизимида товарнинг маълум 
қилинган божхона қиймати бўйича хавф аниқланганда;

д) декларант томонидан қуйидаги ҳолларда маълум қилинган божхона 
қиймати асослаб берилмаганда:

маълум қилинган товарларнинг божхона қиймати божхона қонунчилиги 
бўйича тўғри аниқланганлигини тасдиқловчи ҳужжатлар ва (ёки) маълумот-
лар мавжуд бўлмаса;

товарларнинг божхона расмийлаштируви жараёнида божхона ахбо-
рот тизимида товарнинг маълум қилинган божхона қиймати бўйича хавф 
аниқланса;

тақдим этилган ҳужжатлар ва (ёки) маълумотлар ҳаққонийлиги бўйича 
номувофиқлик мавжуд бўлганда;

божхона органларидаги мавжуд нархлар тўғрисидаги ахборот ва муқо-
бил манбаларни ўрганган ҳолда, товарларнинг нархи паст белгиланганлиги 
бўйича асослар ва таҳлилий маълумотлар мавжуд бўлса.

76. Декларант ёки божхона брокери ўзида мавжуд бўлган, божхона қий-
матининг муваққат (шартли) баҳоси холис эканлигини таъминлайдиган ҳуж-
жатларни тақдим этишга ҳақли.

Олиб чиқилаётган товарларнинг божхона қийматини муваққат (шартли) 
баҳоси учун асос сифатида қуйидагилар қабул қилинади:

битимда қайд этилган дастлабки нарх;
битимда белгиланган ҳисоб-китоб қилиш шартларига мувофиқ товар 

юклаб жўнатилган санада аниқланган ҳисоб-китоб баҳоси.
Бунда ҳисоб-китобларни ўтказиш мумкин бўлмаган тақдирда, олиб чиқи-

ладиган товарнинг божхона қийматини муваққат (шартли) баҳолаш божхона 
органининг ихтиёрида мавжуд бўлган нархлар тўғрисидаги тегишли ахборот 
асосида амалга оширилиши мумкин.

12-боб. Якунловчи қоидалар

77. Божхона органи декларант ёки божхона брокерининг ёзма аризасига 
кўра, унга олиб чиқиладиган товарнинг маълум қилинган божхона қиймати 
божхона органи томонидан қабул қилинмаганининг сабаблари кўрсатилган 
ёзма тушунтириш бериши лозим.

78. Божхона органи божхона қийматини аниқлашда декларант томони-
дан тақдим этиладиган ва унинг томонидан тижорат сири деб белгиланадиган 

ахборотдан фақат божхона мақсадлари учун фойдаланилади ва декларант-
нинг рухсатисиз учинчи шахсларга берилиши мумкин эмас, қонунчилик ҳуж-
жатларида белгиланган ҳоллар бундан мустасно.

79. Божхона органи декларант ёки божхона брокерига товарнинг маълум 
қилинадиган божхона қиймати ва уни аниқлашга тааллуқли тасдиқловчи 
ҳужжатларни тақдим этиш учун қўшимча муддат бериши мумкин, бундай 
муддат Кодекснинг 321-моддаси тўртинчи хатбошисида назарда тутилган 
муддатдан ошмаслиги керак.

80. Божхона қиймати ва уни тасдиқловчи ҳужжатлар ҳамда улардаги 
маълумотлар тўғрилиги учун декларант ёки божхона брокери жавобгар 
бўлади.

81. Декларацияловчи шахс томонидан божхона қиймати декларацияси ва 
унга илова қилинадиган ҳужжатлар божхона органига ўзбек, рус ёки инглиз 
тилларидан бирида тақдим этилади.

Бошқа тилда тўлдирилган ҳужжатлар асли билан бирга ўзбек, рус ёки 
инглиз тилларидан бирига таржима қилинган ва тасдиқланган ҳолда божхо-
на органига декларант томонидан тақдим этилиши керак.

Электрон божхона қиймати декларацияси ва унга илова қилинаётган 
ҳужжатлар божхона органларига белгиланган формат ва тузилишга мувофиқ 
тақдим этилиши лозим.

Агар илова қилинадиган ҳужжатларнинг электрон формати белгиланма-
ган бўлса, ушбу ҳужжатларнинг сканер қилиш орқали олинган нусхалари 
тақдим этилади.

82. Божхона органлари электрон божхона расмийлаштирувини амалга 
оширишда олиб чиқиладиган товарнинг божхона қиймати тўғри аниқланга-
нини назорат қилиш мақсадида хавфни бошқариш ҳамда божхона қиймати-
нинг эҳтимолий диапазонини автоматик тарзда ҳисоблаб чиқадиган ахборот 
тизимлари, шунингдек, бошқа ахборот тизимларидан фойдаланади.

Ушбу тизимлар томонидан энг кўп экспорт қилинган товарлар бўйича 
уларнинг энг қуйи нархлари, шу жумладан, асосий таркибини ташкил этувчи 
хомашё нархидан паст бўлмаган индикатив нархлар автоматик тарзда (инсон 
аралашувисиз) шакллантирилади.

Божхона органлари олиб чиқиладиган товарларнинг божхона қиймати-
ни хавфни бошқариш ахборот тизими орқали назорат қилишда индикатив 
нархлардан фойдаланади.

Товарларнинг божхона қийматини аниқлашда индикатив нархлардан 
асос сифатида фойдаланишга йўл қўйилмайди.

83. Декларант ёки божхона брокери божхона органининг божхона қий-
матини назорат қилиш бўйича қароридан норози бўлганда, юқори турувчи 
божхона органлари ёки судга шикоят билан мурожаат қилиш ҳуқуқига эга.

84. Ушбу Низом талаблари божхона қийматини аниқлаш учун тақдим 
этилган ҳар қандай маълумот, ҳужжат ёки декларациянинг ҳақиқийлиги 
ёхуд тўғрилигини текшириш бўйича божхона органларининг ҳуқуқини чек
ламайди ёки шубҳа остига қўймайди.

85. Ўзбекистон Республикаси Иқтисодиёт ва молия вазирлиги ҳузурида-

ги Божхона қўмитаси томонидан Жаҳон божхона ташкилотининг Божхона 
баҳолаш бўйича техник қўмитаси томонидан қабул қилинган товарларнинг 
божхона қийматига доир ҳужжатлардан келиб чиққан ҳолда, божхона ҳуду-
дидан олиб чиқиладиган товарларнинг божхона қийматини аниқлаш усулла-
рини танлашда ушбу Низом қоидаларининг бир хил қўлланилишини таъмин-
лашга қаратилган тавсиялар ишлаб чиқилиши мумкин.

86. Ушбу Низом талабларининг бузилишида айбдор бўлган шахслар қо-
нунчилик ҳужжатларига мувофиқ жавоб берадилар.

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ 
ҚАРОРИ

516 Автомототранспорт воситалари учун рўйхатдан ўтказиш 
давлат рақами белгиларини бериш тартибини содда-

лаштириш чора-тадбирлари тўғрисида*

Сўнгги йилларда автомототранспорт воситалари учун рўйхатдан ўтказиш 
давлат рақами белгиларини бериш тартибини такомиллаштириш борасида 
қатор чора-тадбирлар амалга оширилди. Харидоргир давлат рақами белгила-
рини очиқ аукцион орқали сотиш тартиби жорий этилиб, давлат бюджетига 
қўшимча маблағ жалб қилинди.

Шу билан бирга, рўйхатдан ўтказиш давлат рақами белгиларини бериш-
нинг амалдаги механизмида камчиликлар мавжудлиги кузатилмоқда. Фуқа-
ролар учун аукцион савдоларида иштирок этиш тартиби мураккаб ва кўп 
вақт талаб этиши, айрим тоифадаги давлат рақами белгилари учун бош
ланғич нархлар юқорилиги кенг аҳоли қатлами учун бундай рақамларни 
сотиб олиш имкониятини чекламоқда.

Автомототранспорт воситалари учун рўйхатдан ўтказиш давлат рақами 
белгиларини (кейинги ўринларда — давлат рақами белгилари) олишда бар-
чага тенг имконият яратиш, маъмурий оворагарчиликлар ва аҳолига ортиқча 
моддий юкламанинг олдини олиш ҳамда давлат хизматини рақамли транс-
формация қилиш ва унинг шаффофлигини таъминлаш мақсадида Вазирлар 
Маҳкамаси қарор қилади:

1. 2026 йил 1 январдан бошлаб қуйидагилар бекор қилинсин:
автотранспорт воситалари учун рўйхатдан ўтказиш давлат рақами белги-

ларини оширилган тўлов ставкалари бўйича беришда «Ўзбекистон республи-
ка товар-хомашё биржаси» акциядорлик жамияти ахборот тизимида аукцион 
ўтказиш тартиби;

автотранспорт воситалари учун харидоргир ҳарф ва рақамлар комбина-
циясига эга бўлган давлат рақами белгиларини оширилган тўлов ставкалари 
бўйича бериш тартиби.

Бунда автомототранспорт воситалари учун харидоргир ҳарф ва рақамлар 
комбинациясига эга бўлмаган давлат рақами белгиларини беришнинг амал-
даги тартиби сақланиб қолиниши белгилансин.

2. Шундай тартиб ўрнатилсинки, унга мувофиқ:
а) 2026 йил 1 январдан бошлаб автомототранспорт воситалари учун ис-

талган ҳарф ва рақамлар комбинациясига эга бўлган давлат рақами бел-
гилари ягона оширилган тўлов эвазига жисмоний ва юридик шахсларнинг 
тўғридан-тўғри электрон мурожаатига асосан берилади;

б) жисмоний ва юридик шахслар онлайн режимда узлуксиз равишда ян-
гиланиб турадиган ягона очиқ маълумотлар базасида бўш турган исталган 
ҳарф ва рақамлар комбинациясига эга бўлган давлат рақами белгиларини 
қуйидаги ахборот тизимлари орқали танлаб олади:

* Óøáó қарор «Қîíóí÷èëèê ìàúëóìîòëàðè ìèëëèé áàçàñè»äà 2025 éèë 6 сентябрäà ýúëîí қèëèíãàí.

Қорақалпоғистон Республикаси Ички ишлар вазирлиги, Тошкент шаҳар 
ва Тошкент вилояти ички ишлар бош бошқармалари ҳамда вилоятлар ички 
ишлар бошқармалари жамоат хавфсизлиги хизмати йўл ҳаракати хавфсизли-
ги бошқармаларининг рўйхатдан ўтказиш ва имтиҳон олиш бўлинмаларида 
(кейинги ўринларда — рўйхатдан ўтказиш бўлинмалари) жойлашган инфо-
киосклар;

Ўзбекистон Республикаси Ички ишлар вазирлиги Жамоат хавфсизлиги 
департаменти Йўл ҳаракати хавфсизлиги хизматининг (кейинги ўринларда 
— ЙҲХХ) мобил иловаси;

ЙҲХХнинг расмий веб-сайти;
Ўзбекистон Республикаси Ягона интерактив давлат хизматлари портали;
в) 2025 йил 1 октябрдан бошлаб исталган ҳарф ва рақамлар комбинация-

сига эга бўлган давлат рақами белгилари бериш учун ягона оширилган тўлов 
миқдори «Uzavtomotobelgi» давлат унитар корхонаси томонидан белгиланади;

г) автомототранспорт воситаси қайта давлат рўйхатидан ўтказилганда 
барча тоифалардаги давлат рақами белгилари ягона оширилган тўловнинг 
50 фоизи миқдоридаги тўлов эвазига унинг эгасининг номида қолдирилиши 
ёки қонунчилик ҳужжатларида белгиланган тартибда бошқа шахс номига 
ўтказилиши мумкин.

Бунда ушбу кичик бандда назарда тутилган талаб 2025 йил 1 ноябрга 
қадар берилган ёки фойдаланишда бўлган барча тоифалардаги давлат рақами 
белгиларига ҳам татбиқ этилади.

3. Белгилансинки:
а) 2026 йил 1 январдан бошлаб ягона очиқ маълумотлар базасида ҳу-

дудларнинг код рақами доирасида барча тоифадаги давлат рақами белгилари 
(олдин берилган ёки фойдаланишда бўлганлардан ташқари) жойлаштирила-
ди. Бунда ҳудуднинг кейинги код рақамига фақат олдинги код рақами дои-
расидаги харидоргир ҳарф ва рақамлар комбинациясига эга бўлган давлат 
рақами белгиларининг 90 фоизи банд бўлган тақдирда ўтилади;

б) «Ўзбекистон республика товар-хомашё биржаси» АЖ 2025 йил 1 ок-
тябрдан бошлаб давлат рақами белгиларининг аукцион савдоларини тўхта-
тади;

в) «Ўзбекистон республика товар-хомашё биржаси» АЖ ахборот тизими-
га аукционга қўйилиб, сотилмаган, шунингдек, ишлаб чиқарилиб, сотилма-
ган харидоргир ҳарф ва рақамлар комбинациясига эга бўлган давлат рақами 
белгилари:

1 — 3-тоифадаги давлат рақами белгилари — «Uzavtomotobelgi» давлат 
унитар корхонаси томонидан белгиланган ягона оширилган тўлов эвазига 
берилади;

4 — 6-тоифадаги давлат рақами белгилари — харидоргир ҳарф ва рақам-
лар комбинациясига эга бўлмаган давлат рақами белгиларини беришнинг 
амалдаги тартибида берилади.

4. «Uzavtomotobelgi» давлат унитар корхонасига аҳолининг талаб ва 
таклифидан келиб чиққан ҳолда автомототранспорт воситалари учун олтита-
гача ҳарф ва (ёки) рақамлар комбинациясидан иборат бўлган «ноёб» давлат 

рақами белгиларини очиқ ким ошди электрон савдоларини ўтказиш орқали 
бериш ҳуқуқи берилсин.

Бунда «ноёб» давлат рақами белгилари амалдаги давлат рақами белгила-
рини такрорламаслиги, қонунчиликка ва ахлоқий нормаларга хилоф маънога 
эга бўлмаслиги керак.

5. Ўзбекистон Республикаси Ички ишлар вазирлиги:
а) 2026 йил 1 январга қадар:
рўйхатдан ўтказиш бўлинмаларида I, IE, III, IIIE типдаги давлат рақами 

белгилари ишлаб чиқарилишини, шу жумладан, улар учун зарур ускуна ва 
жиҳозлар ўрнатилишини, хом ашё билан таъминланишини ҳамда ишга туши-
рилишини ташкил этиш чораларини кўрсин;

рўйхатдан ўтказиш бўлинмаларида давлат рақами белгилари ишлаб чиқа-
риш мақсадида «Uzavtomotobelgi» давлат унитар корхонасининг ходимлар 
штат бирликларини кўпайтирсин, уларни касбга ўқитиш чораларини кўрсин;

исталган ҳарф ва рақамлар комбинациясига эга бўлган давлат рақами 
белгиларини инсон омилини истисно этадиган танлаб олиш ахборот тизими-
ни яратсин;

«ноёб» давлат рақами белгиларини очиқ ким ошди электрон савдоларига 
қўйиш ва ўтказиш тартибини тасдиқласин;

б) Рақамли технологиялар вазирлиги билан биргаликда:
ЙҲХХнинг давлат рақам белгиларига доир очиқ маълумотлар базасини 

яратиш, ишга тушириш ҳамда уни зарур техник ва дастурий таъминот билан 
таъминлаш чораларини кўрсин;

давлат рақами белгилари ишлаб чиқариладиган рўйхатдан ўтказиш бў-
линмаларининг ўзаро ҳамда ягона очиқ маълумотлар базаси билан интегра-
ция қилинишини таъминласин.

в) Техник жиҳатдан тартибга солиш агентлиги билан биргаликда уч ой муд-
датда «O‘zМSt 274:2024 «Автомототранспорт воситалари ва уларнинг тиркама-
лари учун ёруғлик қайтарувчи қопламали ва ҳимоя элементлари билан давлат 
рўйхатига олиш рақамлари. Техник шартлар» миллий стандартига ушбу қарорга 
мувофиқ жорий этилаётган «ноёб» давлат рақами белгиларининг техник кўрсат-
кичларини назарда тутувчи ўзгартириш ва қўшимчалар киритсин.

6. Ўзбекистон Р еспубликаси Ҳукуматнинг айрим қарорларига иловага 
мувофиқ 2026 йил 1 январдан ўзгартириш ва қўшимчалар киритилсин.

7. Ўзбекистон Республикаси Ички ишлар вазирлиги манфаатдор вазир-
лик ва идоралар билан биргаликда ўзлари қабул қилган норматив-ҳуқуқий 
ҳужжатларни икки ой муддатда ушбу қарорга мувофиқлаштирсин.

8. Ушбу қарорнинг бажарилишини назорат қилиш Ўзбекистон Республи-
каси ички ишлар вазири А.А. Ташпулатов зиммасига юклансин.

Ўзбекистон Республикасининг  
		Бо  ш вазири 					А    . АРИПОВ

Тошкент ш., 
2025 йил 4 сентябрь, 

562-сон

Вазирлар Маҳкамасининг  
2025 йил 4 сентябрдаги 562-сон қарорига 

ИЛОВА

Ўзбекистон Республикаси Ҳукуматининг айрим қарорларига  
2026 йил 1 январдан киритилаётган ўзгартириш ва  

қўшимчалар

1. Вазирлар Маҳкамасининг «Автомототранспорт воситаларини давлат 
рўйхатидан ўтказиш ва уларга рўйхатдан ўтказиш давлат рақами белгилари-
ни бериш тартибини такомиллаштириш тўғрисида» 2017 йил 31 августдаги 
683-сон қарорида:

а) 1-банд ўз кучини йўқотган деб ҳисоблансин;
б) 2-бандда:
учинчи хатбоши чиқариб ташлансин;
тўртинчи хатбоши учинчи хатбоши деб ҳисоблансин ва қуйидаги таҳрир-

да баён этилсин:
«Жисмоний ва юридик шахсларга автомототранспорт воситалари учун 

исталган ҳарф ва рақамлар комбинациясига эга бўлган рўйхатдан ўтказиш 
давлат рақами белгиларини ягона оширилган тўлов эвазига бериш тартиби 
тўғрисидаги низом 3-иловага мувофиқ тасдиқлансин»;

в) 3-бандда:
иккинчи — бешинчи хатбошилар чиқариб ташлансин;
олтинчи ва еттинчи хатбошилар тегишлича иккинчи ва учинчи хатбоши-

лар деб ҳисоблансин;
г) 6 ва 7-бандлар ўз кучини йўқотган деб ҳисоблансин;
д) 1-иловада:
2-бандда:
бешинчи хатбоши чиқариб ташлансин;
олтинчи — ўн саккизинчи хатбошилар тегишлича бешинчи — ўн еттин-

чи хатбошилар деб ҳисоблансин;
бешинчи хатбоши қуйидаги таҳрирда баён этилсин:
«ягона оширилган тўлов эвазига автомототранспорт воситала-

ри учун РЎДРБ — исталган ҳарф ва рақамлар комбинациясидан иборат 
бўлган, ихтиёрий танловга кўра ягона оширилган тўлов эвазига бериладиган 
РЎДРБ»;

26-бандда:
тўртинчи ва бешинчи хатбошилар қуйидаги таҳрирда баён этилсин:
«РЎДРБ Ўзбекистон Республикаси Ички ишлар вазирлиги Жамоат хавф-

сизлиги департаменти Йўл ҳаракати хавфсизлиги хизматининг Ягона авто-
матлаштирилган ахборот тизими «Давлат рақами белгилари» модулида ав-
томатик тарзда тасодифий танлаш орқали берилади, ягона оширилган тўлов 
эвазига бериладиган РЎДРБ бундан мустасно;

ягона оширилган тўлов эвазига бериладиган автомототранспорт восита-
лари учун РЎДРБ жисмоний ва юридик шахсларнинг тўғридан-тўғри элек-
трон мурожаатига асосан тақдим этилади»;

саккизинчи хатбоши қуйидаги таҳрирда баён этилсин:
«Илгари фойдаланишда бўлган барча тоифалардаги рўйхатдан ўтказиш 

давлат рақами белгилари автомототранспорт воситаси қайта давлат рўйхати-
дан ўтказилганда, ушбу транспорт воситаси эгасининг хоҳишига кўра ҳамда 
ягона оширилган тўловнинг 50 фоизи миқдорида тўлов амалга оширилган 
тақдирда унинг эгасининг номида қолдирилиши ёки қонунчилик ҳужжатла-
рида белгиланган тартибда бошқа шахс номига ўтказилиши мумкин»;

27 ва 28-бандлар қуйидаги таҳрирда баён этилсин:
«27. Берилган Р ЎДРБ, шу жумладан, ягона оширилган тўлов эвазига 

бериладиган автомототранспорт воситалари учун РЎДРБ транспорт воситаси 
эгасининг мулки ҳисобланмасдан, улардан қатъиян мақсадли фойдаланили-
ши учун унга тақдим этилади.

28. ЙҲХХнинг онлайн режимида узлуксиз равишда янгиланиб турадиган 
ягона очиқ маълумотлар базасида бўш турган ягона оширилган тўлов эвазига 
бериладиган автомототранспорт воситалари учун РЎДРБ ҳақида тўлиқ маъ-
лумот бўлиши лозим»;

29-банднинг биринчи хатбошиси қуйидаги таҳрирда баён этилсин:
«29. Автомототранспорт воситасини бошқа шахсга ўтказишда олдин бе-

рилган (илгари фойдаланишда бўлган) барча тоифалардаги рўйхатдан ўтка-
зиш давлат рақами белгилари транспорт воситасининг аввалги эгасининг 
аризасига кўра ҳудудий бошқармаларга ўн икки ой муддатга сақлаш учун 
топширилиши мумкин. Р ЎДРБни ўн икки ой муддатга сақлаганлик учун 
тўлов ундирилмайди»;

30-банднинг биринчи хатбошиси қуйидаги таҳрирда баён этилсин:
«30. Автомототранспорт воситасини давлат рўйхатидан ўтказишда ол-

дин берилган (илгари фойдаланишда бўлган) барча тоифалардаги РЎДРБ ал-
маштиришига олиб келса, транспорт воситасининг аввалги эгасининг хоҳи-
шига кўра ушбу РЎДРБ сақлаб қолинади ва ягона оширилган тўловнинг 
50 фоизи миқдорида тўлов амалга оширилган тақдирда такроран берилади:»;

қуйидаги мазмундаги 301-банд билан тўлдирилсин:
«301. Автомототранспорт воситаси қайта давлат рўйхатидан ўтказилган-

да, эгасининг хоҳишига кўра унинг номида қолдириладиган ёки қонунчилик 
ҳужжатларида белгиланган тартибда бошқа шахс номига ўтказиладиган дав-
лат рақами белгиларини ДЙҲХХда қайта расмийлаштириб беришдан келиб 
тушадиган маблағларнинг:

35 фоизи — Ўзбекистон Республикаси Ички ишлар вазирлиги Жамоат 
хавфсизлиги департаменти Йўл ҳаракати хавфсизлиги хизматининг «Хавф-
сиз йўл ва хавфсиз пиёда» республика жамғармасига;

15 фоизи — Ўзбекистон Республикаси Ички ишлар вазирлигининг мод-
дий-техника базасини ривожлантириш, ходимларини моддий рағбатлантириш 
ва бошқа харажатлар махсус жамғармасига;

50 фоизи — Давлат бюджетига йўналтирилади»;
31-банд қуйидаги таҳрирда баён этилсин:
«31. Олдин берилган (илгари фойдаланишда бўлган) барча тоифадаги 

РЎДРБ транспорт воситаларининг эгалари томонидан сақланмаганда, бел-

гиланган тартибда ҳудудий ДЙҲХХ органлари томонидан олиб қўйилади 
ва йўқ қилинади. Ушбу Р ЎДРБнинг рақам ва ҳарфлари комбинациялари 
ЙҲХХнинг онлайн режимида узлуксиз равишда янгиланиб турадиган ягона 
очиқ маълумотлар базасида бўш турган ягона оширилган тўлов эвазига бери-
ладиган автомототранспорт воситалари учун РЎДРБ сифатида қайд этилади.

Бундай РЎДРБ кейинчалик ягона оширилган тўлов эвазига бериладиган 
автомототранспорт воситалари учун РЎДРБни бериш тартиби асосида такро-
ран ишлаб чиқарилиши ва берилиши мумкин»;

32-банд ўз кучини йўқотган деб ҳисоблансин;
56-банддаги «оширилган тўлов ставкали автотранспорт воситалари учун 

РЎДРБ, автотранспорт воситалари учун харидоргир ҳарф ва рақамлар ком-
бинациясига эга бўлган РЎДРБ» сўзлари «ягона оширилган тўлов эвазига 
бериладиган автомототранспорт воситалари учун РЎДРБ» сўзлари билан ал-
маштирилсин;

е) 2-илова ўз кучини йўқотган деб ҳисоблансин;
ж) 3-илова матни қуйидаги таҳрирда баён этилсин:

«Жисмоний ва юридик шахсларга автомототранспорт  
воситалари учун исталган ҳарф ва рақамлар комбинациясига 

эга бўлган рўйхатдан ўтказиш давлат рақами белгиларини ягона 
оширилган тўлов эвазига бериш тартиби тўғрисида 

НИЗОМ

1-боб. Умумий қоидалар

1. Ушбу Низом жисмоний ва юридик шахсларга автомототранспорт воси-
талари учун исталган ҳарф ва рақамлар комбинациясига эга бўлган рўйхат-
дан ўтказиш давлат рақами белгиларини (кейинги ўринларда — Р ЎДРБ) 
ягона оширилган тўлов эвазига бериш тартибини белгилайди.

Исталган ҳарф ва рақамлар комбинациясига эга бўлган РЎДРБ берила-
диган транспорт воситалари Ўзбекистон Республикаси Вазирлар Маҳкамаси 
томонидан белгиланган тартибда давлат рўйхатидан ўтказилади.

2. Исталган ҳарф ва рақамлар комбинациясига эга бўлган РЎДРБ жисмо-
ний ва юридик шахслар томонидан ихтиёрий равишда фақат электрон тарзда 
танланади. Бунда:

Қорақалпоғистон Республикаси Ички ишлар вазирлиги, Тошкент шаҳар 
ва Тошкент вилояти ички ишлар бош бошқармалари ҳамда вилоятлар ички 
ишлар бошқармалари жамоат хавфсизлиги хизмати йўл ҳаракати хавфсизли-
ги бошқармаларининг рўйхатдан ўтказиш ва имтиҳон олиш бўлинмаларида 
(кейинги ўринларда — рўйхатдан ўтказиш бўлинмалари) жойлашган инфо-
киосклар;

Ўзбекистон Республикаси Ички ишлар вазирлиги Жамоат хавфсизлиги 
департаменти Йўл ҳаракати хавфсизлиги хизматининг (кейинги ўринларда 
— ЙҲХХ) мобил иловаси;

ЙҲХХнинг расмий веб-сайти;



— 171 — 516-модда35-36 (1211-1212)-ñîí

Ўçáåêèñòîí Ðåñïóáëèêàñè қîíóí÷èëèê òўïëàìè, 2025 é.

Ўзбекистон Республикаси Ягона интерактив давлат хизматлари портали 
(кейинги ўринларда — ЯИДХП) орқали мурожаат қилиниши мумкин.

3. Исталган ҳарф ва рақамлар комбинациясига эга бўлган РЎДРБ авто-
матлаштирилган ахборот тизими орқали танланади ва банд қилинади.

Ушбу автоматлаштирилган ахборот тизими инсон омилини тўлиқ истис-
но этган ҳолда фаолият кўрсатади ҳамда РЎДРБни танлашда субъектив ара-
лашув ёки имтиёз бериш ҳолатлари юзага келишига йўл қўйилмайди.

Ҳар қандай давлат хизматчиси ёки бошқа шахс томонидан Р ЎДРБни 
тақсимлаш жараёнига аралашув қатъиян тақиқланади.

4. Исталган ҳарф ва рақамлар комбинациясига эга бўлган РЎДРБни тан-
лаш учун ЙҲХХ томонидан автоматлаштирилган ахборот тизимида РЎДРБ
ларнинг ягона очиқ маълумотлар базаси юритилади.

Очиқ маълумотлар базаси орқали фуқаролар учун РЎДРБни танлаш жа-
раёнининг шаффофлиги ва холислиги таъминланади.

5. Исталган ҳарф ва рақамлар комбинациясига эга бўлган РЎДРБ учун 
ягона оширилган тўлов миқдори «Uzavtomotobelgi» давлат унитар корхонаси 
томонидан белгиланади.

6. «Uzavtomotobelgi» давлат унитар корхонаси аҳолининг талаб ва такли-
фидан келиб чиққан ҳолда автомототранспорт воситалари учун олтитагача 
ҳарф ва (ёки) рақамлар комбинациясидан иборат бўлган «ноёб» РЎДРБни 
очиқ кимошди электрон савдоларини ўтказиш орқали бериш ҳуқуқига эга.

Бунда «ноёб» РЎДРБ амалдаги РЎДРБни такрорламаслиги, қонунчилик-
ка ва ахлоқий нормаларга хилоф маънога эга бўлмаслиги керак.

«Ноёб» РЎДРБни бериш бўйича очиқ кимошди электрон савдолари ўт-
казиш тартиби Ўзбекистон Республикаси Ички ишлар вазирлиги томонидан 
тасдиқланади.

2-боб. Исталган ҳарф ва рақамлар комбинациясига эга бўлган 
РЎДРБни танлаш ва бериш тартиби

7. Ушбу тартиб I, IE, III, IIIE, X, XI, XIE, XI1, XIE1, XI2, XI3 типидаги 
РЎДРБга нисбатан қўлланади.

8. Автоматлаштирилган ахборот тизимида танланган рақам комбинация
си дастур томонидан банд қилинмагани текширилиб, буюртма берувчи но-
мига дастлабки банд қилинади ва бу комбинация бошқа шахслар томонидан 
танланмаслиги учун тизимда вақтинча захирага олинади.

9. Ариза берувчи танланган РЎДРБ комбинациясини олиш учун белги-
ланган тартибда ягона оширилган тўловни электрон шаклда тўлайди. Тўлов 
ЯИДХП ёки ЙҲХХнинг мобил иловаси ёхуд расмий веб-сайтининг интегра-
циялашган тўлов тизими орқали онлайн амалга оширилиши лозим.

Тўлов қабул қилингач, автоматлаштирилган тизим томонидан мазкур 
рақам комбинацияси учун ариза берувчи номига расмий банд қилинганлиги 
тасдиқланади ва РЎДРБ бериш жараёнини якунлаш учун махсус тасдиқнома 
(электрон шаклда) ариза берувчига тақдим этилади.

10. Захирага олинган вақт танланган харидоргир РЎДРБ учун белгилан-
ган миқдордаги ягона оширилган тўлов амалга оширилгунга қадар амал қи-

либ, жисмоний шахслар учун 24 соатдан ва юридик шахслар учун 72 соатдан 
иборат. Ушбу вақт мобайнида ягона оширилган тўлов амалга оширилмаган 
танланган РЎДРБ комбинациялари очиқ маълумотлар базасига қайтарилади.

11. Р ЎДРБ белгиланган тартибда транспорт воситасига бириктириш 
учун берилади. Бунда транспорт воситасини давлат рўйхатидан ўтказиш ёки 
қайта рўйхатдан ўтказиш жараёнида танланган ва ягона оширилган тўлови 
тўланган Р ЎДРБ мазкур транспорт воситасига бириктирилади. ЙҲХХ ҳу-
дудий бўлинмалари ариза берувчи томонидан тақдим этилган тасдиқнома 
асосида белгиланган тартибда РЎДРБни тайёрлаб беради.

12. Танланган ва ягона оширилган тўлов амалга оширилган РЎДРБ қуйи-
даги муддатларда ишлаб чиқарилади ва ариза берувчининг транспорт восита-
си расмийлаштириладиган ЙҲХХ ҳудудий бўлинмаларига етказиб берилади:

I, IE, III, IIIE типидаги давлат рақами белгилари — 30 дақиқада;
X, XI, XIE, XI1, XIE1, XI2, XI3 типидаги давлат рақами белгилари —  

14 иш куни мобайнида.
Бу ҳақда ариза берувчига электрон хабар юборилади.
13. Ягона оширилган тўлов эвазига олинган РЎДРБни ариза берувчининг 

транспорт воситасига бириктириш ва расмийлаштириш қонунчиликда бел-
гиланган умумий тартибда ЙҲХХ ҳудудий бўлинмалари томонидан амалга 
оширилади.

3-боб. Исталган ҳарф ва рақамлар комбинациясига эга бўлган 
РЎДРБга эгалик қилиш ва сақлаб қолиш ҳуқуқи

14. Исталган ҳарф ва рақамлар комбинациясига эга бўлган Р ЎДРБ 
транспорт воситаси эгасига муайян транспорт воситасига бириктириш учун 
берилади, лекин мазкур РЎДРБ транспорт воситаси эгасининг мулки ҳисоб
ланмайди. РЎДРБ белгиланган тартибда фақат белгиланган транспорт воси-
тасига тегишли ҳуқуқий мақсадларда фойдаланиш учун тақдим этилади.

15. Транспорт воситаси бошқа шахсга ўтказилганда (сотилганда) ёки 
белгиланган тартибда қайта рўйхатдан ўтказилганда, транспорт воситаси-
нинг аввалги эгаси исталган ҳарф ва рақамлар комбинациясига эга бўлган 
РЎДРБни ўзида сақлаб қолиш ҳуқуқига эга бўлади.

Бунда аввалги эгаси транспорт воситасини бегоналаштириш (рўйхатдан 
чиқариш) санасидан эътиборан уч ой мобайнида ЙҲХХ ҳудудий бўлинмаси-
га мурожаат этиб, РЎДРБни сақлаб қолиш бўйича ариза тақдим этади ва 
ягона оширилган тўловнинг 50 фоизи миқдорида тўловни амалга оширади.

16. Аввалги эгаси томонидан уч ой ичида тегишли тартибда ариза берил-
маганда ёки ягона оширилган тўловнинг 50 фоизи миқдорида тўлов тўланма-
ганда, РЎДРБни сақлаб қолиш ҳуқуқи бекор қилинади. Бунда мазкур рақам 
комбинацияси қайтадан умумий очиқ базага қайтарилади ва бошқа шахслар 
томонидан танлаш учун мавжуд бўлади.

4-боб. Якунловчи қоидалар

17. ЙҲХХ оширилган тўлов эвазига бериладиган Р ЎДРБни автомат-

лаштирилган ахборот тизими орқали электрон тартибда танланишини ҳамда 
тизимнинг узлуксиз ва шаффоф ишлашини таъминлайди, очиқ маълумотлар 
базасининг доимий янгиланиб боришини назорат қилади.

18. Ушбу Низом талабларининг бузилишида айбдор бўлган шахслар қо-
нунчилик ҳужжатларига мувофиқ жавоб берадилар».

2. Вазирлар Маҳкамасининг «Атмосфера ҳавосига транспорт воситала-
рининг салбий таъсирини камайтириш бўйича чора-тадбирлар тўғрисида» 
2024 йил 29 мартдаги 166-сон қарорида:

а) 1-бандда:
«а» кичик бандда:
биринчи хатбошидаги «2025 йил 1 мартдан» сўзлари «2026 йил 1 январ-

дан» сўзлари билан алмаштирилсин;
иккинчи ва учинчи хатбошилар қуйидаги таҳрирда баён этилсин:
«ҳудудларни улардаги атмосфера ҳавоси билан боғлиқ реал экологик 

ҳолатдан келиб чиқиб, илғор хорижий тажриба ва инновацион технология
лар асосида экологик зоналарга (кейинги ўринларда — экологик зоналар) 
ажратиб бориш;

транспорт воситаларининг нормативларга мослиги даражасини уларнинг 
ишлаб чиқарувчи томонидан белгиланган экологик синфига мансублигига 
(«Евро») кўра автоматик баҳолаш тизими ёрдамида қалбакилаштиришдан 
ҳимояланган ҳамда электрон белгига эга бўлган экологик стикерлар бериш 
орқали транспорт воситаларини «яшил», «сариқ» ва «қизил» ранглар билан 
белгиланадиган «тоза», «ўрта» ва «зарарли» экологик тоифаларга ажратиб 
бориш»;

«б» кичик банд қуйидаги таҳрирда баён этилсин:
«б) «Экологик транспорт» тизимини қуйидаги босқичларда жорий этиш:
биринчи босқичда (2025 — 2027 йилларда) — Тошкент шаҳрида;
иккинчи босқичда (2028 — 2030 йилларда) — Нукус шаҳри ва вилоятлар 

марказларида ҳамда, заруратга кўра, алоҳида экологик зоналарда (сайёҳлик 
маркази, табиат қўриқхонаси, соғломлаштириш ҳамда дам олиш масканлари 
ва бошқалар);

учинчи босқичда (2031 — 2034 йилларда) — бошқа барча ҳудудларда»;
б) 2-бандда:
«а» кичик банддаги «2025 йил 1 мартдан» сўзлари «2026 йил 1 январдан» 

сўзлари билан алмаштирилсин;
«б» кичик бандда:
иккинчи хатбошидаги «2027» рақами «2028» рақами билан алмаштирил-

син;
учинчи хатбошидаги «2029» рақами «2031» рақами билан алмаштирил-

син;
тўртинчи хатбошидаги «2031» рақами «2035» рақами билан алмаштирил-

син;
«г» кичик банд қуйидаги таҳрирда баён этилсин:
«г) ишлаб чиқарилганига уч йилдан ошмаган транспорт воситаларига 

уларнинг эгалари томонидан онлайн ахборот тизимлари орқали юборилган 

мурожаатлар асосида реал вақт режимида «яшил» экологик тоифасига ман-
суб экологик стикерлар мазкур хизматлар учун алоҳида тўлов ундирилмасдан 
диагностика текширувисиз берилади ва почта орқали юборилади»;

в) 3-банднинг учинчи хатбошиси қуйидаги таҳрирда баён этилсин:
«экологик синфга мансублигини («Евро») аниқлаш имкони бўлмаган 

транспорт воситаларининг нормативларга мослиги Ўзбекистон Республикаси 
Ички ишлар вазирлигининг «Инновация лойиҳалари ва аҳолига сервис хиз-
матлари кўрсатиш маркази» давлат унитар корхонаси томонидан диагностика 
текширувидан ўтказилади ва аниқланади».

БЕШИНЧИ БЎЛИМ

O‘ZBEKISTON RESPUBLIKASI  
VAZIRLAR MAHKAMASI HUZURIDAGI SANOAT,  

RADIATSIYA VA YADRO XAVFSIZLIGI QO‘MITASINING 
QARORI

517 Portlash xavfi yuqori bo‘lgan etilen oksidini O‘zbekiston 
Respublikasi hududiga olib kirish, tashish, saqlash va ishlab 

chiqarishda xavfsiz foydalanish qoidalarini tasdiqlash to‘g‘risida*

O‘zbekiston Respublikasi Adliya vazirligi tomonidan 2025-yil  
26-avgustda ro‘yxatdan o‘tkazildi, ro‘yxat raqami 3671

O‘zbekiston Respublikasi Prezidentining 2024-yil 24-maydagi PQ–186-son 
“Vazirlar Mahkamasi huzuridagi Sanoat, radiatsiya va yadro xavfsizligi qo‘mitasi 
faoliyatini samarali tashkil etish chora-tadbirlari to‘g‘risida”gi qaroriga muvofiq 
O‘zbekiston Respublikasi Vazirlar Mahkamasi huzuridagi Sanoat, radiatsiya va 
yadro xavfsizligi qo‘mitasi qaror qiladi:

1. Portlash xavfi yuqori bo‘lgan etilen oksidini O‘zbekiston Respublikasi 
hududiga olib kirish, tashish, saqlash va ishlab chiqarishda xavfsiz foydalanish 
qoidalari ilovaga muvofiq tasdiqlansin.

2. Mazkur qaror O‘zbekiston Respublikasi Kambag‘allikni qisqartirish va 
bandlik vazirligi, Ekologiya, atrof-muhitni muhofaza qilish va iqlim o‘zgarishi 
vazirligi, Sog‘liqni saqlash vazirligi, Ichki ishlar vazirligi, Favqulodda vaziyatlar 
vazirligi, O‘zbekiston Respublikasi Prezidenti huzuridagi Tadbirkorlik 
subyektlarining huquqlari va qonuniy manfaatlarini himoya qilish bo‘yicha vakil 
hamda O‘zbekiston Savdo-sanoat palatasi bilan kelishilgan.

3. Mazkur qaror rasmiy e’lon qilingan kundan e’tiboran uch oy o‘tgach 
kuchga kiradi.

Rais 						      A. RAFIQOV

Toshkent sh., 
2025-yil 21-avgust, 

18-son

Kelishildi:

Kambag‘allikni qisqartirish  
va bandlik vaziri 				    B. ZAXIDOV

2025-yil 7-avgust

* Ushbu qaror «Qonunchilik ma’lumotlari milliy bazasi»da 2025-yil 26-avgustda e’lon qilingan.

Ekologiya, atrof-muhitni muhofaza qilish  
va iqlim o‘zgarishi vaziri 			   A. ABDUXAKIMOV

2025-yil 12-avgust

Sog‘liqni saqlash vaziri 			   A. XUDAYAROV

2025-yil 11-avgust

Ichki ishlar vaziri 				    A. TASHPULATOV

2025-yil 20-avgust

Favqulodda vaziyatlar vaziri 		  B. KUDRATXODJAYEV

2025-yil 13-avgust

Tadbirkorlik subyektlarining huquqlari  
va qonuniy manfaatlarini himoya qilish  
bo‘yicha vakil o‘rinbosari 			   J. URUNOV

2025-yil 5-avgust

Savdo-sanoat palatasi raisi 			   D. VAXABOV

2025-yil 6-avgust

O‘zbekiston Respublikasi  
Vazirlar Mahkamasi huzuridagi Sanoat, 

radiatsiya va yadro xavfsizligi qo‘mitasining 
2025-yil 21-avgustdagi 18-son qaroriga 

ILOVA

Portlash xavfi yuqori bo‘lgan etilen oksidini O‘zbekiston  
Respublikasi hududiga olib kirish, tashish, saqlash va ishlab 

chiqarishda xavfsiz foydalanish 
QOIDALARI

Ushbu Qoidalar portlash xavfi yuqori bo‘lgan etilen oksidini (bundan buyon 
matnda etilen oksidi deb yuritiladi) O‘zbekiston Respublikasi hududiga olib kirish, 
tashish, saqlash va ishlab chiqarishda xavfsiz foydalanish tartibini belgilaydi.

Mazkur Qoidalar quyidagilarga nisbatan qo‘llaniladi:
xavfli ishlab chiqarish obyektlarini loyihalash, qurish, rekonstruksiya qilish, 

foydalanish, texnik qayta jihozlashga, shuningdek etilen oksididan foydalanish 
bilan bog‘liq bo‘lgan barcha turdagi sisterna va ballonlardan foydalanishga;

etilen oksidini O‘zbekiston Respublikasi hududiga olib kirish, tashish, saqlash 
va ishlab chiqarishda qo‘llaniladigan texnik qurilmalarni ishlab chiqarish, o‘rnatish, 
sozlash, texnik xizmat ko‘rsatish va ta’mirlashga.

1-bob. Umumiy qoidalar

1. Ushbu Qoidalarda quyidagi tushunchalar qo‘llaniladi:
etilen oksidi — rangsiz, yonuvchan, zaharli gaz;
sisterna — gazsimon, suyuq yoki boshqa moddalarni tashish va saqlash uchun 

mo‘ljallangan, temir yo‘l platformasi ramasiga, avtomobil (tirkama yoki yarim 
tirkama) shassisiga, shu jumladan avtosisternaga yoki boshqa harakatlanuvchi 
vositalarga doimiy ravishda o‘rnatilgan ko‘chma idish;

ballon — ventillar, flanetslar yoki shtutserlar o‘rnatish uchun 1 yoki 2 bo‘g‘iz 
qismi bo‘lgan, siqilgan, suyultirilgan yoki bosim ostida eritilgan gazlarni tashish, 
saqlash va foydalanish uchun mo‘ljallangan idish;

texnologik obyekt — hududiy birlashgan va texnologik oqimlar (potok) 
bilan bog‘langan apparatlar guruhidan iborat bo‘lgan kimyo-texnologik tizimlar 
qismi;

uskunalar — etilen oksidini saqlaydigan sig‘imlar;
xavfli ishlab chiqarish obyektlari (bundan buyon matnda XICHO deb 

yuritiladi) — O‘zbekiston Respublikasining “Xavfli ishlab chiqarish obyektlarining 
sanoat xavfsizligi to‘g‘risida”gi Qonunida belgilangan tashkilotlar yoki ularning 
sexlari, uchastkalari, maydonchalari, shuningdek boshqa ishlab chiqarish obyektlari.

2. Etilen oksidini O‘zbekiston Respublikasi hududiga olib kirish, tashish, 
saqlash va ishlab chiqarishda xavfsiz foydalanish O‘zbekiston Respublikasining 
“Xavfli ishlab chiqarish obyektlarining sanoat xavfsizligi to‘g‘risida”gi, “Mehnatni 
muhofaza qilish to‘g‘risida”gi va “Tabiatni muhofaza qilish to‘g‘risida”gi 
qonunlariga hamda mazkur Qoidalarga asosan amalga oshiriladi.

3. Etilen oksidi rangsiz bo‘lib, o‘ziga xos o‘tkir hidga ega hisoblanadi.
4. Etilen oksidining muzlash harorati manfiy 111,3 °C ni tashkil etadi.
5. Etilen oksidining qaynash harorati 10,4 °C ni tashkil etadi.
6. Etilen oksidi bilan havo aralashmasining yuqori portlash bosimi 0,45 MPa ni 

tashkil qiladi.

2-bob. Etilen oksidini tashish, saqlash va ishlab chiqarishda 
xavfsizlik talablari

7. Etilen oksidini tashish, saqlash va ishlab chiqarishda quyidagi xavfsizlik 
talablariga rioya qilinishi kerak:

texnologik bloklar, qurilmalarning toksik va portlash xavfini baholash, 
kimyoviy zararlanish, xodimlarning shikastlanishi yoki shikastlanishi mumkin 
bo‘lgan zonalarning radiuslarini hisoblash;

himoya vositalarining samaradorligi va ishonchliligini ta’minlash;
portlash va yong‘in xavfi bo‘yicha binolar, inshoot va tashqi qurilmalarning 

xavfsizlik toifalarini belgilash;
etilen oksidini ishlab chiqarish va saqlash bino va inshootlari yong‘in xavfsizligi 

talablariga muvofiq yong‘inga qarshi himoya vositalari bilan jihozlanishi;
etilen oksidini tashish, saqlash va ishlab chiqarishda xavfsizlik talablari ushbu 

Qoidalarga asosan amalga oshirilishi.
8. Etilen oksidini O‘zbekiston Respublikasi hududiga olib kirish, tashish, 

saqlash va ishlab chiqarishda xavfsiz foydalanish bilan shug‘ullanuvchi tashkilotlar 
(bundan buyon matnda tashkilotlar deb yuritiladi) hamda ixtisoslashtirilgan loyiha 
tashkiloti tomonidan quyidagi talablar ishlab chiqilishi va O‘zbekiston Respublikasi 
Vazirlar Mahkamasi huzuridagi Sanoat, radiatsiya va yadro xavfsizligi qo‘mitasi 
bilan kelishish kerak:

etilen oksidini ishlab chiqarish va saqlash uchun texnologik bloklar, bino va 
inshootlar hamda tashqi qurilmalarni loyihalari, portlash xavfi toifasi, kimyoviy 
ta’sir va shikastlash hududlari radiusi;

xavfli hududlardagi elektr inshootlariga qo‘yiladigan talablar.
9. XICHOda quyidagi hujjatlar ishlab chiqilishi va O‘zbekiston Respublikasi 

Vazirlar Mahkamasi huzuridagi Sanoat, radiatsiya va yadro xavfsizligi qo‘mitasi 
bilan kelishilgan holda tashkilot rahbari tomonidan tasdiqlanishi kerak:

ishlab chiqarish obyektining ixtisosligini hisobga olgan holda sanoat xavfsizligi 
nazorati to‘g‘risidagi nizom;

yuzaga kelishi mumkin bo‘lgan avariya holatlari, ularning belgilari va 
sabablarini oldini olish chora-tadbirlari, xodimlarning avariya holatlarini bartaraf 
etish va oqibatlarni kamaytirish bo‘yicha bartaraf etish rejasi, texnologik 
reglament.

10. Etilen oksidini ishlab chiqarishga mo‘ljallangan sexlarning tashqi 
qurilmalaridagi ko‘rinarli joylarda xavfsizlik belgilari osib qo‘yilishi kerak.

11. Tashkilotlarda naryad-ruxsatnoma bo‘yicha bajariladigan xavfi yuqori 
bo‘lgan ishlar (ta’mirlash, elektr, portlash, yong‘in, gaz xavfi bo‘lgan ishlar, 
balandlikdagi ishlar) ro‘yxati bo‘lishi kerak.

Xavfi yuqori bo‘lgan ishlarni bajarish ushbu ishning xususiyatiga muvofiq 

sanoat xavfsizligi sohasida bilim va ko‘nikmalarga ega bo‘lgan xodimlar tomonidan 
amalga oshiriladi.

12. Ishlab chiqarish xonalarida, operatorlarning ish joylarida armaturalar, 
nazorat, o‘lchash vositalari va avtomatikaning funksional sxemalari, ishlab 
chiqarishning texnologik sxemasi osib qo‘yiladi.

Uskunalarning raqamlanishi texnologik sxemada, loyihada va reglamentda 
yozilgan raqamlarga mos kelishi kerak.

13. Etilen oksidini, ishlab chiqarishda havo, tuproq, suv havzalarining zararli 
moddalar bilan ifloslanishiga va xodimlarning zaharlanishiga yo‘l qo‘yilmasligi 
kerak.

14. Binolar va inshootlarda portlash va yong‘inlarning oldini olish uchun 
tegishli chora-tadbirlar ishlab chiqilishi va tashkilot rahbari tomonidan tasdiqlanishi 
kerak.

15. Portlash xavfi I va II toifali texnologik bloklar uchun avariya holatida 
bo‘shatish tizimlari avtomatik boshqariladigan harakatlanuvchi qulflash 
moslamalari bilan ta’minlanishi kerak.

Bunda, portlash xavfi III toifali bloklar uchun qo‘lda ishlaydigan moslamadan 
foydalanish mumkin.

16. Etilen oksidini avariya holatida bo‘shatish tizimining sig‘imi texnologik 
jarayonni xavfsiz to‘xtatishni ta’minlaydigan mahsulot miqdorini to‘liq qabul qila 
oladigan darajada bo‘lishi kerak.

17. Portlovchi aralashmalar yoki beqaror birikmalar hosil qilishi mumkin 
bo‘lgan moddalarni o‘z ichiga olgan gaz chiqindilarining bir-biriga aralashishiga 
yo‘l qo‘yilmasligi kerak.

18. Gaz oqimida suyuqlik fazasi mavjud bo‘lsa, gaz chiqarish liniyalarida 
uning kirib kelishini oldini olish uchun qurilmalar o‘rnatilishi kerak.

19. Portlovchi yoki yong‘in xavfi mavjud bo‘lgan mahsulotlar inert gaz 
ta’minoti liniyasiga qaytib kirishi mumkin bo‘lgan texnologik jarayonlarda, 
bunday holatlarning oldini olish maqsadida teskari klapan o‘rnatilishi shart.

20. Etilen oksidini ishlab chiqarish texnologiyasiga o‘zgartirishlar kiritish 
loyihachi bilan kelishgan holda amalga oshirilishi kerak.

21. Texnologik bloklardan aylanma mahsulotlarni avariya holatida chiqarish 
uchun texnologik jihozlar yoki maxsus avariyaviy chiqarish tizimlaridan 
foydalanish mumkin.

Avariyaga qarshi avtomatik himoyalashga mo‘ljallangan tizimlar quyidagi 
talablarga javob berishi kerak:

doimo ishga tayyor (shay) holatda bo‘lishi;
tizimning o‘zida ham, u joylashgan hudud atmosferasida ham portlovchi 

aralashmalar hosil bo‘lishining oldini olishi;
avariya jarayonlarining rivojlanishini to‘xtata olishi;
imkon qadar qisqa ishga tushish (bo‘shash) vaqtiga ega bo‘lishi;
tegishli nazorat va boshqaruv vositalari bilan jihozlangan bo‘lishi.
Avariyaga qarshi avtomatik himoyalashga mo‘ljallangan tizimlardan boshqa 

maqsadlarda foydalanishga yo‘l qo‘yilmaydi.
22. Etilen oksididan foydalanishda kimyoviy reaksiya jarayonlariga, texnologik 

jarayonlarni loyihalash, apparatlar bilan jihozlashga va nazorat qilish, boshqarish, 
signalizatsiya va avariyaga qarshi avtomatik himoyalash tizimlariga qo‘yiladigan 
xavfsizlik talablari ushbu Qoidalarning 1-ilovasiga muvofiq amalga oshiriladi.

23. Etil oksidini ballonlarda tashish, yuk jo‘natuvchi yoki qabul qiluvchining 
attestatsiyadan o‘tgan xodimlari ishtirokida amalga oshirilishi kerak.

24. Etilen oksidini O‘zbekiston Respublikasi hududiga olib kirish, 
tashish, saqlash va ishlab chiqarish hamda foydalanish bilan shug‘ullanuvchi 
tashkilotlarning rahbar va muhandis-texnik xodimlari O‘zbekiston Respublikasi 
Vazirlar Mahkamasining 2025-yil 21-yanvardagi 26-son “Xavfli ishlab chiqarish 
obyektlaridan foydalanuvchi tashkilotlarning rahbar va muhandis-texnik 
xodimlarini attestatsiyadan o‘tkazish tartibini takomillashtirish to‘g‘risida”gi 
qaroriga asosan attestatsiyadan o‘tkazilgan bo‘lishi kerak.

3-bob. Etilen oksidini O‘zbekiston Respublikasi hududiga olib  
kirish va tashishga qo‘yiladigan xavfsizlik talablari

25. Etilen oksidini O‘zbekiston Respublikasi hududiga olib kirish va tashish 
temir yo‘l va avtomobil transportida amalga oshirilishi kerak.

26. Etilen oksidi faqat maxsus mo‘ljallangan, izotermik konstruksiyaga ega 
bo‘lgan temir yo‘l vagon — sisternalarida va tashish vaqtida haroratni nazorat 
qilishni ta’minlagan holda avtomobil transportida amalga oshirilishi kerak.

O‘zbekiston Respublikasi hududida etilen oksidini ballonlarda (kichik, o‘rta 
va katta hajmda) tashishga yo‘l qo‘yiladi.

Etil oksidini tashish bo‘yicha tashkilot tomonidan yuklash va mahkamlash 
sxemasi ishlab chiqilishi va tasdiqlanishi kerak.

27. Tashkilot tomonidan etilen oksidini tashish uchun armaturada qulfi 
bo‘lgan va himoya qopqoqlari bo‘lgan soz holatdagi ballonlarni taqdim etishi 
kerak.

Tashkilot etilen oksidini tashish uchun armaturasi qulflangan va himoya 
qopqoqlari bilan jihozlangan, soz holatdagi ballonlarni taqdim etishi lozim.

Etilen oksidini nosoz, xizmat muddati tugagan, texnik ko‘rikdan o‘tish va 
rejali ta’mirlash muddatlari kechiktirilgan ballonlarda tashishga yo‘l qo‘yilmaydi.

Etilen oksidini tashish ballonlarini tekshirish muddati 8 yilni tashkil etadi.
Ballonlarni etilen oksidi bilan to‘ldirish ballon hajmining 85 foizidan oshmasligi 

kerak.
Ballonlar tashish jarayonida siljib yoki tushib ketishini oldini olish maqsadida 

mahkamlab joylashtirilishi kerak.
28. Etilen oksidi saqlanadigan kichik va o‘rta hajmdagi ballonlar avtomobil 

transportida vertikal holatda, ya’ni himoya qalpoqlari yuqoriga qaratilgan holda, 
maxsus kataklarga joylashtirilgan tarzda tashilishi kerak.

Katta hajmdagi ballonlar esa gorizontal holatda, bir qatorda va mashina 
kuzovining bort balandligining yarmidan oshmaydigan qilib joylashtirilgan holda 
tashilishi kerak.

Barcha ballonlar qopqoqlari (klapanlar) bir tomonga qaratib taxlanishi va 
ballonlar orasida qistirmalari bo‘lishi kerak.

29. Ballonlar tashish vaqtida qopqoq (klapan) qismlari bir tomonga qaratilgan 

holda joylashtirilishi, har bir ballon uchun esa kamida ikkita halqadan iborat, 
qalinligi 25 mm dan kam bo‘lmagan arqon yoki kauchuk halqalar o‘rnatilishi 
kerak.

30. Etilen oksidi ballonlarini yuklash va tushirish ishlari maxsus ajratilgan 
va jihozlangan hududlarda, maxsus tayyorgarlikdan o‘tgan xodimlar tomonidan 
amalga oshirilishi kerak.

Etilen oksidi ballonlarini yuklash va tushirish ishlari kunduzgi vaqtda yoki ish 
joyi yetarlicha yoritilgan taqdirda tungi vaqtda amalga oshirilishi kerak.

31. O‘rta va katta hajmdagi ballonlarni yuklash va tushirish jarayonida yuk 
ko‘tarish mexanizmlari (kran, kran-balka, avtokran) hamda maxsus konstruksiyali 
konteynerlardan foydalanish kerak.

32. Har bir yuk birligi va xavfli yuklari bo‘lgan transport vositasida yukning 
tashish xavfini tavsiflovchi belgilar bo‘lishi kerak.

33. Qadoqlangan mahsulotni tavsiflovchi markirovka quyidagi ma’lumotlarni 
o‘z ichiga olishi kerak:

mahsulot nomi va uning markasi;
ishlab chiqarilgan mamlakatning nomi;
ishlab chiqaruvchi tashkilot nomi, uning tovar belgisi va yuridik manzili;
partiya raqami va ishlab chiqarilgan sanasi (sifat hujjatida ko‘rsatilgan bo‘lsa, 

partiya raqami va ishlab chiqarilgan sanasini kiritmaslik joizdir);
sof og‘irlik;
etilen oksidi ishlab chiqariladigan me’yoriy hujjatning belgilanishi.
34. Yuk jo‘natuvchi etilen oksidi bo‘lgan vagon-sisternalar harakati davomida 

etilen oksidining sizib chiqishi mumkin bo‘lgan holatlarni bartaraf etish maqsadida 
tashkilotlar tomonidan avariya-dispetcherlik xizmatlariga ega bo‘lgan maxsus 
tashkilotlar bilan hamkorlik yo‘lga qo‘yilishi lozim.

35. Poyezd dispetcheri etilen oksidi bo‘lgan vagon sisternasiga hamrohlik 
qiluvchi provodniklarni barcha yaqinlashib kelayotgan manyovr harakatlari haqida 
xabardor qilishi kerak.

36. Tebranish manyovrlarini bajarish yoki etilen oksidi bo‘lgan vagon 
sisternalarini tepalikdan pastga tushirishga yo‘l qo‘yilmaydi.

Poyezdning harakatlanuvchi tarkibni tepalikdan faqat manyovr lokomotiv 
bilan tushirish mumkin.

37. Etilen oksidi bo‘lgan vagon sisternalari poyezdlar yoki shakllangan 
poyezdlar tashqarisidagi stansiyaga qo‘yilganda ular stansiyaning maxsus 
yo‘llariga joylashtirilishi kerak.

Vagon sisternalar birlashtirilgan, ishonchli tarzda mahkamlangan va portativ 
to‘xtash signallari bilan ta’minlangan bo‘lishi kerak.

Vagonlar to‘xtab turgan yo‘llarga olib boradigan o‘qlar boshqa harakatlanuvchi 
tarkibning ushbu yo‘llarga kiritilmaslik uchun berkitilishi kerak.

38. Tashkilotlar xodimlari tarkibida ishtirokida etilen oksidi bo‘lgan yukni 
tashishda avariya holatlarini bartaraf etish bo‘yicha birinchi chora-tadbirlar 
ularning tavsiyalarini inobatga olgan holda amalga oshirilishi kerak.

39. Avtotransportda etilen oksidini tashish Vazirlar Mahkamasining 2011-yil  
16-fevraldagi 35-son “O‘zbekiston Respublikasida xavfli yuklarni avtomobil 

transportida tashish qoidalarini tasdiqlash to‘g‘risida”gi qarori bilan amalga 
oshirilishi kerak.

40. Etilen oksidini transportda tashish yo‘nalishini ta’minlash ushbu tashishni 
bajaradigan tashuvchi tomonidan amalga oshirilishi kerak.

41. Etilen oksidini tashish marshruti va shartlarini tanlashda quyidagilar 
hisobga olinishi kerak:

transport yo‘nalishi, optimal, aholi punktlari, qo‘riqxonalar, arxitektura 
yodgorliklari va dam olish maskanlarini chetlab o‘tadigan bo‘lishi;

xavfli yuklarni aholi punktlari ichida tashishda transport yo‘nalishi markaziy 
ko‘chalar, ko‘ngilochar, madaniy-ma’rifiy, maktabgacha ta’lim, tibbiyot 
muassasalari, odamlar to‘planadigan joylar yaqinidan o‘tmasligi;

avtotransport vositasining ruxsat etilgan tezligi majburiy yo‘l belgilari va 
muayyan yo‘l sharoitlarini hisobga olgan holda belgilanadi, lekin 60 km/s dan 
oshmasligi;

etilen oksidini tashish kunduzi amalga oshirilishi;
ko‘rish imkoniyati 300 m gacha cheklangan hollarda (tuman, yomg‘ir, 

qor yog‘ishi) yoki qiyin yo‘l sharoitida (muzlash, sirpanish ehtimoli) 
harakatlanayotganda, etilen oksidini avtomobil transporti orqali tashishga yo‘l 
qo‘yilmasligi;

etilen oksidini tashiyotgan avtomobil transport vositasi majburiy to‘xtatilganda 
yoki avariya holatida to‘xtab qolganda transport vositasini yo‘ldan olib tashlash 
choralarini ko‘rish, bu talabni bajarishning iloji bo‘lmasa, to‘xtash joyi yo‘l 
harakati qoidalariga muvofiq belgilanishi;

transport vositasini to‘xtatishi va to‘xtab turish vaqtida qo‘l tormozi, qiyalikda 
esa qo‘shimcha sirpanib ketishga qarshi tirgakdan foydalanishi;

avtomobil salonining tomiga o‘rnatilgan miltillovchi mayoq soz holatda 
bo‘lishi va transport vositasi harakatlanayotganda ham, to‘xtash yoki majburiy 
to‘xtab turishda ham ishlab turishi;

etilen oksidini tashuvchi transport vositasi yukning butun yo‘nalishi bo‘yicha 
yoqilg‘i bilan ta’minlanishi.

42. Ballonlarda etilen oksidini tashuvchi transport vositalari yuk xavfi 
to‘g‘risida axborot tizimining ma’lumot taxtalari (belgilari) bilan jihozlangan 
bo‘lishi kerak.

43. Etilen oksidini O‘zbekiston Respublikasi hududiga olib kirish hamda 
tashish ushbu Qoidalar, shuningdek xavfli yuklarni tashishga oid boshqa normativ-
huquqiy hujjatlar talablariga muvofiq amalga oshiriladi.

4-bob. Etilen oksidini omborlarda joylashtirish va saqlashga 
qo‘yiladigan xavfsizlik talablari

44. Etilen oksidi omborlari yong‘inga chidamli va past issiqlik o‘tkazuvchanligi 
bo‘lgan materiallardan qurilishi kerak.

45. Ballonlarda etilen oksidini saqlash uchun mo‘ljallangan ombor uni +10 °C dan 
yuqori bo‘lmagan haroratda ushlab turish uchun sovitish tizimi bilan jihozlangan 
bo‘lishi kerak.

46. Omborxona devorlari, shiftlari va ichki konstruksiyalari qoplami etilen 
oksidining kimyoviy ta’siridan himoya qilishi kerak.

47. Omborxona binolarining pollari silliq yuzaga ega bo‘lishi va kislotaga 
chidamli materiallardan yasalgan bo‘lishi kerak.

48. Ballonlarning germetikligi avariya holatida buzilganida, to‘kilgan 
etilen oksidini yig‘ish uchun ballon hajmidan 10 foiz kattaroq hajmdagi chuqur 
jihozlanishi kerak.

Avariyaviy holatlarda etilen oksidini idishlarga tezkor va uzluksiz 
bo‘shatilishini ta’minlash hamda idishdagi etilen oksidi eritmasini keyinchalik 
neytrallash (zararsizlantirish) tizimiga yo‘naltirish kerak.

49. Etilen oksidi omborining eshiklari avariya holatida suv pardasi bilan 
jihozlangan bo‘lishi kerak.

50. Avariyaviy holatlar yuzaga kelganda etilen oksidi saqlanadigan 
omborxonalarning eshik va darvozalari tez va to‘sqinliksiz ochilishi ta’minlanishi 
kerak.

Etilen oksidi saqlanadigan ballonlar uchun mo‘ljallangan omborxonalarda 
avariya holatida shamollatish tizimini qo‘lda ishga tushirishga yo‘l qo‘yiladi.

51. Etilen oksidi ajralishi mumkin bo‘lgan xonalar etilen oksidi gazlarni 
aniqlash uskunalari (gazoanalizatorlar) bilan jihozlangan bo‘lishi kerak.

52. Avariya holatida shamollatish tizimi gaz analizatorining signali asosida 
avtomatik tarzda ishga tushishi, shuningdek qo‘lda ham ishga tushirilishi 
imkoniyati bo‘lishi kerak.

Etilen oksidi saqlanadigan ballonli omborlar uchun avariya holatida 
shamollatish tizimini qo‘lda ishga tushirishga yo‘l qo‘yiladi.

53. Etilen oksidi bilan ifloslangan havo tozalanishi uchun etilen oksidini 
zararsizlantirish tizimiga yo‘naltirilishi kerak.

54. Neytrallash moslamasi bitta idishdagi etilen oksidini zararsizlantirish 
uchun yetarli bo‘lgan neytrallash vositalari bilan ta’minlanishi kerak.

55. Omborlarda ballonlardagi etilen oksidi quyidagi talablarga muvofiq 
joylashtirilishi kerak:

gorizontal taxlanganda, etilen oksidi ballonlari devorlar yaqinida bir qatorda 
va o‘tish joylari yaqinida ikki qatorda joylashtirishi;

shtabel balandligi ballonlar uchun 2 m dan oshmasligi;
idishlarga har tomonlama o‘tib borish joyi ta’minlangan bo‘lsa, o‘tish joylari 

yaqinida joylashtirishi;
ballonlarni stellajlarga joylashtirishga ruxsat beriladi, ammo ballonlarning 

yuqori qatori pol sathidan 2,5 m dan yuqori bo‘lmasligi;
devor yonida vertikal ravishda taxlanganda, o‘tish joylari yaqinida kichik va 

o‘rta hajmli ballonlarni ikki qatoridan ko‘p bo‘lmagan holda mos ravishda 4 va 2 
qator qilib joylashtirilishi;

etilen oksidi omboriga idishlarni joylashtirish ularning tushishi yoki 
harakatlanishi ehtimolini istisno qilishi va o‘chirish klapanlariga erkin kirishni 
ta’minlashi;

etilen oksidi saqlanadigan ballonlar orasidagi o‘tish yo‘laklari har qanday ballonni 
ombordan xavfsiz tarzda evakuatsiya qilish imkonini beradigan kenglikda bo‘lishi;

o‘tish yo‘lagi kengligi ballon uzunligi 1 metrdan kam bo‘lmasligi.
Bo‘ylama o‘tish yo‘llaridan tashqari, qatorlar bo‘ylab har 10 metrdan 

oshmagan masofada ko‘ndalang (kesishuvchi) o‘tish yo‘llari bo‘lishi kerak.
56. Ombor binolarida bo‘sh idishlarni to‘g‘ridan-to‘g‘ri quyosh nuri va 

yog‘ingarchilik ta’siridan himoya qiluvchi soyabon ostida saqlash kerak.
57. Ballonlarni qabul qilishda birinchi navbatda idishni navbatdagi ko‘rikdan 

o‘tkazish sanasi, ballonning haqiqiy og‘irligining to‘ldirish normasiga muvofiqligi, 
idishning germetikligi va himoya qopqoqlarining mavjudligini tekshirish kerak.

58. Etilen oksidi ballonlarining yangi qabul qilingan partiyalari ombordagi 
turgan boshqa partiyalardagi ballonlar bilan almashib ketmasligi kerak va ular 
o‘lchanishi, idishda pachoq yo‘qligi tekshirilishi, shakli o‘zgarishi, chuqurchalar 
mavjudligi, tiqinlar va qopqoqlarning mavjudligini aniqlash uchun vizual 
tekshirilishi kerak.

59. Etilen oksidini saqlashda qo‘llaniladigan ballonlarni ishlab chiqarishda 
material sifatida mis va uning qotishmalari, kumush va uning qotishmalari, magniy 
va uning qotishmalari, shuningdek, cho‘yandan foydalanishga yo‘l qo‘yilmaydi.

Etilen oksidini tashish va saqlashda foydalaniladigan idishlarni simob va 
uning qotishmalari bilan aloqa qilishga yo‘l qo‘yilmaydi.

60. Etilen oksidini tashish va saqlashda foydalaniladigan idishlarni texnik 
ko‘rikdan o‘tkazish muddati o‘tganda birinchi navbatda bo‘shatish uchun 
yuborilishi kerak.

5-bob. Etilen oksidini to‘kish va quyish jarayonlariga  
qo‘yiladigan xavfsizlik talablari

61. Etilen oksidi uchun saqlash rezervuarlari, yuklash va tushirish estakadalari 
xavfli jarayon parametrlarini kuzatish va nazorat qilish vositalari bilan jihozlangan 
bo‘lishi kerak.

62. O‘rnatish, ta’mirlash, tozalash va shunga o‘xshash ishlar yakunlangach, 
etilen oksidi bilan to‘ldirishdan oldin statsionar va (yoki) mobil rezervuarlarni 
tayyorlash jarayonida portlash xavfini bartaraf etish bo‘yicha zarur choralar 
ko‘rilishi shart.

63. Etilen oksidini to‘kish va quyish stansiyalari avariyaviy holatlarda xavfsiz 
va samarali xizmat ko‘rsatishni ta’minlash maqsadida masofadan boshqariladigan 
tezkor uzuvchi armatura bilan jihozlangan bo‘lishi zarur.

64. Etilen oksidini quyish va temir yo‘l orqali tashish uchun mo‘ljallangan 
sisternalar armatura, nazorat vositalari, to‘kish-quyish, himoya va boshqa 
uskunalar bilan jihozlanishi kerak.

65. Uskunalar beton devor bilan ajratib qo‘yilgan joylarda o‘rnatiladi.
Bunda, uskunalarni aholi to‘planadigan joylarda, ko‘p qavatli va aholi 

yashaydigan joylarda, jamoat va maishiy binolarda hamda ularning yonlarida 
o‘rnatishga yo‘l qo‘yilmaydi.

66. Temir yo‘l sisternalarni to‘kishda ularni o‘z-o‘zidan harakatlanishi, drenaj 
qurilmalarining germetikligi buzilishi va yonuvchan mahsulotlarning atmosferaga 
chiqishining oldini olish choralari ko‘rilishi kerak.

67. Temir yo‘l sisternalarni statsionar, omborxona sig‘imlari (tarqatish-
xarajat) sifatida foydalanishga yo‘l qo‘yilmaydi.

68. Etilen oksidini izotermik vagon-sisternalar va rezervuarlardan to‘kish 
maxsus to‘kish-quyish punktlarida amalga oshirilishi kerak.

69. Izotermik sisternani statsionar sarflash idishi sifatida kichik, o‘rta va 
katta hajmdagi ballonlarga mahsulot quyish uchun foydalanishga yo‘l qo‘yiladi.

Bunda, ushbu sisterna to‘kish-quyish punktiga keltirilgan paytdan boshlab 
72 soat ichida butunlay bo‘shatilishi kerak.

70. To‘kish-quyish punktlarida etilen oksidining qoldiq miqdorini bo‘shatish, 
sisterna va ballonlarni nosozlikka tekshirish ishlari uchun maxsus jihozlangan 
joylar nazarda tutilishi kerak.

71. Etilen oksidini yuklash va tushirish tizimlari uchun rezervuarlar, quvurlar 
va boshqa jihozlarning tuzilishi yuklash va tushirish jarayonlari paytida etilen 
oksidi to‘kilishi va gazlarining atmosferaga chiqishiga yo‘l qo‘ymasligi kerak.

72. To‘ldirish va tushirish tizimlarida etilen oksidini nasos yordamida 
o‘tkazishda chidamli bo‘lmagan materiallardan tayyorlangan qurilmalardan 
foydalanishga yo‘l qo‘yilmaydi.

73. Etilen oksidini to‘ldirish va tushirish punktlari ballonlarni ortiqcha 
to‘ldirishni oldini oluvchi avtomatik qurilmalar bilan jihozlanishi kerak.

74. Etilen oksidini nasoslar bilan to‘ldirish bo‘yicha operatsiyalarni bajarishda 
ularni masofadan turib o‘chirish moslamalaridan foydalaniladi.

O‘chirish moslamalari foydalanish va texnik xizmat ko‘rsatish uchun qulay 
joylarda joylashgan bo‘lishi kerak.

75. Estakadaga etilen oksidi tushadigan quvurlarda avariya yuz berganda 
ushbu quvurlarni o‘chirish uchun tez ishlaydigan o‘chirish moslamalari yoki 
masofadan boshqariladigan klapanlar o‘rnatilishi kerak.

Bunda, ushbu qurilmalar ham joydan, ham masofadan turib (xavfsiz joydan) 
boshqarilishi kerak.

76. Ballonlarga etilen oksidini to‘ldirish va quyish bo‘yicha xavfsiz 
operatsiyalarni ta’minlash uchun quvurlarda bug‘lanishni minimallashtirish, 
kavitatsiya, gidravlik zarbalar va to‘ldirish hamda tushirish tizimining elementlarini 
mexanik ravishda buzilishiga olib kelishi mumkin bo‘lgan hodisalarni bartaraf 
etish choralari ko‘rilishi kerak.

77. Etilen oksidi yuklash va tushirish estakadalari to‘g‘ridan-to‘g‘ri chaqmoq 
urishidan va elektr induksiyasidan himoyalangan bo‘lishi kerak.

78. Quyish va tushirish estakadalarida etilen oksidining gaz va suyuq 
fazalaridan bo‘shatish maqsadida ushbu mahsulotlarni tashkiliy yig‘ish va 
utilizatsiya qilish uchun yuklash-tushirish tizimini tegishli qurilmalarga ulash 
imkoniyati ta’minlanishi kerak.

6-bob. Etilen oksididan foydalanishga qo‘yiladigan xavfsizlik 
talablari

79. Etilen oksidi foydalaniladigan xonalar etilen oksidi tarkibini aniqlash va 
nazorat qilish uchun avtomatik gazni tahlil qilish uskunalari bilan jihozlangan 
bo‘lishi kerak.

80. Havodagi etilen oksidining konsentratsiyasi normadan oshganda 
avtomatik gaz tahlili vositalari signal berishi kerak.

81. Havodagi etilen oksidining 1 mg/m3 ga teng bo‘lgan maksimal ruxsat 
etilgan miqdori qiymatidan oshib ketgan bo‘lsa, yorug‘lik va ovozli signalizatsiya, 
avariya holatida purkash va avariya holatida yutish tizimi bilan o‘zaro bog‘langan 
avariya holatida shamollatish tizimi ishga tushishi kerak.

Gazsimon etilen oksidining texnologik chiqindilari, shuningdek avariya 
holatida shamollatish tizimidan chiqadigan chiqindilar tozalash tizimi (kamida ikki 
bosqichli) bo‘lgan etilen oksidini zararsizlantirish tizimiga yo‘naltirilishi kerak.

Etilen oksidining yutilishi etilen glikol hosil qilingan holda suv bilan so‘riladi.
Etilen oksidini avariya holatlarida zararsizlantirish tizimlari avariya holatini 

bartaraf qilish uchun zararsizlantirish eritmalar zaxirasi bilan ta’minlangan 
bo‘lishi kerak.

82. Ishlab chiqarish obyektidagi idishning germetikligi avariya holatida 
buzilganda to‘kilgan etilen oksidini ushlab qolish uchun idish ostida uning hajmidan 
kamida 10 foiz ko‘proq sig‘imga ega maxsus chuqur (poddon) jihozlanishi kerak.

83. Pollar konstruksiyasi to‘kilgan suyuqliklarning polning istalgan nuqtasidan 
maxsus yig‘ish idishiga oqib tushishini ta’minlaydigan darajadagi nishablikka ega 
bo‘lishi kerak.

84. Ishlab chiqarish maydoni avtomatik avariya holatida purkash hamda 
avariya holatida shamollatish tizimlari bilan jihozlangan bo‘lishi kerak.

85. Avariya holatida shamollatish tizimini ishga tushirish moslamasi quyidagi 
usullarda faollashtirilishi kerak:

avtomatik tarzda gaz analizatori signali orqali;
qo‘lda, kirish eshiklari yaqinida joylashgan boshqaruv qurilmasi orqali.
86. Avariya holatlarida chuqurning konstruksiyasi avariyaviy konteynerlarga 

tez bo‘shatishni ta’minlashi kerak.
Avariyaviy konteynerlardan etilen oksidi eritmasi keyin zararsizlantirish 

tizimiga yuborilishi kerak.
87. Ishlab chiqarish binolarining kirish eshiklari va oynalari gaz analizatorining 

signali bilan avtomatik ravishda ishga tushiriladigan avariya holatida suv to‘sig‘i 
bilan jihozlangan bo‘lishi kerak.

88. Uskunalarning barcha qulflash uzellari va mexanizmlari hamda ishlab 
chiqarishda ishlatiladigan etilen oksidi bo‘lgan idishlar avtomatik gazni tahlil 
qilish uskunalarining signali bilan avtomatik ravishda yoqiladigan hamda avariya 
holatida purkash moslamasi bilan jihozlangan bo‘lishi kerak.

89. Etilen oksididan foydalaniladigan binolar kiruvchi va so‘ruvchi (ta’minot-
chiqarish) shamollatish tizimlari bilan jihozlangan bo‘lishi kerak.

90. Uskunalar va kommunikatsiyalar germetiklangan bo‘lishi va atmosferaga 
chiqariladigan barcha quvurlar olovni to‘suvchi moslamalar bilan jihozlanishi kerak.

91. Binoning ko‘rinadigan joylariga “Diqqat! Yonuvchan modda” va “Ochiq 
olovdan foydalanish taqiqlanadi” ma’nosidagi belgilar joylashtirilishi kerak.

92. Etilen oksidini chiqarishning texnologik sxemasi etilen oksidi bosimini 
nazorat qilishni ta’minlashi va boshqa mahsulotlarning kommunikatsiyalar va 
idishlarga kirishi ehtimolini istisno qilishi kerak.

93. Etilen oksidi ballonlardan suyuq shaklda chiqariladi va bug‘latkichda 
bug‘latiladi.

94. Etilen oksidi ballondan chiqarish u gorizontal holatda bo‘lganda amalga 
oshiriladi. Jo‘mraklar ustma-ust joylashgan bo‘lishi kerak, yuqori jo‘mrak sifon 
orqali gaz fazasiga, pastki jo‘mrak esa suyuqlik fazasiga ulangan bo‘lishi kerak.

95. Ballonlardan suyuq etilen oksidini chiqarish etilen oksidining idishdagi 
o‘zining bosimi hisobiga amalga oshiriladi.

96. Bo‘shatilgan idishdagi qoldiq bosim kamida 0,05 MPa (0,5 kgf/sm2) 
bo‘lishi kerak.

97. Etilen oksidi ballondan chiqarilgandan so‘ng, klapanlar yopilishi va oqish 
yo‘qligi tekshirilishi kerak, so‘ngra tiqinlar va himoya qopqoqlar o‘rnatilishi kerak.

98. Tashish uchun tayyorlangan bo‘sh idishlar muhrlangan bo‘lishi va 
to‘ldirilganidan alohida joylashtirilishi kerak.

99. Texnologik jarayonlarda etilen oksididan foydalanish uchun mo‘ljallangan 
ishlab chiqarish obyektlari ushbu Qoidalarning 2 — 5-boblari talablariga mos 
kelishi kerak.

100. Etilen oksidi zanglamaydigan po‘latdan yasalgan ballonlarga qadoqlanishi 
kerak.

101. Amaldagi xizmat muddati yigirma yildan oshgan uskunalar (bundan 
texnik hujjatlarda uskunaning yaroqlilik muddati ko‘rsatilgan hollar mustasno) 
ekspert tashkilotining sanoat xavfsizligi ekspertizasi natijalariga ko‘ra ijobiy 
xulosasi olingandan so‘ng tashkilot rahbari tomonidan foydalanilishi mumkin.

102. Etilen oksidi bilan aloqada bo‘lgan qistirmalarni ishlab chiqarish uchun 
yuqori tozalikdagi presslangan grafit (98 foiz), grafit to‘ldirgichli zanglamaydigan 
po‘latdan yasalgan spiral o‘ramli qistirmalardan foydalanish kerak.

Qistirma va mahkamlovchi materiallar sifatida elastomerlar, shu jumladan 
tabiiy kauchuk, neopren, nitril, etilen propilen kauchuklar hamda asbest 
qistirmalardan va asbest bilan to‘ldirilgan materiallardan foydalanishga yo‘l 
qo‘yilmaydi.

103. Tibbiyot mahsulotlarini sterilizatsiya qilish yoki urug‘ va qishloq xo‘jaligi 
mahsulotlarini fumigatsiyalash uchun etilen oksididan foydalanadigan tashkilotlar 
etilen oksidini zararsizlantirish tizimi bilan jihozlangan bo‘lishi kerak.

104. Gazsimon etilen oksidining atmosferaga chiqishi, shuningdek uning 
oqova suvlarga, tuproqqa va yer ostiga tushishiga yo‘l qo‘yilmaydi.

7-bob. Shaxsiy himoya vositalariga qo‘yiladigan xavfsizlik  
talablari

105. Etilen oksidini O‘zbekiston Respublikasi hududiga olib kirish, tashish, 
saqlash va ishlab chiqarishda faoliyat yurituvchi xodimlar teri, ko‘z va nafas olish 
organlarini himoya qilish uchun maxsus kiyim-bosh, sanitar kiyim-bosh, maxsus 
poyabzal va boshqa shaxsiy himoya vositalari bilan ta’minlangan bo‘lishi kerak.

106. Havodagi etilen oksidi konsentratsiyasi avtomatik gazni tahlil qilish 
uskunalari o‘lchay oladigan qiymat oralig‘ida bo‘lganida, lekin hajmi bo‘yicha 
0,05 foizdan oshmagan hollarda xodimlar filtrlovchi gazniqoblardan foydalanish 
kerak.

107. Etilen oksidining havodagi miqdori baland bo‘lganda izolyatsiyalangan 
nafas olish apparatlaridan foydalanish kerak.

108. Etilen oksidi ishlab chiqariladigan tashkilotlarning xodimlari quyidagilar 
bo‘yicha bilim va ko‘nikmalarga ega bo‘lishi kerak:

ushbu Qoidalarning 2-ilovasiga muvofiq etilen oksidining fizik va kimyoviy 
xususiyatlari;

favqulodda vaziyatlarda evakuatsiya yo‘llari;
etilen oksididan zararlanishga qarshi shaxsiy himoya usullari va vositalari;
jarohatlangan xodimlarga tez tibbiy yordam ko‘rsatish.
109. Xodimga tez tibbiy yordam ko‘rsatish uchun ishlab chiqarish 

maydonchasida tibbiy yordam qutisi bo‘lishi kerak.

8-bob. Yakunlovchi qoida

110. Ushbu Qoidalar talablarining buzilishida aybdor bo‘lgan shaxslar 
qonunchilik hujjatlariga muvofiq javob beradi.

Portlash xavfi yuqori bo‘lgan etilen oksidini 
O‘zbekiston Respublikasi hududiga olib kirish, 
tashish, saqlash va ishlab chiqarishda xavfsiz 

foydalanish qoidalariga 
1-ILOVA

Etilen oksididan foydalanishda kimyoviy reaksiya  
jarayonlariga, texnologik jarayonlarni loyihalash, apparatlar 

bilan jihozlashga va nazorat qilish, boshqarish, signalizatsiya va 
avariyaga qarshi avtomatik himoyalash tizimlariga qo‘yiladigan 

xavfsizlik talablari

1-bob. Etilen oksididan foydalanishda kimyoviy reaksiya 
jarayonlariga qo‘yiladigan xavfsizlik talablari

1. Bir nechta jarayonlarni (gidrodinamik, issiqlik va massa almashinuvchi, 
reaksion) birlashtirgan texnologik tizimlar tartibga solinadigan parametrlarni 
kuzatish uchun qurilmalar bilan jihozlangan hamda boshqaruv, tartibga solish va 
favqulodda vaziyatlardan himoya qilish vositalari jarayonning barqarorligini va 
portlash xavfsizligini ta’minlashi kerak.

2. Portlash xavfi toifasidagi bloklar uchun reaksiya jarayonlarining texnologik 
uskunalari jarayonning portlash xavfini aniqlaydigan bir yoki bir guruh 
parametrlarni avtomatik boshqarish, tartibga solish va himoya blokirovkalash 
vositalari bilan jihozlangan bo‘lish kerak.

Portlash xavfi I toifali texnologik bloklari bo‘lgan qurilma tarkibiga kiruvchi 
texnologik jihoz har bir xavfli parametr uchun kamida ikkita datchik, nazorat 
qilish va avtomatik favqulodda vaziyatlardan himoya qilish vositalari bilan 
jihozlanishi kerak.

3. Avtomatik favqulodda vaziyatlardan himoya qilish tizimlarini ishga tushishi 
belgilangan dasturlar (algoritmlar) bo‘yicha amalga oshirilishi kerak.

4. Oraliq peroksid birikmalari, qatronlash va siqilish natijasida hosil bo‘ladigan 
portlovchi qo‘shimcha mahsulotlar (polimerizatsiya, polikondensatsiya) hamda 
boshqa moddalarning reaksiya jarayonlarida asbob-uskunalar va quvurlarda 
cho‘kish xavfi yuzaga kelishini oldini olish uchun quyidagilarni inobatga olinishi 
kerak:

kiruvchi xomashyo tarkibida portlovchi moddalarning hosil bo‘lishiga sabab 
bo‘lishi mumkin bo‘lgan aralashmalarni, shuningdek oraliq mahsulotlar tarkibidagi 
beqaror birikmalarni nazorat qilish;

uskunalarda beqaror moddalarning xavfli konsentratsiyasi shakllanishining 
oldini olish maqsadida tegishli ingibitorlarni (reaksiyani sekinlashtiruvchi 
moddalarni) kiritish;

texnologik jarayonda qo‘llaniladigan mahsulotlar bilan bevosita aloqada 
bo‘ladigan konstruktiv materiallarning sifati, shuningdek asbob-uskunalar, 
quvurlar, armaturalar, datchiklar va ularning ishchi yuzalarining tozaligini 
ta’minlash;

qattiq portlovchi va beqaror mahsulotlarning cho‘kish ehtimolini oldini olish 

yoki kamaytirish maqsadida sig‘imli uskunalarda mahsulot va xomashyoning 
uzluksiz sirkulyatsiyasini ta’minlash;

uskunada to‘planib qolgan va xavfli komponentlar bilan boyitilgan reaksiya 
massasini xavfsiz olib tashlashni ta’minlash;

polimerlanishi yoki qatronlanishi mumkin bo‘lgan mahsulotlar uchun saqlash 
rejimlari va muddatlariga, shuningdek ularni tashish qoidalari va shartlariga rioya 
etilishini ta’minlash.

5. Agar asbob-uskunalar va quvurlarning ichki yuzalarida qattiq mahsulot 
yig‘ilishi yoki ularning tiqilib qolishi ehtimoli mavjud bo‘lsa, texnologik tizimlardan 
avariya holatida ishlatiladigan drenaj qurilmalari va ularni xavfsiz olib tashlash 
bo‘yicha chora-tadbirlar, zarur bo‘lganda esa, zaxira uskunalari taqdim etilishi 
kerak.

6. Texnologik jarayonga jalb qilingan moddalarning haddan tashqari qizib 
ketishi, o‘z-o‘zidan yonishi yoki uskunaning qizigan elementlari bilan aloqa qilish 
natijasida portlovchi va yong‘inga xavfli tug‘diruvchi mahsulotlar hosil bo‘lishi 
mumkin.

Bunday holatlarning oldini olish, ya’ni termal parchalanish ehtimolini bartaraf 
etish maqsadida harorat rejimi, mahsulotlarning harakatlanish tezligi va ularning 
yuqori harorat zonasida bo‘lishning maksimal ruxsat etilgan muddati aniqlanadi 
hamda zarur hollarda qayta ko‘rib chiqilib, tartibga solinishi kerak.

7. Texnologik jarayonning nazoratsiz rivojlanishi xavfini bartaraf etish 
uchun uni barqarorlashtirish, avariya holatida zararsizlantirishni ta’minlash va 
qurilmalarni bo‘shatish choralarini ko‘rish kerak.

8. Suyuq fazali jarayonlar uchun asbob-uskunalar undagi suyuqlik darajasini 
kuzatish va tartibga solish tizimlari, belgilangan darajadan oshib ketganda ushbu 
suyuqlikni uskunaga yetkazib berishni avtomatik ravishda o‘chirish vositalari 
yoki toshib ketish ehtimolini bartaraf etadigan boshqa vositalar bilan jihozlanishi 
kerak.

2-bob. Texnologik jarayonlarni loyihalash va apparatlar  
bilan jihozlashga qo‘yiladigan xavfsizlik talablari

9. Texnologik jarayonga kiritilgan texnologik birliklarning portlash xavfi 
toifasiga asoslanib, loyiha asosida ishonchlilik ko‘rsatkichlarini inobatga olib 
uskunalar tanlanishi kerak.

10. Ishlab chiqarishning loyiha hujjatlari va texnologik reglamentlarida 
parametrlarning belgilangan chegaralardan chiqib ketishiga yo‘l qo‘ymaydigan 
usullar va texnik vositalar nazarda tutilishi kerak.

11. Texnologik jarayonni amalga oshirishda texnologik rejim me’yorlaridan 
chetga chiqish holatlarida portlovchi yoki yong‘in xavfi mavjud bo‘lgan 
aralashmalar hosil bo‘lishi mumkin bo‘lgan texnologik qurilmalar inert gazlar, 
flegmatlovchi qo‘shimchalar berish tizimlari yoki portlash xavfini oldini oluvchi 
texnik vositalar bilan jihozlanishi kerak.

Inert gazlar va flegmatizatsiyalovchi qo‘shimchalarni uzatish tizimlarini 
boshqarish texnologik jarayonning o‘tkazilish sharoitlari va xususiyatlariga 
muvofiq, masofadan turib (qo‘lda yoki avtomatik tarzda) amalga oshirilishi lozim.



— 191 — 517-модда35-36 (1211-1212)-ñîí

Ўçáåêèñòîí Ðåñïóáëèêàñè қîíóí÷èëèê òўïëàìè, 2025 é.

Tarkibida I va II toifali portlash xavfi bo‘lgan texnologik bloklarga ega bo‘lgan 
ishlab chiqarishlarda inert muhitlarni yetkazib berishni avtomatik boshqarish 
ta’minlanishi lozim. III toifali texnologik bloklarga ega ishlab chiqarishlarda esa 
masofadan boshqarish yoki joyida qo‘lda, avtomatik bo‘lmagan boshqaruvga 
ruxsat beriladi.

12. Uskunalarni (apparatlar, quvurlar uchastkalari va shu kabilarni) ishga 
tushirish yoki to‘xtatishda texnologik tizimning portlash xavfsizligini ta’minlash 
uchun tizimda portlash xavfi bo‘lgan aralashmalar hosil bo‘lishining oldini oluvchi 
chora-tadbirlar ishlab chiqilishi kerak.

13. Loyiha hujjatlarida texnologik jarayonning o‘ziga xos xususiyatlari 
hisobga olingan holda ishlab chiqiladi hamda uskunani ishga tushirish va 
to‘xtatish rejimlari va tartibi, uni turg‘un zonalar hosil bo‘lishini istisno etadigan 
inert gazlar bilan puflash usullari ishlab chiqiladi.

Loyiha hujjatlarida texnologik jarayonning o‘ziga xos xususiyatlari inobatga 
olingan holda uskunani ishga tushirish va to‘xtatish rejimlari hamda tartibi ishlab 
chiqiladi.

14. Har bir texnologik obyekt uchun inert gazlarning zarur miqdori va ularni 
tashish tizimi texnologik jarayonning o‘ziga xos ishlash xususiyatlari hamda bir 
vaqtning o‘zida yuklash hajmlari inobatga olingan holda aniqlanishi va loyiha 
hujjatlarida belgilab qo‘yilishi kerak.

Inert muhit parametrlari texnologik jarayonning portlash xavfsizligini 
ta’minlash shartidan kelib chiqqan holda aniqlanadi.

15. Loyiha tashkiloti har bir texnologik blok uchun uning energiya salohiyatini 
hisobga olgan holda yonuvchan mahsulotlarning atrof-muhitga chiqishini 
oldini olishga yoki ularning miqdorini imkon qadar cheklashga, shuningdek, 
portlashlarning oldini olishga va ishlab chiqarish xodimlarining jarohatlanishiga 
yo‘l qo‘ymaslikka qaratilgan chora-tadbirlarni ishlab chiqishi kerak.

16. Texnologik jarayonning portlash xavfini belgilovchi parametrlarning 
qiymatlari, ularning o‘zgarishiga yo‘l qo‘yiladigan diapazoni hamda jarayonda 
ishtirok etuvchi moddalar uchun parametrlarning kritik qiymatlari yoki ularning 
majmuasi haqidagi ma’lumotlar asosida texnologik jarayonni ishlab chiquvchi 
tashkilot tomonidan belgilanishi kerak.

17. Uzluksiz ishlaydigan texnologik tizimlar va ularning tarkibiga kiruvchi 
davriy ishlaydigan apparatlarni texnologik liniyadan uzib (yoki ulab) qo‘yish, 
shuningdek uzib qo‘yilgandan so‘ng bajariladigan operatsiyalar portlash xavfining 
oldini olishni ta’minlovchi chora-tadbirlar asosida amalga oshirilishi kerak.

18. Har bir texnologik jarayon uchun kritik parametr qiymatlari to‘plami 
aniqlanadi. Parametrlarni o‘zgartirishning ruxsat etilgan diapazoni texnologik 
jarayonning xususiyatlarini hisobga olgan holda belgilanishi kerak.

Nazorat qilish tizimi va avariyaga qarshi avtomatik himoya tizimining texnik 
tavsiflari jarayon parametrlari qiymatlarining talab qilinadigan diapazondagi 
o‘zgarish tezligiga mos kelishi kerak (qurilmalarning aniqlik sinfi, o‘lchov 
tizimlarining inersiyasi, o‘lchov diapazoni).

19. Uskunalar va quvur liniyasi armaturalari uchun muayyan ish sharoitlarini 
hisobga olgan holda maqbul xizmat muddati belgilanishi kerak.

Xizmat muddati to‘g‘risidagi ma’lumotlar ishlab chiqaruvchi tomonidan 
uskuna va armaturalarning pasportida ko‘rsatilishi kerak.

20. Uskunani avariya holatlariga javob berish qurilmalari bilan ta’minlangan 
bo‘lsa ham undagi yonish manbalarining shakllanishiga yo‘l qo‘ymaslikka 
qaratilgan chora-tadbirlarni ishlab chiqish kerak.

21. Ish muhiti bilan o‘zaro ta’sirlashganda beqaror birikmalar hosil qilishi 
— qayta ishlangan mahsulotlarning portlashiga olib kelishi mumkin bo‘lgan 
materiallardan uskunalar va quvurlarni ishlab chiqarishda foydalanishga yo‘l 
qo‘yilmaydi.

22. Portlash xavfi bo‘lgan I toifali texnologik bloklarga ega qurilmalarda 
portlovchi, yong‘in va zaharli mahsulotlarni tashuvchi I toifali quvur liniyalarining 
payvandlangan qismlari putur yetkazmaydigan usullardan foydalangan holda 
tekshirishdan o‘tkaziladi.

23. Texnologik tizimlar germetik bo‘lishi kerak.
24. Yonuvchan suyuqliklar va yonuvchan gazlar bilan aloqada ishlaydigan 

texnologik asbob-uskunalarning harakatlanuvchi birikmalarini germetizatsiya 
qilish uchun tores turdagi mahkamlash moslamalari qo‘llaniladi.

25. Texnologik uskunalar va quvurlarni tashqi issiqlik izolyatsiyasini o‘rnatish 
zarur bo‘lsa, unga yonuvchan mahsulotlarning tushishidan himoyalovchi choralar 
ko‘riladi.

Uskunaning tashqi yuzalarining harorati va (yoki) issiqlik izolyator qoplamalari 
korpuslarining harorati eng portlovchi va yong‘inga xavfli mahsulotning o‘z-
o‘zidan yonish haroratidan oshmasligi kerak.

Xizmat ko‘rsatuvchi xodimlar kirishi mumkin bo‘lgan joylarda bino ichida 
harorat 35 °C dan va tashqi qurilmalarda 60 °C dan oshmasligi kerak.

26. Texnologik asbob-uskunalarning issiqlik almashinuvi elementlarining 
konstruksiyasi sovitish suvi va texnologik muhitning o‘zaro kirib borishini istisno 
qilishi kerak.

27. Gaz fazali jarayonlar va texnologik jarayon shartlariga ko‘ra, bug‘larning 
kondensatsiyasi mumkin bo‘lgan gaz quvurlari bo‘lgan uskunalar uchun, agar 
kerak bo‘lsa, suyuqlik fazasini yig‘ish va olib tashlash uchun asboblar ta’minlanishi 
kerak.

28. Texnologik asbob-uskunalarni tozalash bo‘yicha davriy ishlarni amalga 
oshirish uchun gidravlika, mexanik yoki kimyoviy tozalash uskunalari taqdim 
etiladi, bu esa ishchining uskuna ichiga kirishini istisno qilishi kerak.

29. Portlovchi va yong‘inga xavfli mahsulotlarga ega qurilmalar suv, bug‘, 
inert gaz quvurlarini ulash uchun qurilmalar va shamollatish moslamalari bilan 
jihozlanishi kerak.

30. Texnologik tizimlar ko‘rsatkichlarni qayd etgan va ularning qiymatlarini 
avariyadan oldingi (zarurat bo‘lganda esa — ogohlantiruvchi) signalizatsiya 
bilan, shuningdek avtomatik rostlash va avariyadan himoya qilish vositalari bilan 
jihozlangan jarayonning portlash xavfini belgilovchi parametrlarni nazorat qilish 
vositalari bilan jihozlanishi kerak.

Agar parametrni avtomatik nazorat qilish va berilgan diapazonda rostlash 
mumkin bo‘lmasa, u holda jarayonning portlash xavfsizligini ta’minlovchi usullar 

va vositalar har bir aniq holat uchun jarayonni o‘tkazish sharoitlarini hisobga 
olgan holda aniqlash kerak.

31. Portlash xavfi bo‘lgan texnologik jarayonlar uchun barcha ish rejimlarida 
ushbu Qoidalarda nazarda tutilgan jarayon parametrlarining yo‘l qo‘yiladigan 
chegaraviy qiymatlaridan chetga chiqishda avariya holati yuzaga kelishining 
oldini oluvchi va berilgan dastur bo‘yicha jarayonni xavfsiz to‘xtatish yoki xavfsiz 
holatga o‘tkazishni ta’minlovchi avariyaga qarshi avtomatik himoya tizimlarini 
nazarda tutish kerak.

32. Avariyaga qarshi avtomatik himoya tizimlari texnologik jarayonni 
boshqarishning umumiy tizimiga kiritiladi.

Avariyaga qarshi avtomatik himoya tizimini ishga tushishi uchun signallarni 
shakllantirish aylanuvchi moddalarning xususiyatlari va jarayonning tabiati bilan 
belgilanadigan parametrlarning ruxsat etilgan chegaraviy qiymatlariga asoslanishi 
kerak.

33. Portlash xavfi I, II va III toifali texnologik bloklar bo‘lgan obyektlarda 
avariyaga qarshi avtomatik himoyalash uchun avtomatlashtirish vositalari 
qo‘llanilishi kerak.

34. Tarkibida portlash xavfi I toifali texnologik bloklar bo‘lgan obyektlar ishga 
tushirishni va ish rejimiga chiqish hamda to‘xtatishni nazorat qilish, boshqarish 
hamda avariyaga qarshi himoya tizimlari bilan jihozlanishi shart.

Tarkibida portlash xavfi I toifasiga kiruvchi texnologik bloklar bo‘lgan 
obyektlar ishga tushirish, ish rejimiga o‘tish va to‘xtatish jarayonlarini nazorat 
qilish, boshqarish hamda avariyaviy holatlarga qarshi himoya tizimlari bilan 
jihozlangan bo‘lishi kerak.

35. Texnologik tizimning energiya barqarorligi unga ulangan agregatlarning 
portlash xavfi toifasi, texnologik jarayonning o‘ziga xos xususiyatlari hamda 
energiyaga bo‘lgan talabni inobatga olingan holda, elektr ta’minotining oqilona 
sxemasi orqali ta’minlanadi.

Bunday tizim majburiy ravishda asosiy va zaxira (muqobil) quvvat manbalariga 
ega bo‘lishi shart bo‘lib, ularning ishonchliligi quyidagi holatlarning oldini olishi 
kerak:

tizimning germetikligi buzilishi (harakatlanuvchi ulanishlarning 
germetizatsiyasi buzilishi, ortiqcha bosim natijasida uskuna buzilishi);

tizimda portlovchi muhitning shakllanishi (reaksion zonada mahsulotlarning 
bo‘lish vaqtining oshishi, unga kiradigan mahsulotlar nisbatining buzilishi, 
nazoratsiz jarayonlarning rivojlanishi).

Energiya barqarorligini tavsiflovchi parametrlar, ushbu barqarorlikni 
ta’minlash vositalari va usullari jarayonni ishlab chiqishda aniqlanib tartibga 
solinishi kerak.

36. Havo bilan birga portlovchi aralashmalar hosil qilish qobiliyatiga ega 
bo‘lgan yonuvchan mahsulotlar (gazsimon va suyuq) bilan ishlov beriladigan 
texnologik tizimlar germetik tarzda muhrlangan bo‘lishi kerak va barcha ish 
rejimlarida atrof-muhitda ushbu moddalarning xavfli konsentratsiyasining paydo 
bo‘lishiga yo‘l qo‘yilmaydi.

3-bob. Texnologik jarayonlarni nazorat qilish, boshqarish, 
signalizatsiya va avariyaga qarshi avtomatik himoyalash  

tizimlariga qo‘yiladigan xavfsizlik talablari

1-§. Texnologik jarayonlarni boshqarish tizimlari

37. Texnologik jarayonlarni nazorat qilish tizimlari avariyaga qarshi avtomatik 
himoyalash tizimlari jarayon parametrlarini saqlashning belgilangan aniqligini, 
texnologik jarayonlarning ishonchliligi va xavfsizligini ta’minlashi kerak.

38. Texnologik jarayonlarning ishonchliligi, tezligi, o‘lchash tizimlarining 
ruxsat etilgan xatoligi va boshqa texnik tavsiflardan kelib chiqqan holda nazorat, 
boshqaruv va avariya holatlarida harakat qilish portlash xavfi toifasiga qarab 
amalga oshirilishi kerak.

49. Optimal usullar va avtomatik avariya holatlaridan himoya qilish vositalari 
texnologik obyektlarning xavf-xatarlarini tahlil qilish, yuzaga kelishi mumkin 
bo‘lgan avariya holatlarining paydo bo‘lishi va rivojlanishi shartlari, texnologik 
jarayonlarning xususiyatlari va uskunalar bilan jihozlanganligi asosida tanlanadi.

Avariyadan himoyalash tizimlari uchun vositalarni oqilona tanlash ularning 
ishonchliligi, ishlash tezligi va aniqligini hisobga olgan holda amalga oshirilishi 
kerak.

40. Ishlab chiqarish binolari va tashqi qurilmalarning portlash xavfli zonalarida 
elektr jihozlari va nazorat, boshqaruv va avariya xavfsizligi tizimlari elementlarini, 
shuningdek, aloqa va ogohlantirish tizimlarini joylashtirish kerak.

41. Portlash xavfli hududlarda havoning gaz bilan ifloslanishini ko‘rsatish 
uchun yorug‘lik va ovozli signalizatsiya qurilmalari o‘rnatilishi kerak.

42. Avariya holatlarini bartaraf etish rejasi asosida foydalaniladigan avtomatik 
jihozlar, texnologik reglamentga muvofiq belgilanishi kerak.

43. Kuzatuv, nazorat qilish va avariyani bartaraf etish tizimlari, shuningdek, 
aloqa va xabar berish tizimlari ularning funksional maqsadi, himoya sozlamalari 
qiymatlari va kuzatilayotgan parametrlarning kritik qiymatlarini aniq aks 
ettiruvchi tegishli yozuvlar bilan belgilanadi.

44. Nazorat, boshqaruv va avariya holatlardan himoya qilish tizimlarini, 
shuningdek aloqa va xabar berish tizimlarini joylashtirish texnik xizmat ko‘rsatish 
uchun qulay va xavfsiz joylarda amalga oshiriladi.

45. Etilen oksidi saqlanadigan joylarda tebranish, texnologik mahsulotlar 
bilan ifloslanish, tizimlarning aniqligi, ishonchliligi va tezligiga ta’sir qiluvchi 
mexanik va boshqa zararli ta’sirlarni sodir bo‘lishiga yo‘l qo‘yilmaydi.

46. Texnologik tizimlarga o‘zgartirish kiritishda va ularning elementlarini, 
uskunalar va quvurlarni germetikligini buzmasdan demontaj qilish imkoniyatini 
yaratuvchi chora-tadbirlar va vositalar nazarda tutilishi kerak.

47. Portlash xavfi I toifali texnologik bloklari bo‘lgan obyektlarni o‘z ichiga 
olgan jarayonlar (elektron boshqaruv va avtomatlashtirish uskunalari), jumladan 
hisoblash uskunalari avtomatik texnologik jarayonlarni boshqarish tizimlari bilan 
jihozlanishi kerak.

48. Texnologik jarayonlarni boshqarish tizimini avtomatlashtirish quyidagi 
talablarga javob berishi kerak:

jarayon parametrlarini doimiy nazorat qilish va ularning tartibga solinadigan 
qiymatlarini saqlab turish rejimini boshqarish;

texnologik jarayonlarni boshqarish tizimi uskunasini soz holatini doimo 
nazorat qilish, tizim ishlab ketishini ro‘yxatdan o‘tkazish va kuzatish;

obyekt ichidagi havo sifatini doimiy monitoring qilish;
parametrlarning tanqidiy qiymatlarga o‘zgarishini doimiy tahlil qilish va sodir 

bo‘lishi mumkin bo‘lgan avariyani bashorat qilish;
avariya holatini bartaraf etish tizimlarining ishlashi, optimal nazorat 

tadbirlarini tanlash va amalga oshirish;
texnologik jarayonlarni boshqarish tizimi uskunalarining uzluksiz va ishonchli 

ishlashi, shuningdek optimal boshqaruv tizimini tanlash va samarali amalga 
oshirilishi ta’minlanishi;

yuqori darajadagi boshqaruv tizimiga obyektning xavfsizlik holati to‘g‘risida 
ma’lumot berish.

49. Boshqaruv xonalarida portlash xavfini belgilovchi (parametrlarining 
ogohlantiruvchi qiymatlariga erishilganda) yorug‘lik va tovush signalizatsiyasi 
o‘rnatilishi kerak.

Yorug‘lik va tovush signalizatsiyasining ishga yaroqliligi yiliga kamida 1 
marotaba tekshirilishi kerak.

50. Har bir texnologik tizim uchun unga kiritilgan texnologik birliklarning 
portlash xavfini kamaytirishda quyidagi choralarni ko‘zda tutish kerak:

texnologik asbob-uskunalar ichidagi portlashlar va yong‘inlarni oldini olish;
texnologik asbob-uskunalarni vayron bo‘lishdan himoya qilish va avariya 

holatlarda bosimni pasaytirishda undan yonuvchi moddalarning atmosferaga 
chiqishini maksimal darajada cheklash;

sanoat bino va inshootlari, tashqi qurilmalarida portlash va yong‘inlar 
ehtimolini bartaraf etish;

sanoat bino va inshootlari va tashqi qurilmalardagi portlashlar va yong‘inlarni 
og‘ir oqibatlarini kamaytirish.

2-§. Avariyaga qarshi avtomatik himoya tizimlari

51. Avariyaviy holatlarda avariyaga qarshi avtomatik himoya tizimlarini 
ishonchliligi va ta’sir qilish muddati, loyihaning texnologik qismi talablarini 
hisobga olgan holda, avariya holatlarda avtomatik himoya tizimlarini ishlab 
chiquvchilari tomonidan belgilanadi.

Obyektga kiritilgan texnologik bloklarning portlash xavfi va mumkin bo‘lgan 
avariyaning rivojlanish vaqti hisobga olinadi.

Avtomatik himoya tizimlarining ishga tushish vaqti jarayonning xavfli 
rivojlanishini oldini oladigan darajada bo‘lishi kerak.

Avtomatik himoya tizimlarida jarayonning portlash xavfini aniqlaydigan 
parametrlarni kuzatish uchun ko‘p nuqtali qurilmalardan foydalanish taqiqlanadi.

52. Portlovchi texnologik obyektlar uchun nazorat qilish, boshqarish va 
avariya xavfsizligi tizimlari kompleks sinovdan o‘tkazilishi kerak.

Seriyali ishlab chiqarilgan qurilmalar, qurilmalarni ishlab chiqaruvchi 

tashkilotlar tomonidan stend sinovlari natijalariga ko‘ra yaroqliligi yuzasidan 
tekshiruvdan o‘tkaziladi.

Tekshiruv natijalari uskuna pasportida qayd etilishi kerak.
Nazorat qilish, boshqarish va avariya xavfsizligi tizimlaridagi qurilmalar 

quyidagi talablarga javob berishi kerak:
nosozliklarning o‘rtacha kvadrat og‘ishi (X) matematik kutish qiymatining 

M(X) 0,2 dan ko‘p emas bo‘lishi;
qurilmalarning uzluksiz ishlash muddati 360 soatdan kam bo‘lmasligi;
elementlar va asboblarning ishlashi, ishga tushirish vaqti tugagan vaqtdan 

boshlab M (X) matematik kutilish qiymatining 0,3 qismigacha bo‘lgan davrda 
amalga oshirilishi.

53. Texnologik obyektlar va ularning tarkibiy elementlari uchun avtomatik 
himoya tizimlarini tanlash, himoya ostidagi obyektning butun ekspluatatsiya 
(foydalanish) davrida ya’ni ta’mirlash oralig‘i mobaynida uzluksiz ishlashini 
ta’minlash, shuningdek, texnik xizmat ko‘rsatish va ta’mirlashga oid belgilangan 
talablarga muvofiqligini hisobga olgan holda amalga oshiriladi.

Boshqaruv tizimining nosozligi yoki ishlamay qolishi avariya holatlardan 
himoya tizimining funksional ishlashiga ta’sir ko‘rsatmasligi lozim.

54. Avtomatik himoya tizimlari texnologik jarayonning normal borishi, 
buzilishining tasodifiy va qisqa muddatli signallaridan faollashishi, shu jumladan 
zaxira yoki avariya holatlarida quvvat manbaiga o‘tgan taqdirda ishga tushishi 
istisno qilinishi kerak.

55. Nazorat va avariyalardan himoya tizimlarini ta’minlovchi elektroenergiya 
o‘chganida yoki siqilgan havo yetkazib berish to‘xtatilganda, ular texnologik 
obyektni xavfsiz holatga o‘tkazishni ta’minlashi kerak.

Elektr quvvati tiklanganda ushbu tizimlarda o‘zboshimchalik bilan almashtirish 
imkoniyatini istisno qilish kerak.

Avtomatik himoya tizimlari ishga tushirilgandan so‘ng texnologik obyektni 
ish holatiga qaytarish texnik xodimlar tomonidan amalga oshiriladi.

56. Loyiha hujjatlarida, texnologik reglamentlarda va barcha portlash xavfi 
toifalarining texnologik bloklari bo‘lgan obyektlar uchun avariyadan himoya 
tizimlarining ro‘yxatlarida xavfli parametrlarni himoya qilish moslamalari bilan 
bir qatorda muhim parametr qiymatlari chegaralari ko‘rsatilgan bo‘lishi kerak.

57. Avtomatik himoya tizimlarining sozlamalari qiymatlari o‘lchov 
vositalarining signalizatsiya qurilmalari ishlashidagi xatolar, tizimning tezligi, 
parametrlarning mumkin bo‘lgan o‘zgarish tezligi va texnologik blokning portlash 
xavfi toifasini hisobga olgan holda aniqlanadi.

Avtomatik himoya tizimlarining javob vaqti parametrning ogohlantirish 
qiymatidan maksimal ruxsat etilgan qiymatga o‘tishi uchun zarur bo‘lgan vaqtdan 
kamroq bo‘lishi kerak.

Uskunalarning qiymatlari loyihada va texnologik reglamentda keltiriladi.
58. Portlash xavfi har qanday toifadagi texnologik bloklarga ega bo‘lgan 

obyektlar uchun obyektlarning portlash xavfini belgilovchi parametrlarning 
ogohlantiruvchi qiymatlari bo‘yicha avariyadan oldingi signalizatsiya nazarda 
tutilishi kerak.

59. Avtomatik himoya tizimlarining bajarish mexanizmlari, ushbu 
mexanizmlardagi chegaraviy holat ko‘rsatkichlaridan tashqari, boshqaruv 
xonasida chegaraviy holatlarini ko‘rsatishga imkon beruvchi qurilmalarga ega 
bo‘lishi kerak.

60. Avariya holatida avtomatik himoya tizimlarining ishonchliligi har xil 
turdagi apparaturalar bilan zahiralash, vaqtinchalik, funksional va o‘z-o‘zini 
diagnostika tizimlari bilan ta’minlanishi kerak.

Zahiralashning yetarliligi va uning turlari loyiha ishlab chiqaruvchi tomonidan 
asoslanishi kerak.

61. Portlash xavfi I toifasiga kiruvchi texnologik bloklarga ega obyektlarda, 
portlash xavfini aniqlovchi parametrlarni nazorat qilishning ishonchliligini 
ta’minlash uchun kuzatuv tizimlari takrorlanuvchan bo‘lishi, texnologik jihatdan 
bog‘liq parametrlar qiymatlarini taqqoslay olishi hamda tizimning ish holatini 
nazorat qiluvchi o‘z-o‘zini diagnostika funksiyasiga ega bo‘lishi kerak.

Portlash xavfi II va III toifasiga kiruvchi texnologik bloklarga ega obyektlarda, 
kritik qiymatlarga ega bo‘lgan monitoring parametrlarining ishonchliligini 
ta’minlash uchun texnik yechimlar loyihachi tomonidan ishlab chiqilishi kerak.

62. Portlash xavfi mavjud bo‘lgan har qanday toifadagi texnologik bloklarga 
ega obyektlarda avariyaviy himoya tizimlarida blokdan chiqarish (ya’ni chetlab 
o‘tish) kalitlarini o‘rnatishga faqatgina uskunalarni ishga tushirish, to‘xtatish 
yoki almashtirish jarayonlarini xavfsiz amalga oshirish zarur bo‘lgan hollardagina 
ruxsat etilishi kerak.

Himoya parametrlarini va ularning o‘chirishning barcha holatlarini 
davomiyligini qayd etadigan qurilmalar taqdim etiladi.

63. Portlash xavfi I toifasiga kiruvchi texnologik bloklarda portlash xavfini 
aniqlovchi parametrlarning monitoringi alohida namunalar olish nuqtalarida 
joylashtirilgan, kamida ikkita o‘zaro mustaqil datchiklar orqali ta’minlanishi kerak.

64. Har bir aniq hollarda jarayonning portlash xavfliligini belgilaydigan 
nazorat qiluvchi parametrlar ro‘yxati jarayonni ishlab chiquvchisi tomonidan 
tuzilishi kerak.

3-§ Avariya holatlarini bartaraf etish qurilmalari

65. Texnologik tizimlarda avariyalarning oldini olish va ularning rivojlanishiga 
yo‘l qo‘ymaslik uchun avariya holatlarini bartaraf etish qurilmalardan foydalanish 
kerak.

66. Avariyalarning oldini olish va ularning rivojlanishini to‘xtatish uchun 
texnologik tizimlarda yopuvchi armaturalar, to‘suvchi klapanlar va boshqa o‘chirish 
moslamalari, bosim ortishiga qarshi himoya vositalari, yong‘inni o‘chirishning 
birlamchi vositalari qo‘llanilishi kerak.

67. Usullar va vositalarni tanlash, himoya qilish tizimi elementlarining ishlash 
ketma-ketligini ishlab chiqish, avariyalarning rivojlanishini bartaraf etish va oldini 
olish texnologik jarayonning xususiyatlarini va obyektga kiruvchi texnologik 
bloklarning portlash xavfi toifasini hisobga olgan holda loyiha hujjatlarida 
belgilanishi va texnologik reglamentda aks ettirilishi kerak.

68. Himoya tizimi elementlarining ishga tushish tartibi, usul va vositalarni 

tanlash, avariyalarni rivojlanishini bartaraf etish va ularni oldini olish loyiha 
hujjatlarida aks ettirilishi kerak.

69. Barcha portlash xavfi toifasiga kiruvchi texnologik bloklarda, shuningdek 
yonuvchan muhitlarning oksidlovchi moddalarga nisbati tartibga solinadigan 
barcha tizimlarda avariya holatlarida o‘chirish maqsadida tezkorlik va ishonchlilik 
talablari asosida yopuvchi-nazorat armaturasi to‘suvchi moslama sifatida 
qo‘llanilishiga ruxsat beriladi.

70. Uskunaga o‘rnatilgan himoya vositalari ishlab ketganda, xizmat 
ko‘rsatayotgan xodimlarni jarohatlanishi va portlash xavfi bor mahsulotlarni ish 
joylariga va atrof-muhitga chiqarib yuborilishining oldi olinishi kerak.

71. Texnologik tizimlarni portlashdan himoyalash uchun qo‘llanadigan 
armatura, saqlash moslamalari, alangani kengayib ketishiga yo‘l qo‘ymaydigan 
vositalarni tayyorlash, sinash va montaj qilishda muvofiqlik pasportiga ega 
moslamalardan foydalanish kerak.

72. Portlash xavfi mavjud bo‘lgan mahsulotli texnologik apparatlar (quvurlar)
da saqlash moslamalarini o‘rnatishda, ularning minimal ishlash chastotasini 
ta’minlaydigan texnik vositalar va avtomatik tartibga solish tizimlari ko‘zda 
tutilishi kerak.

73. Apparatlar va bosim ortishiga qarshi himoya qilish vositalarini tanlash, 
hisoblash va ishlatish amaldagi normativ hujjatlarga muvofiq amalga oshiriladi.

4-§ Avtomatik gazni tahlil qilish uskunalari

74. Etilen oksidi chiqishi mumkin bo‘lgan binolar etilen oksidi tarkibini 
aniqlash va nazorat qilish uchun avtomatik gazni tahlil qilish uskunalari bilan 
jihozlangan bo‘lishi kerak.

75. Avtomatik gazni tahlil qilish uskunalari quyidagi talablarga javob berishi 
lozim:

doimiy ishlash rejimida va real vaqt rejimida etilen oksidi konsentratsiyasini 
aniqlash imkoniyatiga ega bo‘lishi;

aniqlik va ishonchlilik darajasi yuqori bo‘lishi, sanoat sharoitlarida muhitning 
agressivligi va harorat o‘zgarishlariga chidamli bo‘lishi;

signalizatsiya tizimlari bilan integratsiyalashgan bo‘lishi (yorug‘lik, ovozli va 
masofaviy signal uzatish funksiyalari);

me’yoriy chegaralar (maksimal ruxsat etilgan konsentratsiya) oshgan holatda 
avtomatik tarzda avariya holatida shamollatish, yuvish yoki to‘suvchi tizimlarni 
ishga tushirishni ta’minlashi;

qayta kalibrlash (tekshirish) va servis xizmatlari uchun qulay kirish 
imkoniyatlari mavjud bo‘lishi.

76. Avtomatik gazni tahlil qilish uskunalari etilen oksidining konsentratsiyasini 
doimiy monitoring qilish, aniqlangan xavf darajalariga javoban tezkor signal 
berish va tegishli avariya holatida shamollatish tizimlarni ishga tushirish uchun 
mo‘ljallangan bo‘lishi kerak.

77. Avariya holatida shamollatish tizimidan chiqariladigan chiqindilar etilen 
oksidini zararsizlantirishga mo‘ljallangan sanitariya kolonnasiga yo‘naltirilishi 
kerak.

78. Etilen oksidini avariya holatida zararsizlantirish tizimlari avariya holatini 
bartaraf qilish uchun yetarli miqdordagi zararsizlantirish eritmalar zaxirasi bilan 
ta’minlangan bo‘lishi kerak.

79. Datchik yoki namuna olish analizatorlarni o‘rnatish joylari va soni 
loyihada belgilanishi kerak.

80. Portlash xavfi bo‘lgan texnologik yangi jarayonlar va asbob-uskunalarni 
montaj qilish, ta’mirlash va ishga tushirish, shuningdek suyultirilgan uglevodorod 
gaz saqlanadigan idishlar hamda hajmi 150 litrdan yuqori bo‘lgan ballonlar 
guruhini montaj qilish ishlari O‘zbekiston Respublikasi hududiga olib kirish, 
tashish, saqlash va ishlab chiqarishda xavfsiz foydalanish bilan shug‘ullanuvchi 
tashkilotlar tomonidan amalga oshiriladi.

Portlash xavfi yuqori bo‘lgan etilen oksidini 
O‘zbekiston Respublikasi hududiga olib kirish, 
tashish, saqlash va ishlab chiqarishda xavfsiz 

foydalanish qoidalariga 
2-ILOVA

Etilen oksidining fizik va kimyoviy xususiyatlari

1. Etilen oksidi (etilenoksiid, oksiran, 1, 2-epoksietan) C
2
N
4
O formulali organik 

moddadir. Shirin hidli bu rangsiz gaz etilenning hosilasi bo‘lib, oddiy epoksid — 
bitta kislorod atomi va ikkita metilen guruhi bo‘lgan uch a’zoli geterotsikldir.

Molekulyar tuzilishining o‘ziga xos xususiyatlari sababli, etilen oksidi sikl 
ochilishi bilan qo‘shilish reaksiyalariga uchraydi va shunga oson polimerlanishadi.

Etilen oksidi asosiy organik sintezning muhim obyektlaridan biri bo‘lib, 
ko‘plab kimyoviy moddalar va yarim tayyor mahsulotlar, xususan etilen glikollar, 
etanolaminlar, oddiy va murakkab glikol va poliglikol efirlari va boshqa birikmalarni 
olish uchun keng qo‘llaniladi.

2. Suyultirilgan holatda etilen oksidi yonuvchan, portlovchi va yonish xavfi 
bo‘lgan suyuqlik bo‘lib, quyidagi xususiyatlarga ega hisoblanadi:

qaynash nuqtasi — 10,4 °C;
chaqnash nuqtasi — minus 18 °C;
o‘z-o‘zidan yonish harorati — 430 °C;
olov tarqalishi konsentratsiyasi chegaralari pastki — 3,2, yuqori — 100 foiz 

(hajm);
maksimal portlash bosimi portlash sharoitlariga qarab bosimdan 16 baravar 

yuqori bo‘lishi mumkin;
normal olov tarqalish tezligi 0,895 m/s.
3. Etilen oksidi katalizatorlar (alyuminiy, temir va qalayning suvsiz xloridlari, 

alyuminiy va temir oksidlari, metall kaliy, ishqorli metallar gidroksidlari, kislotalar, 
organik asoslar va ammiak) bilan aloqa qilganda parchalanishi yoki polimerlanishi 
mumkin.

Etilen oksidining tez parchalanishi yoki polimerizatsiyasi portlashga olib 
kelishi mumkin bo‘lgan issiqlik chiqishi bilan birga keladi. Reaksiya hatto xona 

haroratida ham tezlashadi, bu 30 C dan yuqori haroratlarda portlashga olib kelishi 
mumkin.

4. Etilen oksididan foydalanganda yong‘in xavfsizligi va portlash xavfsizligi 
talablariga rioya qilinishi kerak.

5. Etilen oksidi inson tanasiga yuqori nafas yo‘llari orqali kirishi mumkin. Ish 
joyi havosida etilen oksidining ruxsat etilgan maksimal konsentratsiyasi (PDK) 
3 mg/m3 (maksimal bir martalik), 1,3 mg/m3 (o‘rtacha bir ish kunida)ni tashkil 
etadi.

6. Etilen oksidi zaharlash va narkotik ta’sirga ega maksimal ruxsat etilgan 
konsentratsiyadan oshib ketadigan konsentratsiyalarda etilen oksidining nafas 
orqali kirishi o‘tkir zaharlanish va surunkali intoksikatsiyaga olib kelishi mumkin.

Etilen oksidi teriga, yuqori nafas yo‘llarining shilliq pardalariga va ko‘zlarga 
tushganda tirnash xususiyati beruvchi ta’sirga ega hisoblanadi.

7. Etilen oksidi kanserogen hisoblanadi.
8. Etilen oksidi issiqlik ta’sirida kuchli polimerlanadi (o‘z-o‘zidan reaksiyaga 

kirishadi).
Etilen oksidi oksidlovchi moddalar (perxloratlar, peroksidlar, permanganatlar, 

xloratlar, nitratlar, xlor, brom va ftor) va havo ishtirokida juda portlovchi 
hisoblanadi.

9. Etilen oksidi ammiak, metallar (kaliy, kumush, simob), spirtlar, 
merkaptanlar, sianidlar, aminlar va galogenlangan uglevodorodlar (metilenxlorid 
va trikloretilen) bilan mos kelmaydi.

O‘ZBEKISTON RESPUBLIKASI  
QURILISH VA UY-JOY KOMMUNAL XO‘JALIGI VAZIRINING 

BUYRUG‘I

518 Qurilish obyektlarida QR-kodli (matrik shtrixli kod) 
pasport o‘rnatish tartibi to‘g‘risidagi nizomni tasdiqlash 

haqida*

O‘zbekiston Respublikasi Adliya vazirligi tomonidan 2025-yil  
26-avgustda ro‘yxatdan o‘tkazildi, ro‘yxat raqami 3672

O‘zbekiston Respublikasi Prezidentining 2025-yil 14-apreldagi PF–66-son 
“Qurilish va uy-joy kommunal xo‘jaligi sohasida davlat nazoratini samarali tashkil 
qilish chora-tadbirlari to‘g‘risida”gi Farmoniga muvofiq buyuraman:

1. Qurilish obyektlarida QR-kodli (matrik shtrixli kod) pasport o‘rnatish 
tartibi to‘g‘risidagi nizom ilovaga muvofiq tasdiqlansin.

2. Mazkur buyruq O‘zbekiston Respublikasi Prezidenti huzuridagi Tadbirkorlik 
subyektlarining huquqlari va qonuniy manfaatlarini himoya qilish bo‘yicha vakil, 
Savdo-sanoat palatasi hamda Vazirlar Mahkamasi huzuridagi Qurilish va uy-joy 
kommunal xo‘jaligi sohasida nazorat qilish inspeksiyasi bilan kelishilgan.

3. Mazkur buyruq 2025-yil 1-sentabrdan e’tiboran kuchga kiradi.

Vazir 							       Sh. XIDOYATOV

Toshkent sh., 
2025-yil 20-avgust, 

01/2-40-son

Kelishildi:

Tadbirkorlik subyektlarining huquqlari  
va qonuniy manfaatlarini himoya qilish  
bo‘yicha vakil o‘rinbosari 				    J. URUNOV

2025-yil 19-avgust

Savdo-sanoat palatasi raisi 				    D. VAXABOV

2025-yil 19-avgust

Qurilish va uy-joy kommunal xo‘jaligi  
sohasida nazorat qilish inspeksiyasi  
boshlig‘ining birinchi o‘rinbosari 			   J. JABBOROV

2025-yil 19-avgust

* Ushbu buyruq «Qonunchilik ma’lumotlari milliy bazasi»da 2025-yil 26-avgustda e’lon qilingan.

O‘zbekiston Respublikasi  
qurilish va uy-joy kommunal xo‘jaligi vazirining 
2025-yil 20-avgustdagi 01/2-40-son buyrug‘iga 

ILOVA

Qurilish obyektlarida QR-kodli (matrik shtrixli kod) pasport 
o‘rnatish tartibi to‘g‘risidagi 

NIZOM

Mazkur Nizom qurilish obyektlarida QR-kodli (matrik shtrixli kod) pasportni 
o‘rnatish tartibini belgilaydi.

1-bob. Umumiy qoidalar

1. Ushbu Nizom talablari Qurilish va uy-joy kommunal xo‘jaligi sohasida 
nazorat qilish hududiy inspeksiyalarida (bundan buyon matnda hududiy 
inspeksiyalar deb yuritiladi) ro‘yxatdan o‘tgan barcha qurilish obyektlariga 
nisbatan tatbiq etiladi.

2. Mazkur Nizom talablari davlat sirlari bilan bog‘liq bo‘lgan obyektlarga 
nisbatan tatbiq etilmaydi.

3. Ushbu Nizomda quyidagi asosiy tushunchalardan foydalanilgan:
QR-kodli (matrik shtrixli kod) pasport — qurilayotgan obyekt 

tashqarisiga joylashtiriladigan va obyekt haqidagi ma’lumotlarni (obyekt nomi, 
ruxsatnoma raqami, qurilish muddati va boshqalar), mas’ul shaxslar bilan 
bog‘lanish imkoniyatlarini hamda elektron pasportga havolani o‘z ichiga oluvchi 
axborot majmui;

buyurtmachi — obyektlarni qurish, rekonstruksiya qilish, ta’mirlash va 
buzishning amalga oshirilishini ta’minlovchi, shuningdek shu maqsadlarda loyiha-
qidiruv, ekspertlik, qurilish-montaj va nazorat ishlarini bajarish uchun tegishli 
tashkilotlar bilan shartnomalar tuzuvchi jismoniy yoki yuridik shaxs.

2-bob. QR-kodli (matrik shtrixli kod) pasport tayyorlash,  
o‘rnatish tartibi hamda muddatlari

4. QR-kodli (matrik shtrixli kod) pasport qurilish obyekti hududiy 
inspeksiyalarda ro‘yxatdan o‘tgan kunda buyurtmachi tomonidan obyektning 
kirish qismiga yoki barcha uchun ko‘rinadigan joyda majburiy tartibda o‘rnatiladi.

5. QR-kodli (matrik shtrixli kod) pasport buyurtmachi tomonidan mazkur 
Nizomning ilovasiga muvofiq shaklda tayyorlanadi. Bunda, QR-kodli (matrik 
shtrixli kod) pasportda quyidagi ma’lumotlar bo‘lishi lozim:

obyektning nomi va manzili;
buyurtmachi tashkilotning nomi;
loyiha tashkiloti nomi;
pudratchi tashkilotning nomi;
buyurtmachining texnik nazorat bo‘yicha mutaxassisi familiyasi, ismi, 

otasining ismi va xizmat telefon raqamlari;

loyihachining mualliflik nazorati bo‘yicha mutaxassisi familiyasi, ismi, 
otasining ismi va xizmat telefon raqamlari;

pudratchining ichki nazorat bo‘yicha mutaxassisi familiyasi, ismi, otasining 
ismi va xizmat telefon raqamlari;

qurilish muddati (boshlangan sana va yakunlash sanasi);
obyektning umumiy ko‘rinishlari;
obyektning qirqimi;
obyektning bosh rejasi;
obyektning bosh reja qaydnomasi;
QR-kod (matrik shtrixli kod) (“Shaffof qurilish” milliy axborot tizimining 

“Qurilishda davlat nazorati” elektron platformasida aks etuvchi havola);
qurilish obyektini hududiy inspeksiyada ro‘yxatdan o‘tgan sanasi va raqami.
6. QR-kodli (matrik shtrixli kod) pasport qurilish obyektini hududiy 

inspeksiyalarda ro‘yxatdan o‘tgan kundan boshlab, obyekt foydalanishga 
topshirilgunga qadar amalda bo‘lishi zarur.

7. QR-kodli (matrik shtrixli kod) pasport namlik va tashqi ta’sirlarga chidamli 
materialdan tayyorlangan bo‘lishi, umumiy o‘lchamlari 2400 x 1200 mm ni tashkil 
etishi hamda yer sathidan kamida 1 m balandlikda o‘rnatilishi lozim.

8. QR-kodli (matrik shtrixli kod) pasportdagi ma’lumotlar davlat tilida bayon 
etilishi lozim.

9. QR-kodli (matrik shtrixli kod) pasport tashqi ta’sirlar natijasida yaroqsiz 
holga kelib, QR-kod orqali ma’lumotlarni o‘qish yoki ko‘rish imkoni bo‘lmasa, 
u yangilanib, qayta tiklanishi lozim. Bunda, uni yangilash va qayta tiklash 
buyurtmachi tomonidan amalga oshiriladi.

10. Qurilish obyekti hududiy inspeksiyasida ro‘yxatdan o‘tkazilgach, “Shaffof 
qurilish” axborot tizimida obyektga oid dastlabki ma’lumotlar joylashtirilgan 
sahifa uchun QR-kod (matrik shtrixli kod) avtomatik tarzda shakllantiriladi. 
Ushbu QR-kod (matrik shtrixli kod)ni mazkur Nizom ilovasiga muvofiq tarzda 
joylashtirish lozim.

11. QR-kod (matrik shtrixli kod)da quyidagi ma’lumotlarni aks ettiruvchi 
havola bo‘lishi lozim:

obyektning nomi va manzili haqidagi ma’lumotlar;
buyurtmachining nomi;
loyihachining nomi;
pudratchining nomi;
obyekt qurilishining boshlanish va yakunlanish sanalari;
shaharsozlik kengashi ishchi organining xulosasi raqami va sanasi;
qurilish-montaj ishlarini boshlash uchun obyekt ro‘yxatdan o‘tkazilganligini 

tasdiqlovchi ko‘chirma raqami va sanasi;
shaharsozlik hujjatlarining ekspertiza xulosasi raqami va sanasi.

3-bob. Yakuniy qoida

12. Mazkur Nizom talablari buzilishida aybdor bo‘lgan shaxslar qonunchilik 
hujjatlariga muvofiq javobgar bo‘ladilar.

O‘ZBEKISTON RESPUBLIKASI  
MILLIY STATISTIKA QO‘MITASINING 

QARORI

519 O‘zbekiston Respublikasi Milliy statistika qo‘mitasi 
tomonidan qabul qilingan ayrim idoraviy normativ-

huquqiy hujjatlarga o‘zgartirishlar kiritish to‘g‘risida*

O‘zbekiston Respublikasi Adliya vazirligi tomonidan 2025-yil  
26-avgustda ro‘yxatdan o‘tkazildi, ro‘yxat raqami 3673

O‘zbekiston Respublikasi Prezidentining 2025-yil 24-fevraldagi PF–27-son 
“Statistika ishlarini tashkil etish va yuritish tizimini yangi bosqichga olib chiqish 
bo‘yicha qo‘shimcha chora-tadbirlar to‘g‘risida”gi Farmoniga muvofiq O‘zbekiston 
Respublikasi Milliy statistika qo‘mitasi qaror qiladi:

1. O‘zbekiston Respublikasi Milliy statistika qo‘mitasi tomonidan qabul 
qilingan ayrim idoraviy normativ-huquqiy hujjatlarga ilovaga muvofiq 
o‘zgartirishlar kiritilsin.

2. Mazkur qaror O‘zbekiston Respublikasi Iqtisodiyot va moliya vazirligi 
hamda Raqamli texnologiyalar vazirligi bilan kelishilgan.

3. Mazkur qaror rasmiy e’lon qilingan kundan e’tiboran kuchga kiradi.

Rais 							       B. XAMRAYEV

Toshkent sh., 
2025-yil 31-iyul, 

2-mb-son

Kelishildi:

Iqtisodiyot va moliya vaziri 				    D. KUCHKAROV

2025-yil 30-iyul

Raqamli texnologiyalar vaziri 			   Sh. SHERMATOV

2025-yil 25-iyul

* Ushbu qaror «Qonunchilik ma’lumotlari milliy bazasi»da 2025-yil 26-avgustda e’lon qilingan.

O‘zbekiston Respublikasi  
Milliy statistika qo‘mitasining 2025-yil 

31-iyuldagi 2-mb-son qaroriga 
ILOVA

O‘zbekiston Respublikasi Milliy statistika qo‘mitasi tomonidan  
qabul qilingan ayrim idoraviy normativ-huquqiy hujjatlarga 

kiritilayotgan o‘zgartirishlar

1. O‘zbekiston Respublikasi Davlat statistika qo‘mitasining 2014-yil 30-maydagi 
3-mb-son qarori (ro‘yxat raqami 2594, 2014-yil 12-iyun) (O‘zbekiston Respublikasi 
qonun hujjatlari to‘plami, 2014-y., 24-son, 299-modda) bilan tasdiqlangan Yuridik 
shaxslarni hisobga olish va identifikatsiya qilishni avtomatlashtirilgan axborot 
tizimi “RegSystem”da ishlash tartibi to‘g‘risidagi yo‘riqnomada:

a) muqaddimadagi “O‘zbekiston Respublikasi Prezidenti huzuridagi Statistika 
agentligi (bundan buyon matnda Statistika agentligi deb yuritiladi)” degan so‘zlar 
“O‘zbekiston Respublikasi Milliy statistika qo‘mitasi (bundan buyon matnda 
Milliy statistika qo‘mitasi deb yuritiladi)” degan so‘zlar bilan almashtirilsin;

b) 2-bandning ikkinchi xatboshisi, 5 va 7-bandlardagi “Statistika agentligi” 
degan so‘zlar “Milliy statistika qo‘mitasi” degan so‘zlar bilan almashtirilsin;

c) 3-bandda:
birinchi xatboshidagi “Statistika agentligi” degan so‘zlar “Milliy statistika 

qo‘mitasi” degan so‘zlar bilan almashtirilsin;
to‘rtinchi xatboshidagi “Statistika agentligining” degan so‘zlar “Milliy 

statistika qo‘mitasining” degan so‘zlar bilan almashtirilsin;
d) 4 va 6-bandlardagi “Statistika agentligiga” degan so‘zlar “Milliy statistika 

qo‘mitasiga” degan so‘zlar bilan almashtirilsin;
e) 9 va 22-bandlardagi “Statistika agentligining” degan so‘zlar “Milliy 

statistika qo‘mitasining” degan so‘zlar bilan almashtirilsin;
f) 1 va 2-ilovalardagi “O‘zbekiston Respublikasi Prezidenti huzuridagi 

Statistika agentligiga” degan so‘zlar “O‘zbekiston Respublikasi Milliy statistika 
qo‘mitasiga” degan so‘zlar bilan almashtirilsin.

2. O‘zbekiston Respublikasi Davlat statistika qo‘mitasining 2021-yil 
16-iyundagi 9-mb-son qarori (ro‘yxat raqami 3312, 2021-yil 16-iyul) (Qonunchilik 
ma’lumotlari milliy bazasi, 16.07.2021-y., 10/21/3312/0684-son) bilan 
tasdiqlangan Statistika hisobotini elektron shaklda taqdim etish tartibi to‘g‘risidagi 
nizomda:

a) 1-bandda:
ikkinchi xatboshidagi “O‘zbekiston Respublikasi Prezidenti huzuridagi 

Statistika agentligi (bundan buyon matnda Statistika agentligi deb yuritiladi)” 
degan so‘zlar “O‘zbekiston Respublikasi Milliy statistika qo‘mitasi (bundan 
buyon matnda Milliy statistika qo‘mitasi deb yuritiladi)” degan so‘zlar bilan 
almashtirilsin;

o‘n birinchi xatboshidagi “Statistika agentligi” degan so‘zlar “Milliy statistika 
qo‘mitasi” degan so‘zlar bilan almashtirilsin;

b) 6-banddagi “Statistika agentligining” degan so‘zlar “Milliy statistika 
qo‘mitasining” degan so‘zlar bilan almashtirilsin;

c) 7 va 16-bandlardagi “Statistika agentligi” degan so‘zlar “Milliy statistika 
qo‘mitasi” degan so‘zlar bilan almashtirilsin;

d) 8-bandda:
ikkinchi xatboshidagi “Statistika agentligining” degan so‘zlar “Milliy 

statistika qo‘mitasining” degan so‘zlar bilan almashtirilsin;
uchinchi xatboshidagi “Statistika agentligiga” degan so‘zlar “Milliy statistika 

qo‘mitasiga” degan so‘zlar bilan almashtirilsin.
3. O‘zbekiston Respublikasi Prezidenti huzuridagi Statistika agentligi 

direktorining 2024-yil 5-dekabrdagi 13-mb-son buyrug‘i (ro‘yxat raqami 3582, 
2024-yil 10-dekabr) (Qonunchilik ma’lumotlari milliy bazasi, 13.12.2024-y., 
10/24/3582/1021-son) bilan tasdiqlangan Bir yillik statistika dasturini hisoblash 
metodikasida:

a) muqaddimadagi “O‘zbekiston Respublikasi Prezidenti huzuridagi Statistika 
agentligi (bundan buyon matnda Statistika agentligi deb yuritiladi)” degan so‘zlar 
“O‘zbekiston Respublikasi Milliy statistika qo‘mitasi (bundan buyon matnda 
Milliy statistika qo‘mitasi deb yuritiladi)” degan so‘zlar bilan almashtirilsin;

b) 1-bandning oltinchi xatboshisi, 6, 11, 16, 19, 22 va 23-bandlardagi 
“Statistika agentligi” degan so‘zlar “Milliy statistika qo‘mitasi” degan so‘zlar 
bilan almashtirilsin;

c) 2-banddagi “Statistika agentligining Statistika kengashi” degan so‘zlar 
“Milliy statistika qo‘mitasining Respublika statistika kengashi” degan so‘zlar 
bilan almashtirilsin;

d) 7-band, 14-bandning uchinchi va to‘rtinchi xatboshilari va 24-banddagi 
“Statistika agentligining” degan so‘zlar “Milliy statistika qo‘mitasining” degan 
so‘zlar bilan almashtirilsin;

e) 20-band quyidagi tahrirda bayon etilsin:
“20. Statistika dasturi loyihasi tasdiqlash uchun Milliy statistika qo‘mitasi 

tomonidan har yili 1-noyabrga qadar Statistika kengashiga kiritiladi.”.

O‘ZBEKISTON RESPUBLIKASI ADLIYA VAZIRINING 
BUYRUG‘I

520 Davlat xizmatlari yagona reyestriga o‘zgartirish va 
qo‘shimchalar kiritish to‘g‘risida*

O‘zbekiston Respublikasi Adliya vazirligi tomonidan 2025-yil  
26-avgustda ro‘yxatdan o‘tkazildi, ro‘yxat raqami 3467-5

O‘zbekiston Respublikasi Prezidentining 2025-yil 30-maydagi PF–90-son 
“Yashil makon” umummilliy loyihasi doirasida hamda o‘rmonlarni boshqarish 
tizimida islohotlarni izchil davom ettirish, yashil hududlarni kengaytirish 
chora-tadbirlari to‘g‘risida”gi Farmoni va O‘zbekiston Respublikasi Vazirlar 
Mahkamasining 2025-yil 11-martdagi 158-son “Kambag‘allikni qisqartirish davlat 
maqsadli jamg‘armasi faoliyatini tashkil etish chora-tadbirlari to‘g‘risida”gi, 
2025-yil 10-iyuldagi 427-son “Intellektual mulk sohasidagi ayrim davlat 
xizmatlarini ko‘rsatish bo‘yicha ma’muriy reglamentlarni tasdiqlash to‘g‘risida”gi 
hamda 2025-yil 13-avgustdagi 512-son “Madaniy meros sohasiga oid ma’muriy 
reglamentlarni tasdiqlash to‘g‘risida”gi qarorlariga muvofiq buyuraman:

1. O‘zbekiston Respublikasi adliya vazirining 2023-yil 27-oktabrdagi  
14-mh-son buyrug‘i (ro‘yxat raqami 3467, 2023-yil 27-oktabr) (Qonunchilik 
ma’lumotlari milliy bazasi, 30.10.2023-y., 10/23/3467/0806-son) bilan 
tasdiqlangan Davlat xizmatlari yagona reyestriga ilovaga** muvofiq o‘zgartirish 
va qo‘shimchalar kiritilsin.

2. Mazkur buyruq rasmiy e’lon qilingan kundan e’tiboran kuchga kiradi.

Vazir 							       A. TASHKULOV

Toshkent sh., 
2025-yil 26-avgust, 

21-mh-son

* Ushbu buyruq «Qonunchilik ma’lumotlari milliy bazasi»da 2025-yil 28-avgustda e’lon qilingan.
** Ilova «Qonunchilik ma’lumotlari milliy bazasi»da e’lon qilingan.

O‘ZBEKISTON RESPUBLIKASI  
FAVQULODDA VAZIYATLAR VAZIRINING 

BUYRUG‘I

521 Davlat yong‘in nazorati organlari faoliyatini tashkil etish 
va amalga oshirish tartibi to‘g‘risidagi yo‘riqnomaning 

3-bandiga o‘zgartirish kiritish haqida*

O‘zbekiston Respublikasi Adliya vazirligi tomonidan 2025-yil  
2-sentabrda ro‘yxatdan o‘tkazildi, ro‘yxat raqami 3097-10

O‘zbekiston Respublikasi Vazirlar Mahkamasining 2013-yil 4-oktabrdagi 
272-son “Davlat yong‘in nazorati to‘g‘risidagi nizomni tasdiqlash haqida”gi va 
2025-yil 30-iyundagi 397-son “Yonish va portlash xavfi bo‘lgan muhitni yuzaga 
keltirishi mumkin bo‘lgan kimyoviy moddalar, shuningdek, ayrim zaharli moddalar 
aylanmasini tartibga solishni takomillashtirish chora-tadbirlari to‘g‘risida”gi 
qarorlariga muvofiq buyuraman:

1. O‘zbekiston Respublikasi ichki ishlar vazirining 2018-yil 28-oktabrdagi 
228-son buyrug‘i (ro‘yxat raqami 3097, 2018-yil 11-dekabr) (Qonun hujjatlari 
ma’lumotlari milliy bazasi, 12.12.2018-y., 10/18/3097/2314-son) bilan 
tasdiqlangan Davlat yong‘in nazorati organlari faoliyatini tashkil etish va amalga 
oshirish tartibi to‘g‘risidagi yo‘riqnomaning 3-bandi ikkinchi xatboshisi quyidagi 
tahrirda bayon etilsin:

“markaziy DYN organi — Favqulodda vaziyatlar vazirligining (bundan 
buyon matnda FVV deb yuritiladi) Favqulodda vaziyatlar profilaktikasi departamenti 
tarkibiga kiruvchi Davlat yong‘in nazorati organlari faoliyatini muvofiqlashtirish 
boshqarmasi, Shaharsozlik faoliyati sohasida profilaktika boshqarmasi, O‘ta 
muhim va toifalangan obyektlarda yong‘in xavfsizligini ta’minlashni tashkil 
etish boshqarmasi hamda Radiatsion, kimyoviy va tibbiy-biologik muhofaza 
boshqarmasining Yonish va portlash xavfi yuqori bo‘lgan kimyoviy moddalar 
bilan bog‘liq favqulodda vaziyatlardan muhofaza qilish bo‘limi;”.

2. Mazkur qaror rasmiy e’lon qilingan kundan e’tiboran kuchga kiradi.

Vazir 						      B. KUDRATXODJAYEV

Toshkent sh., 
2025-yil 20-avgust, 

148-son

* Ushbu buyruq «Qonunchilik ma’lumotlari milliy bazasi»da 2025-yil 2-sentabrda e’lon qilingan.

O‘ZBEKISTON RESPUBLIKASI MUDOFAA VAZIRLIGI 
O‘ZBEKISTON RESPUBLIKASI DAVLAT XAVFSIZLIK XIZMATI 

O‘ZBEKISTON RESPUBLIKASI ICHKI ISHLAR VAZIRLIGI 
O‘ZBEKISTON RESPUBLIKASI  

FAVQULODDA VAZIYATLAR VAZIRLIGI 
O‘ZBEKISTON RESPUBLIKASI MILLIY GVARDIYASI 

O‘ZBEKISTON RESPUBLIKASI  
SOG‘LIQNI SAQLASH VAZIRLIGINING 

QARORI

522 O‘zbekiston Respublikasi Qurolli Kuchlarida tinchlik va 
urush davrida tibbiy ko‘rikdan o‘tkazishni tashkil etish va 

amalga oshirish tartibi to‘g‘risidagi nizomga o‘zgartirishlar kiritish 
haqida*

O‘zbekiston Respublikasi Adliya vazirligi tomonidan 2025-yil  
2-sentabrda ro‘yxatdan o‘tkazildi, ro‘yxat raqami 3147-3

O‘zbekiston Respublikasining 2025-yil 19-maydagi O‘RQ–1066-son “Aholiga 
ijtimoiy xizmatlar ko‘rsatish tizimi yanada takomillashtirilishi munosabati 
bilan O‘zbekiston Respublikasining ayrim qonun hujjatlariga qo‘shimcha va 
o‘zgartirishlar kiritish to‘g‘risida”gi va “O‘zbekiston Respublikasi fuqarolarini, 
chet el fuqarolarini hamda fuqaroligi bo‘lmagan shaxslarni yashash joyi va turgan 
joyi bo‘yicha ro‘yxatdan o‘tkazish to‘g‘risida”gi qonunlariga muvofiq, O‘zbekiston 
Respublikasi Mudofaa vazirligi, Milliy gvardiyasi, Favqulodda vaziyatlar vazirligi, 
Davlat xavfsizlik xizmati, Ichki ishlar vazirligi va Sog‘liqni saqlash vazirligi 
qaror qiladi:

1. O‘zbekiston Respublikasi Mudofaa vazirligi, Milliy gvardiyasi, Favqulodda 
vaziyatlar vazirligi, Davlat xavfsizlik xizmati, Ichki ishlar vazirligi va Sog‘liqni 
saqlash vazirligining 2019-yil 14-martdagi 11, 8, 5, 6, 23 qq, 37-son qarori 
(ro‘yxat raqami 3147, 2019-yil 3-aprel) (Qonun hujjatlari ma’lumotlari milliy 
bazasi, 04.04.2019-y., 10/19/3147/2889-son) bilan tasdiqlangan O‘zbekiston 
Respublikasi Qurolli Kuchlarida tinchlik va urush davrida tibbiy ko‘rikdan 
o‘tkazishni tashkil etish va amalga oshirish tartibi to‘g‘risidagi nizomga ilovaga 
muvofiq o‘zgartirishlar kiritilsin.

2. Mazkur qaror rasmiy e’lon qilingan kundan e’tiboran kuchga kiradi.

Mudofaa vaziri 					    Sh. XALMUXAMEDOV

Toshkent sh., 
2025-yil 20-avgust, 

31-son

* Ushbu qaror «Qonunchilik ma’lumotlari milliy bazasi»da 2025-yil 2-sentabrda e’lon qilingan.

Davlat xavfsizlik xizmati raisi 		  B. KURBANOV

Toshkent sh., 
2025-yil 15-avgust, 

21-son

Ichki ishlar vaziri 				    A. TASHPULATOV

Toshkent sh., 
2025-yil 8-avgust, 

43-son

Favqulodda vaziyatlar vaziri 		  B. KUDRATXODJAYEV

Toshkent sh., 
2025-yil 11-avgust, 

18-son

Milliy gvardiya qo‘mondoni 			  R. DJURAYEV

Toshkent sh., 
2025-yil 9-avgust, 

43-son

Sog‘liqni saqlash vaziri 			   A. XUDAYAROV

Toshkent sh., 
2025-yil 11-avgust, 

5-son

O‘zbekiston Respublikasi  
Mudofaa vazirligining 2025-yil 20-avgustdagi 

31-son, Milliy gvardiyasining 2025-yil 
9-avgustdagi 43-son, Favqulodda vaziyatlar 

vazirligining 2025-yil 11-avgustdagi  
18-son, Davlat xavfsizlik xizmatining 2025-yil 
15-avgustdagi 21-son, Ichki ishlar vazirligining 
2025-yil 8-avgustdagi 43-son va Sog‘liqni 
saqlash vazirligining 2025-yil 11-avgustdagi 

5-son qaroriga 
ILOVA

O‘zbekiston Respublikasi Qurolli Kuchlarida tinchlik va urush 
davrida tibbiy ko‘rikdan o‘tkazishni tashkil etish va amalga oshirish 

tartibi to‘g‘risidagi nizomga kiritilayotgan o‘zgartirishlar

1. 91-bandning to‘rtinchi xatboshisidagi “Moliya vazirligi huzuridagi 
byudjetdan tashqari pensiya jamg‘armasi bo‘limlarining” degan so‘zlar “Iqtisodiyot 
va moliya vazirligi huzuridagi byudjetdan tashqari Pensiya jamg‘armasining 
hududiy bo‘linmalari” degan so‘zlar bilan almashtirilsin.

2. 14-ilovaning matnidagi “3. Doimiy yashash joyi (manzili)” degan so‘zlar 
“3. Yashash joyi” degan so‘zlar bilan almashtirilsin.

O‘ZBEKISTON RESPUBLIKASI SPORT VAZIRLIGI 
O‘ZBEKISTON RESPUBLIKASI ICHKI ISHLAR VAZIRLIGINING 

QARORI

523 “O‘qotar va pnevmatik sport quroli hamda unga o‘q-
dorilarni saqlash, tashish, berish, qabul qilish, hisobga 

olish va ulardan foydalanish tartibi to‘g‘risidagi yo‘riqnomani 
tasdiqlash haqida”gi qarorga o‘zgartirishlar kiritish to‘g‘risida*

O‘zbekiston Respublikasi Adliya vazirligi tomonidan 2025-yil  
2-sentabrda ro‘yxatdan o‘tkazildi, ro‘yxat raqami 2701-1

O‘zbekiston Respublikasining “Qurol to‘g‘risida”gi hamda “Jismoniy tarbiya 
va sport to‘g‘risida”gi qonunlariga muvofiq O‘zbekiston Respublikasi Sport 
vazirligi hamda Ichki ishlar vazirligi qaror qiladi:

1. O‘zbekiston Respublikasi Madaniyat va sport ishlari vazirligi hamda Ichki 
ishlar vazirligining 2015-yil 29-iyundagi 15 va 9-son “O‘qotar va pnevmatik sport 
quroli hamda unga o‘q-dorilarni saqlash, tashish, berish, qabul qilish, hisobga 
olish va ulardan foydalanish tartibi to‘g‘risidagi yo‘riqnomani tasdiqlash haqida”gi 
qaroriga (ro‘yxat raqami 2701, 2015-yil 23-iyul) (O‘zbekiston Respublikasi qonun 
hujjatlari to‘plami, 2015-y., 29-son, 393-modda) ilovaga muvofiq o‘zgartirishlar 
kiritilsin.

2. Mazkur qaror O‘zbekiston Respublikasi Maktabgacha va maktab ta’limi 
vazirligi, Mudofaa vazirligi, Transport vazirligi, Milliy gvardiya va O‘zbekiston 
Respublikasi mudofaasiga ko‘maklashuvchi “Vatanparvar” tashkiloti Markaziy 
Kengashi bilan kelishilgan.

3. Ushbu qaror rasmiy e’lon qilingan kundan e’tiboran kuchga kiradi.

Sport vaziri 					     A. IKRAMOV

Toshkent sh., 
2025-yil 30-iyul, 

8-mh-son

Ichki ishlar vaziri 				    A. TASHPULATOV

Toshkent sh., 
2025-yil 28-iyul, 

550-son

Kelishildi:

Maktabgacha va maktab  
ta’limi vaziri 					     X. UMAROVA

2025-yil 8-iyul

* Ushbu qaror «Qonunchilik ma’lumotlari milliy bazasi»da 2025-yil 3-sentabrda e’lon qilingan.

Mudofaa vaziri 					    Sh. XALMUXAMEDOV

2025-yil 12-iyul

Transport vaziri 				    I. MAHKAMOV

2025-yil 15-iyul

Milliy gvardiya qo‘mondoni 			   R. DJURAYEV

2025-yil 11-iyul

O‘zbekiston Respublikasi mudofaasiga  
ko‘maklashuvchi “Vatanparvar”  
tashkiloti Markaziy Kengashi raisi 		  X. BATIROV

2025-yil 4-iyul

O‘zbekiston Respublikasi  
sport vazirligining 2025-yil 30-iyuldagi  

8-mh-son va Ichki ishlar vazirligining 2025-yil 
28-iyuldagi 550-son qaroriga 

ILOVA

“O‘qotar va pnevmatik sport quroli hamda unga o‘q-dorilarni  
saqlash, tashish, berish, qabul qilish, hisobga olish va ulardan 

foydalanish tartibi to‘g‘risidagi yo‘riqnomani tasdiqlash haqida”gi 
qarorga kiritilayotgan o‘zgartirishlar

1. Qarorda:
a) qarorning nomi va 1-bandidagi “unga o‘q-dorilarni” degan so‘zlar “uning 

o‘q-dorilarini” degan so‘zlar bilan almashtirilsin;
b) qarorning muqaddimasidagi “O‘zbekiston Respublikasi Vazirlar 

Mahkamasining 2005-yil 5-apreldagi 96-sonli “O‘zbekiston Respublikasi 
Madaniyat va sport ishlari vazirligi to‘g‘risidagi nizomni tasdiqlash haqida”gi va 
1991-yil 25-oktabrdagi 270-sonli “O‘zbekiston Respublikasi Ichki ishlar vazirligi 
haqida”gi qarorlariga muvofiq, shuningdek o‘qotar va pnevmatik sport quroli 
hamda unga o‘q-dorilarni saqlash, tashish, berish, qabul qilish, hisobga olish va 
ulardan foydalanish tartibini yanada takomillashtirish maqsadida” degan so‘zlar 
“O‘zbekiston Respublikasining “Qurol to‘g‘risida”gi hamda “Jismoniy tarbiya va 
sport to‘g‘risida”gi qonunlariga muvofiq” degan so‘zlar bilan almashtirilsin;

d) 1-bandi quyidagi tahrirda bayon etilsin:
“1. O‘qotar va pnevmatik sport quroli hamda uning o‘q-dorilarini saqlash, 

tashish, berish, qabul qilish, hisobga olish va ulardan foydalanish tartibi 
to‘g‘risidagi yo‘riqnoma ilovaga muvofiq tasdiqlansin.”.

2. Yo‘riqnomaning matni mazkur o‘zgartirishlarning ilovasiga muvofiq 
tahrirda bayon etilsin.

“O‘qotar va pnevmatik sport quroli hamda unga 
o‘q-dorilarni saqlash, tashish, berish, qabul qilish, 

hisobga olish va ulardan foydalanish tartibi 
to‘g‘risidagi yo‘riqnomani tasdiqlash haqida”gi 

qarorga kiritilayotgan o‘zgartirishlarga 
ILOVA

O‘qotar va pnevmatik sport quroli hamda uning o‘q-dorilarini 
saqlash, tashish, berish, qabul qilish, hisobga olish va ulardan 

foydalanish tartibi to‘g‘risidagi 
YO‘RIQNOMA

Mazkur Yo‘riqnoma o‘qotar va pnevmatik sport quroli hamda uning o‘q-
dorilarini saqlash, tashish, berish, qabul qilish, hisobga olish va ulardan foydalanish 
tartibini belgilaydi.

Ushbu Yo‘riqnoma o‘q otish, biatlon, zamonaviy ko‘pkurash sporti sohasidagi 
faoliyat bilan shug‘ullanuvchi yuridik shaxslarga (sport va sport-texnik klublari, sport 
maktablari, O‘zbekiston mudofaasiga ko‘maklashuvchi “Vatanparvar” tashkiloti 
Markaziy Kengashining hududiy bo‘linmalari hamda tashkilotlari va boshqalar) 
(bundan buyon matnda yuridik shaxs deb yuritiladi) nisbatan tatbiq etiladi.

1-bob. Umumiy qoidalar

1. Mazkur Yo‘riqnomada quyidagi asosiy tushunchalardan foydalaniladi:
pnevmatik sport quroli — siqilgan, suyultirilgan yoki qotirilgan gazsimon 

moddaning quvvati hisobiga yo‘naltirilgan holda harakatga keladigan aslaha bilan 
nishonni masofadan turib urish uchun sportning pnevmatik o‘q otish turlari 
bo‘yicha o‘tkaziladigan mashg‘ulot va musobaqalarda foydalanishga mo‘ljallangan 
qurol;

o‘qotar sport quroli — porox yoki boshqa modda quvvati hisobiga 
yo‘naltirilgan holda harakatga keluvchi aslaha bilan nishonni masofadan turib 
mexanik urish uchun sportning o‘q otish turlari bo‘yicha o‘tkaziladigan mashg‘ulot 
va musobaqalarda foydalanishga mo‘ljallangan qurol;

o‘q-dorilar — qurolning jonli nishonni yoki boshqa nishonni urish uchun 
mo‘ljallangan hamda tarkibida portlovchi, poroxli, uloqtiruvchi, pirotexnik yoki 
urib chiqaradigan moddalar yoxud ularning birikmasi mavjud bo‘lgan qurol-yarog‘ 
ashyolari va uloqtiriladigan aslahasi;

qurolxona — qurol va uning o‘q-dorilarini saqlashga mo‘ljallangan, texnik 
jihatdan mustahkamlangan, qo‘riqlash-yong‘indan saqlash signalizatsiyasi hamda 
qo‘riqlashning muhandislik-texnik vositalari va jismoniy himoyaning boshqa 
vositalari bilan maxsus jihozlangan alohida inshoot (ombor, xona).

2-bob. O‘qotar va pnevmatik sport quroli hamda uning  
o‘q-dorilarini saqlash

2. O‘qotar va pnevmatik sport quroli hamda uning o‘q-dorilari faqat 
qurolxonada saqlanishi lozim.



— 216 —523-модда 35-36 (1211-1212)-ñîí

Ўçáåêèñòîí Ðåñïóáëèêàñè қîíóí÷èëèê òўïëàìè, 2025 é.

Agar yuridik shaxsda qurolxona mavjud bo‘lmasa, unga tegishli bo‘lgan 
o‘qotar va pnevmatik sport quroli hamda uning o‘q-dorilari boshqa yuridik shaxsga 
tegishli bo‘lgan qurolxonada saqlanishi lozim.

3. O‘qotar va pnevmatik sport quroli hamda uning o‘q-dorilarini fuqarolarning, 
shu jumladan yuridik shaxs xodimlarining turar joylarida, shuningdek sport 
delegatsiyalari (jamoalari) joylashtirilgan joylarda (mehmonxonalar, yotoqxonalar, 
sport lagerlari va boshqalar) saqlashga yo‘l qo‘yilmaydi.

4. O‘qotar sport quroli hamda uning o‘q-dorilari saqlanadigan qurolxonalar 
idoraviy va sport o‘qotar qurol hamda uning o‘q-dorilari saqlanadigan xonalarning 
muhandislik-texnik jihatdan mustahkamligi hamda qo‘riqlash-yong‘indan saqlash 
signalizatsiyasi vositalari bilan jihozlanishiga qo‘yiladigan talablarga muvofiq 
bo‘lishi kerak.

Pnevmatik sport quroli va uning o‘q-dorilari saqlanadigan qurolxonalar 
o‘qotar sport quroli va uning o‘q-dorilari saqlanadigan qurolxonalarga 
qo‘yiladigan talablarga javob berishi kerak. Pnevmatik sport quroli va uning o‘q-
dorilari saqlanadigan qurolxonalarning devorlari, shift to‘sinlari va poli ichkari 
tomondan butun maydon bo‘yicha qo‘shimcha ravishda metall panjaralar bilan 
mustahkamlanishi (armatura bilan jihozlanishi) hamda ichki ishlar organlarining 
texnik qo‘riqlash markazi (punkti) qo‘riqloviga topshirilishi talab etilmaydi.

5. O‘qotar va pnevmatik sport quroli hamda uning o‘q-dorilari qurolxonalardagi 
qulflanadigan seyflarda yoki metall shkaflar (yashiklar)da saqlanadi.

Qurollar o‘q-dorilardan alohida saqlanishi kerak.
6. O‘qotar va pnevmatik sport quroli hamda uning o‘q-dorilari saqlanadigan 

seyf va metall shkaflar (yashiklar) devorlarining qalinligi 3 mm dan kam 
bo‘lmasligi, kamida ikkita ichki (o‘yma) qulflar bilan jihozlangan hamda pol yoki 
devorga qotirilgan (payvandlangan) bo‘lishi lozim, katta gabaritli (o‘lchamlari 
1500 x 600 x 500 mm dan ko‘p bo‘lgan) va og‘ir (og‘irligi 700 kg dan ortiq 
bo‘lgan) seyf va metall shkaflar (yashiklar) bundan mustasno.

Seyf va metall shkaflar (yashiklar)ning eshiklari metalli qoplamalar yoki 
burchaklar bilan mustahkamlangan bo‘lishi kerak.

7. Qurolxonada seyflar, metall shkaflar (yashiklar)ning soni, raqami va qaysi 
muhr bilan muhrlanishi ko‘rsatilgan ro‘yxat osilgan bo‘lishi kerak.

8. O‘qotar va pnevmatik sport quroli hamda uning o‘q-dorilarini o‘quv-
ko‘rgazma qurollari, sport anjomlari va boshqa buyumlar bilan birga saqlashga 
yo‘l qo‘yilmaydi.

9. O‘qotar va pnevmatik sport qurolini tozalash-moylash materiallari (moy, 
ishqorlar va boshqalar) ular uchun ajratilgan maxsus joylarda qurol va uning o‘q-
dorilaridan alohida saqlanadi.

10. Qurolxona, o‘qotar va pnevmatik sport quroli hamda uning o‘q-dorilari 
saqlanadigan seyf va metall shkaflar (yashiklar)ning ikkita kalitlar to‘plami 
bo‘lishi kerak. Kalitlarning birinchi to‘plami yuridik shaxs rahbarining 
buyrug‘i yoki farmoyish tusidagi boshqa hujjatlari bilan qurol va uning o‘q-
dorilarining but saqlanishini, berilishi, qabul qilib olinishini hamda hisobi 
yuritilishini ta’minlash vazifalari yuklangan mas’ul shaxsda (bundan buyon 
matnda saqlash uchun mas’ul shaxs deb yuritiladi), ikkinchisi esa, yuridik 

shaxs rahbarida muhrlangan qutiga joylashtirilgan holda qulflanadigan seyf 
yoki metall shkafda saqlanishi lozim.

11. O‘qotar va pnevmatik sport quroli hamda uning o‘q-dorilari quruq holda 
saqlanishi ta’minlanishi kerak.

3-bob. O‘qotar va pnevmatik sport quroli hamda uning  
o‘q-dorilarini tashish

12. O‘qotar va pnevmatik sport quroli hamda uning o‘q-dorilari avtomobil, 
temir yo‘l va havo transportida tashilishi mumkin.

Qurol va o‘q-dorilarni shahar jamoat transportida va ot-aravalarda tashishga 
yo‘l qo‘yilmaydi.

13. O‘qotar va pnevmatik sport quroli hamda uning o‘q-dorilarini tashishda 
yuridik shaxs rahbari tomonidan ularni tashish uchun mas’ul shaxs (bundan 
buyon matnda tashish uchun mas’ul shaxs deb yuritiladi) tayinlanadi.

O‘q otish mashg‘ulotlari va musobaqalari joyiga borgan holda o‘tkazilgan 
vaqtda O‘qotar va pnevmatik sport quroli hamda uning o‘q-dorilarini tashish 
uchun yuridik shaxs rahbari tomonidan tayinlanadigan o‘q otish rahbari (bundan 
buyon matnda o‘q otish rahbari deb yuritiladi) mas’ul hisoblanadi.

14. O‘qotar va pnevmatik sport quroli hamda uning o‘q-dorilari belgilangan 
joyga (yuridik shaxs, ichki ishlar organi, qurolni ta’mirlash faoliyati bilan 
shug‘ullanuvchi yuridik shaxs) yetkazilganda ular tashish uchun mas’ul shaxs 
tomonidan shu kunning o‘zida tegishli qurolxonaga topshirilishi lozim.

15. O‘qotar va pnevmatik sport quroli hamda uning o‘q-dorilari o‘q otish 
mashg‘ulotlari va musobaqalari o‘tkaziladigan joyga yetkazilganda qurol va o‘q-
dorilar o‘q otish rahbari tomonidan vaqtinchalik saqlab turish uchun tegishli 
qurolxonaga shu kunning o‘zida topshirilishi kerak.

Agar o‘q otish mashg‘ulotlari yoki musobaqalari bir kundan oshmaydigan 
muddatda o‘tkazilishi mo‘ljallanayotgan bo‘lsa, yetkazilgan qurol va uning o‘q-
dorilari qurolxonaga topshirilmasdan o‘q otish rahbari tomonidan doimiy qarov 
ostida saqlanadi hamda mashg‘ulotlar yoki musobaqalar yakunlanishi bilan ular 
doimiy saqlanadigan qurolxonaga qaytarib yetkaziladi va topshiriladi.

16. O‘qotar va pnevmatik sport quroli hamda uning o‘q-dorilari ular uchun 
mo‘ljallangan maxsus qutilarda g‘ilof kiydirilgan holda tashiladi. Bunda, qurol 
o‘qsizlantirilgan bo‘lishi hamda o‘q-dorilardan alohida joylashtirilishi kerak.

17. O‘qotar va pnevmatik sport quroli hamda uning o‘q-dorilari avtomobil 
transportida tashilganda, ular avtomobil transportining qulflanadigan kuzovi 
(bagaj qismlari)da tashiladi. Bunda, qurol va uning o‘q-dorilari begona shaxslar 
tomonidan ko‘zdan kechirilishi imkoniyati istisno etilishi kerak.

18. Avtomobil transportida o‘qotar sport quroli va uning o‘q-dorilarini 
tashishda tashish uchun mas’ul shaxsga yuridik shaxs rahbari tomonidan 
qo‘shimcha ravishda qo‘riqlovchi shaxs biriktiriladi.

O‘n donadan ko‘p miqdordagi o‘qotar sport quroli yoki uning besh yuz 
donadan ortiq miqdordagi o‘q-dorilari turkumi olib borilayotgan yo‘lda ichki ishlar 
organlarining yoki idoraviy harbiylashtirilgan qo‘riqlash organlarining ikki nafar 
qurolli qo‘riqchilari hamrohligida kuzatib borilishi ta’minlanishi kerak. Qurollar 

va o‘q-dorilar ikki va undan ortiq avtomobil transportida tashilsa, uch nafar 
qurollangan xodim bo‘lishi lozim.

19. O‘qotar va pnevmatik sport quroli hamda uning o‘q-dorilarini temir 
yo‘l transportida tashishda Vazirlar Mahkamasining 2012-yil 13-apreldagi 109-
son qarori bilan tasdiqlangan O‘zbekiston Respublikasi temir yo‘l transportida 
yo‘lovchilar, bagaj va yuk bagaj tashish qoidalari hamda 2023-yil 17-apreldagi 
159-son qarori bilan tasdiqlangan Temir yo‘l vokzallarida (stansiyalarida) 
yo‘lovchilar va tashrif buyuruvchilarning qo‘l yuki va bagajini ko‘zdan kechirish, 
ularning temir yo‘l vokzallarida (stansiyalarida) bo‘lish tartibi to‘g‘risidagi nizom 
talablariga rioya etilishi kerak.

20. O‘qotar va pnevmatik sport quroli hamda uning o‘q-dorilarini havo 
transportida tashishda Vazirlar Mahkamasining 2025-yil 10-martdagi 152-son  
qarori bilan tasdiqlangan O‘zbekiston Respublikasi fuqaro aviatsiyasining 
noqonuniy aralashish harakatlaridan aviatsiya xavfsizligini ta’minlash milliy 
dasturi hamda O‘zbekiston Respublikasining “Xavfli yuklarni havo transportida 
tashish qoidalari” (O‘zR AQ-198) (ro‘yxat raqami 1721, 2007-yil 25-sentabr) 
talablariga rioya etilishi lozim.

4-bob. O‘qotar va pnevmatik sport quroli hamda uning  
o‘q-dorilarini berish va qabul qilish

21. O‘qotar va pnevmatik sport quroli hamda uning o‘q-dorilari ulardan 
foydalanuvchi o‘quvchi, sportchi, trener (trener-o‘qituvchi) yoki instruktorga 
(bundan buyon matnda foydalanuvchi deb yuritiladi) o‘q otish mashg‘ulotlarida 
yoki musobaqalarda foydalanish yoxud qurolni tozalash-moylash uchun beriladi.

22. O‘qotar va pnevmatik sport quroli hamda uning o‘q-dorilari ular 
saqlanadigan qurolxonalardan saqlash uchun mas’ul shaxs tomonidan beriladi va 
qabul qilinadi hamda ushbu haqidagi tegishli ma’lumotlar mazkur Yo‘riqnomaning 
1-ilovasiga* muvofiq shaklda yuritiladigan jurnalda (bundan buyon matnda jurnal 
deb yuritiladi) qayd qilinadi.

23. Saqlash uchun mas’ul shaxs tomonidan o‘qotar va pnevmatik sport 
quroli hamda uning o‘q-dorilarini foydalanuvchilarga berish uchun mazkur 
Yo‘riqnomaning 2-ilovasiga* muvofiq shaklda tasdiqlanadigan o‘qotar va 
pnevmatik sport qurolini biriktirish qaydnomasi asos bo‘lib hisoblanadi.

Qurol faqat qaydnomada ko‘rsatilgan shaxslarga, o‘q otish mashg‘ulotlari va 
musobaqalari joyiga borgan holda o‘tkazilgan taqdirda esa, o‘q otish rahbariga 
beriladi.

Mazkur qaydnoma saqlash uchun mas’ul shaxs tomonidan har yili 1-yanvar 
holatiga tuziladi va yuridik shaxs rahbari tomonidan tasdiqlanadi. Qaydnomada 
ko‘rsatilgan shaxslar o‘zgargan taqdirda, u yangitdan tuzilishi va qayta 
tasdiqlanishi kerak.

24. O‘q otish mashg‘ulotlari yoki musobaqalari joyiga borgan holda 
o‘tkazilgan taqdirda o‘qotar va pnevmatik sport quroli hamda uning o‘q-dorilari 
zarur miqdorda o‘q otish rahbariga beriladi va bu haqda jurnalda tegishli yozuvlar 
qayd qilinadi.
____________________

* 1-2-ilovalar «Qonunchilik ma’lumotlari milliy bazasi»da e’lon qilingan.

O‘q otish mashg‘ulotlari va musobaqalari o‘tkaziladigan joyda qurollar va 
o‘q-dorilar foydalanuvchilarga mazkur Yo‘riqnomaning 3-ilovasiga* muvofiq 
shaklda rasmiylashtiriladigan tarqatish-qabul qilish qaydnomasi (bundan buyon 
matnda tarqatish-qabul qilish qaydnomasi deb yuritiladi) asosida o‘q otish rahbari 
tomonidan tarqatiladi va qabul qilib olinadi.

O‘q otish mashg‘ulotlari yoki musobaqalari yakunlangandan so‘ng qurol va 
o‘q-dorilar (foydalanilmay qolgan va foydalanishda otilmay qolgan o‘q-dorilar) 
foydalanuvchilar tomonidan o‘q otish rahbariga topshiriladi.

Qurol va o‘q-dorilar (foydalanilmay qolgan va ishlatishda otilmay qolgan o‘q-
dorilar) o‘q otish rahbari tomonidan ular saqlanadigan qurolxonaga tarqatish-
qabul qilish qaydnomasi bilan birga topshiriladi va bu haqda jurnalga tegishli 
yozuvlar qayd qilinadi.

5-bob. O‘qotar va pnevmatik sport quroli hamda uning  
o‘q-dorilarini hisobga olish

25. Yuridik shaxsga foydalanishga qabul qilingan (kirim qilingan) hamda 
uning hisobida mavjud bo‘lgan o‘qotar va pnevmatik sport quroli hamda uning 
o‘q-dorilari hisobi doimiy ravishda olib borilishi shart.

26. O‘qotar va pnevmatik sport quroli hamda uning o‘q-dorilarini hisobga olish 
bilan birga, ularning hisobdan chiqarilishi va hisobda mavjud bo‘lgan qurollar va 
o‘q-dorilarning harakati bilan bog‘liq ma’lumotlar ham umumlashtirib boriladi.

O‘qotar va pnevmatik sport quroli hamda uning o‘q-dorilari hisobi saqlash 
uchun mas’ul shaxs tomonidan olib boriladi.

27. Yuridik shaxsga foydalanishga qabul qilingan o‘qotar va pnevmatik sport 
quroli hamda uning o‘q-dorilari shu kunning o‘zida qurolxonaga saqlash uchun 
topshirilishi va tegishli kirim hujjati (hisobvaraq-faktura, yuk xati) asosida har 
bir yuridik shaxsda yuritiladigan o‘qotar va pnevmatik sport quroli hamda uning 
o‘q-dorilarini hisobga olish kitobida (bundan buyon matnda kitob deb yuritiladi) 
hisobga olinishi lozim.

28. Kitob uch qismdan iborat bo‘ladi va saqlash uchun mas’ul shaxs tomonidan 
yuritiladi.

29. Kitobning birinchi qismida o‘qotar va pnevmatik sport quroli hamda 
uning o‘q-dorilarining jamlanma hisobi to‘g‘risidagi ma’lumotlar ko‘rsatiladi va u 
mazkur Yo‘riqnomaning 4a-ilovasiga* muvofiq shakldagi jadval ko‘rinishida har 
bir qurol (aniq bir turdagi, nomdagi, marka, model va kalibrdagi) hamda uning 
o‘q-dorilari bo‘yicha alohida rasmiylashtiriladi.

Kitobning mazkur qismi qurol va uning o‘q-dorilari hisobga olingan hamda 
(yoki) hisobdan chiqarilgan vaqtdagi ularni hisobda mavjud bo‘lgan jami 
miqdorini aniqlash uchun yuritiladi. Bunda, hisobda mavjud bo‘lgan qurol va 
uning o‘q-dorilari jami miqdori aniq bir sanada hisobga olingan va (yoki) hisobdan 
chiqarilgan qurol hamda uning o‘q-dorilari miqdorini ularning mavjud miqdoridan 
ayirish va (yoki) unga qo‘shish orqali aniqlanadi.

30. Kitobning ikkinchi qismida o‘qotar va (yoki) pnevmatik sport qurolining 

____________________
* 3 — 4a-ilovalar «Qonunchilik ma’lumotlari milliy bazasi»da e’lon qilingan.

individual hisobi to‘g‘risidagi ma’lumotlar ko‘rsatiladi va u mazkur Yo‘riqnomaning 
4b-ilovasiga* muvofiq shaklda yuritiladi.

Kitobning mazkur qismida har bir qurol bo‘yicha uning hisobga olingan 
sanasi, yuridik shaxsga qachon va qayerdan kelib tushganligi, hisobga olish 
uchun asos bo‘lgan kirim hujjatining (hisobvaraq-faktura, yuk xati) raqami va 
sanasi, qurolga oid individual ma’lumotlar, qurolning hisobdan chiqarilishi va uni 
ta’mirlash uchun yuborilishi, shuningdek uning texnik holati va yaroqlilik toifasi 
to‘g‘risidagi ma’lumotlar aks ettiriladi.

31. Kitobning uchinchi qismida o‘qotar va pnevmatik sport qurolining o‘q-
dorilari hisobi to‘g‘risidagi ma’lumotlar ko‘rsatiladi va u mazkur Yo‘riqnomaning 
4v-ilovasiga* muvofiq shaklda yuritiladi.

Kitobning mazkur qismida o‘q-dorilarning hisobga olingan sanasi, yuridik 
shaxsga qachon va qayerdan kelib tushganligi, hisobga olish uchun asos bo‘lgan 
kirim hujjatining (hisobvaraq-faktura, yuk xati) raqami va sanasi, ularning turi, 
kalibri, ishlab chiqarilgan yili va partiyasi, miqdori hamda hisobdan chiqarilishi, 
shuningdek ularning yaroqlilik holati to‘g‘risidagi ma’lumotlar aks ettiriladi.

32. O‘qotar va pnevmatik sport quroli yuridik shaxs tomonidan berib yuborilishi, 
yo‘qotilishi (talon-toroj qilinishi) yoki yaroqsiz holga kelishi oqibatida, tegishlicha 
chiqim hujjati (hisobvaraq-faktura, yuk xati), surishtiruv yoki dastlabki tergov 
organining tegishli qarori yoxud qurol va uning o‘q-dorilari yaroqlilik holatini 
o‘rganish natijalari bo‘yicha dalolatnoma asosida hisobdan chiqariladi.

Bu haqda hisobdan chiqarishning sababi va uni tasdiqlovchi hujjat haqida 
ma’lumotlar ko‘rsatilgan holda kitobning ikkinchi qismida qayd qilib qo‘yilishi 
lozim.

33. O‘q-dorilar yuridik shaxs tomonidan berib yuborilishi, o‘tkazilgan o‘q 
otish mashg‘ulotlari va (yoki) musobaqalarda sarflanishi, yo‘qotilishi (talon-
toroj qilinishi) yoxud yaroqsiz holga kelishi oqibatida, tegishlicha chiqim hujjati 
(hisobvaraq-faktura, yuk xati), o‘q otish mashg‘uloti va (yoki) musobaqada 
sarflangan o‘q-dorilarni hisobdan chiqarish bo‘yicha dalolatnoma, surishtiruv 
yoki dastlabki tergov organining tegishli qarori yoxud qurol va uning o‘q-dorilari 
yaroqlilik holatini o‘rganish natijalari bo‘yicha dalolatnoma asosida hisobdan 
chiqariladi.

Bu haqda hisobdan chiqarishning sababi va uni tasdiqlovchi hujjat haqida 
ma’lumotlar ko‘rsatilgan holda kitobning uchinchi qismida qayd qilib qo‘yilishi 
lozim.

34. Qurolxonada saqlanayotgan qurol va uning o‘q-dorilari texnik va yaroqlilik 
holatini aniqlash hamda qurollarning yaroqlilik toifasini belgilash uchun yuridik 
shaxs rahbarining buyrug‘i bilan kamida uch kishidan, shu jumladan komissiya 
raisidan iborat tarkibda Qurol va uning o‘q-dorilarining texnik va yaroqlilik 
holatini aniqlash komissiyasi tuziladi.

Zarur hollarda komissiya ish faoliyatiga boshqa yuridik shaxslarning 
mutaxassislari hamda hududiy ichki ishlar organining mas’ul xodimi taklif etilishi 
mumkin.

35. Qurol va uning o‘q-dorilari texnik va yaroqlilik holatini aniqlash komissiyasi 
____________________

* 4b-4v-ilovalar «Qonunchilik ma’lumotlari milliy bazasi»da e’lon qilingan.

tomonidan yiliga kamida bir marta qurollarning texnik holati va yaroqlilik toifasi 
hamda uning o‘q-dorilari yaroqlilik holati o‘rganiladi.

Bunda, ta’mirlashga muhtoj bo‘lgan qurol yoxud yaroqsiz holga kelgan qurol yoki 
uning o‘q-dorilari aniqlanganda ular bo‘yicha tegishlicha mazkur Yo‘riqnomaning 
5 va 6-ilovalariga* muvofiq shaklda dalolatnomalar rasmiylashtiriladi.

Dalolatnomada tegishlicha qurolni ta’mirlashga yuborish yoki yaroqsiz holga 
kelganligi sababli qurol yoki uning o‘q-dorilarini hisobdan chiqarish va yo‘q qilish 
uchun yuborish bo‘yicha xulosa qilinadi.

Mazkur dalolatnomalar komissiya a’zolari tomonidan imzolanadi va yuridik 
shaxs rahbari tomonidan tasdiqlanadi.

36. O‘qotar va pnevmatik sport quroli ta’mirlash uchun yuborilganda uning 
ta’mirlashga yuborilganligi va ta’mirlashdan qaytarilganligi haqida kitobning 
ikkinchi qismida tegishli yozuv qayd qilinadi.

Ta’mirlash uchun yuborilgan qurol hisobdan chiqarilmaydi.
37. Yaroqsiz holga kelgan deb xulosa qilingan va hisobdan chiqarilgan qurol 

va (yoki) uning o‘q-dorilari ularni yo‘q qilish uchun hududiy ichki ishlar organiga 
yuboriladi.

38. O‘tkazilgan o‘q otish mashg‘ulotlari va (yoki) musobaqalarda sarflangan 
o‘q-dorilar (foydalanilgan hamda foydalanishda otilmay qolgan o‘q-dorilar) 
bo‘yicha mazkur Yo‘riqnomaning 7-ilovasiga* muvofiq shaklda dalolatnoma 
rasmiylashtiriladi.

Dalolatnomada sarflanganligi sababli hisobdan chiqarilishi lozim bo‘lgan o‘q-
dorilarning miqdori ko‘rsatiladi.

Mazkur dalolatnoma saqlash uchun mas’ul shaxs tomonidan jurnalda qayd 
qilingan ma’lumotlarga asoslangan holda tuziladi va u yuridik shaxs rahbari 
tomonidan tasdiqlanadi.

39. Qurolxonada saqlanayotgan o‘qotar va pnevmatik sport quroli hamda 
uning o‘q-dorilari bir nechta yuridik shaxsga tegishli bo‘lsa, ular bo‘yicha jurnal 
va kitob har bir yuridik shaxs tomonidan alohida yuritiladi.

40. Jurnal va kitob hududiy ichki ishlar organida hisobga qo‘yilgan bo‘lishi kerak.
41. Saqlash uchun mas’ul shaxs almashganda jurnal va kitob yangidan 

tayinlangan shaxsga qabul qilish-topshirish dalolatnomasi asosida topshirilishi 
shart.

Mazkur dalolatnoma yuridik shaxs rahbari tomonidan tasdiqlanadi.
42. Jurnal va kitobning titul varag‘i qalin material (karton)dan ishlangan 

bo‘lishi va unda yuridik shaxs hamda u idoraviy mansub bo‘lgan yuridik shaxsning 
(agar mavjud bo‘lsa) nomi, shuningdek u qachon yuritilishi boshlangani va 
tugatilgani ko‘rsatilishi zarur.

Jurnal va kitobning titul varag‘i mazkur Yo‘riqnomaning 8-ilovasiga* muvofiq 
shaklda rasmiylashtiriladi.

43. Jurnal va kitob betlari izchil ketma-ketlikda raqamlangan va ip o‘tkazib 
tikilgan bo‘lishi kerak.

Jurnal va kitobning oxirgi betida uning nechta betdan iborat ekanligi 
ko‘rsatilishi va ushbu ma’lumot yuridik shaxs rahbarining imzosi hamda muhri, 
____________________

* 5 — 8-ilovalar «Qonunchilik ma’lumotlari milliy bazasi»da e’lon qilingan.

shuningdek hududiy ichki ishlar organi mas’ul xodimining imzosi va muhri bilan 
tasdiqlanishi lozim.

Jurnal va kitobning oxirgi varag‘i mazkur Yo‘riqnomaning 9-ilovasiga* 
muvofiq shaklda rasmiylashtiriladi.

44. Jurnal va kitobdagi yozuvlar ko‘k yoki qora rangli sharikli ruchka bilan aniq 
yozilishi shart. Yozuvni qayd qilishda o‘chirish va tuzatishlarga yo‘l qo‘yilmaydi. 
Xato yozilganda u matnni o‘qish imkoniyatini beradigan holda ingichka chiziq 
bilan o‘chirilib, uning tepasidan to‘g‘irlangan yozuv kiritiladi va tegishli yozuv 
kiritilgan satrning izoh qismida “tuzatildi” deb yozib qo‘yiladi hamda matnni 
to‘g‘rilagan shaxsning imzosi bilan tasdiqlanadi.

45. Jurnal va kitob to‘liq to‘ldirilguncha yuritiladi.
46. Jurnal va kitobning butligi va to‘g‘ri to‘ldirilishiga saqlash uchun mas’ul 

shaxs javobgar hisoblanadi.
47. Jurnal va kitob qurolxonaning ichida joylashtirilgan qulflanadigan seyf 

yoki metall shkaf (yashik)da saqlanadi.
48. Yuridik shaxsda hisobga olingan (balansda) mavjud bo‘lgan o‘qotar 

va pnevmatik sport quroli hamda uning o‘q-dorilari yiliga kamida bir marta 
inventarizatsiyadan o‘tkazilishi shart.

49. Inventarizatsiyani o‘tkazish uchun yuridik shaxs rahbarining buyrug‘i 
yoki farmoyish tusidagi boshqa hujjatlari bilan kamida uch nafar a’zodan, shu 
jumladan komissiya raisidan iborat tarkibda Berilgan hamda qabul qilib olingan 
qurol va uning o‘q-dorilarini inventarizatsiyadan o‘tkazish komissiyasi tuziladi.

Berilgan hamda qabul qilib olingan qurol va uning o‘q-dorilarini 
inventarizatsiyadan o‘tkazish komissiyasi tarkibiga saqlash uchun mas’ul shaxs 
va yuridik shaxs buxgalteriyasi xodimi majburiy ravishda kiritiladi. Zarur hollarda 
komissiya ish faoliyatiga hududiy ichki ishlar organining mas’ul xodimi taklif 
etilishi mumkin.

50. Inventarizatsiyani o‘tkazishda buxgalteriya hisobida ko‘rsatilgan hamda 
kitobda hisobga olingan o‘qotar va pnevmatik sport quroli hamda uning o‘q-
dorilari ularning faktik mavjudligi bilan solishtirib chiqiladi va natijasi bo‘yicha 
dalolatnoma tuziladi.

Dalolatnoma komissiya a’zolari tomonidan imzolanadi va yuridik shaxs 
rahbari tomonidan tasdiqlanadi.

51. Inventarizatsiya natijasida tafovut (qurol yoxud uning o‘q-dorilari 
kamomadi (yo‘qolganligi) yoki ortiqcha mavjudligi) aniqlanganda yuridik shaxs 
rahbari bu haqda hududiy ichki ishlar organiga va idoraviy mansub bo‘lgan yuridik 
shaxsga (agar mavjud bo‘lsa) xabar berilishini ta’minlashi shart.

6-bob. O‘qotar va pnevmatik sport quroli hamda uning o‘q-
dorilaridan foydalanish

52. O‘qotar va pnevmatik sport quroli hamda uning o‘q-dorilaridan faqat o‘q 
otish mashg‘ulotlari yoki musobaqalarida foydalaniladi.

53. Har bir yuridik shaxs tomonidan o‘qotar va pnevmatik sport quroli hamda 

____________________
* 9-ilova «Qonunchilik ma’lumotlari milliy bazasi»da e’lon qilingan.

uning o‘q-dorilaridan xavfsiz foydalanish qoidalari ishlab chiqilishi va tasdiqlanishi 
kerak.

54. Foydalanuvchilar o‘qotar va pnevmatik sport quroli hamda uning o‘q-
dorilaridan xavfsiz foydalanish qoidalari bilan tanishtirilgandan so‘ng ulardan 
foydalanishga ruxsat beriladi.

55. O‘qotar va pnevmatik sport quroli hamda uning o‘q-dorilari foydalanish 
uchun olinganda foydalanuvchi tomonidan jurnalning yoxud tarqatish-qabul qilish 
qaydnomasining tegishli katagiga imzo qo‘yiladi.

56. O‘qotar va pnevmatik sport qurolidan faqat maxsus jihozlangan 
muhandislik-qurilish inshooti (tir, o‘q otish stendi, o‘q otish maydoni)da 
foydalanishga ruxsat beriladi.

57. O‘q otish mashg‘ulotlari yoki musobaqalari jarayonida o‘qotar va 
pnevmatik sport quroli hamda uning o‘q-dorilarini o‘q otish chizig‘i, o‘tish yo‘llari 
va boshqa joylarda foydalanuvchining qarovisiz qoldirilishiga yo‘l qo‘yilmaydi.

58. O‘q otish mashg‘ulotlari yoki musobaqalari jarayonida o‘qotar va pnevmatik 
sport qurolini o‘qlash hamda undan nishonga otish va qurol bilan bog‘liq boshqa 
harakatlarni bajarish faqatgina trener (trener-o‘qituvchi, instruktor)ning ruxsati 
bilan hamda uning nazorati ostida amalga oshiriladi.

59. Quyidagi hollarda o‘qotar va pnevmatik sport qurolidan foydalanish 
taqiqlanadi:

kunning kechki va tungi vaqtlarida, yaxshi ko‘rinmaydigan sharoitlarda;
foydalanuvchi mastlik holatida yoki giyohvandlik vositalari, psixotrop yoki 

odamning aql-irodasiga ta’sir etuvchi boshqa moddalar ta’siri ostida bo‘lganda;
qurol nosoz bo‘lganda.
60. O‘qotar va pnevmatik sport qurolidan foydalanishda uni otish yo‘nalishidan 

(nishon) tashqari boshqa tomonlarga qaratishga yo‘l qo‘yilmaydi.
Qurolni odam(lar)ga qaratish va o‘qtalish taqiqlanadi.
61. O‘qotar va pnevmatik sport quroli hamda uning o‘q-dorilari 

(foydalanilmagan hamda foydalanishda otilmay qolgan o‘q-dorilar) o‘q otish 
mashg‘uloti yoki musobaqasi yakunlanganidan so‘ng foydalanuvchi tomonidan 
qurolxonaga, o‘q otish mashg‘uloti yoki musobaqa joyiga borib o‘tkazilgan paytda 
esa, o‘q otish rahbariga darhol topshirilishi shart.

62. O‘qotar va pnevmatik sport quroli foydalanuvchi tomonidan uni tozalash-
moylash uchun olinishi mumkin. Bunda, jurnalning tegishli qismida uning 
tozalash-moylash uchun olinganligi ko‘rsatiladi va foydalanuvchi tomonidan imzo 
qo‘yiladi.

Qurolni tozalash-moylash ishlari bu uchun ajratilgan maxsus joylarda va 
yuridik shaxs rahbari tomonidan tasdiqlangan jadval asosida amalga oshiriladi.

63. Foydalanuvchi foydalanish uchun olingan qurol va uning o‘q-dorilari 
butligini ta’minlashi hamda ulardan xavfsiz foydalanish qoidalariga rioya etishi 
shart.

7-bob. Yakuniy qoidalar

64. Mazkur Yo‘riqnoma talablarini buzilishida aybdor bo‘lgan shaxslar 
qonunchilik hujjatlariga muvofiq javob beradi.

O‘ZBEKISTON RESPUBLIKASI SOG‘LIQNI SAQLASH VAZIRINING 
BUYRUG‘I

524 Aholini sanitariya-epidemiologik osoyishtaligini 
ta’minlashda inson hayoti va sog‘lig‘iga yuqori xavf 

soluvchi omillar reyestriga kiritiladigan ma’lumotlar ro‘yxatini 
tasdiqlash to‘g‘risida*

O‘zbekiston Respublikasi Adliya vazirligi tomonidan 2025-yil  
2-sentabrda ro‘yxatdan o‘tkazildi, ro‘yxat raqami 3674

O‘zbekiston Respublikasi Prezidentining 2024-yil 30-avgustdagi PF–132-son  
“O‘zbekiston Respublikasi Prezidentining tadbirkorlar bilan to‘rtinchi ochiq 
muloqotida belgilangan vazifalarni amalga oshirish chora-tadbirlari to‘g‘risida”gi 
Farmoni va Vazirlar Mahkamasining 2025-yil 6-fevraldagi 66-son “Inson hayoti 
va sog‘lig‘iga yuqori xavf soluvchi omillar reyestrini shakllantirish va yuritish 
tartibi to‘g‘risidagi nizomni tasdiqlash haqida”gi qaroriga muvofiq buyuraman:

1. Aholini sanitariya-epidemiologik osoyishtaligini ta’minlashda inson hayoti 
va sog‘lig‘iga yuqori xavf soluvchi omillar reyestriga kiritiladigan ma’lumotlar 
ro‘yxati ilovaga** muvofiq tasdiqlansin.

2. Mazkur buyruq O‘zbekiston Respublikasi Prezidenti huzuridagi Tadbirkorlik 
subyektlarining huquqlari va qonuniy manfaatlarini himoya qilish bo‘yicha vakil 
va O‘zbekiston Respublikasi Savdo-sanoat palatasi bilan kelishilgan.

3. Ushbu buyruq rasmiy e’lon qilingan kundan e’tiboran kuchga kiradi.

Vazir 							       A. XUDAYAROV

Toshkent sh., 
2025-yil 31-iyul, 

5-son

Kelishildi:

Savdo-sanoat palatasi raisi 				    D. VAXABOV

2025-yil 25-iyul

Tadbirkorlik subyektlarining huquqlari  
va qonuniy manfaatlarini himoya qilish  
bo‘yicha vakil o‘rinbosari 				    J. URUNOV

2025-yil 23-iyul

* Ushbu buyruq «Qonunchilik ma’lumotlari milliy bazasi»da 2025-yil 3-sentabrda e’lon qilingan.
** Ilova «Qonunchilik ma’lumotlari milliy bazasi»da e’lon qilingan.

Ўзбекистон Республикаси Адлия вазирлигининг  
вазирликлар, давлат қўмиталари ва идораларнинг  

норматив-ҳуқуқий ҳужжатларини давлат рўйхатидан  
ўтказиш ҳолати тўғрисида  

МАЪЛУМОТИ

I. Давлат рўйхатидан ўтказилди:

1. O‘zbekiston Respublikasi Vazirlar Mahkamasi huzuridagi Sanoat, radiatsiya 
va yadro xavfsizligi qo‘mitasining 2025-yil 21-avgustdagi 18-son “Portlash xavfi 
yuqori bo‘lgan etilen oksidini O‘zbekiston Respublikasi hududiga olib kirish, 
tashish, saqlash va ishlab chiqarishda xavfsiz foydalanish qoidalarini tasdiqlash 
to‘g‘risida”gi qarori.

2025-yil 26-avgustda ro‘yxatdan o‘tkazildi, ro‘yxat raqami 3671.

2. O‘zbekiston Respublikasi qurilish va uy-joy kommunal xo‘jaligi vazirining 
2025-yil 20-avgustdagi 01/2-40-son “Qurilish obyektlarida QR-kodli (matrik 
shtrixli kod) pasport o‘rnatish tartibi to‘g‘risidagi nizomni tasdiqlash haqida”gi 
buyrug‘i.

2025-yil 26-avgustda ro‘yxatdan o‘tkazildi, ro‘yxat raqami 3672.

3. O‘zbekiston Respublikasi Milliy statistika qo‘mitasining 2025-yil 31-iyuldagi 
2-mb-son “O‘zbekiston Respublikasi Milliy statistika qo‘mitasi tomonidan qabul 
qilingan ayrim idoraviy normativ-huquqiy hujjatlarga o‘zgartirishlar kiritish 
to‘g‘risida”gi qarori.

2025-yil 26-avgustda ro‘yxatdan o‘tkazildi, ro‘yxat raqami 3673.

4. O‘zbekiston Respublikasi adliya vazirining 2025-yil 26-avgustdagi 
21-mh-son “Davlat xizmatlari yagona reyestriga o‘zgartirish va qo‘shimchalar 
kiritish to‘g‘risida”gi buyrug‘i.

2025-yil 26-avgustda ro‘yxatdan o‘tkazildi, ro‘yxat raqami 3467-5.

5. O‘zbekiston Respublikasi favqulodda vaziyatlar vazirining 2025-yil 
20-avgustdagi 148-son “Davlat yong‘in nazorati organlari faoliyatini tashkil etish 
va amalga oshirish tartibi to‘g‘risidagi yo‘riqnomaning 3-bandiga o‘zgartirish 
kiritish haqida”gi buyrug‘i.

2025-yil 2-sentabrda ro‘yxatdan o‘tkazildi, ro‘yxat raqami 3097-10.

6. O‘zbekiston Respublikasi Mudofaa vazirligining 2025-yil 20-avgustdagi 
31-son, Milliy gvardiyasining 2025-yil 9-avgustdagi 43-son, Favqulodda 
vaziyatlar vazirligining 2025-yil 11-avgustdagi 18-son, Davlat xavfsizlik 
xizmatining 2025-yil 15-avgustdagi 21-son, Ichki ishlar vazirligining 2025-yil 
8-avgustdagi 43-son va Sog‘liqni saqlash vazirligining 2025-yil 11-avgustdagi 
5-son “O‘zbekiston Respublikasi Qurolli Kuchlarida tinchlik va urush davrida 

tibbiy ko‘rikdan o‘tkazishni tashkil etish va amalga oshirish tartibi to‘g‘risidagi 
nizomga o‘zgartirishlar kiritish haqida”gi qarori.

2025-yil 2-sentabrda ro‘yxatdan o‘tkazildi, ro‘yxat raqami 3147-3.

7. O‘zbekiston Respublikasi Sport vazirligining 2025-yil 30-iyuldagi 8-mh-son 
va Ichki ishlar vazirligining 2025-yil 28-iyuldagi 550-son “O‘qotar va pnevmatik 
sport quroli hamda unga o‘q-dorilarni saqlash, tashish, berish, qabul qilish, 
hisobga olish va ulardan foydalanish tartibi to‘g‘risidagi yo‘riqnomani tasdiqlash 
haqida”gi qarorga o‘zgartirishlar kiritish to‘g‘risida”gi qarori.

2025-yil 2-sentabrda ro‘yxatdan o‘tkazildi, ro‘yxat raqami 2701-1.

8. O‘zbekiston Respublikasi sog‘liqni saqlash vazirining 2025-yil 31-iyuldagi 
5-son “Aholini sanitariya-epidemiologik osoyishtaligini ta’minlashda inson hayoti 
va sog‘lig‘iga yuqori xavf soluvchi omillar reyestriga kiritiladigan ma’lumotlar 
ro‘yxatini tasdiqlash to‘g‘risida”gi buyrug‘i.

2025-yil 2 sentabrda ro‘yxatdan o‘tkazildi, ro‘yxat raqami 3674.


